
NO MATTA YOTTINIRI LINJIILA ON NON

Taariika fii Iwdi lisaa Almasiihu on
(Luk. 3.23-38)

! Taariika iwdi lisaa *Almasiihu mo Daawuuda mo Ibraahiima.

2 Ko Ibraahiima jibini Issaaqa, Issaaqa jibini Yaaquuba, Yaaquuba jibini Yahuuda e
musibbe mun DBen, 3 Yahuuda kadi jibini Faarisa e Zaaraha, tawi yumma Ben no wi'ee
Tamaaru. Faarisa jibini Hasruunu, Hasruunu jibini Araama, 4 Araama jibini Ammiina-
Daaba, Ammiina-Daaba jibini Nahasuuna, Nahasuuna jibini Salmaana, 5 Raabi* jibinani
Salmaana Bo'aaza, Rugiyata jibinani Bo'aaza Obiida, Obiida jibini Yassaa'u, ¢ Yassaa'u
jibini Daawuuda lando on, oo wonnoodo Beyngu Uriyaa jibinani mo kanko Daawuuda
Sulaymaana.

7 Sulaymaana jibini Rahabaama, Rahabaama jibini Abiiya. Abiiya jibini Asaa, & Asaa
jibini Yuhusaafata, Yuhusaafata jibini Yuuraama, Yuuraama jibini Uziiya, ® Uziiya jibini
Yotaana, Yotaana jibini Ahaaza, Ahaaza jibini Hazikiiya, 10 Hazikiiya jibini Manase,
Manase jibini Amuunu, Amuunu jibini Yuusiya, 1! Yuusiya jibini Yeekoniya e musiBbe
mun Pen fewndo egginegol nabee *Baabiila.

12 Bawto egginegol nabee Baabiila ngol, Yeekoniya jibini Sa'alti'iila, Sa'alti'iila
jibini Zarubaabila, 13 Zarubaabila jibini Abiyuuda, Abiyuuda jibini Alyagiima, Alyagiima
jibini Aazuru, ' Aazuru jibini Saduuqa, Saduuga jibini Akiima, Akiima jibini Eliyu-
uda. 15 Eliyuuda jibini Eliyaasaru, Eliyaasaru jibini Mataana, Mataana jibini Yaaquuba.
16 Yaaquuba jibini Yuusufu moodibbo Mariyama on, on jibinnoodo lisaa wi'aado
Almasiihu on.

17 Gila e Ibraahiima haa e Daawuuda, fow mun hawri jamaanuuji sappoo e nay. Gila
e Daawuuda kadi haa e egginegol nabee Baabiila hawri jamaanuuji sappoo e nay. Gila
egginegol nabee Baabiila kadi haa e Almasiihu on ko jamaanuuji sappoo e nay.

Fii Jibineede Iisaa Almasiihu on
(Luk. 2.1-7)
18 E hino no Iisaa Almasiihu on jibiniraa. Tawi ko Yuusufu yami Mariyama yumma
makko. Ado DBe yiidude, tawi kanko jiwo on ko o sowiido e dow bawgal *Ruuhu Seniido
on. 19 Tawi Yuusufu, on yamudo mo, ko gorko feewudo, hari o faalaaka mo wirtude, o

mo: «Yuusufu mo Daawuuda, wota a hulu yettugol Mariyama, o wona Beyngu maa, ko
fii Bidd'o mo o saawi on ko immorde e Ruuhu Seniidlo on. 21 0 heboyay Biddo, innoyaa
mo lisaa, ko fii ko kanko dandoyta jamaa makko on lette junuubaaji mabbe din.» 22 Dun
fow wadiri fii ko Joomiraado on daalirnoo annabaajo on kon no laatora, wonde: 23 «Awa,
jiwo mo andaali gorko on reeday, o firtoo boobo gorko, o innee Imanu'iila.» Ko woni firo

dun ko: «Alla no wondi e men.a
24 Bay kanko Yuusufu o finii, o wadi ko malaa'ikaajo Joomiraado on yamiri mo kon,

o yetti Deyngu makko, o addi ka makko. 25 Kono laatii o yiidaali e debbo on haa nde o
firtinoo on biddo gorko, o inni mo lisaa.

2

Fii no Jom-Gande'en Ardi Bayti-Lahiimi
1 Bay wonii lisaa jibinaama Bayti-Lahiimi, dun ko e nder diiwal *Yahuuda fewndo
laamu *Heroodu, onsay gandidube iwri funnaange ari *Yerusalaam, 2 be wi'i: «Ko honto

a 1:23 1.23Isa. 7.14

oo lando *Yahuudiyankeebe ardo e jibineede woni? Ko fii men yi'ii hoodere makko
nden ka funnaange, men arii sujjangol mo.» 3 Bay kanko Heroodu land’o on o nanii dun,
0 jiibii, o jiiBodi e Be Yerusalaam Ben fow. 4 Onsay o mottindiri hooreeBe *yottinoobe
sadaka Ben fow e jannooBe fii Sariya on fii landagol He ko honto *Almasiihu on haanaa
jibinireede. > Ben wi'i mo: «Ko Bayti-Lahiimi e nder ngal diiwal Yahuuda. Ko fii e hino
ko annabaajo on windi kon:

6 (Ko an yo kodolun Bayti-Lahiimi,
jeyaakun e nder leydi bolondaa Yahuuda,

hinaa a gasoohun hayfineede e yeeso
diya kodooli hittudi e nder Yahuuda.

Ko fii lando yaltay e maa

ko ardoo jamaa an *Isra'iila on.» »b

7 Onsay Heroodu noddi ben gandidube e gundoo, o torii Be yo Be tentinan mo saa'i mo
hoodere nden feeni e mun on. & Onsay o immini Be Bayti-Lahiimi, o wi'i Be: «Yahee
humpitoyodon no laabiri fii kun paykun. Si on yi'oyii kun, humpiton mi min kadi, mi
yaha mi sujjana kun.» ° Bay wonii Be nanii ko lando on wi'i kon, Be yahi. Tawi hoodere
nde DBe yi'unoo ka funnaange nden no wontirde yeeso mabbe. Bay wonii nde hewtii
fewndo ka paykun kun woni don, nde darii. 10 Bay kamBe gandidube bHen be yiitii
hoodere nden, De heewi weltaare. 1! Onsay De naati ka suudu, Be yi'i paykun kun e
yumma mun Mariyama, Be jiccii, Be sujjani kun. E hoore dun be yaltini jawle maBbe,
Be okkori kun kanpe e urngallo no wi'ee libaana e *mirri. 12 Onsay Allaahu on andini
be e koydol wonde hita be yiltito ka Heroodu. Be rewti laawol goo, He hooti ka leydi
mabDe.

Fii no Yuusufu Yaltiri Misira

13 Bay wonii Ben gandidube yahii, malaa'ikaajo Joomiraado on feenani Yuusufu e
koydol, o wi'i mo: «Immo, yettaa paykun kun e yumma mun, dogaa yahaa *Misira,
wonaa ton haa nde mi wi'i yo a artu woo. Ko fii Heroodu dabBitoyay paykun kun fii
warugol kun.» 1 Yuusufu immii jemma, yetti paykun kun e yumma mun, yahi Misira.
150 woni ton haa Heroodu maayi. Ko nii ko Joomiraado on daalirnoo annabaajo on kon
laatori, wonde: «Mi noddii Biddo an on yo o yaltu Misira.»C

16 Bay Heroodu yi'ii wonde gandidube Ben janfike mo, o tikki. Onsay o yamiri yo
be waroy kala paykun gorun kun duubi didi maa jaasukun dun wonkun e nder Bayti-
Lahiimi e kodoloy takkiikoy don koy, dun yaadi e saa'i mo gandidube Ben fenninannoo
mo on. 17 Ko nii ko daaliranoo annabi Yeremiiya kon laatori, wonde:

18 «Hito nanike ka wi'etee don Raama:
wullaandu e sowru tiidundu.
Tawi ko Raahiilu woni wullude Bibbe mun Ben,
0 jabaano yarlineede, ko fii e woodaaka han kadi.»d

Fii no Yuusufu Yiltitori Leydi Isra'iila

19 Bay wonii Heroodu maayii, malaa'ikaajo Joomiraado on feenani Yuusufu e koydol
Misira, 20 0 wi'i mo: «Immo, yettaa paykun kun e yumma mun, yiltitod'aa leydi Isra'iila,
ko fii faalanoobe warude paykun kun Hen maayii.» 2 Onsay Yuusufu yetti paykun kun
e yumma mun, o yahi leydi Isra'iila. 22 Kono o nani wonde Arkalaawu laamike diiwal
Yahuuda ngal lonto ben mun Heroodu, o huli wonoygol ton. Allaahu on Banginani mo
e koydol, o yaari e ngal diiwal Jaliilu, 23 0 wonoyi e saare no wi'ee Naasirata, fii no ko
daaliranoo annabaabe Hen kon laatora, wonde: «O noddoyte Naasirayankoojo.»

b 2:6 2.6 Mik. 5.1 C 2:15 2.15Hus. 11.1 d 2:18 2.18 Yer. 31.15

3

Fii no Yaayaa Lootiraynoo Maande Tuubuubuyee Waajo
(Mrk. 1.1-8; Luk. 3.1-18; Yhn. 1.19-23)

1 Ko e on saa'i don, Yaayaa *lootoowo maande tuubuubuyee on feeni, tawi himo
waajoo ka wulaa diiwal Yahuuda, 2 himo wi'a: «Tuubee, ko fii laamu kammu ngun
badike!» 3 Tawi ko fii makko annabi *Isaaya wowlunoo, o wi'i:

«Kaa hawa ko hawa ewnotoodo ka wulaa, wi'a:
«Moyyinee laawol Joomiraado on,
fewnon juri makko din!> »d
4 Tawi dolokke Yaayaa on ko leebi ngelooba, dattol keeci makko din ko guri. Tawi ko
kanu e njuuri buruure o naamata. > Hodube Yerusalaam ben e be ka diiwal Yahuuda
ben fow e kodooli hundudi Yurdayniwol din fow ari e makko. ¢ Be girritii junuubaaji
maBbe din, o looti Be maande tuubuubuyee ka maayo Yurdayniwol.

7 Bay o yi'ii *Fariisiyaabe e *Sadduusiyaabe buy no arude fii *lootegol maande
tuubuubuyee, o wi'i Be: «Ko onon yo iwdi kuura! Ko hombo tindini on dogugol tikkere
aroyaynde nden? 8 Awa yo kuude mon den hollu wonde on tuubii. ® Hara on hooloraali
wi'ugol wonde ko Ibraahiima woni maama mon, ko fii mi andinii on, Alla no waawi
wattude dee kaaye doo HibbHe Ibraahiima. 10 Toode teenirde nden no waalii ka binde
ledde. Kala leggal ngal rimataa bibBe moyyube, ngal soppete, ngal bugee ka yiite!

11 «Min ko ndiyan mi woni on lootirde maande tuubuubuyee. Kono on aroyoowo
bBaawo an no Buri lan doole, awa kadi mi hewtaa hay solugol pade makko den. On non
ko *Ruuhu Seniido on e yiite o lootirta on. 12Himo jogii feeteewo makko ngon ka jungo
ko o hentinira bete€ makko on, o0 mooba naametee on ka beembal makko, o sunnira
foron on yiite nge daanotaako.»

Fii no lisaa Lootiraa
(Mrk. 1.9-11; Luk. 3.21-22)

13 Onsay lisaa iwri Jaliilu, o ari Yurdayniwol ka Yaayaa, fii yo on lootu mo. 4 Kono
Yaayaa salii, wi'i: «Ko min haani arude yo a lootan! Kono an a arii yo mi loote!» 15 Kono
lisaa jaabii mo wi'i: «Accu wonira non, ko fii ko nii haanirani en timmingol peewal ngal
fow.» Ko e hoore dun Yaayaa jabi mo lootude. 16 No lisaa gayniranoo looteede, o yawi
ka ndiyan, tun kammu ngun udditii, o yi'i Ruuhu Allaahu on no tippora e makko wa
gabooru. 17 Onsay hawa nanii ka kammu, no wi'a: «Ko oo woni Biddo an Yidaado, mo
mi weltori on!»

4

Fii no Ibuliisa Ndarndori lisaa
(Mrk. 1.12-13; Luk. 4.1-13)

1 Bawto dun, Ruuhu Allaahu on nawri lisaa ka wulaa fii no Ibuliisa ndarndora mo. 20
hoori bald’e cappande nay, jemma e nalorma. Bawto dun o weelaa. 3 Ndarndotoodo on
badii mo, wi'i: «Si tawii ko a *Bid’do Alla, yamir dee kaaye yo de wontu paametee.»

4 lisaa jaabii: «No windii wondema: <Neddo hinaa naametee tun wuurirta, kono ko
kala kongudi iwrudi ka Alla.> »f

5 Ibuliisa nawri mo kadi ka saare hormorde, dun ko Yerusalaam, o joddinoyi mo ka
hoore warpakere *juulirde mawnde, o wi'i mo: © «Si tawii ko a Biddo Alla, hocco don
cikkodaa ka leydi, ko fii no windii wondema: <O yamiray malaa'ikaabe makko Ben fii
maa, De tamboro-maa juude mabbe den, fii wota koyngal maa ngal feggo e hayre.» »g

7 lisaa jaabii mo wi'i: «No windii kadi wondema: <Wota a ndarndo Joomiraado on, on
Alla maa.> »h

8 [buliisa nawri mo kadi e fello toowungo fota, o holli mo laamateeriiji aduna on fow
e darja mun. 20 wi'i mo: «Mi okkete dun fow si a jiccike, a sujjanii lan.»

d 33 33152403 € 3:12 312 Maa: «gete». f 44 44 YaJl. 8.3 & 4:6 4.6Zab. 91.11-12 h 47 47
Ya]l. 6.16

10 Tisaa jaabii, wi'i: «Pottito, yo Ibuliisa, ko fii no windii: <Ko Alla Joomiraado maa on
sujjantaa, rewaa mo kanko tun.» »!
11 Onsay Ibuliisa pottitii mo. Bawto dun malaa'ikaabe bBadii lisaa fii kurkanagol mo.

Fii Ardu lisaa ndun Jaliilu e Kafernahuum
(Mrk. 1.14-15; Luk. 4.14-15)

12 Bay lisaa andii Yaayaa wattaama e joge, o yahi Jaliilu. 13 0 eggi Naasirata, o yahi, o
hodoyi Kafernahuum ka daande weendu ka kernidi don e Zabuluunu e Naftali, 14 fii no
ko daaliranoo annabi Isaaya kon laatora, wonde:

15 «Ko an yo leydi Zabuluunu e Naftali
leyde wonde ka daande weendu,
gada Yurdayniwol,
dun ko Jaliilu ka diya leyyi hodi e mun.
16 0o jamaa wondo e nder niwre
yi'ii ndaygu moolanaangu,
e hoore Den joodiibe e ndin leydi
ndi dowdi mayde woni e mun,
ndaygu jalbanii be.» j
17 Gila dlun lisaa fuddii waajaade, wi'a: «Tuubee, ko fii laamu kammu ngun Badike!»

Fii Be lisaa Adii Noddude Hen
(Mrk. 1.16-20; Luk. 5.1-11)

18 E nder ko o yiilotoo e daande *Weendu Jaliilu ndun kon, o yi'i musibbe dido no
bugoo *jalaaji ka weendu, tawi Ben ko yungoobe: goddo on no wi'ee Sim'uunu, mo o
jammoyta Petruusu, oya on no wi'ee Andaraawu, minjiraawo makko kanko Sim'uunu
on. 190 wi'i be: «Jokkee lan, mi wattay on yungooBe yimbe.» 20 Don kisan bBe acciti
jalaaji diin, be jokki mo.

21 E nder yaadu mabBe ndun, lisaa yi'i musibBe dido goo kadi, tawi Ben ko Yaaquuba
e minan mun Yuuhanna, Ben ko Bibbe Zabadii. Tawi Ben no wondi e ben mun Zabadii
ka nder laana, hibe moyyintina jalaaji mabbe. Kanko lisaa o noddi Be. 22 Don kisan be
acci don laana kan e ben mabbe, He jokki mo.

23 Tawi lisaa no yiiloo e nder Jaliilu fow, janna ka nder juulirde, waajoo fii Kibaaru
Moyyo *laamu Alla ngun, e himo nawndora kala noone nabbeeli e nawnaaje yimbe
Ben. 24 Fii makko andii e nder Sirii on fow. O addanaa kala tampirdo nawnaare e
noonee muuseendiiji e De jinna e iirotoobe e maaya-bBanduube, o ndikkini Be. 25Jamaa
moolanaado iwrudo Jaliilu e *Dekapooli e Yerusalaam e diiwal Yahuuda ngal e be gada
Yurdayniwol jokki mo.

5

Fii Wagju ngun ka hoore Fello
(Mrk. 3.13; Luk. 6.12-13, 20-26)
1 Bay lisaa yi'ii jamaa on, o yawi ka fello, o joodii, taalibaabe makko Ben kadi Badii
mo. 20nsay o woni e jannugol jamaa on, wi'a:
3 «Yondiniibe ka Bernde Hen ko malaabe,
bay laamu kammu ngun ko kambe wonani.

4 YoomuDe Den ko malaabe,
bay berde mabBe buttinoyte.

5 Newiibe Ben ko malaabe,
Bay Be ronoyay leydi ndin.k

¢ Weelaabe dondaa peewal Ben ko malaabe,
bay be harnoyte.

1 4:10 410vaJl. 6.13 ] 4:16 4.161sa. 8.23€9.1 K s5:5 5.5 Maa: «adunaon».

7 YurmeteeDe Ben ko malaabe,
bay bBe yurminoyte.
8 LaaDa-Derndeebe Den ko malaaDe,
bay be yi'oyay Alla.
9 ButtinooBe Hen ko malaabe,
bay be noddiroyte Hibbe Alla.
10 Cukketeebe sabu peewal ngal ko malaabe,
bay laamu kammu ngun ko kamBbe wonani.
11 «On wonay malaabe nde Be yenni on e nde Be cukkii on e nde be fawi penaale e kala
bone e hoore mon sabu an. 12 Weltee, wonon e nder welo-welo, Bay hidon maranaa
njoddi mawndi ka kammu, ko fii ko nii Be cukkornoo annabaabe adinoobe on Hen.

13 «Ko onon woni landan aduna on. Kono si dakamme majjan on iwii, haray ko honno
dakamme majjan on wattirtee? Haray dan alaa nafa fus si hinaa bugegol ka yaasi, dan
yaabee.

14 «Ko onon woni ndaygu aduna on. Sisaare wonii e hoore fello, haray nde waawetaake
suudeede. 15 Hay gooto hubbintaa lampu, hippa mo e miran, kono o waday mo e kene,
o ndayginana kala wondo ka nder suudu. 1¢ Yo ndaygu mon ngun jalbir nii yeeso yimbe

Ben, fii no be yi'ira kuude mon moyye den, be mawnina Ben mon Wondo ka kammu
on.»

Fii Laatingol Sariya on

17 «Wota on sikku ko mi arani ko fii firtugol Sariya on maa ko annabaabe Ben wi'i
kon. Min mi ardaali fii firtugol di, kono ko fii laatingol di. 18 Ka hagiiga mi andinii
on, haa kammu ngun e leydi ndin muta, ko hay ciifun e tobbere iwataa e nder bindol
Sariya on, haa fow laatoo. 19 Kala non bonnudo gootel e Burngel fandude e yamirooje
den, janni kadi yimbe Ben warrugol wano non, o innete Burdo fandude e laamateeri
kammu ngun. Kono kala doftiido janni, on innete teddudo e nder laamateeri kammu
ngun. 20 Awa mi andinii on, si peewal mon ngal Buraali ngal jannooBe fii Sariya on ben
ngal e ngal *FariisiyaabDe Den ngal, on naatataa ka laamateeri kammu few.

21 «On nanii wonde maamaaBe men Ben wi'ano: «Wota a ittu hoorem, kala on ittudo
hoore naawete.» 22 Kono min mi wi'ay on, kala tikkando musiddo mun naawete. Kala
wi'udo musiddo mun kadi <komoojo> naawete yeeso dental fewjoobe Hen. Kala non
wi'udo musiddo mun «a'iifu> haray no e laawol yiite jahannama.

23 «Si hida sakkaade ka juulirde, a anditii don wonde musiddo maa no monoran-maa
goddun, 24 haray accu don ittugol sadaka maa on, yahaa taho moyyintinoyaa hakkunde
maa e musiddo maa on, si araa non ittaa sadaka maa on.

25 «Eto no faamondiriraa e mo haBidudaa on kisan fewndo wonudon ka datal, fii
wota on mo habidudaa watte e juude naawoowo on, on naawoowo kadi watte e juude
suufaajo on, on wade ka kaso. 26Ko fii ka hagiiqa mi andinii ma, a yaltataa don fannamaa
a yobaali mbuudu sakkitoro on.

27 «On nanii kadi wi'aama wonde: «wota a jeenu.n1 28 Kono min mi wi'ay on, kala
ndaarudo debbo fii himmangol mo, haray ontigi jeenii mo ka Bernde mun. 29 Si tawii
yiitere maa pnaamere nden wonay sabu haa feggodaa, haray awu nde, bugodaa nde ka
wodditi-maa. Ko fii no Buru-maa moyyande ka teral maa gootal hayra, edii ka bandu
maa ndun fow bugee ka jahannama. 30 Si tawii jungo maa naamo ngon kadi wonay sabu
haa feggodaa, haray tayu ngo, bugodaa ka wod diti-maa. Ko fii no buru-maa moyyande
ka teral maa gootal hayra edii ka Handu maa ndun fow yaha ka jahannama.

31 «Wi'aama kadi, kala on accitudo Beyngu mun haray yo o wad’an mo kaydi sertigal J1
32Kono min mi wi'ay on, kala on accitudo Beyngu mun, si hinaa hara on jeenu, haray o
wadii mo jeenoowo. Kala non kadi yettudo debbo seedaado haray ondon kadi jeenii.

m 51 521Egg. 2013 N 527 527Egg. 2014 J! 5:31 531va)l. 24.1

33 «On nanii kadi wonde maamaabe men Ben wi'ano: (Wota mo firta woondoore,
hunnu woondooje e woondandaa Joomiraado on den.>d 34Kono min mi wi'ay on, wota
on woondu toode, wota on woondir kammu ngun, ko fii ko ngu jullere laamu Alla. 35 Wota
on woondir kadi leydi ndin, ko fii ko ndi ndad’dudi tundaaje makko den, maa woondiron
Yerusalaam, ko fii ko saare Lando Mawdo on non. 3¢ Wota mo woondira hoore mun nden
kadi, ko fii on waawaa rawninde maa bawlinde hay cukulol gootol. 37 Yo <hiiyii> mon on
wonu <hiiyii, «00'0> mon on wona «0o0'o.» Ko Beyditaa e dun woo, haray ko e Ibuliisa
iwri.

38 «On nanii kadi wi'aama wonde: <ko yiitere yoBirtee yiitere, niire yoBiree niire.»P
39 Kono min mi wi'ay on, wota mo dartoo bondo, awa kadi mo bantike ma e wabbugo
Jaamo, tudan mo ngoya kadi. 40 On mo faala-maa nabude ka naawoore fii yettugol
ma fokiya on, accidu mo e waramba on kadi. 4! On mo karhu-maa kadi rondanagol mo
dongal, nabaa yeru sagara gooto, naban mo yeru sagara didi. 42 Okkor on toriido ma,
wota a huccu kadi on faalaado ma nawlaade.

43 «On nanii kadi wi'aama wonde: «Yo a yidu gid'o maa, apaa gajio maa.» 4 Kono min
mi wi'ay on: yidee aybe mon Ben, toranodon wonbe cukkaade on Ben, 45 dun on wonay
bibbHe Ben mon Wondo ka kammu on. Ko fii himo fudinana bonbe Hen e moyyube Hen
naange makko ngen, himo saayinana kadi feewube Ben e He feewaa ben ndiyan dan.
46 Si tawii non ko yidube on Ben tun yidudon, haray ko mbarjaari hondi heboyton? E
hinaa yantiroobe sagalle janfa Ben kadi ko non warrata? 47 Si tawii ko musibbe mon
Ben tun hiwrotodon, haray ko hondun wadudon ko bBeyditii? Hinaa Be gomdinaa ben
kadi ko non warrata? 48 Awa wonee timmube wano Ben mon kammuyankeejo on woniri
Timmudo non.»

6

Fii no Iisaa Waajori fii Sakkagol e Juulugol e Hoorugol
1 «Reenee e wadirgol golle mon moyye den yiingo. Si hinaa dun on hebataa njoddi

ka Ben mon Wondo ka kammu on.
2 «Nde hidon okkora miskinbe Ben, wota on wuttu *liite yeeso mon wano faasigiibe

ben gerdata non ka juulirde e ka date fii no yimbe Hen mantira Be. Ko fii ka haqiiqa mi
andinii on Be hendike mbarjaari mabBe ndin. 3 Nde hidon okkora miskinbe ben, wota
jungo mon nano ngon andu ko paamo ngon wadi kon, 4 fii no dokkal mon ngal wonira e
gundoo, dun Ben mon, on Yi'oowo ko yi'otaako, jonnitoyay on mbarjaari mon ndin.

5 «Nde hidon juula kadi wota on wa'u wa faasiqiibe Ben, ben yiduBe juulugol hara
no darii ka nder juulirde e ka sera ballaye fii hollitagol yimbe Ben. Ko fii, ka haqiiqa mi
andinii on, Be hendike mbarjaari mabbe ndin. ¢ Kono onon, nde hidon juula, naatee ka
nder cuudi mon, ombon baafe mon den, juulon e Ben mon mo yi'otaako on. Dun, Ben
mon Yi'oowo ko yi'otaako kon, jonnitoyay on mbarjaari mon ndin.

7 «Nde hidon juula, wota on fillifillinno haalaaji duududi wano be wonaa Yahu-
udiyanke Ben non, ko fii Ben no sikka ko no be duddiniri haalaaji woo be jabirantee.

8 Wota on nandintino e mabDbe, ko fii Ben mon no andi ko hondun faaladon ado on
toraade mo.
9 «Ko nii haanudon tororde Alla:
«Baaba amen Wondo ka kammu,
yo innde maa nden hormore,

10 yo laamu maa ngun feenu,
yo faale maa on wadu ka aduna

wano woniri non ka kammuuli.
11 Okkor men hande npaametee haanando men on.

12 Yaafanod'aa men bonnereeji amen din,
wano menen kadi men yaaforani bonnube men Hen non.
13 Wota a naadu men e jarrabuyee,

kono jattin men Bondo on.
Ko fii ko an heerori laamu e bawgal e mangu, haa poomaa. Aamiina.»
14 «Si on yaafanike yimbe Ben bonnereeji mabbe din, haray Baaba mon kammuyankeejo
on yaafanto on onon kadi bonnereeji mon din. 15> Kono si on yaafanaaki yimbe Ben,
haray Ben mon kadi yaafantaako on bonnereeji mon din.

16 «<Nde hidon hoora, wota on nirbin geece mon den wa faasiqiibe ben, ko fii kambe
be waylay geece mabBe den fii hollugol yimbe Hen wonde hibe hoori. Ka haqgiiga mi
andinii on, kambe Be hendike mbarjaari mabbe ndin. 17 Kono onon, nde hidon hoora,
urnee ko'e mon den, looton geece mon den, 18fii wota on hollu yimbe Hen wonde hidon
hoori, hara ko Ben mon mo yi'otaako on tun yi'i kon ko wadudon e nder gundoo. Dun,
Ben mon Yi'oowo ko yi'otaako on, jonnitay on mbarjaari mon ndin.»

Fii Keyee Hagingindo on
(Luk. 12.33-34)
19 «Wota on moobu jawle ka hoore leydi, ka de bonirta wudugol e kornugol, e ka
wuyBe fusata yetta. 20 Kono mooBee de ka kammu ka de wudataa e ka de kornataa

e ka wuybe fusataa yetta. 21 Ko fii ko ka keyee mon on woni woo, Bernde mon nden
wonata.
22 Ko yiitere woni ndaygu bandu. Si tawii yiitere nden no selli, haray bandu ndun

fow no ndaygi. 230On mo yiitere mun pnawi, haray Bandu ontigi ndun fow no e nder niwre.
Si tawii non ngun ndaygu wongu e ontigi ko niwre, haray ko embere honto nden niwre
mawni!

24 «Hay gooto waawataa gollande jeybe dun dido, ko si 0 anay oya, o yida oya, maa o

habboo e oya, o itta bote e oya. Ko dun wadi si on waawataa rewude Alla rewon jawdi.

25 «Ko dun wadi si mi wi'ay on: wota on aanu fii ko naamon maa ko yaron e nder
ngurndan mon dan, maa fii ko Bornon balli mon din. Taw si hinaa ngurndan Buri
neema, awa kadi Dandu Duri koltu? 26 Ndaaree colli din ka kammu: di sankataa, di
wa'ataa, di moobataa hay huunde e nder caagaaje, kono Ben mon Kammuyankeejo on
no wurni di. E taw si on Duraa di hittude? 27 Ko hombo e mon, e nder annde mun,
waawata Beydude ngurndan mun dan beru sogonal gootal?

28 «E ko hond'un aananton fii conci? Ndaaree no dii piindiiji ka gese fudirta njanda:
hara-le di gollataa, di sajinataa. 2Kono non mi andinii on, hay Sulaymaana e nder darja
mun on fow holtiraali hay wa wootiri e majji. 3 Si tawii non Allaahu on no holtinirde
non hay hudo wonuko hande ka ngesa kon, bugoyteeko jango ka yiite kon, hara o ronkay
wadande on ko Buri dun, onon bee fanda-gomdinalbe? 31 Awa wota on aanu haa wi'on:
<ko hondun men naamata?> maa: <ko hondun men yarata?> maa: <ko hondun men
Bornotoo?> 32 Dun, ko be gomdinaa ben dabbata dun. Kono Ben mon Kammuyankeejo
on no andi hidon handi e dun. 33Kono dabbee taho laamu makko ngun e peewal makko
ngal, din piiji fow Beydanoyte on. 34 Awa wota on aanu fii jango, ko fii jango aananay
hoore mun. Nalaande bee arday e maapunde mun.»

7

Fii Naawugol e Etugol
(Luk. 6.37-42)

1 «Wota on naawu fii wota on naawe. %Ko fii, ko wano paawirdon non paawirtedon,
e ko sariyaare nde etirdon nden etirantedon.

3 «Ko honno yiirataa lojol wongol ka yiitere musid’do maa on, hara a yi'aali falimawal
wongal ka yiitere maa ngal? 4 Ko honno wawrataa wi'ude musiddo maa on: «Accu mi
ittane lojol ngol ka yiitere maay, e hara falimawal no ka yiitere maa an? 5Ko an yo
faasiqiijo, ittu taho falimawal wongal ka yiitere maa ngal, onsay non a yi'ay no ittiranaa
musid’do maa on lojol wongol ka yiitere makko ngol.

6 «Wota on yettu ko hormortee kon, jonnon bareeji din, fii wota di yiltito di yakka
on. Wota on bugo kadi kod’e mon lambiri den yeeso koseeji din, sakko di yaaba de.

7 «Toree, on okkorte. Dabbee, on hebay. Hoddee, on udditante. & Ko fii kala toriido
okkorte, kala dabbudo hebay, awa kadi kala on hoddiido udditante.

9 «Ko hombo e mon, biddo mun torotoo dun bireedi, ontigi jonna mo hayre? 1° Maa
o toroo mo lingii, ontigi jonna mo mboddi? 11 Si tawii non hay onon bonbe ben hidon
waawi wadande BibBe mon Ben piiji moyyi, haray ko haa honto Ben mon Wondo ka
kammu on okkorta Ben toriibe mo moyyereeji! 12Wadanee yimbe Hen wano faaliradon
yo Be wadan on non. Ko fii ko dun Sariya on e annabaabe Hen wi'i.»

Fii Date den Didi
(Luk. 13.24)

13 «Naatiree ka dambugal faadungal. Ko fii dambugal nawrayngal e hayrannde ngal
ko yaajungal. Datal nawrayngal e hayrannde ngal kadi ko weebungal, awa-le duudube
naatiray don. 14 Kono dambugal nawrayngal e ngurndan ngal e datal nawrayngal e
ngurndan ngal ko faadude, kono ko seedaaBe hebata den.»

Fii Waditiibe ko Annabaabe
(Luk. 6.43-44)

15 «Awa reenee e waditiibe annaba Den, ko fii Be arday e mon wa baali, kono hara ka
nder ko Be caapaali hunyudi. 1¢ Ko kuude mabbe den anditirton Be. E hara en ittay
sungalaq e hoore bulle-kojon, maa yibbe e hoore bulle-baali? 17 Kala leggal moyyal ko
bibbHe moyyube rimata, kono leggal bongal ko bibHe bonbe rimata. 18 Leggal moyyal
waawataa rimude Dibbe Bonbe, leggal bongal kadi waawataa rimude HibbHe moyyube.
19 Kala leggal ngal rimataa bibbe moyyube ko soppeteengal bugee ka yiite. 20 Awa ko

kuude mabbe den anditirton Be.
21 «Hinaa wi'ooPe lan Koohoojo, Koohoojo»> Ben fow naatata ka laamateeri kammu,

kono ko wadayBe ko Baaba an Wondo ka kammu on faalaa kon tun. 22Nden nande, buy
wi'oyay lan: <Koohoojo, Koohoojo! Taw si hinaa e innde maa men haaliraynoo ko Alla
longini men, men radora kadi jinnaaji e innde maa, men wada kadi kaawakeeji moyyi
buy e innde maa?> 23 Onsay mi wi'oyay Be: <Mi andaano on few. Pottitee lan, yo onon

wadoobe ko boni!»
24 «Awa kala nanudo dii kongudi an, huutori di, wa'ay wa faamudo, darnudo suudu

mun e hoore fetere. 25> Ndiyan dan saayi, waameeji din ari, keneeli din wifi, din piyii
e ndun suudu, ndu ronka yanude, ko fii hari ko e fetere ndu darii. 26 Kono kala nanudo
kongudi an din, huutoraali di, on no wa'i wa njofoojo darnudo suudu mun e hoore
njaare. 27 Ndiyan dan saayi, waameeji din ari, keneeli din wifi, din piyii e ndun suudu,
ndu yani, yanal tiidungal.»

28 Bay wonii lisaa timminii yewtere mun nden, jamaa on paldi fii ko o jannaynoo kon,

29 ko fii hari himo jannirde Pe bawgal, hara wonaa wano jannooBe fii Sariya on Ben
janniraynoo non.

8

Fii no lisaa Nawndiri mo Damajan
(Mrk. 1.40-45; Luk. 5.12-16)
1‘Bay wonii lisaa tippike ka fello, jamaa moolanaado jokki mo. 20Onsay mo damajan ari

jiccii yeeso makko, wi'i: «<Koohoojo, si hidon faalaa, hidon waawi lan sellinde, mi laaba.»
3 lisaa fonti jungo mun ngon, meemi mo, wi'i: «Mido faalaa, laato selludo, laabaa.»
Don kisan o selli damajan dan, o laabi. 4E hoore dun Iisaa wi'i mo: «Reeno wota a
wowlan dun hay gooto, kono yahu hollitoyodaa *yottinoowo sadaka on, ittaa sadaka
wano Muusaa yamiri non, fii yo dun wonan Be seedee.»

Fii no Iisaa Selliniri Kurkaadu Suufaajo
(Luk. 7.1-10; Yhn. 4.43-54)

5 Bay wonii lisaa naatii Kafernahuum, hooreejo suufaabe teemedere Badii mo, jeeji,
6 wi'i: «Koohoojo, kurkaadu an ndun no waalii ka suudu, Bandu makko ndun no maayi,
awa kadi himo tampi fota.»

7 lisaa wi'i mo: «Mi yahay, mi sellina mo.»

8 Onsay kanko hooreejo suufaabe Ben o jaabii mo, o wi'i: «Koohoojo, mi foddaa e
mo'on ka suudu an. Kono maakee tun kongol gootol, kurkaadu an ndun ndikkay. °Ko fii
min tigi, ko mi wondo e ley kongol hooreeBe goo, min kadi mido mari suufaabe wonbe
e ley kongol an. Si mi wi'ii goddo e Ben <yahw, o yahay. Si mi wi'ii oya on <arw, o aray.
Awa kadi si mi wi'ii kurkaadu an ndun (wadu duny, ndu waday.»

10 Bay lisaa nanii dun, o naldi, o wi'i jokkube mo Ben: «Ka hagiiqa mi andinii on, hay
ka *Isra'iila'en mi yi'aali nedd'o gomdinirdo wa oo. 11 Mi andinii on, fuudube iwroyay
funnaange e hirnaange, be nafodoya e Ibraahiima e Issaaqa e Yaaquuba ka laamateeri
kammu. 1% Kono haanunoobe ronude laamateeri ndin Hen bugete ka niwre ka Buri
woddude, ka wullaandu e natindiro piiye woni ton.»

13 Onsay lisaa wi'i on hooreejo suufaabe Ben: «Yahu, yo dun wonirane wano
gomdinirdaa non.» E on saa'i tigi kurkaadu ndun sellinaa.

Fii no lisaa Nawndiri Nawnube buy
(Mrk. 1.29-34; Luk. 4.38-41)

14 Bawto dlun lisaa yahi ka galle Petruusu, o tawi esiraawo Petruusu suddiido on no
waalii nawnaare nguli-Bandu. 150 meemi jungo on ngon, nguli-bandu kin yalti e makko.
Onsay on immii, o woni e kurkanagol lisaa.

16 ‘Bay nibbii, be addani mo duudube be jinna nangi, o radori din jinnaaji kongol
makko ngol, o sellini nawnube Ben fow. 17 Ko nii ko daaliranoo annabi Isaaya kon laatori,

wonde:
«0 yettii nawnaaje men den,

o fawtike nabbeeli men din.»r

18 Bay lisaa yi'ii jamaa hundudo mo on, o yamiri taalibaabe makko Ben yo He lumbitu
gada. 19 Jannoowo fii Sariya on goo Badii mo, wi'i: «Karamoko'en, mi jokkete kala ka
yaarudaa.»

20 Jisaa jaabii mo wi'i: «Ndoni din no mari gayde mun, awa kadi colli din ka weeyo no
mari nakkaaji mun, kono *Bii-Aaden on kan alaa hay ka fowtina hoore mun nden.»

21 Goddo e taalibaabe Ben wi'i mo: «Koohoojo, newnanee lan taho mi yaha, mi
wattinoya ben an en.»

22 Kono lisaa jaabii mo, wi'i: «Jokkan, accaa mayBbe ben wattina maybe mun Ben.»

Fii no lisaa Deeyiniri Waabiliire nden
(Mrk. 4.35; Luk. 8.22-25)

23 Bawto dun lisaa bakii ka laana, taalibaabe makko ben kadi jokki mo. 24 Onsay
waabiliire tiidunde wondunde e hendu tippii ka weendu haa morloode ndiyan den watti
diwude laana kan, tawi kanko himo daanii. 2> Be ari, Be findini mo, He wi'i: «Koohoojo,
dandu en, en mulay woni!»

26 0 wi'i Be: «Ko fii hondun hulandon, onon bee fanda-gomdinalBe?» Onsay o immii,
o tonani hendu ndun e morloode ndiyan den, deeyaango tiidungo wadi.

27 Ben naldi fota, Be wi'indiri: «Ko hombo woni 00? Ko fii hay keneeli diin e baharu
on doftoto mo!»

Fii no Jinnanoobe Dido Selliniraa
(Mrk. 5.1-20; Luk. 8.26-39)
28 Bay wonii o hewtoyii gada weendu ndun, dun ko e ndii leydi bee Gadariyankoobe,
jinnaabBe dido sortii ka berde, ari fottugol e makko. Tawi hakkee ko Ben hulbinii, hay
gooto suusataano rewude don. 2° Ben sonki e makko, Be wi'i: «Ko hondun faalanadaa

men, an oo *Biddo Alla. E hara ko ardudaa doo ko fii lettugol men hara saa'i on

hewtaali?»
30 Tawi wuro kose moolanaango no ooraynoo ka wodditii Be. 3! Onsay jinnaaji din

jeeji mo, di wi'i: «Si a radoto men, nawru men e ngoo wuro kose.»

320 wi'i di: «Yahee!» Onsay di yalti e ben, di naatoyi e nder diin koseeji. Tun, koseeji
din fow giddi ka falo, di unoyii ka weendu, di muli ka nder ndiyan. 33 Ornaynoobe di
ben dogi, yahi ka saare, fillitoyii ko wadi kon fow, tentinii ko hebi Ben jinnanoobe kon.
34 Onsay yimbe saare nden fow yalti fii fottugol e lisaa. Nde Be yiirunoo mo, Be jeeji mo
wodditagol leydi mabbe ndin.

9

Fii no lisaa Imminiri Maaya-Banduujo
(Mrk. 2.1-12; Luk. 5.17-26)

1 Bawto dun lisaa bakii don e laana, o lumboyi weendu ndun, o yahi ka saare makko.
2 Be addani mo maaya-banduujo waaliido e Hoggi-dimbordi. Bay lisaa yi'ii gomdinal
mabBe ngal, o wi'i maaya-banduujo on: «Wakkilo yo boobo an. Junuubaaji maa din
yaafaama.»

3 Onsay wobDbe e jannooBe fii Sariya on wi'indiri: «0o neddo no hoynude Allal»

4 Nde tawnoo lisaa no andi miijooji mabBe din, o wi'i be: «Ko hondun joganidon dii
miijooji bondi ka Berde mon? 5Enee, hakkunde wi'ugol (junuubaaji maa din yaataama»
e dmmo yahaay, ko hondun e dii doo Buri weebude? ¢Fii no andiron wonde *Bii-Aaden
on no mari bawgal ka aduna doo fii yaafagol junuubaaji», o wi'i jukkudo on: «Immo
yettaa Boggi-dimbordi maa din, hootaa ka maa.» 7 On immii, o hooti ka makko. & Bay
jamaa on yi'ii dfun, Be huli, Be mawnini Alla, on yedudo yimbe Ben sifa ngal bawgal.

Fii no Matta Jokkiri lisaa
(Mrk. 2.13-17; Luk. 5.27-32)

9 Wa ko Iisaa iwata don, o yi'i goddo no wi'ee Matta no joodii ka yantirde sagalle. O
wi'i mo: «Aru, jokkaa mil» Kanko Matta o immii, o jokki mo.

10 Bawto dun, lisaa joodii fii paamugol ka suudu Matta, tawi *yantoobe sagalle e
junuubankeebe duudube no joododi e makko, wondude e taalibaabe makko Ben. 11 Bay
*Fariisiyaabe Den yi'ii dun, Be wi'i taalibaabe makko Ben: «E ko fii hondun karamoko
mon laamidanta e yantooDe sagalle Ben e junuubanke'en?»

12 Bay wonii lisaa nanii dun, o wi'i: «Hinaa sellube Ben hatonjini e nawndoowo, kono
ko nawbe Hen. 13 Allaahu non no daali: <Ko yurmeende mi faalaa, wonaa sadaka.»S Awa,
yahee andinoyodon ko woni firo dun. Ko fii min, wonaa noddugol feewube Hen mi
arani, kono ko junuubankeeBe Hen.»

Landal fii Hoorugol
(Mrk. 2.18-22; Luk. 5.33-39)

14 Onsay taalibaaBe Yaayaa Ben ari e lisaa, Be wi'i mo: «Ko fii hondun menen e
Fariisiyaabe Ben men hooranta, hara taalibaabe maa Ben kan alaa hoorude?»

15 Tisaa jaabii De wi'i: «Taw si njaatigiiDe jom jomba no haani yoomude yeru hibe
wondi e jom jomba? Nalaade aroyay nde jom jomba pottinaa e hakkunde mabbe,
onsay De hooray. 16 Hay gooto yettataa ceelol bagi keso, walkira dolokke kiddo. Ko
fii ceelol ngol pooday dolokke on, haa wuddere nden Burta yaajude. 17 Njaram kesan
men loowetaake e nder bootooji guri kiddi. Si hinaa dun, guri din seekoto, njaram
dan hibba, bootooji guri din kadi bona. Kono njaram kesan ko e nder bootooji guri kesi
loowetee, di fow di maroda.»

Fii no Iisaa Wurnitiri Jiwo, Sellini Debbo
(Mrk. 5.21-43; Luk. 8.40-56)

S 9:13 9.13 Hus. 6.6



Matta 9:18 11 Matta 10:7

18 Wa fewndo ko lisaa yewtata Be dii kongudi, hooreejo goo hewti, jiccii yeeso makko,
wi'l: «Jiwo an on maayii jooni jooni! Kono aree *fawon juude mon den e hoore makko,
o wuuritay.» 19lisaa e taalibaabe mun Ben immii jokki mo.

20 Onsay debbo wonnoodo soncaade gila duubi sappoo e didi ari wontiri Baawo Iisaa,
o meemi kombol dolokke makko on. 2! Ko fii hari on debbo no miijoo wonde: «Si mi
waawii tun meemude dolokke makko on, mi ndikkay.»

22 Onsay lisaa yeyyitii. Bay o yi'ii mo, o wi'i: «Wakkilo, yo jiwo an! Gomdinal maa
ngal sellinii ma.» On debbo selli e on saa'i tigi.

23 Bay Iisaa hewtii ka suudu on hooreejo, o yi'ii ko wuttooBe ceri Bent e jamaa on
woni e nder jiiboldu kon, 24 o wi'i Be: «Pottitee, jiwo on maayaali, o daani.» Be jali mo.
25 ‘Bay wonii jamaa on yaltinaama, onsay o naati, o nangi jungo jiwo on, jiwo on immii.
26 Fii dun andii e leydi ndin fow.

Fii no lisaa Wuntiniri Bumbe Dido . _
27 Wa ko Iisaa iwata don, bumbe dido jokki mo, no ewnoo wi'a: «Yurminee men, yo

bii Daawuudal!»
28 Bay o hewtii ka suudu, bumbe Ben Badii mo. lisaa wi'i Be: «Hidon sikka midlo

waawi wadude dun?»

‘Be jaabii mo: «Hiiyii, yaa an Koohoojo.»

29 Onsay o meemi De gite den, o wi'i: «Yo dun woniran on wano gomdinirdon non.»
30 Gite mabBe den wunti. lisaa yamiri be dundoo, o sattini, o wi'i: «<Reenee wota gooto
andu.» 31 Kono nde Be yaltirnoo, be nangi e fillagol e nder leydi ndin fow ko lisaa wadlani
be kon.

Fii no Iisaa Selliniri Mboboojo mo Jinna Nangi
32Wako lisaa e taalibaabe mun Ben fokkitata, Be addani mo mboboojo mo jinna nangi.
33 Bay wonii jinnawii ngin radaama, mboboojo on wowli. E nder ko jamaa on naldi kon,
be wi'i: «Haa hande sifa dun yi'aaka e leydi Isra'iila ndin!» 34 Kono Fariisiyaabe ben
kanun wi'i: «Ko tippude e lando jinnaaji din o woni radorde jinnaaji din.»

Fii no lisaa Yurmiraa Jamaa on
(Mrk. 6.34; Luk. 10.2)

35 Tawi lisaa no yiilotonoo e ca'e den fow e kodooli din, janna ka nder juulirde
maBbe, waajoo fii Kibaaru Moyyo *laamu Alla ngun, nawnda kadi kala nawnaaje e
Jabbeeli. 36 Bay o yi'ii jamaa on, o yurmaa, ko fii hari hibe aybi, hibe nakkiraa ballo wa
baali di alaa ngaynaako. 37 Onsay o wi'i taalibaafe makko Ben: «Baagol ngol no duudj,
kono wa'oobe Hen duudaa. 38 Awa jooni, toree non Jom baagol ngol yo o addu wa'oobe
ka baagol makko.»

10

Fii no lisaa Nuliri Sahaabaabe mun Ben Sappoo e Dido
(Mrk. 3.13-19; Luk. 6.12-16)

1 Bawto dun, lisaa noddi *sahaabaabe makko Ben sappoo e dido, o okki He bawgal
radagol jinnaaji din e sellingol kala naw e kala nawnaare. 2E hino inde Ben sahaabaabe
sappoo e dido: arano on e maBbe ko Sim'uunu, jammaado on Petruusu, e Andaraawu
neene-gooto makko on, e Yaaquuba mo Zabadii, e Yuuhanna neene-gooto on on, 3 e
Filiipu e Bartolomaawu e Tooma e Matta, yantaynoodo sagalle on, e Yaaquuba mo
Alfaa, e Taddaawu, 4 e Sim'uunu tawdaado e fedde *Zelotiibe bBen, e Yudaasi Iskariiyu,
janfoytoodo mo on.

5 Ko Bee sappoo e didoobe doo lisaa immini Bawto o yamirde He dundoo: «Wota
on yaaru ka Be wonaa Yahuudiyanke Ben e wota on naatu ka ca'e Samariyankeebe ben.
6 Kono yaaree ka baali suudu *Isra'iila majjudi din. 7 E nder yaadu mon ndun, waajodon

t 9:23 9.23 E naamu YahuudiyankeeBe Ben, si goddo maayiino ko wuttoobe ceri ben e rewbe
toddaabe fii wullugol noddetenoo fii ko wulla maydo on.

wonde laamu kammu ngun badike. 8 Nawndon nawbe Ben, immintinon maybe Den,
sellinon Be damajan Ben, Be laaba, radodon jinnaaji din. On hendike dun e hoore on
ittaa hay huunde, onon kadi okkee dun, hara on ittinaali hay huunde. ® Wota on datto
kanpe maa kaalisi maa sila, yooBodon, 1©maa bonfo fii yaadu ndun, maa dolokkaaji didf,
maa pade, maa tuggordu. Ko fii golloowo no handi e naametee mun.

11 «Kala saare maa hodo ka naatudon, andee si tawii no woodi don god'do hebuliido
jabugol on, haray weeree ka makko haa nde hidon yaha. 12 Nde hidon naata e suudu,
salminee. 13 Si yimbe ndun suudu jabii on, haray yo Buttu mon on wonu e mabBe,
kono si tawii Be jabaali on, haray yo Buttu mon on artan on. 4 Si tawii non on jabaaka,
maa kongudi mon din hedaaka, haray yaltee e ndun suudu maa e nden saare, honkon
mbullaari teppe mon den. 15Ka hagiiga mi andinii on, nande naawoore nden ko dee
ca'e Saduuma e *Amuura Buretee hoynaneede edii nden saare don.

16 «Jooni mido imminirde on wa baali e hakkunde caapaali, awa reenoree wa mboddi,
neworon wa gabooji. 17 Reenodon e yimbe Ben, ko fii be naboyay on ka paawirdi, be
foccoya on ka juulirde mabbe. 18 On nabete ka yeesooBe Hen e ka lambe Hen sabu an,
seeditodon fii an yeeso mabbe, kambe e He wonaa Yahuudiyanke bHen.

19 «Kono tuma Be watti on e joge, wota on jiboyo ko honno haalirton maa ko wi'on.
Ko fii ko wowloyton kon longinte on e on saa'i tigi. 20 Ko fii wonaa onon yewtoyta, kono
ko Ruuhu Ben mon on yewtiroyta on. 21 Ko fii god'do yettoyay musiddo mun, watta mo
e joge fii yo o ware, baabaajo kadi warra non biddo mun. FayBe Hen kadi hawtanoyoo
mawBe mun Ben, He wona sabu haa Be waree. 22 Fow ajnoyay on sabu innde an nden.
Kono mo nannike dun haa ka lannoode, o dandoyte. 23 Kono si on cukkaama e ndee
saare doo, dogee yaaron e wonnde goo. Ko fii ka hagiiqa mi andinii on, on waawataa
yahude e ca'e Isra'iilayanke den fow ado *Bii-Aaden on arude.

24 «Awa taalibaajo buraa karamoko mun, wano non kadi kurkaadu Buraa jeydo dun.
25 Yonanii taalibaajo ka o wa'a wa karamoko makko, kurkaadu ndun kadi wa'a wa jom
mun. Si Be jammii non jom suudu ndun *Balzabuula, haray ko haa honto non be
jammata yimbe suudu makko ndun!

26 Awa wota on hulu Be few, ko fii alaa ko suudii ko feenataa, awa kadi alaa gundoo
mo andotaako. 27 Ko mi wowlani on kon ka niwre, fenninee dun tumbere nalorma. Ko
sowndadon kon kadi, ewnee dun ka warnakke. 28 Awa wota on hulu waroobe Bandu
Ben, hara waawataa warude wonkii. Kono hulee waawudo mulude wonkii e bandu on ka
jahannama. 2°Hinaa seresereeji didi no yeeyee tammaaru wooturu? Kono hay wooturu
yanataa e leydi e baawo muyde Ben mon. 30 Onon e hoore mon, hay cukuli ko'e mon den
fow no limaa. 31 Awa, wota on hulu, ko fii hidon Buri seresereeji buy hittude ka Alla.

32 «Ko dun wadi, kala girritiido fii an yeeso yimbe Ben, min kadi mi qirritoyto fii
makko yeeso Ben an Wondo ka kammu on. 33 Kono kala yeddudo fii an yeeso yimbe
ben, min kadi mi yeddoyay fii makko yeeso Ben an Wondo ka kammu on.

34 «Wota on sikku ko addugol Buttu e 0o aduna mi arani. Wonaa Buttu mi addi, kono
ko kaafa. 35 Ko mi arani ko liddondiral: gorko e ben mun liddondira, jiwo e yumma mun
liddondira, jiwo e esiraawo mun debbo liddondira. 3¢ Yimbe suudu ontigi ndun wona
aybe makko.

37 «Kala yidudo ben mun maa yumma mun Buri lan min, haray ontigi foddaa e an.
Kala yidudo kadi biddo mun gorko maa Bid’do mun jiwo Buri lan, haray ontigi foddaa
e an. 38 Kala mo yettaali leggal mun altindiraangal* ngal, jokkimmi, haray ontigi foddaa
e an.u 39Kala faalaado dandude ngurndan mun dan, dan hayriray mo, kala non mo
ngurndan mun dan hayriraa sabu an min, o hettoyay dan.

40 «Kala jabudo on haray jaBii lan, kala non jabudo lan haray o jabii Nuludo lan
on. 4 Kala jabudo annabaajo sabu on ko annabaajo, o hebay mbarjaari annabaajo. Kala
jabudo feewudo sabu on ko feewudo, o hebay mbarjaari feewudo. 42Ka hagiiga mi

andinii on, kala okkordo goddo e koy taalibahoy an ndiyan buubudan, sabu kun ko
taalibahun an, o fadataa mbarjaari makko ndin few.»

11

Fii Lande Yaayaa den
(Luk. 7.18-35)

1 ‘Bay wonii lisaa gaynii yamirde *sahaabaabe makko Ben sappoo e dido, o iwi don,
o yahi e ca'e diiwal ngal fii jannugol waajoo.

2 Fewndo Yaayaa woni ka nder kaso, o nani fii kuude *Almasiihu on no wowlee. Onsay
o immini taalibaabe makko Hen 3 ko landoyoo mo, wi'a: «Taw si ko onon woni haanudo
arude on, kaa hara yo men habbo goddo goo?»

4 lisaa jaabii Be wi'i: «Yahee fillitanodon Yaayaa ko yi'udon kon e ko nanudon kon,
5 wonde: bumbe Ben yi'ii, boofoobe Pen yahii, be damajan Ben sellinaama laabii,
pahidube ben nanii, mayBe no immintineede, Kibaaru Moyyo on no fenninaneede
miskinbe Den. ¢Kala mo feggaaki e an ko malaado.»W

7 Bay De yiltitike, onsay lisaa fuddii yewtude jamaa on fii Yaayaa, o landii be dundoo,
o wi'i: «Ko hondun yahunodon ndaaroygol ka wulaa? Hara ko kudol ngol hendu ndun
dimbata? 8Kaa ko hondun yahunodon ndaarugol? Ko neddo Borniido conci dimi?
Ndaaree, Dee Borniibe conci dimi no e nder galleeji laamu. Ko hondun non yahunodon
ndaarugol? Ko annabaajo? Hiiyii, min mi wi'ay on, ko ko Buri annabaajo. 1°Ko oo doo
woni mo fii mun windii on, wonde:

«Awa, mido imminde nulaado an on yeeso maa,

fii ko fertano-maa laawol maa ngol.»Y

11 «Ko fii ka haqiiqa mi andinii on, alaa mo suddiido jibini Burdo Yaayaa *lootoowo
maande tuubuubuyee on. Kono non burdo fandude on ka laamateeri kammu no Buri
mo teddude. 12 Gila e Yaayaa lootoowo maande tuubuubuyee on haa hande laamu
kammu ngun no yaarude yeeso e nder doole, tawi dooloobe Hen no etaade fii halorgol
ngu. 13 Ko fii ko haa e Yaayaa annabaabe Ben fow e Sariya on haalunoo ko Alla longini
dun. 1 Si hidon faalaa jabude dun, ko kanko woni Iiliiya, on haanunoodo arude. 15 Mo
no mari noppi yo nanu!

16 «Hara ko e hondun mi ebbindirta nguu jamaanu? Hingu nandi e faybe, joodiibe e
kubitirde, hara Ben nonoddindira, wi'a: 17 <Men wuttanii on ceri, on amaali, men yimanii
on gimdi yurmudi, on wullaalil> 18 Ko fii Yaayaa arno, o naamataano, o yarataano ko
mandilinta, wi'udon: «On ko mo jinnal> 19 Bii-Aaden® on kadi arii no naama no yara,
wi'udon: «On ko reeredudo, yaroowo, weldudo e yantooBe sagalle e junuubanke'en!>
Kono kuude faamu Allaahu on den hollay wonde ko ngu feewungu.»

Fii Ca'e Saliide Gomdinde den
(Luk. 10.12-15)

20 Onsay lisaa woni e felugol ca'e de o buri wadude kaawakeeji moyyi e mun den,
sabu ko de tuubaali kon, 21 o wi'i: «Bone wonanii ndee saare Kuuraziin e ndee saare
Bayti-Sa'iida! Ko fii si tawno dii kaawakeeji moyyi wadunoodi ka mon ko non wadirnoo
e dee ca'e Tiiri e Siduuna, harayno neebii ko jeyaabe e den ca'e Bornii conci heynordj,
be wujitii ndoondi fii hollugol wonde Be tuubii. 22 Ko dun wadi si mi wi'ay on, nande
Jaawoore nden ko Tiiri e Siduuna Buretee hoynaneede edii onon. 23 Onon non, bee
be Kafernahuum, hidon sikka fii mon Bantete haa ka aljanna? 0o'o, on bugete ka
jahannama. Ko fii si tawno dii kaawakeeji moyyi wadudi e maa wadirno non e ndee
saare wi'eteende *Saduuma, harayno haa hande hinde woodaa. 24 Ko dun wadi si mi
wi'ay on, nande naawoore nden ko ndee saare Saduuma Buretee hoynaneede edii ndee
saare d00.»

W 11:6 11.6 Maa: «Kala mo ronkaali gomdinde lan ko malaado.» ¥ 11:10 11.10 Mal. 3.1

Fii no lisaa Noddiri en e Makko
(Luk. 10.21-22)

25 E on saa'i don, lisaa yetti haala kan, o wi'i: «Mi yettii ma yo Baaba, Jom leydi e
kammu, fii koo ko wirnandaa dun ben faamube e Bee gandidube, fenninandaa dun
bee faybe. 26 Hiiyii, ko fii ko dun wonnoo yidi maa on, yo Baaba.

27 «Awa, Baaba an wattii fow e juude an. Awa kadi hay gooto andaa Bid'do on si hinaa
Baabaajo on, wano tawiri non kadi hay gooto andaa Baabaajo on si hinaa Biddo on e on
mo Biddo on faalaa mo fenninande.

28 «Aree e an, on fow, yo rondiibe ko teddi haa ronki, mi fowtina on. 29 Jabon
yankinanagol ko mi fawi on kon, jabon janndeeji an din. Ko fii min ko mi newiido,
yankiniido kadi e bernde, dun on hebay fowtunde fii wonkiiji mon din. 3°Ko fii ko mi
fawata on kon no weli nabude, awa dongal ngal mi fawata on ngal ko hayfungal.»

12

Landal fii Nalaande Fowteteende nden
(Mrk. 2.23-28; Luk. 6.1-5)

1 E on saa'i don, tawi lisaa no rewude e gese ngawri nande aseweere nden, dun ko
*nalaande fowteteende nden. Tawi taalibaabe makko BHen no woocora cawti den gese,
worsa di naama, ko fii hari hibe weelaa. 2 Bay *Fariisiyaabe bBen yi'ii dun, Be wi'i mo
kanko lisaa: «E hino taalibaabe maa Ben no wadude ko dagaaki e nalaande fowteteende

nden!»
3 Kono lisaa jaabii Be, wi'i: «Hara on jangaali ko Daawuuda wadunoo kon fewndo

o weelaa, kanko e yimbe wondunoobe e makko ben? 40 naati ka nder suudu Alla,
onsay bBe naami bireediije weebitaade fii sadaka den, de tawata hinaa kanko, hinaa be
o wondunoo bBen daganinoo naamugol, kono ko *yottinoobe sadaka Hen tun daganinoo
JNaamugol de. >Kaa on jangaali ka Sariya wonde e aseweeje den hooreeDe yottinoobe
sadaka Den no bonna Sariya nalaande fowteteende nden ka nder *juulirde mawnde, hara
fawaaki Be? © Kono mi andinii on, Burdo juulirde mawnde nden no doo. 7 Allaahu on
no daali: <Ko yurmeende mi faalaa, wonaa sadaka.)y” Si hidon andunoo ko dun firi, on
felataano yimbe Be bonnaa. 8 Ko fii ko *Bii-Aaden on woni jom nalaande fowteteende
nden.

Fii no Iisaa Selliniri Maaya-Jungoojo
(Mrk. 3.1-6; Luk. 6.6-11)

9 Onsay o iwi don, o naatoyi ka nder juulirde mabbe. 1° Tawi maaya-jungoojo no nder
ton. Nde tawnoo hibe faalaa toonude lisaa, be landii mo, be wi'i: «E hara no dagii ka
goddo nawndee e asewe?»

11 0 jaabii Be, o wi'i: «Ko hombo e mon, si no mari baalii gootii, ngin ara e yanude e
ngayka e aseweere, hara o ronkay ngii nangude, yawna? 12 E ko haa honto non neddo
hitti Buri baalii! Awa no dagii wadugol ko moyyi nande nalaande fowteteende nden.»

13 Onsay o wi'i on neddo: «Fontu jungo maa ngon.» On fonti ngo, ngo selliri wa ngoya.
14 Onsay FariisiyaaDe Ben yalti, fewjodi no He warira mo.

Fii Kurkaadu ndu Alla Subii ndun
15 Bay lisaa faamii nden ebboore mabbe, o iwi don. Buy jokki mo, o sellini be fow.

16 0 yamiri Be wota be fennin fii makko, 17 fii no ko daaliranoo annabi Isaaya kon laatora,
wonde:
18 «E hino kurkaadu an ndu mi subii ndun,
on yidaado an mo mi weltori.
Mi waday Ruuhu an on e makko,
o fenninanoya leyyi din peewal ngal.
190 yeddondiroytaa e god'do, o sonkoytaa,
e hay gooto nanoytaa hito makko ka ballane.

20 0 heloytaa kudol bayyungol,
o roccinoytaa sarbu wondo e suurude,
haa o folna peewal ngal.
21 Onsay leyyi din tanyinoroyay innde makko nden.»Z

Fii no Iisaa Jaabori Toone de O Toonaa
(Mrk. 3.22-30; Luk. 11.14-23)
22 Bawto dun Be addani mo mo jinna nangi, tawi on ko mboboojo bundo, o sellini mo.
Onsay on mboboojo wowli, yi'i. 23 Tawi dun no yaldini jamaa on fota, Be wi'i: «Taw si

ko 0o woni *Almasiihu mo Daawuuda?»
24 Bay Fariisiyaabe Ben nanii dun, be wi'i: «0o neddo ko e innde *Balzabuula lando

jinnaaji din tun o woni radorde jinnaaji din!»

kayri tigi ndi caabay. E kala saare maa suudu, si liddondirii kanun tigi, haray waawataa
tabitude. 26 Si tawii non Ibuliisa radike Ibuliisa, o liddike hoore makko kanko tigi. Haray
ko honno laamateeri makko ndin tabitirta? 27 Si tawii non min ko tippude e Balzabuula
mi woni radorde jinnaaji din, haray be mon Ben non ko tippude e hombo woni di
radorde? Ko dun wadi si kambe tigi De naawoyay on. 28 Kono si tawii ko tippude e
Ruuhu Alla on mi woni radorde jinnaaji diin, haray *laamu Alla ngun arii haa e mon.

29 «Maa ko honno goddo waawirta naatude e nder suudu neddo dolnudo, mooba
keyeeji on din, ado o habbude on neddo dolnudo taho. Ko onsay doo o waawata
mooDPude ko woni ka suudu on kon. 30 Awa, kala mo aldaa e an haray ko gano an, awa
kadi kala mo wallataa lan moobitude haray ko saakoowo.

31 «Ko dun wadi si mi wi'ay on, kala junuubu maa hoyre yaafante yimbe ben, kono
hoyre hoynudo Ruuhu Alla on yaafetaake few. 32 Kala wowludo Bii-Aaden on ko boni,
no ara ka yaafanee. Kono kala wowludo *Ruuhu Seniido on ko boni, o yaafantaake e oo
aduna fewndiido doo, e aroyoowo on kadi.»

Misal Yettaangal e Leggal e BibbHe Mun
(Luk. 6.43-45)

33 «Si leggal no moyyi, haray BibBe maggal on no moyyi. Si leggal moyyaa, haray
bibbe maggal on moyyaa. Ko fii leggal kala no anditiree BibbHe mun bHen. 34 Ko onon
yo iwdi kuura! Ko honno wowlirton ko moyyi, hara ko on bonBe? Ko fii ko ko heewi
e Pernde woo hunduko wowlata. 35 Neddo moyyo on yaltinay moyyere ka moyyuki
mun, ned’do bondo on kadi yaltina bonki ka bonki mun. 3¢ Awa mi andinii on, pande
Jaawoore nden yimbe Ben hasborte kala kongudi mehi di He wowlaynoo. 37 Ko fii ko
kongudi maa din naawirtedaa feewudo maa bondo.»

Fii no lisaa Tororaa Wadugol Maande
(Mrk. 8.11-12; Luk. 11.29-32)

38 Onsay wobbe e jannooDe fii Sariya on e Fariisiyaabe Den yetti haala kan, wi'i:
«Karamoko, meden faalaa yo a wadan men maande hawniinde, men yi'a.»

39 0 jaabii be, o wi'i: «Jamaanu bonngu jinoowu no dabba maande, kono ngu
jonnetaake maande si hinaa sifa ndee nde annabi Yuunusa. 4° Ko fii ko wano Yuunusa
wonirnoo ka nder reedu lingii njanii ngin non balde tatia, ko wano non Bii-Aaden on
wonirta ka nder leydi balde tati. 4! Awa kadi pande paawoore nden, nde yimbe nguu
jamaanu doo no npaawee woo, yimbe *Niinawa Pen kadi immoyto, naawoya be sabu
kon ko Be hedinoo ngun waaju Yuunusa, Be tuubi, hara-le burdo Yuunusa no doo.
42Nande npaawoore nden, nde yimbe nguu jamaanu doo no paawee woo, onsay oo debbo
laaminoodo ndii leydi hikkorndi ka sengo naamo immoyto, naawoya be sabu iwugol mo
haa ka kattudi leyde, ara heditoo ngun faamu Sulaymaana, hara-le burdo Sulaymaana
no doo.

43 «Nde jinnawii yalti e neddo woo, ngii hammiray ka wulaa, hara hingii dabba
nokkuure fowtorde. Si ngii tawii ngii hebaali, 44 ngii wi'ay: «Yo mi yiltito ka suudu ka
mi iwnoo don.> Nde ngii hewtiti, ngii tawa ndun suudu fittaama labbinaama. 45 Onsay
ngii yahay, ngii dabBoya jinnaaji jeedidi Burdi ngii hunyude, di naata don, di hoda.
Onsay sakkitorde on neddo Buray aranun dun bonude. Ko wano non woniranta nguu
jamaanu bonngu.»

Fii Beynguure lisaa nden
(Mrk. 3.31-35; Luk. 8.19-21)

46 E nder ko lisaa yewtata jamaa on kon, tawi yumma makko e yumma-gootoobe
makko DPen no darii ka yaasi, no faalaa yiidude e makko. 47 Onsay goddo wi'i mo:
«Yumma mon e yumma-gootoobe mon Den no darii ka yaasi, hiDe faalaa on yewtude.»

48 Kono lisaa jaabii mo, wi'i: «Ko hombo woni yumma an e ko homBe woni yumma-
gootoobe an Ben?» 49 Onsay o sappii taalibaabe makko Ben, o wi'i: «E hino yumma an
e yumma-gootooPe an Ben. 50 Ko fii kala wadudo faale Ben an Wondo ka kammu on,
haray ko on woni yumma-gooto an on e bandiraawo an on e yumma an.»

13

Misal Yettaangal e Remoowo
(Mrk. 4.1-20; Luk. 8.4-15)

1 Nden pande lisaa yalti ka suudu, o joodoyii ka daande weendu. 2 Hakkee ko jamaa
mooBinoodo takko makko on duudji, o bakii e laakun, o joodii, tawi jamaa on fow kanun
no ka daande weendu. 3 O yewtiri Be piiji buy mise, o wi'i: «Ko remoowo yaltunoo
sankugol. 4E nder ko o sankata kon, gabbe goo yani ka datal, colli din ari modi de.
5 Godde den yani e hoore kaaye, ka leydi duudaa. De fudi hena sabu dewlugol leydi
ndin. ¢ Bay naange ngen yaltii, de sumi, de yoori, sabu angal ka dadi din sinoo. ?God'de
goo kadi yani ka sooyoore, de fudidi e mayre, sooyoore nden modi de. & Godde goo
yani ka leydi moyyiri. De fudi, de rimi, cawti goo gabbe teemedere, cawti goo gabbe
cappande jeegoo, cawti goo gabbe cappande tati. ® Mo no mari noppi yo nanu!»

10 Onsay taalibaabe Ben Badii mo, wi'i: «Ko fii hondun yewtiranton be mise?»

11 Tisaa jaabii Be, wi'i: «Onon on yed'aama andugol gundooji laamu kammu ngun, kono
kambe DBe yedaaka dun. 12Ko fii ko mardo bBeydantee haa duuda, kono mo maraa
on jabitante hay yeru ko o mari kon. 13 Ko wadi si mido yewtirde Be mise, ko Day
hibe ndaara, kono Be yi'ataa, hibe jentoo, kono Be nanataa, be faamataa. 14 Fii ko Alla
longinnoo Isaaya kon no laatora e mabbe, wonde:

Pellet hidon nana,

kono on faamataa few.
Pellet hidon ndaara,

kono on yi'ataa few.

15 Ko fii dee Berde 0o jamaa wonii yoorude.
‘Be uddii noppi mabbe din,

awa kadi Be ombii gite den,
sakko DBe yiira gite mabbe den,

maa Be nanira noppi mabbe din,

maa De faamira Berde mabbe den,

haa Pe tuuba, mi sellina Pe.)b
16 «Onon non, gite mon den malii ko fii hide yi'ude, noppi mon din malii ko fii hidi
nanude. 17 Ko fii ka hagiiga mi andinii on, annabaaBe e feewube buy faalano yi'ude koo
ko wondon yi'ude, kono Be yi'aali. Be faalano kadi nanude koo ko wondon nanude,

kono be nanaali.
18 «Kono onon, hedee firo ngal misal remoowo on. 1° Nde goddo hedii daalol *laamu

Alla ngun, ronki ngol faamude, bondo on aray, itta ko aawaa kon ka Bernde makko.

Dun no wa'i wa nde awdi sankaandi ndin saami ka datal. 20 Nde awdi sankaandi ndin
saami ka kaaye, dun no wa'i wa nde goddo nani daalol ngol, o jaba ngol hena e nder

weltaare. 21 Kono o alaa dadj, ko fii hinaa o tabitudo. Nde satteendeeji maa cukkeede
aroyi sabu jokkugol makko daalol ngol, o tertoto kisan. 22 Nde awdi sankaandi ndin saami
ka sooyoore, dun no wa'i wa nde goddo nani daalol ngol, hara ngol rimataa e makko ko
fii haray ngol modiraama anndeeji aduna e dayniro jawle. 23 Nde awdi sankaandi ndin
saami ka leydi moyyiri, dun no wa'i wa nde goddo nani daalol ngol, faami, ngol rimi e
makko, woBbe Hen laabi teemedere, wobHe Hen laabi cappande jeegoo, Heya Hen laabi
cappande tati.»

Misal Yettaangal e Gano Sankoowo Kenkesama

24 Jisaa addani Pe misal goo kadi, o wi'i Pe: «Laamu kammu ngun no wa'i wa nde
aaden sanki awdi moyyiri e ngesa mun. 25Kono wa ko yimbe ben daanii, gano makko
on ari, sanki kenkesama ka ngesa makko ngawri, o yahi. 26 Bay wonii ngawri ndin fudii
haa mawnii sawtii, kenkesama on kadi yaltiti.

27 «Kurkaaduube jom suudu ndun ari, wi'i mo: Jom amen, e hinaa awdi moyyiri
sankudon ka ngesa mon? E hara ko honto oo kenkesama iwri?>

28 «O jaabii Be, o wi'i: <Ko gano wadi dun.

«Onsay kurkaaduube Hen wi'i mo: <Hidon faalaa yo men yahu men Boroya dun?»

29 «O jaabii Be: «00'o, fii wota on Boror ngawri ndin nde hidon Bora kenkesama on.
30 Accee di njandida haa ka baagol. Si baagol ngol fewndike, mi wi'ay wa'oobe Hen yo
be Boru taho kenkesama on, He habbira ba'e ba'e fii ko sunnee, Be mooba ngawri ndin
ka tumusuuje an.> »

Misal Yettaangal e Abbere Bene
(Mrk. 4.30-32; Luk. 13.18-19)

31 Jisaa addani Be misal goo kadi, o wi'i Be: «Laamu kammu ngun no wa'i wa abbere
bene, nde goddo yetti, aawi e ngesa mun. 32 Pellet, ko nden Buri fandude e ko aawetee
kon fow, kono nde nde fudi, haray ko nden Buri mawnude kala ko tutetee e naakoo, nde
wonta leggal haa ka tawata colli din ka weeyo aray, hoda e caldi maggal on.»

Misal Yettaangal e Lewen
(Luk. 13.20-21)

33 lisaa addani De ngal misal doo kadi, o wi'i be: «Laamu kammu ngun no wa'i wa
lewen mo debbo yetti, jillindiri e sariyaare tati condi farin, o piya dun, on lewen wona
sabu dun fow yura.»

34 Jisaa yewtiri dun jamaa on mise. O yewtirtaano Pe si wonaa mise, 3 fii no ko
daaliranoo annabaajo on kon laatora, wonde:

«Mi udditay hunduko an kon fii yewtirgol mise,
mi fennina piiji suudinoodi gila ka fuddoode.»<

Firo Misal Yettaangal e Kenkesama

36 Onsay lisaa acci don jamaa on, o naati ka suudu. TaalibaaBe makko ben Hadii mo,
be wi'i: «Sifanee men ngal misal kenkesama ka ngesa.»

37 0 jaabii Be, o wi'i: «Sankudo awdi moyyiri on ko *Bii-Aaden on. 38 Ngesa mban
ko aduna on. Awdi moyyiri ndin, ko Ben woni BibBe laamateeri ndin. Kenkesama
on non ko Ben woni biBbe bondo on. 39 Gano sankudo kenkesama on, ko on woni
Ibuliisa. Baagol ngol non ko lannoode aduna on, wa'oofbe Hen ko Hen woni malaa'ikaabe
ben. 40 Wano kenkesama on Dorirtee non fii bugegol ka yiite, ko non woniroyta nde
aduna on lanni. 4! Bii-Aaden on imminoyay malaa'ikaabe mun Ben ko suuta e nder
laamateeri makko ndin fegginaybe Hen fow e wadoobe ko boni Ben, 42 He bugoo be
ka nder beembal yiite ka wullaandu e natindiro niiye woni ton. 43 Kono feewube ben
jalbiroyay wa naange ka nder laamateeri Ben mabbe. Mo no mari noppi, yo nanu!»

Mise EBbindiraade e Laamu Alla ngun

44 Jisaa wi'i kadi: «Laamu kammu ngun no wa'i wa keyee suudiido e nder ngesa mo
neddo goo arata yi'a suuda. E nder weltaare makko nden o yaha, o yeeya kala ko o jogii,
0 sooda mban ngesa.

45 «Laamu kammu ngun no wa'i kadi wa njulaajo wondo dabbude lambiri. 46 Bay o
yi'ii satta-cogguure, o yahi, o yeeyiti kala ko o jeynoo, o soodi nde.

47 «Laamu kammu ngun no wa'i kadi wa *jalaaji bugaadi e nder maayo, moobi noone
liyyi fow. 48 Bay di heewii, di poodaa ka pencen, joodaa. Moyyi din yettaa wattaa ka
miranji, bondi din bugaa. 49 Ko non kadi woniroyta nde aduna on lanni. Malaa'ikaabe
Ben yahoyay sendindira bonbe Hen e moyyube Hen. 50Be bugoo bonHe Hen ka beembal
yiite ka wullaandu e patindiro piiye woni ton.

51 «E hara on faamii dun fow?»

‘Be jaabii: «Hilyiil»

52.0 wi'i Be kadi: «Ko dun wadi, kala jannoowo jamaa on fii Sariya on, si no jannaa
fii laamu kammu ngun, no wa'i wa nde jom suudu no yaltina e nder marga mun keyeeji
kesi e kiddi.» 53 Bay wonii lisaa gaynii dee mise, o iwi don.

Fii no De Naasirata Den Yawori lisaa
(Mrk. 6.1-6; Luk. 4.16-30)

54 Tisaa yahi ka o ne'aa don, dun ko Naasirata, o woni e waajagol ka nder juulirde
maBbe. Dun naldini He haa He wi'i: «Ko honto nguu faamu e dii kaawakeeji moyyi
iwrani mo? 55 E hinaa Bbiddo minisiyeejo on nii? Hinaa yumma makko wi'etee
Mariyama? E hara neene-gootoobe makko Ben hinaa Yaaquuba e Yuusufu e Sim'uunu

e Yuudu? ¢ E hinaa bandiraabe makko Ben fow no wondi e men? E hara ko honto dun
fow iwrani mo?» 57 Dun hadi Be gomdingol mo.

Kono lisaa wi'i De: «Annabaajo ko ka leydi mun tun e ka Beynguure mun yawaa.»
58 Laatii o wadlaali don kaawakeeji moyyi buy sabu angal gomdinal mabbe ngal.

14

Fii no Yaayaa Wariraa
(Mrk. 6.14-29; Luk. 9.7-9)

1 Ko e on saa'i don, *Heroodu lando diiwal Jaliilu ngal nani fii lisaa no wowlee.
20 wi'i kurkaaduube makko Ben: «Ko Yaayaa lootaynoodo maande tuubuubuyee on
nii! O immitike e hakkunde maybe Hen! Ko dun wadi si himo mari bawgal wadugol
kaawakeeji moyyi!»

3 Ko Heroodu wi'irnoo dun ko Bay hari o nangiino Yaayaa, o jolkii mo, o wadii e kaso
sabu oo debbo wi'eteedo Heroodiiya, beyngu Filiipu, yumma-gooto makko on nun kanko
Heroodu, 4ko fii hari Yaayaa wi'ii mo kanko Heroodu wonde daganaaki mo ka o yetta on
debbo. 50 faalaa mo warude, kono o huli jamaa on, ko fii hari hibe jogori Yaayaa wa
annabaajo.

6 Kono e nder nalaande anditugol jibineede makko nden kanko Heroodu, jiwo
Heroodiiya on ami e hakkunde saatinaabe Ben. Dun weli Heroodu 7 haa o fodi on jiwo
e hoore woondoore wonde o wadanay mo kala ko o torii mo fewndo don. 8 Tippude e
ko yumma makko kanko jiwo on lowi mo kon, on jiwo wi'i: «Jonnan doo hoore Yaayaa
lootoowo maande tuubuubuyee on nden, hara hinde tumbaa e miran.»

9 Onsay lando on aani. Kono sabu woondooje makko den, e Be o saatinnoo Ben, o
yamiri yo nde jonne mo. 100 immini ko tayoya hoore Yaayaa nden ka kaso, 11 nde addaa e
miran, dun jonnaa jiwo on, kanko kadi o nabani nde yumma makko. 12 Onsay taalibaabe
Yaayaa Den ari, yetti furee makko on, surroyi. Be yahi, be humpitoyi lisaa.

Fii no lisaa Namminiri YimBe Guluuje Njowo
(Mrk. 6.30-44; Luk. 9.10-17; Yhn. 6.1-14)

13 Bay lisaa nanii dun, o iwi don e laana ndiyan, kanko tun o yahi e nokkuure
wuldinnde. Jamaa on humpitii dun, Be iwi ka ca'e, Be seppi, Be jokki mo. 4 Bay o
iwii ka laana, o yi'i jamaa moolanaado, o yurmaa Be, o nawndi pawbe wonnoobe don

Ben.

15 Bay nibbii, taalibaabe Hen Hadii mo, wi'i: «Doo ko nokkuure wuldinnde nii, nallal
ngal poodike. Accitee jamaa on, De yaha ka kodooli, be dabba ko He paama.»

16 [isaa jaabii De, wi'i: «Jaraa ka De yaha. Onon tigi okkoree be ko De naama.»

17 Kono Be wi'i mo: «Ko bireediije jowi e liyyi didi pet men mari doo!»

18 Kanko kadi o wi'i Be: «Addanee lan dundoo.» 19 Onsay o yamiri jamaaji din yo Be
joodo ka hudo. O yetti bireediije den jowi e liyyi diin didi, o Banti gite den, o fewtini
ka kammu. O du'ii, o tayiti bireedi on, o jonni taalibaabe bHen, taalibaabe Hen hewtini
jamaa on. 20 Fow naami haa haari. Be moobBiti debeeje sappoo e didi tew kunte ko lutti.
21 Tawi Ben paamube ko wa He worbe guluuje njowo, hara rewbe e faybe lintaaka.

Fii no Ilisaa Seppiri ka hoore Ndiyan
(Mrk. 6.45-52; Yhn. 6.16-21)

22 Bawto dun kisan, lisaa yamiri taalibaabe mun Ben yo be bako ka laana, BHe hikkoo
yeeso makko, Be lumba gada fewndo o yiltata jamaa on. 23 ‘Bay wonii o yiltii De, o yawi
ka fello fii juulugol toroo ka weddii. Bay nibbii, tawi ko kanko tun woni don. 24 Tawi
laana kan wodditorii leydi ndin wa palande teemedde, awa kadi morloode ndiyan dan
no piyaade e makka, ko fii hari hika tiindondiri e hendu ndun.

25 Ka subaka, Iisaa sutori e mabbe, himo seppa ka hoore ndiyan. 26 Bay taalibaabe Den
yi'ii himo seppa ka hoore ndiyan, be huli, be wi'i: «<Ko mbeelu!» E nder kulol mabbe ngol

be sonki.
27 Iisaa wi'i De kisan: «Hoolee, ko min nii! Wota on hulu!»
28 Onsay Petruusu jaabii mo, wi'i: «Si tawii ko onon, yo Koohoojo, yamiree lan yo mi

rewu ka hoore ndiyan, mi yaha ka wondon ton.»

29 Tisaa wi'i mo: «Arul»

Onsay Petruusu tippii ka laana, o seppi ka hoore ndiyan, o yahi fottoygol e lisaa.
30 Kono Bay o yi'ii ko hendu ndun tiidi kon, o huli. Tun o fuddii mutude, o sonki, o
wi'i: «Dandee lan, yo Koohoojo!»

31 Jisaa fonti jungo mun ngon, nangi mo, o wi'i: «Ko an yo fanda-gomdinaljo, ko
hondun sikkitantodaa?»

32 Onsay De yawi ka laana, hendu ndun deyyiti. 33 Wonnoobe ka laana ben sujjani
mo, wi'i: «Ka hagiiqa, ko a *Biddo Allal»

34 Bay De gaynii lumbude weendu ndun, De hewti Jaani-Saarata. 3> YimPe nden
nokkuure anditi lisaa, Be nuli e banyeeji don din fow. Be addani mo nawbe Hen
fow, 3¢ Be jeeji mo yo o newnan Pe tun be meema kombol dolokke makko on, onsay
meemunooBe mo Ben fow ndikki.

15

Fii FariisiyaaBe Ben e Aadaaji mun din
(Mrk. 7.1-23)

1 Onsay *FariisiyaaDe e jannooDe fii Sariya on iwri Yerusalaam, ari tawi lisaa, Be landii
mo, Be wi'i: 2 «Ko fii hondun taalibaabe maa ben jaggitanta naamuuji mawbe Hen? Ko
fii Be soodotaako nde hibe naama.»

3 0 jaabii be, o wi'i: «Onon non ko hondun jaggitanton yamirooje Alla den sabu
naamuuji mon din? 4Ko fii Allaahu on no daali: «Teddin yumma maa e ben maa»,d awa

kadi: <on mo hudi ben mun maa yumma mun donkinirte mayde.»d 5Kono onon, hidlon
wi'a wonde kala wi'udo ben mun maa yumma mun: mi yedii Alla ko mi nafiraynoo
on kom, ¢ haray fawaaki ontigi wallugol ben mun maa yumma mun. Si ko nii, haray on

d 154 154 Egg. 20.12 e Ya]J1. 5.16 d 154 154 Egg. 21.17 e Lew. 20.9

mehindinii daaluyee Alla on sabu naamu mon on. 7 Ko onon yo faasiqiibe, Isaaya no
haalunoo ko Alla longini mo fii mon moyya, o wi'i:
8 <00 jamaa ko ka toni mun woni lan mawninde,

kono Perde mabbBe den no woddondiri e an fota.
9 Ko e nder meere De woni lan rewude,

janndeeji di Be woni jannude din ko di yimbe ben sinci.» »€
10 Onsay lisaa noddi jamaa on e makko, o wi'i De: «Hedee, faamon. 1 Hinaa ko naatiri
ka hunduko tuuninta neddo, kono ko ko yaltirta ka hunduko kon tuuninta ned’do.»

12 Onsay taalibaabe makko ben Badii mo, wi'i: «<Hidlon andi Fariisiyaabe Ben mettinii
sabu nanugol ngol kongol?»

13 0 jaabii Be, o wi'i: «Kala ko tutaa, ko tawi hinaa Ben an Kammuyankeejo on tuti,
DPorete. 14 Tertee De, ko bumbe woni dowude bumbBe. Si bundo non dowii bundo, be
didoo non DPe yanay e nder ngayka.»

15 Petruusu yetti haala kan, wi'i: «Sifanee men fii ngal misal.»

16 Jisaa wi'i mo: «E onon kadi haa jooni ko on be alaa faamu? 17 E on andaa kala ko
naati ka hunduko ko ka nder reedu yahata, bawto dun hawkoyee ka weddii? 18 Kono ko
yaltiri ka hunduko kon ko ka bernde iwri, e ko dun-le tuuninta neddo. 1Ko fii, ko e nder
Bernde neddo miijooji bondi yaltata, kanun e waru-hoore e jinaa e cagayaagal e nguyka
e seeditagol fenaande e hoyre. 20 Ko dun woni ko tuuninta neddo. Kono naamugol hara
soodaaki, dun tuunintaa neddo.»

Fii no Debbo Kanaaniyankeejo on Gomdiniri
(Mrk. 7.24-30)

21 Bay lisaa iwii e nden nokkuure, o yahi e ndii leydi dee ca'e Tiiri e Siduuna. 22 Tun,
debbo Kanaaniyankeejo hodudo don ari tawi mo, no ewnoo, wi'a: «Koohoojo, Dii
Daawuuda, yurminee lan! Jinna no tampini jiwo an on no hawnori!»

23 Laatii kanko lisaa o jaabaaki mo hay kongol. Taalibaabe makko ben Badii mo, wi'i:
«Yiltee oo debbo, ko fii himo sonkude Baawo men.»

24 0 jaabii, o wi'i: «Ko fii ko baali suudu Isra'iila majjudi d’in tun mi addiraa.»

25 Kono kanko debbo on o ari, o jiccii yeeso makko e hoore himo wi'a: «Koohoojo,

faabee lan!»
26 O jaabii debbo on, o wi'i: «Moyyaa ka bireedi paykoy koy yettee, buganee bareeji

din.»
27 Debbo on jaabii: «Hiiyii, Koohoojo, kono hay bareeji din paamay ko iwata ka taabal

jom majji, saama kon.»
28 Onsay lisaa jaabii mo, wi'i: «Debbo, gomdinal maa ngal no tiidi. Yo wonirane no
faalirad’aa non.» E on saa'i tigi jiwo makko on ndikki.

Fii no Iisaa Namminiri YimPe Guluuje Nayo
(Mrk. 8.1-10)

29 Bay feyyii e dun, lisaa iwi e nden nokkuure, o takkii sera *Weendu Jaliilu ndun. O
yawoyi don e fello, o joodii. 30 Jamaa moolanaado kadi badii mo, wondude e boofoobe
e bumbe e layoobe e pahidube-mbobidi e nawbe goo buy. Be wallini ben e ley koyde
makko, o sellini Be. 31 Bay jamaa on yi'ii pahidube-mbobidi ben wowlii, layooBe Hen
kadi hettii cellal, boofoobe Ben yahii, bumbe Ben yi'ii, Be naldi, be mawnini Alla
Isra'iilayankeebe Den.

32 Onsay lisaa noddi taalibaabe mun Ben, o wi'i: «Oo jamaa no yurmammi, wonii nii
balde tati hibe wondi e an, be alaa ko be naama. Mi faalaaka Be yiltude hibe weelaa,

sakko De lo'a ka laawol.»
33 Kono taalibaabe Ben wi'i mo: «Ko honto men hebata bireedi ko yonata oo jamaa

doo fow e ndee nokkuure wuldinnde?»
34 Tisaa landii Be, wi'i: «Ko bireediije jelu mardon?»

‘Be jaabii mo, Be wi'i: «Ko bireediije jeedidi e likkoy tosokoy seeda.»

€ 15:9 15.91Isa. 29.13

35 Onsay o torii jamaa on joodagol ka leydi. 3¢ Bay o yettii bireediije den jeedidi e
liyyi din, o jarnii Alla, o tayiti, o woni e jonnugol taalibaabe makko Ben, taalibaabe Hen
kadi hewtini jamaa on. 37 Fow naami haa haari, mooBitaa debeeje jeedidi tew ko lutti.
38 Tawi Ben naamube ko He worbe guluuje nayo, hara rewbe e faybe lintaaka. 3° Bawto
dun o yilti jamaa on, o bakii e laana, o yahi e ndii leydi Magaduuna.

16

Fii no Iisaa Tororaa Hollugol Maande
(Mrk. 8.11-13; Luk. 12.54-56)

1 Onsay *FariisiyaaDe Ben e *Sadduusiyaabe Hen Hadii mo kanko Iisaa fii ndarndagol
mo, Pe torii mo yo o hollu be maande iwrunde ka kammu. 2lisaa jaabii Be, wi'i: «Kiikiide
on wi'ay: «Yaasi on hentoto, fii ko kammu ngun wojji kon.» 3 Bimbi kadi wi'on: Hande
wundinay, ko fii kammu ngun no wojji Dawli.» Hidon waawi faamude fii ko feeni ka
kammu kon, kono on waawataa faamude fii maandeeji saa'iiji din? 4Jamaanu bonngu
jinoowu no dabba maande, kono ngu jonnetaake maande goo, si hinaa sifa ndee nde
Yuunusa.» Onsay o acci Be don, o yahi.

Fii <Lewen> FariisiyaaDe Ben e Sadduusiyaabe Den
(Mrk. 8.14-21)

5 Ko be lumbitata, taalibaabe Ben yejjiti yettorde bireedi. ¢lisaa wi'i Be: «Reenee fota
e lewen Fariisiyaabe Den e Sadduusiyaabe Hen!»

7 Taalibaabe Ben wi'indiri: «Ko o wi'iri dun, ko fii en yettaali bireedi.»

8 Bay lisaa andii dun, o wi'i Be: «Ko fii hondun wi'andon dun, onon Hee fanda-
gomdinalbe? Ko fii on yettaali bireedi? °Jaka on faamaali haa jooni, on anditaali fii
bireediije jowi senditananoode worbe guluuje njowo den, e ko debeeje jelu artirnodon
ko lutti? 10 E bireediije den jeedidi senditananoode worBe guluuje nayo den, e yeru
debeeje ko artirnodon ko lutti? 11 Ko honno woniri on faamaali wonde hinaa fii bireedi
mi wowlani on? Kono reenee e lewen FariisiyaaDe Ben e Sadduusiyaabe Ben!» 12 Onsay
be faami ko o inni yo Be reeno, ko e jannde Fariisiyaabe ben e Sadduusiyaabe Hen, hinaa
e lewen wadeteedo e bireedi.

Fii Qirritannde Petruusu nden
(Mrk. 8.27-30; Luk. 9.18-21)

13 Nde lisaa naatunoo Seezariiya-Filiipu, o landii taalibaabe makko Ben ngal landal
doo, o wi'i: «<E wi'i yimBe bBen, ko hombo woni *Bii-Aaden on?»

14 Be jaabii mo, Be wi'i: «WoBBe no wi'a ko onon woni Yaayaa lootaynoodo on, wobbe
kadi no wi'a ko onon woni Iiliiya, woBbe goo kadi no wi'a ko onon woni Yeremiiya maa
goddo goo e annabaabe bHen.»

150 wi'i Be: «Onon non wi'udon ko hombo woni lan min?»

16 Sim'uunu Petruusu jaabii mo wi'i: «Ko onon woni *Almasiihu on, on *Biddo Alla
Wuurudo on!» 17 Iisaa yettiti haala kan, wi'i mo: «A malii, yo Sim'uunu mo Yuunusa,
ko fii hinaa bandu e yiiyan fenninan-maa dun, kono ko Ben an, on Wondo ka kammu.
18 Min non mi wi'ii an Petruusu, ko a fetere.f Ko e hoore ndee fetere mi darnata *moftal
an ngal, hay doole jahannama foolataa ngal. 19 Awa kadi mi jonnoyte saabiije laamateeri
kammu ngun: ko tonyudaa ka leydi woo haray tonaama ka kammu, ko jaBudaa ka leydi
woo haray jabaama ka kammu.» 20 Onsay o yamiri taalibaabe Ben, o tentini, wota De
wowlan hay gooto wonde ko kanko woni Almasiihu on.

Fii Tampereeji lisaa din e Artugol makko ngol
(Mrk. 8.31-9.1; Luk. 9.22-27)

f 16:18 16.18 Ndee innde «Petruusu» no firi «fetere.

21 Gila nden pande, lisaa fuddii hollude taalibaabe mun Hen wonde ko bee o yaha
Yerusalaam, o tampinoyee fota immorde e mawbe Ben e hooreebe *yottinoobe sadaka
ben e jannooDbe fii Sariya on Ben, o waree, o immintinoyee ka nalaande tammere.

22 Onsay Petruusu pottini mo sera, o woni mo e felugol wi'a: «Yo Allaahu on reenu on,
yo Koohoojo, hara dun hewtaali on!»

23 Kono lisaa yeyyitii, wi'i Petruusu: «Yilto Baawo an, yo Ibuliisa, bay an ko a
fegginoowo lan! Ko fii miijooji maa din hinaa di Alla, kono ko di yimbe Ben!»

24 Onsay lisaa wi'i taalibaabe mun Ben: «Kala faalaado jokkude lan, yo o hayfintino,
o yetta *leggal makko altindiraangal ngal,g o jokkammi. 25 Kala faalaado dandude
ngurndan mun, dan hayriray mo, kono kala non mo ngurndan mun hayriraa sabu an
min, o hettay dan. 26 E ko nafa hondun woodani neddo hebugol aduna on fow, hayra
wonkii mun kin? Maa ko hondun neddo ittata fii sottugol wonkii mun kin? 27 Ko fii
‘Bii-Aaden on ardoyay e mangural Ben mun ngal, wondude e malaa'ikaabe mun Ben, o
jonnita mo kala njoddi kuud’e mun. 28 Ka hagiiga mi andinii on, no woodi woBbe e mon

onon wonbe doo Ben, be maayataa ado be yi'ude Bii-Aaden on no arda e laamu mun
ngun.»

17

Fii Waylannde Mbaadi lisaa ndin
(Mrk. 9.2-10; Luk. 9.28-36)

1 Balde jeegoo Hawto dun, lisaa yetti Petruusu e Yaaquuba e Yuuhanna neene-gooto
Yaaquuba on, o nabi Be kambe tun e hoore fello toowungo. ZMbaadi makko ndin waylii
yeeso mabBe, yeeso makko ngon jalbiri wa naange, conci makko din kadi rawniri wa
ndaygu. > Muusaa e liliiya feenani De, tawi hibe yewtida e makko kanko Iisaa.

4 Onsay Petruusu yetti haala kan, o wi'i lisaa: «Koohoojo, no moyyi ka wonen doo. Si
hidon faalaa toode mi darnay doo togooji tati, onon wonndu, Muusaa wonndu, liliiya
kadi wonndu.»

5 Wa fewndo ko o wowlata dun, duulere jalbunde tippii buumi be. Onsay hawa yalti
ka duulere, wi'i: «0o doo ko Biddo an yidaado, mo mi weltori on. Hedlitee mo!»

¢ Bay wonii kambPe taalibaabe Ben Be nanii dun, be hebi kulol tiidfungol, Be suuyi,
Be sujji. 7Kono lisaa badii, meemi be, o wi'i: «Immee! Wota on hulu!» 8 Onsay bBe Hanti
gite den, Be tawi De yi'itaali hay gooto, si hinaa lisaa tun.

9 E nder ko Be tippotoo kon ka fello, lisaa yamiri De, wi'i: «Wota on wowlan hay gooto
fii ko yi'udon kon, haa nde *Bii-Aaden on immintinaa e hakkunde maybe Hen woo.»

10 Onsay taalibaaBe Ben landii mo, Be wi'i: «Ko fii hondun jannooBe fii Sariya on ben
wi'anta wonde ko Iiliiya haani arude taho?»

11 0 jaabii Be, o wi'i: «Ko goonga liliiya aray, wattitoo fow. 12 Kono mi andinii on
liliiya ariino, kono Be anditaali mo, He wadiri mo no Be faaliraa non. Ko wano non
kadi be tampinirta Bii-Aaden on.» 13 Onsay taalibaabe Ben faami wonde ko fii Yaayaa
lootaynoodo maande tuubuubuyee on o yewti De.

Fii no Paykun Jinnaakun Selliniraa
(Mrk. 9.14-29; Luk. 9.37-43)
14 Bay wonii Be hewtii takko jamaa on, onsay gorko goo ari jiccii yeeso Iisaa, o wi'i:
15 «Koohoojo, yurminee Biddo an on. Ko o iirotoodo, himo tampi fota. Soono woo o
yanay ka yiite e ka ndiyan. 16 Mi addii mo ka taalibaabe mon ben, kono He waawaali mo
nawndude.»
17 Tisaa jaabii, wi'i: «Onon ko on jamaanu boyliingu ngu gomdinaa. Ko haa honde
tuma mi wondata e mon? E ko haa honde tuma mi mupnantoo on? Addanee lan mo
doo.» 18lisaa tonani jinnawii ngin, ngii yalti e paykun kun, kun ndikki e on saa'i tigi.

8 16:24 16.24 «Yettugol leggal mun altindiraangal ngal» ko hebilagol jokkugol lisaa haa maaya.

19 Onsay taalibaabe bBen gundii lisaa, wi'i mo: «Ko fii hondun menen men waawaali
radaade ngii jinnawii?»

20 Jisaa jaabii De, wi'i: «Ko sabu ko gomdinal mon ngal fandi kon. Ko fii ka haqiiqa
mi andinii on, hay si tawii gomdinal mon ngal no fota e abbere bene, si on wi'iino ngoo
fello: dwu dool>, ngo iwayno. Harayno hay huunde alaa ko ronkaynodon. 21 Kono sifa
ngii jinnawii, ko toraare Alla e hoorugol tun yaltinta ngii.»

Fii Mayde lisaa nden e Ummutal Makko ngal
(Mrk. 9.30-32; Luk. 9.43-45)
22 Nande goo tawi lisaa e taalibaabe mun Ben no mottondiri Jaliilu, o wi'i De:
«Bii-Aaden on wattete e juude yimbe Ben, 23 Be wara mo, ka nalaande tammere o
immintinoyee.» Dun aanini De fota.

Fii Yobugol Sagalle Juulirde Mawnde nden

24 Fewndo ko Be naatata Kafernahuum, yantoobe sagalle fii *juulirde mawnde nden
ari, Be tawi Petruusu, Be landii mo, Be wi'i: «E hara karamoko mon yobataa sagalle fii
juulirde mawnde nden?»

25 Kono o jaabii Be, o wi'i: «00'0, Be yobay!»

‘Bay wonii Petruusu naatii ka suudu, lisaa attii mo landaade, o wi'i: «Sim'uunu, ko
hondun sikkudaa? Ko hombo lambe leydi yantata sagalle? Ko bHibbHe mabbe Hen kaa
ko heddiibe ben?»

26 O jaabii mo, o wi'i: «Ko heddiibe ben.»

lisaa wi'i mo: «Awa yobugol dun fawaaki HiBbe Hen kan. 27 Kono fii wota en mettin
bBerde Ben yantoobe sagalle, yahu ka weendu, bugodaa ndolinwal maa ngal ka ndiyan,
nangaa lingii adiingii modude ngin, udditaa hunduko maggii on, a taway ton tammaaru
kaalisi ndu mbuudi nay. Yettaa ndu, jonnaa Ben yantoobe fii sagalle men den enen

dido.»
18

Fii Burdo Teddude on ka Laamu Kammu
(Mrk. 9.33-37; Luk. 9.46-48)

L E on saa'i don taalibaabe Ben Badii mo kanko lisaa, Be wi'i mo: «Ko hombo Buri
teddude ka laamu kammu ngun?»

2 Onsay lisaa noddi paykun, o joddini kun hakkunde mabbe, 3 o wi'i: «Ka haqiiqa
mi andinii on, si on waylaali jikku mon on, wa'on wa paykoy, on naatataa few ka laamu
kammu. 4 Ko dun wadji, kala jippindo hoore mun, wa'i wa kun paykun doo, o wonay
bBurdo teddude on ka laamu kammu. 5 Awa kadi kala jabudo paykun wa kun doo, e
innde an, haray ko min tigi o jabi. ¢ Kono on mo woni sabu feggingol gokkun e koy
paykoy gomdinkoy lan, haray ko Buri mo moyyande ko kolmbireede tuntere hayre, o
bugee ka ndanka baharu.

7 «Bone wonanii oo aduna sabu dii piiji fegginaydi. Ko fii bee pegge wada, kono bone
wonanii on neddo wondo sabu haa dun wadi! 8 Si tawii jungo maa ngon maa koyngal
maa ngal wonay sabu ko feggin-maa, haray tayu de, bugodaa ka wodditi-maa. Ko fii
no Buru-maa moyyande ka naataa ka ngurndan, hara ko a taya-jungoojo maa taya-
koyngaljo, edii a jogaade koyde didi maa juude didi bugedaa ka yiite poomayankeewe.
9 Si tawii-le ko yiitere maa nden wonata sabu ko feggin-maa, haray awu nde, bugodaa
ka wodditi-maa. Ko fii no buru-maa moyyande ka naataa ka ngurndan hara ko mo a
yiitere wootere, edii a jogaade gite didi, bugedaa ka yiite jahannama.»

Misal Yettaangal e Baalii Majjungii
(Luk. 15.1-7)
10 «Wota on hayfin hay gootun e koy paykoy. Ko fii mi andinii on, malaa'ikaabe
makkoy on ka kammu no darii tabiti yeeso Ben an Wondo ka kammu on. 11 Ko fii ko
addi *Bii-Aaden on, ko fii dandugol majjube Ben.

12 «Ko hondun sikkudon? Si goddo no mari baali teemedere, si gootii e din majjii,
e hara o accataa diya cappande jeenay e jeenay ka hoore fello, o dabbitoya ngiya
majjungii? 13 Si o aru ngii e yiitude, ka hagiiqa mi andinii on, o weltoray ngii buri diya
cappande jeenay e jeenay di majjaali. 14 Ko wano non, hinaa e sago Ben mon Wondo ka
kammu on si gooto e Bee faybe no majja.»

Fii Yaafondirgol e Yaafaneede

15 «Si musiddo maa fawnike e maa, yahu yiidaa e makko, hara ko an tun kanko tun.
Si 0 jaBanii ma, haray a hettii musiddlo maa on. 1¢Kono si o jaBanaali ma, haray dabbu
gooto maa dido, wattidaa e maa, fii kala ko yewtaa yo naawiroye kongudi seedeebe
dido maa tato. 17 Si o jabanaali Bendon kadi, haray yeeto *moftal ngal. Si o jabanaali
non moftal ngal kadi, haray yo o jogore wa mo gomdinaa maa wa yantiroowo sagalle
janfa.

18 «Ko fii ka hagiiga mi andinii on, ko toyudon ka leydi woo haray tonaama ka kammu,
e ko jabudon ka leydi woo haray jabaama ka kammu. 19Ka hagiiga mi andinii on kadi, si
dido e hakkunde mon nanondirii ka hoore leydi fii toragol kala ko woni, Ben an Wondo
ka kammu on okkay Be dun. 20Ko fii ka dido maa tato mottondiri e innde an woo, haray
mido hakkunde mabbe.»

21 Onsay Petruusu badii, wi'i mo: «Koohoojo, ko haa laabi jelu mi haani yaafaade
musiddo an, si himo fawnaade e an? Ko haa laabi jeedidi?»

22 Tisaa jaabii mo: «Mi wi'aali ma dey ko haa laabi jeedidi, kono ko haa cappande
jeedidi laabi jeedidi. 23 Ko dun wadi, laamu kammu ngun no wa'i wa land’o faalanoodo
yo jiyaabe mun hunito dun. 24No on lando fuddornoo, be addani mo goddo joganiido
mo ujune kaalisi. 25 Nde tawnoo alaa ko o yobira, jom makko yamiri yo o yeeyite, kanko
e beyngu makko e HibHe makko Hen e kala ko o joginoo, namaande nden yobee.

26 «Onsay jiyaado on suuyi ka leydi, jiccii yeeso makko, wi'i: <Koohoojo, mupnnanee
lan, mi yobay on fow!> 27 Jom makko yurmaa mo, o yaafanii mo pamaande nden, o acciti
mo, o yahi.

28 «Ko on jiyaado yaltata don, o yiidi e dimmoojo makko goo, joganiido mo *dinaruuji
teemedere. O nangi mo, o deddi, e hoore himo wi'a: «<Yoban ko joganidfaa mi kon!> 290n
dimmoojo makko yani e ley koyde makko, jeeji mo, wi'i: <Munnano lan, mi yobete!>
30 Kono o jabaali. O nabi mo, o sokoyi haa o yobBa mo ko o joganii mo kon. 31 Bay
dimmoobe makko Ben yi'ii kon ko wadi, De aani fota, Be yahi, Be fillitanii jom mabbe
ko wadi kon fow.

32 «Onsay jom mabbe noddi on jiyaado, o wi'i mo: Ko an, yo jiyaado bondo, mi
yaafanike ma namaande maa nden fow, DBay a jeejii lan. 33 An kadi a waawataano
yurmeede dimmoojo maa on, wano mi yurmira-maa non?> 34 Jom makko tikki, o
wattidi mo e lettoobe HBen haa nde o yobi ko o nawlii kon fow woo. 35 Ko nii Ben
an Kammuyankeejo on wadirta on, si mo kala e mon yaafanaaki musiddo mun on ka
bernde mun.»

19

Fii Sertigal Yettindirbe
(Mrk. 10.1-12)
1Bay wonii lisaa gaynii din yewtereeji, o iwi Jaliilu don, o ari ka seraaji diiwal Yahuuda
gada Yurdayniwol. 2Jamaa moolanaado jokki mo. O sellini be don.
3 Onsay *Fariisiyaabe goo Badii mo fii ndarndagol mo, Be wi'i: «E hara no daganii
goddo accitugol Beyngu mun fii ko woni woo?»
40 jaabii Be, o wi'i: «On jangaali wonde ka fuddoode, Tagudo on tagii be, o wadi be
gorko e debbo, 5 0 daali: <Ko dun wadi si gorko selay ben mun e yumma mun, humoo e

Beyngu mun, onsay kambe dido Be wona gooto.h ¢ Dun haray hinaa be didlo hande
kadi, kono ko gooto. Awa wota goddo sendindir ko Alla hawtindiri kon.»

7 Kono FariisiyaaDbe Ben landii mo, wi'i: «<Ko hondun non Muusaa yamirani accitoowo
bBeyngu mun woo yo wadan mo kaydi sertigal, si o accita mo?»

8 Kanko lisaa o jaabii Be, o wi'i: «Ko sabu cattal mon bBernde ngal wadi si Muusaa
newnani on accitugol rewbe mon ben, kono ka fuddoode hari hinaa non. °Kono mi
andinii on, kala accitudo Beyngu mun yetti goddo goo, si wonaa hara on jeenu, haray
ontigi jeenii.»

10 Onsay taalibaabe makko Pen wi'i mo: «Si tawii ko nii woniri hakkunde gorko e
debbo, haray nafa alaa himo tigga.»

110 jaabii bBe, o wi'i: «Wonaa fow jabata ngol kongol, kono ko yedaabe dun Hen tun.
12Ko fii no woodi mayraabe hara ko hebidaabe e mun, no woodi wobbBe kadi hara ko be
Bujaabe, no woodi wobbe kadi hara ko ruudiibe fii laamu kammu ngun. On waawudo
jabude yo jabul»

Fii no Iisaa Du'orani Paykoy koy
(Mrk. 10.13-16; Luk. 18.15-17)

13 Onsay yimbe bBen addani mo paykoy, fii yo o *fawu juude makko den e makkoy, o
du'anoo koy, kono taalibaabe Ben tonani Ben. 4 lisaa wi'i: «Tertee paykoy koy, wota on
hadu koy arugol e an, ko fii laamu kammu ngun ko sifa makkoy wonani.» 15 Onsay o fawi
juude makko den e makkoy, o du'anii koy, o iwi don.

Fii Suka Galo on
(Mrk. 10.17-31; Luk. 18.18-30)
16 God'do goo kadi badii Iisaa, wi'i mo: «Karamoko, hara ko hondun e ko moyyi mi
haani wad'ude fii yo mi heboy *ngurndan poomayankejan dan?»
17 Onsay lisaa jaabii mo, wi'i: «Ko fii hondun landortaa mi fii ko moyyi kon? Ko gooto
pet moyyi. Si hida faalaa naatude aljanna, dofto yamirooje den.»
18 O jaabii: «<Honde?»
lisaa jaabii mo: «Wota a ittu hoore, wota a jeenu, wota a seedito fenaande, wota a
wujju, 1° teddinaa kadi yumma maa e ben maal, yidiraa nokondo maa on wano yidirdaa
hoore maa non.»j
20 On suka wi'i mo: «Mido wadude dun fow. E hara ko hondun nakkanimmi kadi?»
21 Tisaa wi'i mo: «Si hida faalaa wonude timmudo, yahu yeeyitaa ko mardaa kon,
okkaa miskinbe ben, dun wonanoyte keyee ka kammuuli, onsay araa jokkaa mi.»
22 Bay on suka nanii din kongudi, o yahi himo aani, ko fii hari himo aldi fota.

Fii Accube ko Jeyi kon fow, Jokki Iisaa
23 Onsay lisaa wi'i taalibaabe mun Ben: «Ka haqiiqa mi andinii on, no sattani jom jawle
ka o naata ka laamu kammu. 24 Mi andinii on kadi, no buri weebande ngelooba ka mba
rewa e wuddere meselal edii ka jom jawle naata ka *laamu Alla.»
25 Bay taalibaabe DPen nanii dun, Be naldi fota, be wi'i: «E hara ko hombo
dandoytee?»

26 [isaa ndaari De, wi'i: «Dun waawantaako neddanke, kono fow no waawanoo Alla.»
27 Onsay Petruusu yetti haala kan, wi'i mo: «Awa e hino, men accii ko men jeyi kon

fow, men jokkii on. Ko honno non woniranoyta men?»

28 Jisaa jaabii De, wi'i: «Ka haqiiqa mi andinii on, nde *Bii-Aaden on joodii ka jullere
mun laamu darjinnde, tuma nde kala huunde no heydintinee, onon jokkunoobe lan
ben kadi, on joodoyto e julle laamu sappoo e didi, laamoyodon *bolondaaji Isra'iila
din sappoo e didi. 29 Awa kadi kala accudo suudu mun ndun e musibbe mun Hen e
bandiraaBe mun Ben e yumma mun e ben mun e HibHe mun Hen e gese mun den sabu
innde an nden, o heboyay ko Buri dun laabi teemedere ka aduna doo, o ronoyay kadi

ngurndan poomayankejan dan. 30Kono wonbe yeeso buy wontiroyay baawo, baawoobe
ben wontiroya yeeso.»

20

Misal Yettaangal e Jom Ngesa e Golloobe mun

1 «Ko fii laamu kammu ngun no wa'i wa jom galle, yaltudo bimbi law fii yettugol
golloobe ko golla ka ngesa mun *wiinu. 2 Be fotti e njoddi, nallal kala *dinaruuru. Onsay
o immini Be ka ngesa makko wiinu. 3 0 yaltoyi ka walluhaa, o yi'i wobBe ka fottirde,
tawi Ben alaa wadude hay huunde. 4 O wi'i ben: «Onon kadi yahee ka ngesa an wiinu,
mi yoBiray on no haaniri,» Ben yahi. >0 yaltoyi kadi ka ado fanaa e ka Baawo fanaa,
o wadiri wano non. ¢ 0 yaltoyi kadi ka alansaraa, o tawi wobbe ka fottirde kadi, o wi'i
ben: «o fii hondun pallandon doo, hay huunde on alaa wadude?> 7 Ben jaabii mo, be
wi'i: Ko fii men heBaali golle.» O wi'i Ben kadi: <Awa, yahee ka ngesa an wiinu.»

8 «Bay nibbii, jom ngesa wiijiu mban wi'i mbatulaajo mun on: <Noddu gollooBe ben,
yoBbaa Be njoddi mabBe ndin. Fuddoraa yettaabe sakkitorun Ben, sakkitoraa adaabe
yetteede Den.> 9 YettaabBe ka alansaraa Ben ari, mo kala e mabbe hendii dinaruuru.
10 Attaabe yetteede DBen kadi ari, e hoore no sikka hebay ko buri dun. Kono kambe
kadi mo bee e mabbe hendii dinaruuru. ! Bay Be hendike, Be yuryurti jom galle on,
12 he wi'i: «Bee sakkitiiDe arude ko saa'i gooto pet golli! A fonnii Be e amen, menen Hee
tudiibe yangi e nguleendi nallal ngal peetu?> 130 jaabii goddo e mabbe, o wi'i: Njaatigi
an, mi janfaaki ma, hinaa en fottuno dinaruuru? 4 Yettu ko maa kon, yahaa. Ko e yidi
an wadi si midlo jonnude sakkitiido arude on wa ko maa kon. 15 E hara mi newnanaaka
wadirgol ko mi jeyi kon no mi faaliraa woo? Kaa ko fii mido moyyi ndaarirtaa mi gite
bonde?>

16 «Ko wano nii kadi baawoobe Hen wontiroyta yeeso, yeesoobe Hen kadi wontiroya
bBaawo.»

Fii ko Saatii HeBoyde lisaa kon
(Mrk. 10.32-34; Luk. 18.31-34)

17 Fewndo ko Be yahata Yerusalaam, Iisaa pottini taalibaabe mun Ben sappoo e
dido sera, o wi'i Be: 18 «Awa hiden yahude Yerusalaam. Bii-Aaden on wattete e
juude hooreeBe *yottinoobe sadaka Hen e jannoobe fii Sariya on Ben, bHe happana mo
wareede. 19 Be watta mo e juude BDe wonaa Yahuudiyanke Ben, Hen jala mo, He focca
mo, De fempa. Bawto dun o immintinoyee ka nalaande tammere.»

Fii ko Yumma Yaaquuba e Yuuhanna Torii lisaa kon
(Mrk. 10.35-45)

20 Onsay yumma faybe Zabadii ben e BibBe mun Ben Badii lisaa, Be jiccii fii toragol
mo. 2! Kanko lisaa o wi'i mo: «Ko hondun faaladaa?»

Kanko debbo on o jaabii mo, o wi'i: «Yamiree yo bee HibbHe an doo dido joodoyo ka
laamateeri mon, goddo on wonira ka jaamo mon, oya on ka nano mon.»

22 Tisaa jaabii Be, wi'i: «On andaa ko wondon lan toraade. E hara on waaway yarirde
jardukun tampere kun mi yarirta kun?»

‘Be jaabii: «Men waaway.»

23 0 wi'i Be: «Ko goonga on yariray jardukun an kun. Kono fii joodoyagol ka naamo
an maa ka nano an, hinaa min yedata dun, kono ko Ben an yedata dun be o ebbani fii
dun ben.»

24 Bay Deya taalibaabe sappo nanii dun, Be seytinani Den neene-gootoobe dido.
25 Onsay lisaa noddi Be, o wi'i: «Hidon andi hooreebe diya leyyi no laamori di doole,
awa kadi lambBe maBbe Ben no feyyintini laamu ngun e hoore mabbe. 26 Kono onon,
wota on wa'u wa Pen. Kala faalaado wonde teddudo e hakkunde mon, yo wonu
kurkaadu mon. 27 Awa kadi kala faalaado wonde yeesoojo e hakkunde mon, yo wonu

maccudo mon. 28 Ko wano non, *Bii-Aaden on ardaali fii kurkanegol, kono ko fii
kurkanagol, okkitira ngurndan mun dan fii cottudi duudube.»

Fii no Iisaa Wuntiniri Bumbe dido Yeerikoo
(Mrk. 10.46-52; Luk. 18.35-43)

29 Bay wonii De yaltii Yeerikoo, jamaa duududo jokki mo kanko Iisaa. 30 Tawi bumbe
dido no joodii ka sera laawol. Be nani wonde lisaa no feyyude, De ewnii, Be wi'i:
«Yurminee men, yo Koohoojo, bii Daawuuda!»

31 Jamaa on feli De fii yo Be fanku. Kono Be Burti ewnaade, wi'a: «Yurminee men, yo
Koohoojo, bii Daawuuda!»

32 Onsay lisaa dartii, o noddi Be, o wi'i: «<Ko hondun faaladon yo mi wadan on?»

33 Be wi'i mo: «Ko yo men wuntu, yo Koohoojo!»

34 [isaa yurmaa Be, o meemi gite mabBe den. Be wunti kisan, Be jokki mo.

21

Fii Naatugol lisaa Yerusalaam
(Mrk. 11.1-11; Luk. 19.28-44; Yhn. 12.12-19)

1 Bay wonii De Dadike Yerusalaam haa Be hewtii Bayti-Faazii, dun ko takko Fello
*Zaytuuni ngon, kanko Iisaa o nuli taalibaabe makko dido, 2o wi'i Be: «Yahee e ngoo
hodo wongo yeeso mon doo, on taway don kisan mbabba no humii, hara himba wondi
e mbabun mabba. Hunton di, addanon mi. 3 Si goddo aru on e landaade goddun, on
wi'ay mo: <Ko haaju Koohoojo on yani e majji.» Onsay o accay di ara.»

4 Dun wadiri fii ko daaliranoo annabaajo on kon no laatora:

5 «Wi'u jamaa *Siyuuna on:
<E hino lando maa on ka arata e maa,

himo waddii mbabba,

himo y-awi e hoore mbabun keccun,
e hoore Hikkun mbabba,

himo heewi newaare.» »k
¢ TaalibaabBe Ben yahi, wadi ko lisaa yamiri Be kon. 7 Be addoyi mbabba mban e mbabun

mabba on. Be ndadd’ani mo conci mabBe din e hoore majji, o joodii don. & Tawi yimbe
duudube e nder jamaa on no ndaddanaynoo mo conci mun din ka laawol, wobbe
ben taya caldi ledde den, ndaddana mo ka laawol. ® Tawi jamaa hikkornoodo yeeso e
iwtirnoodo Baawo lisaa on no ewnaade, wi'a:
«Hosannaa*, yo bii Daawuuda!

Yo barki wonan oo wondo arude e innde Joomiraado on,

darja burdo toowude wonanii ma.»m
10 Bay wonii o naatii Yerusalaam, saare nden fow memminii, wi'i: «<Ko hombo woni 00?»

11 Jamaa on jaabii, wi'i: «Ko annabi lisaa oo jeyaado Naasirata, dun ko e nder Jaliilu.»

Fii no Iisaa Radori YeeyooBe Den ka Juulirde Mawnde
(Mrk. 11.15-19; Luk. 19.45-48; Yhn. 2.13-16)

12 Bay wonii lisaa naatii ka dingiral *juulirde mawnde, o radii yeeyaynooBbe ton
ben fow e soodaynoobe Ben. O wayliti taabe wadaynooBe sensa-sensita Ben, e julle
yeeyaynooBe gabooji Ben, 13 hara himo wi'ora Be: «No windii: <Suudu an ndun innoyte
suudu torordu Alla>,n kono onon on wattii ndu fammeere wuybe!»

14 Tawi bumbe e layoobe no Hadaade mo ka juulirde, o sellina He. 15> Kono Hay
hooreebe *yottinoobe sadaka bHen e jannoobe fii Sariya on Ben yi'ii kaawakeeji moyyi
di o wadi din, e ko faybe BHen ewnotoo kon ka juulirde mawnde wi'a «Hosannaa*, yo bii
Daawuuday, De seytini, 16 Be wi'i mo: «A nanii ko be woni wi'ude kon?»

lisaa jaabii Be: «Hiiyii, e hara haa hande on jangaali dii kongudi wonde: <Ko kundule
faybe Ben e muynoobe Hen hebirtaa mantoore?> »

17.0 acci Be don, o yalti saare nden, o yahi *Betanii, o waali ton.

Fii no Yibbehi kin Hudiraa
(Mrk. 11.12-14, 20-26)

18 Ko Iisaa yiltitotoo ka saare bimbi, o weelaa. 19 O yi'i yibbehi ka laawol, o badii ki.
Kono ko kaaki tun o tawi e makki. Onsay o wi'i ki: «A rimitataa hande kadi.» E on saa'i
don kisan yibbehi kin yoori.

20 Bay taalibaabe DBen yi'ii dun, be naldi, be wi'i: «Ko honno kii yibbehi yooriri
kisan?»

21 Onsay lisaa jaabii De, wi'i: «Ka haqiiqa mi andinii on, si tawii hidon gomdini, hara
on sikkitaaki, wonaa ko wadaa e kii yibbehi kon tun wadoton. Kono kadi, si on wi'ii ngoo
fello yo ngo boro doo, ngo yaha ka baharu, dun waday. 22Kala ko landordon gomdinal
e nder toragol Alla, on hebay.»

Lande fii Bawgal lisaa ngal
(Mrk. 11.27-33; Luk. 20.1-8)

23 Bawto dun lisaa naati ka juulirde mawnde. E nder ko o jannata kon, hooreebe
yottinooBe sadaka Ben e mawbe jamaa on ari, wi'i mo: «Ko e ley kongol hombo wondaa
wadude dun, e ko e ley kongol hombo wondaa?»

24 Jisaa jaabii De, wi'i: «Min kadi mi landoto on huunde wootere. Si on jaabike lan,
onsay mi yeetoto on ko e ley kongol hombo mi woni wadirde dun. 25 E hara lootugol ko
Yaayaa lootaynoo yimbe Hen kon, ko honto iwri: ko ka arsi, kaa ko e neddanke?»

Kono Be wi'indiri: «Si en jaabike mo ko ka arsi iwri, o wi'ay en ko hondun hadunoo
gomdinen mo? 26 Si en jaabike mo-le ko e neddanke dun iwri, haray hulen jamaa on.»
(Ko fii fow no jogori Yaayaa wa annabaajo.)

27 Onsay Be jaabii lisaa: «Men andaal»

Kanko kadi o wi'i Be: «Min kadi mi wowlantaa on ko e ley kongol hombo mi woni
wadirde dun.»

Misal Yettaangal e BibBe Dido

28 Jisaa wi'i Be kadi: «Ko hondun miijidon e dundoo? Hari goddo no mari Hbibbe
dido. O wi'i arano on e Ben: «Biddo an, yahu golloyaa hande ka ngesa an *wiinu.» 2°0n
jaabii mo wi'i: <Mi woniraal> Bawto dun o ninsiti, o yahi ka ngesa. 30 Ben mabbe badii
dimmo on kadi, o yamiriri on kadi wano non. Ondon jaabii wi'i: <Mido woniri dun, yo
baaben!> Kono o yahaali. 31 Ko hombo e ben dido wadi faale baaba mun on?»

‘Be jaabii mo, Be wi'i: «Ko arano on.»

lisaa kadi wi'i Be: «Ka hagiiga mi andinii on, yantirooDe sagalle janfa Ben e cagaabe
ben attike on ka *laamu Alla. 32Ko fii Yaayaa ariino e laawol feewungol, ronkudon mo
gomdinde. Kono yantirooBe sagalle janfa ben e cagaabe Hen gomdini mo. Onon non,
ben yi'unoobe dun, on tuubaano Hawto dun, gomdindon mo.»

Misal Yettaangal e Halfinaabe Ngesa Wiinu
(Mrk. 12.1-12; Luk. 20.9-19)

33 «Hedee kadi misal goo: No woodunoo jom galleejo, tutunoodo *wiinu. O howi
tutateeri ndin, o jasi ngayka fii ka wiipiu on oyyee, o wadi bente ka reenoowo on wona,
o halfini ndi remoobe wiinu Ben, o yahi safaari. 3¢ Bay saa'i sonitugol wiinu on hewtii,
o immini kurkaadi makko haa e remooBe wiinu Ben fii yo be jonnu bHe HibbHe wiinu.

35 «Kono Ben remoobe wiinu hendii din kurkaadi, piyi goddo on, wari oya, be ferii
goddo goo kaaye. 3¢ 0 immini kurkaadi makko goo kadi burbe Heya aranun duudude,
remooDe wiinu Ben wadiri Bendon kadi wano non. 37 Ka sakkitorun o immini biddo
makko on haa e mabbe, himo wi'a: «Be teddinay biddo an on.» 38 Kono Bay remoobe
wiinu Ben yi'ii Biddo on, be wi'indiri: <Ko 0o woni ronoowo on! Aree waren mo, dun en
hendoto ndondi makko ndin.» 39 Onsay Be nangi mo, be nabi ka baawo tutateeri wiinu,
be wari.»

40 Jisaa wi'i kadi: «Jooni non, nde jom tutateeri wiinu ndin ari, ko hondun o wadata
ben remoobe wiinu?»
41 Ben hooreeBe jaabii mo, He wi'i: «O re'iray ben bonBe no yurmiri, onsay o halfina
tutateeri ndin remooBe goo, hara ko jonnitooBe mo HibHe wiinu Hen ka dabbunde.»
42 Onsay lisaa wi'i De: «E hara on jangaali haa hande ko bindi d'in wi'i kon? Ko fii hidi
wi'i wonde:
Hayre nde mahoobe Hen hawkunoo nden
wontii hittunde ka sobbundu.
Dun ko e Joomiraado on iwri,
dun no hawnii e gite men!> ¥
43 «Ko dun wadi si mi wi'ay on, laamu Alla ngun yettitante on, ngu yedee jamaa
wadaydo ko Alla yidi kon. 44 Awa kala yanudo e nden hayre, o lancoto, kala kadi mo
nde yani e hoore mun, o muncoto.»P
45 Bay hooreebe yottinoobe sadaka Ben e *Fariisiyaabe Hen nanii den mise, e andi
ko fii maBbe lisaa woni wowlude. 46 Be woni e dabBugol feere no He nangira mo, kono
hari hibe huli jamaa on, ko fii hari jamaa on no jogori mo wa annabaajo.

22

Misal Yettaangal e Saatinaabe e Peera
(Luk. 14.15-24)

1Tisaa yewtiri Be kadi misal, o wi'i Be: 2 «Laamu Alla ngun no wa'i wa lando, wadudo
caatal fii peera Biddo mun. 3 O nuli kurkaadi makko din yo noddoy saatinaabe Hen ka
caatal. Kono tawi Den faalaaka arude. 4O nuli kadi kurkaadi goo, o wi'i: «<Yahee wi'on
saatinaabe Ben: Mi ebbindike fii caate den. Ga'oy an koy e daabeeji an fayudi din
hirsaama. Fow gasii. Aree ka caatall>

5 Kono be foygiti fii ngal caatal, Be yahi, oya on ka ngesa mun, goddo on ka ngeygu
mun. ¢ Beya heddiibe nangi kurkaadi din, tampini, wari. 7 Lando on tikki. O immini
suufaabe makko Ben, o muloyi Ben ittube ko'e, o sunni saare mabbe nden. 8 Onsay o
wi'i kurkaadi makko din: «Caatal ngal fewndike, kono saatinanoobe ben handaa e mun.
9 Jooni, yahee ka date-cele, saatinon kala mo yi'udon ton ka caatal!»

10 Onsay kurkaadi makko din yahi ka date, Bbe mottindiri kala be bBe tawnoo ton,
bonbe e moyyuBe, haa suudu ka caatal ngal wadata don heewi yimbe. 11 Bay lando on
arii yi'ugol arube tawegol Ben, o haynii don goddo mo Hornaaki conci peera. 12 Lando
on wi'i mo: «Njaatigi an, ko honno waawirdaa arude doo, a Bornaaki conci peera?
On neddo fanki. 13 Onsay lando on wi'i kurkaadi din: Habbee mo juude e koyde,
bugodon mo ka niwre ka buri woddude, ka wullaandu e patindiro niiye woni ton!> 4Ko
fii noddaabe Ben no duudi, kono ko seedaabe subaa.»

Fii no lisaa Ndarndoraa fii YoBugol Sagalle
(Mrk. 12.13-17; Luk. 20.20-26)
15 Onsay *FariisiyaaBe Ben yahi, fewjodi fii no be nangira lisaa kongudi makko din.
16 Be immini e makko taalibaabe mabbe Hen, e yimbe *Heroodu ben, Ben wi'i mo:
«Karamoko, meden andi ko on nundubBe, hidon jannirde laawol Alla ngol goonga, awa
kadi on denyotaako hay gooto, ko fii on Burdindinaa yimbe Den. 17 Yeetee men jooni ko
miijidon: E hara no haani ka men yoba lando mawdo Roomu on sagalle, kaa haanaa?»
18 Kono nde tawnoo lisaa no andi miijooji mabBe bondi din, o jaabii Be, o wi'i: «Ko fii
hondun ndarndorton mi, faasiqiibe? ° Hollee lan wuundu yobeteendu sagalle.» Onsay
be yeebani mo *dinaruuru. 200 landii Be, o wi'i: «Ko nandolla hombo e bindi hombo
woni e mayru?»
21 Be jaabii: «Ko lando mawdo Roomu on.»

Onsay o wi'i Be: «Jonnitee landlo mawdo Roomu on ko makko kon, jonniton Alla kadi
ko mun kon.» 22 Be naldi fii kon ko Be nani, be acci mo don, Be yahi.

Fii Sadduusiyaabe Hen e Ummutal ngal
(Mrk. 12.18-27; Luk. 20.27-40)

23 Nden nande tigi *Sadduusiyaabe, wi'ube wonde ummutal alaa Ben, ari landii lisaa,
24 Be wi'i mo: «Karamoko'en, Muusaa no wi'i wonde si goddo maayii, o accaali BibBe,
haray mipniraawo makko on no haani yettude on keynguujo mo o acci, fii no o hebirana
on kotiraawo makko jurriya. 25> Tawi no woodunoo hakkunde amen Hibbe njeedido.
Arano on jombi, maayi. Nde tawnoo o accaali jurriya, minan makko roni debbo on.
26 Dimmo on kadi woniri wano non, tammo on kadi wano non, haa be njeedidoo non be
timmi. 27 Bawto mabbe Be fow, debbo on kadi maayi. 28 Bay hari Hen njeedidoo non
resii on debbo, ko hombo e Hen on debbo wontanoyta ka ummutal?»

29 Jisaa jaabii Be, wi'i: «Hidon e nder palji, ko fii on alaa faamude bindi din, on alaa
faamude kadi bawgal Alla ngal. 30 Ko fii ka ummutal, worbe Ben resataa, rewbe Hen
kadi resetaake, kono He wa'ay wa malaa'ikaabe Hen ka kammuuli. 3! E on jangaali ko
Alla daalani on kon fii ummutal maybe Hen, wonde: 32 Ko min woni Alla Ibraahiima e
Alla Issaaqa e Alla Yaaquuba>?q Awa Alla wonaa Alla maybe ben, kono ko o Alla wurbe

Ben.»
33 Jamaa hedinoodo on yaldi fii janndeeji di lisaa jannaynoo din.

Fii Yamirooje Burde Mawnude den
(Mrk. 12.28-34; Luk. 10.25-28)

34 Bay Fariisiyaabe Ben humpitike wonde o fankinii Sadduusiyaabe Ben, He mot-
tondiri. 35 Goddo e mabbe, waawudo fii Sariya on, landii mo dundoo fii ndarndagol
mo, o wi'i: 36 «kKaramoko'en, ko yamiroore honde Buri mawnude ka Sariya?»

37 lisaa jaabii mo, wi'i: «Yo a yidir Alla Joomiraado maa on Bernde maa nden fow
e wonkii maa kin fow e hakkil maa kin fow.I' 3¢ Ko dun woni yamiroore aranere nden
e mawnde nden. 39E hino dimmere nden ko wa mayre: Yo a yidir pokondo maa on
wano yidirdaa hoore maa non.s22.39 40Ko e dee yamirooje doo didi Sariya on fow e
annabaabe ben tippi.»

Fii Hakkunde Almasiihu on e Daawuuda
(Mrk. 12.25-37; Luk. 20.41-44)
41 Nde tawnoo Fariisiyaabe Ben no moobondiri, lisaa landii Be dundoo, 420 wi'i: «Ko
hondun miijidon fii *Almasiihu on, ko o jurriya hombo?»
‘Be jaabii mo: «Ko Daawuuda.»
43 Onsay lisaa wi'i Be: «Ko honno Daawuuda noddiri mo Joomi? Bay ko Ruuhu Allaahu
on ardii mo fewndo o wi'i:
44 Joomiraado on daalani Joomi an on:
Joodor ka sengo an paamo,
haa mi wada aybe maa Ben ka ley teppe maa.t
45 «Si Daawuuda tigi wi'ii Almasiihu on Joomi», haray ko honno non Almasiihu on woniri
jurriya makko?»
46 Laatii hay gooto waawaali mo jaabaade hay kongol. Gila nden nande hay gooto
suusaali landaade mo.

23

Fii no lisaa Feliri HooreeBe Diina Ben
(Mrk. 12.38-39; Luk. 11.39-52, 20.45-46)
1 Onsay lisaa yewti jamaa on e taalibaabe mun Ben, 20 wi'i: «Ko jannooDe fii Sariya on
Ben e *Fariisiyaabe Den newnanaa jannugol fii Sariya Muusaa on. 3 Awa doftee, wadon
kala ko be wi'i on, hara on wadiraali wa kuude mabbe den. Ko fii be wowlay, hara

be wadataa. 4 Hibe habba dolle teddude, mettude nabude, be fawa de e hoore balbe
yimPe Den, hara kambe tigi e faalaaka de memminirde hay hoore hondu fii wallugol
be. 5 Kuude mabbe de be wadata den fow ko fii yo yimBe bBen yi'an Be. Awa kadi
hibe yanna *paaloy bindi mabbe koy4, Be juutina binsanji conci mabbe.W ¢ Hibe yidi
ndaddule arane den ka nafagol e saffeeji arani din ka juulirde, 7 e hiwreede ka fottirde.
Hibe yidi kadi yo yimbe Ben noddir He karamoko'en.

8 Kono onon, wota on wad'u haa noddedon karamoko, ko fii ko gooto woni Karamoko
mon, onon on fow ko on musiBbe. 9 Awa kadi, wota on noddu hay gooto baaba ka hoore
leydi doo, ko fii ko gooto woni Ben mon, dun-le ko on Wondo ka kammu. 10 Wota
on wadu haa noddedon yeesoojo, ko fii ko gooto woni Yeesoojo mon on, on-le ko
*Almasiihu on. 11 Yo Burdo teddude on e hakkunde mon wonu kurkaadu mon. 12 Ko
fii mawnintiniido woo jippinoyte, jippindo hoore mun woo kadi mawninoyte.

13 «Bone wonanii on, yo faasiqiibe, dun ko onon jannooBe fii Sariya on e Fariisiyaabe
ben, Bay hidon falande yimbe Hen laamu kammu ngun, hara on naatataa, on accataa
faalaabe naatude Hen naata.

14 «Bone wonanii on, yo faasiqiibe, dun ko onon jannooDbe fii Sariya on e Fariisiyaabe
ben, Bay hidon jatta galleeji keynguube, hidon juutina julde fii yiingo. Sabu dun on
heboyay naawooje burde sattude.

15 «Bone wonanii on, yo faasiqiibe, dun ko onon jannoobe fii Sariya on e Fariisiyaabe
Ben, Bay hidon jinda ka baharu e ka leydi fii silmingol gooto. Nde on silmi, wadon mo
biddo jahannama nde laabi didi Buri ko mon kon!

16 «Bone wonanii on, yo bumbe dowoobe, wi'a: «Si goddo woondirii *juulirde
mawnde nden, haray hinaa huunde. Kono si goddo woondirii kagne juulirde mawnde
nden, haray dun farlike mo.» 17 Ko onon yo njofoobe e bumbe! Ko hondun buri
mawnude hakkunde kapne den e juulirde mawnde labbinnde kapne den nden?
18 Maad'un hidon wi'a: Si god’do woondirii *layyorde nden, haray dun hinaa huunde,
kono si goddo woondirii ko sakkaa kon ka hoore layyorde, haray dun farlike mo.
19 Ko onon yo bumbe, ko hondun Buri mawnude hakkunde ko sakkaa kon e layyorde
labbinaynde ko sakkaa kon? 20 Awa, kala on woondirdo layyorde nden, haray o
woondirii nde, kayre e kala ko woni e mayre. 2! Awa kadi kala woondirdo juulirde
mawnde nden, haray o woondirii nde, kayre e Hodudo e mayre on. 22 Kala woondirdo
kammu ngun kadi, haray o woondirii jullere laamu Alla nden e Joodiido e mayre on.

23 «Bone wonanii on, yo faasiqiibe, dun ko onon jannoobe fii Sariya on e Fariisiyaabe
Ben, Bay hidon ittana naana e suukooran e namaku farilla, hara hidon welsindanii ko
Buri hittude kon ka Sariya, dun ko peewal ngal e yurmeende nden e sella-findeyaagal
ngal. Hara-le ko dun haanunodon jokkude, tawa kadi on welsindaaki e ko heddii
kon. 24 Ko onon yo bumbe dowoobe, sukkitoobe buubii ka yarata, hara-le on moday
ngeloobal

25 «Bone wonanii on, yo faasiqiibe, dun ko onon jannoobe fii Sariya on e Fariisiyaabe
Ben, Hay ko baawo miranji din tun labbinton, hara hidi heewi miile e angal waawugol
hoore mun. 26 Ko onon yo Fariisiyaabe bumbe, adee labbinon taho nder miranji din, fii
no Haawo on kadi laabira.

27 «<Bone wonanii on, yo faasiqiibe, dun ko onon jannoobe fii Sariya on e Fariisiyaabe
ben, Bay hidon wa'i wa genaale rawninaade fotude e kene, hara nder majje on no heewi
tew yi'e mayDBe e kala noone tuundi. 28 Onon kadi ko nii! Ka kene hidon wa'ani yimbe
Hen wa feewuBe, kono hara ka nder hidon heewi faasiqankaaku e angal peewal.

29 «Bone wonanii on, yo faasiqiibe, dun ko onon jannoobe fii Sariya on e Fariisiyaabe
ben, bay hidon maha maandina genaale annabaabe Ben, para kadi maandeeji genaale
feewube Den, 30 hara kadi hidon wi'a: «Si tawno meden woodanoo e tawnde baabiraabe
amen Ben, men wontidataano e mabBe fii hibbugol yiiyan annabaabe Hen.» 31 Ko nii

wondon seeditorde e hoore mon tigi, wonde ko on BibBe Ben warunoobe annabaabe
Ben. 32 Awa juurinee sariyaare baabiraabe mon ben!

33 «Ko onon, yo bolle, iwdi kuura! Ko honno non dadirton donkinireede jahannama?
34Ko dun wadi si mido nabande on annabaabe e faamube e jannoobe, waroyon wobBe,
fempon woBbe, foccon beya ka juulirde mon, cukkodon Be gila e saare hebi e saare,
35 fii yo yiiyan kala feewudo hibbaadan yantu e hoore mon, dun non ko gila e yiiyan
Haabiila dan, on feewudo, haa addani e yiiyan Zakariyaa, oo Biddo oo wi'eteedo
Berekiiya, on mo warunodon hakkunde layyorde nden e juulirde mawnde nden, 3¢ ko
fii ka haqiiqa mi andinii on, dun fow yantoyay e hoore nguu jamaanu.

37 «Ee Yerusalaam! Ee Yerusalaam! Ko an yo saare sahinbinoore annabaabe, wariroore
nelaaBe e mun kaaye! Ko haa honto mi faalanoo moobude Bee faybe maa wano gertogal
mooDBirta coppi e ley gabitti mun, e hin-le on jabaali dun! 38 Awa nokkuure mon nden
eggaama, nde caabii! 39 Ko fii mi andinii on, on yiitataa lan haa nande wi'oyton: «Yo
barki wonan oo wondo arude e innde Joomiraado on!> »y

24

Maandeeji fii Artoygol lisaa Almasithu on
(Mrk. 13.1-2; Luk. 21.5-6)

1 Bay wonii lisaa fokkitii yaltude ka *juulirde mawnde, taalibaabe makko ben Badii
mo fii hollugol mo darnoodi juulirde nden. 2Kono o jaabii Be, o wi'i: «On yi'ii dun fow?
Ka hagiiqa mi andinii on, hay hayre e hoore hayre luttoytaa doo ko lancaaka.»

3 Onsay o joodoyii ka Fello *Zaytuuni. Taalibaabe Ben ari tawi mo e gundoo, be wi'i
mo: «Yeetee men, ko honde tuma dun wadoyta, e ko hondun wonoyta maande aroygol
mon ngol e lannoode aduna on?»

4 lisaa jaabii De, wi'i: «Reenee fii wota gooto faljin on, 5 ko fii buy aroyay Baarora
innde an nden, hara no wi'a ko kajiun woni *Almasiihu on. Awa ben faljinoyay yimbe
duudube. ¢ On nanoyay kadi fii hareeji no wowlee, e haalaaji fii gereeji. Awa wota
on hulu, ko fii bee dun wada. Kono hinaa don wonata lannoode nden. 7 Hareeji
kadi wadoyay hakkunde leyyi din. Laamateeriiji din kadi immondirana, nokkeeli
goo heegeeji wada, kanun e dimbande leydi. 8 Kono ko dun fow wonata fuddoode
sattendeeji nanditaydi e muuseendi nata din.

9 «Awa Be wattoyay on e juude tampinoobe Ben, Be wara on. Leyyi din fow kadi
ana on sabu innde an nden. 1°Buy seloyay gomdinal ngal, Be janfondira, Be anindira.
11 Awa waditiibe annaba duudube yaltitoyay, De faljina yimbe buy. 12 Sabu Beydagol
angal peewal ngal, giggol duudube duytoyto, 13 kono kala nanniidfo haa ka lannoode,
o dandoyte. 4 0o Kibaaru Moyyo fii *laamu Alla ngun fenninte e aduna on fow, fii no
leyyi din fow nanira seeditoore nden. Ko onsay aduna on lannata.

15 «Awa, nde yi'udon huunde harmunde caabinaynde nde annabi Danu'iila wowlunoo
fii mun nden daakanike nokkuure hormorde nden wooY, (haray yo jangoowo on faamu),
16 onsay yo hodube ka diiwal Yahuuda ben dogir ka pelle. 17 On wondo ka fowtorde
hoore suudu mun wota tippano ko woni kon ka nder suudu. 18 On wondo kadi ka ngesa
wota yiltito fii yettugol dolokke mun on. 19 E nder den balde don, bone wonanay
sowiibe Ben e muyninaybe Den. 20 Awa toree fii wota ndun dogudu mon ardu ndungu
maa e *nalaande fowteteende e mun nden. 2! Ko fii onsay satteende mawnde waday,
nde sifa mun wadaali gila aduna dawi haa hande, e nde Buri mun waditataa han kadi.
22 5i tawno den nalaade rapbindinanooka, hay gooto dadataano. Kono sabu subaabe
ben, den palaade rabbindinte.

23 «Awa si goddo aru on e wi'oyde wonde: <Almasiihu on no doo!> maa <himo
daal>, wota on hoolo mo. 24 Ko fii waditiibe almasiihu e waditiibe annaba feenoyay,

be wadoya maandeeji njani e kaawakeeji fii no be faljinira hay subaabe Ben, si no
gasaynoo. 25 Awa mi *hiitanike on fii dun.

26 «Awa si Be wi'ii on: <E hino himo ka wulaa), wota on yahu, maa: <Himo ka nder
cuudiy, wota on hoolo! 27 Awa ko wano mayande mayirta non iwra ka funnaange, jalba
haa ka hirnaange, ko wano non ardu *Bii-Aaden on woniroyta. 28 Ko ka ko maayi kon
woni woo, jigaaje den moobotoo.

29 «Kisan Pawto satteende den nalaade, (Naange ngen nibbitay, tawa lewru ndun
jalbataa, koode den ka kammu kadi yana, ko tiidi kon ka kammu kadi dimboyoo.>Z

30 «Ko onsay maande Bii-Aaden on feenata ka kammu, bolondaaji din fow ka hoore
leydi fesa, DBe yi'oya non Bii-Aaden on no ara e duule iwrude ka kammu, hara himo
arda e bawgal e mangural mawngal. 3! Onsay o nuliroya malaa'ikaabe makko Ben hito
moolanaango *liital, be mooBa subaabe makko Ben, gila funnaange hebi hirnaange e
gila nano hebi paamo, gila ka kammuuli din fuddi haa ka di haad.

32 «Yo misal yibbehi kin wonan on gandal. Nde caldi makki d'in heccidiri, di wiliti, on
andanay hoore mon wonde setto ngon badike. 33 Ko wano non kadi, no yiirudon dii piiji
fow no wada woo, haray andee wonde Bii-Aaden on badike ka dambugal. 34 Ka haqiiqa
mi andinii on, dun fow waday ado nguu jamaanu feyyude. 3> Kammu ngun e leydi ndin
feyyay, kono min kongudi an din feyyataa.»

Fii Hebulanagol Saa'i Artoygol Bii-Aaden on
(Mrk. 13.32-37; Luk. 17.26-36)

36 «Kono hay gooto andaa fii nden nalaande e on saa'i, hinaa hay malaa'ikaabe ben
ka kammuuli, hinaa hay Biddo on, kono ko Baabaajo on tun andi fii nden nalaande e
on saa'i. 37 Ko wadunoo kon fewndo jamaanu Nuuhu, wadoyay kadi ka nalaade ado
artugol Bii-Aaden on. 38 Ko fii, e dee nalaade ado waamere nden wadude, hari yimbe
ben no naamaynoo yara, no jomba jombanee, haa pande Nuuhu naatunoo ka laana.
39 Be sogitaaki hay huunde haa nde waamere nden arnoo, nde yooli be He fow. Ko wano
non woniroyta ardu Bii-Aaden on.

40 «Onsay yimbe dido wondube e ngesa woota, goddo e mabbe yettete, oya on lutta.
41 Wano non kadi, rewbe dido wonbe unidude, goddo e mabbe yettete, oya on lutta.
42 Awa wattanee yiila, ko fii on andaa ko e nalaande honde Joomiraado mon on aroyta.
43 Ko fii andee fota, si tawno jom galle no andunoo nde ngujjo on araynoo wujjugol e
nder jemma on, o wattanayno yiila, hara o accaali galle makko den fusee. 44 Ko dun
wad]i, onon kadi hebilee, ko fii Bii-Aaden on aroyay e saa'i nde on sogitaaki.»

Fii Golloowo Holniidlo e Golloowo Bondo
(Luk. 12.41-48)

45 «Hara ko jiyaado hombo reeniido holniido woni ko jom mun halfinta neemingol
kurkaadimun din e saa'i haanudo? 46 Maloore wonanii on jiyaadlo, mo jom mun ari tawi
no jokkiri non. 47Ka hagiiga mi andinii on, o halfinay mo jawle makko den fow. 4¢Kono si
tawii on jiyaado ko bondo, wi'oowo: Jom an neeBii araali», 49 onsay, o nangana tilfugol
dimmoobe makko Ben, hara kanko himo naama yarida e mandiloobe ben, 50 jom on
jiyaado aray nde on jiyaado sabbaaki mo, e saa'i mo o sogitaaki, 51 o letta mo lette

sattude, o wada mo ka faasiqiibe Ben wadetee ton, ka wullaandu e natindiro niiye woni
ton.

25

Misal Yettaangal e Jiwbe Sappo
1 «Awa laamu kammu ngun no wa'i wa nde jiwbe sappo yetti lampuuji mun, yahi fii
fottoygol e jom jomba. 2 Tawi njowo e mabbe ko njofoobe, Heya njowo ko faamube. 3Ko
njofoobe Hen yettata lampuuji mun din, He ronki naborde nebban ko He hubBinira di,

4kono faamube Hen kanun ardi e lampuuji e tindohoy nebban. 5 Nde tawnoo jom jomba
neebii, fow soyyii daanii.

6 «Bay wonii tumbere jemma, ewnaa: <E hino jom jomba! Yaltee fii jabbagol mo!»
7 Onsay Den jiwbe immii, Be ebbindanii lampuuji mabbe din. 8 NjofooBe Hen wi'i
faamube Ben: <Okkoree men nebban, ko fii lampuuji amen din no e fii daanagol!>
9 FaamuDe Ben jaabii Be, wi'i: «<00'o, dan yonataa! Yahee soodoyon ka yeeyoobe ben.»

10 «<Fewndo ko Be yahi soodoygol, jom jomba hewti. Hebulinoobe ben naatidi e makko
ka peera, baafe den ombaa. 1! Bay nettii, Deya jiwbe kadi ari, Be wi'i: Koohoojo,
Koohoojo, udditanee men!> 12Kono o jaabii Be, o wi'i: <Ka hagiiqa, mi andaa onl> »

13 Onsay lisaa wi'i: «Awa wattanee yiila, ko fii on andaa nalaande e saa'i nde mi arata.»

Misal Yettaangal e Kurkaaduube Tato
(Luk. 19.11-27)

14 «Laamu Alla ngun no wa'i kadi wa neddo fokkitudo safaari. O noddi kurkaduube
mun, o halfini Be jawle makko den. 150 jonni goddo on *talanji jowi, o jonni oya talanji
didi, o jonni tammo on talanru wooturu, mo bee e taaga mun, onsay o yahi e safaari
makko. 16 Don kisan hendiido talanji jowi din yahi gollitiroyi di, o heboyi talanji jowi
e hoore majji. 17 Wano non kadi hendiido talanji didi on, o heBi e hoore majji talanji

didi. 18 Kono hendinoodo talanru wooturu on, o yahi, o jasi ngayka, o iri mbuudi jom
makko din.

19 «Bay neeboyii, jom Ben kurkaaduube arti. O landitii Be ko honno Be golliri.
20 Hendinoodo talanji jowi on badii, o addidi di e talanji jowi goo kadi, o wi'i: <Koohoojo,
on acciranno talanji jowi, awa e hino talanji jowi kadi ko mi hebi e hoore majji kon.
21 Jom makko wi'i mo: <A wadii ko moyyi, yo kurkaaduujo moyyo holniido. Ko fii a
nundii e hoore ko fandi, mi wadete e hoore ko duudi. Weltodu e jom maal»

22 «Hendinoodo talanji didi on kanun kadi Badii, wi'i: Koohoojo, on acciranno
talanji didi, e hino talanji didi ko mi heBi e hoore majji kon.» 23 Jom makko wi'i mo:
«A wadii ko moyyi, yo kurkaaduujo moyyo holniido. Ko fii a nundii e hoore ko fandji,
mi wadete e hoore ko duudi. Weltodu e jom maal>

24 «Hendinoodo talanru wooturu on kapun kadi Badii, wi'i: <Koohoojo, bay mido
andunoo ko a neddo sattudo fii, sonitoowo ko a aawaa e wa'oowo ko a sankaa, 25 mi
huli, mi yahi, mi iroyi talanru maa ndun ka nder leydi. E hino ndu, jabu ko jeydaa kon.

26 «(Jom makko jaabii mo wi'i: <Ko an yo jiyaado bondo puydo! E hida andunoo mi
sonitay ko mi aawaa, maa mi wa'ay ko mi sankaa? 27 Awa, hida haanunoo accude mbuudi
an din e juude gollitiroobe di Hena, dun, nde mi artunoo woo, mi hettayno dimi jeynoo
din e hoore tonol

28 «Onsay jom makko wi'i: Jabitee di e juude makko, jonnon di oo jogiido talanji
sappo din! 29Ko fii ko mardo on Beydantee haa duudia, kono mo maraa on jabitante hay
yeru ko o mari kon. 30 Awa, jiyaado fussaagiijo on, bugee mo ka niwre ka buri wod'dude,
ka wullaandu e natindiro niiye woni ton!> »

Fii Naawoore Sakkitorde nden

31 «Tuma *Bii-Aaden on ardoyi e mangural mun ngal, wondude e malaa'ikaabe Den
fow, o joodoyto ka jullere makko laamu darjinnde. 32 Onsay leyyi din fow mottindirte
yeeso makko. O sendindira yimbe bBen, wano ngaynaako sendindirirta baali e be'i. 330
wadira baali din ka sengo makko naamo, be'i din ka sengo makko nano.

34 «Onsay Lando on wi'ay wonirBe ka sengo mun naamo DBen: <Aree, yo bBe Ben an
barkini! Hendodon ndondi laamateeri ebbananoondi on ndin gila ka fuddoode aduna
on. 35Ko fii mi weelano, okkordon mi ko mi naama, mi dondano, okkordon mi ko mi
yara, mi wonno kodo, wernudon mi, 3¢ mi holi, holtindon mi, mi nawi, dankidon mi,
mi sokaa, ndaarudon mi.»

a 2527 25.27 Accugol mbuudi e «juude gollitiroowo di ony, no firi wallingol di ka «banki».

37 «Onsay feewube ben jaaboyto mo, wi'a: Joomi, ko honde tuma men yi'u-maa hida
weelaa, men okkor-maa ko naamaa, maa ka dondadaa, men okkor-maa ko yaraa? 38 E
ko honde tuma men yi'u-maa ko a kodo, men wernu-maa, e ka holudaa, men holtin-
maa? 39 E ko honde tuma men yi'u-maa hida nawni, maa hida sokii, men yahi e maa?>
40 Onsay Lando on jaaboto Be, wi'a: Ka haqiiqa mi andinii on, nde tawnoo on wadanii
dun Burdo fandude e musibbe an Ben, tawi ko min wadandon dun.

41 «Bawto dun o wi'a wontirbe ka nano makko Ben: «Pottitee lan, yo hudaabe, yahee
ka yiite poomayankeewe ebBanaange Ibuliisa e malaa'ikaabe mun. 42Ko fii mi weelano,
on okkoraano lan ko mi naama, mi dondaa, on okkoraali lan mi yara, 43 mi woni kodo,
on wernaali lan, mi holi, on holtinaali lan, mi nawni, mi sokaa, on ndaaraali lan!»

44 «Onsay kambPe kadi Be jaaboyto, be wi'a: Joomi, ko honde tuma men yi'u-maa hida

weelaa, maa hida dondaa, maa ko a kodo, maa hida holi, maa hida nawni, maa e kaso,
men wallaali ma?»
45 «Onsay o jaaboyto De, o wi'a: <Ka haqiiqa mi andinii on, nde tawnoo on wadanaali

dun goddo e Bee bBurbe fandude, tawi ko min woni on wadanaali dun!> 46 Ben
non nawrete ka lette poomayankeeje. Kono feewube Hen nawrete ka *ngurndan
poomayankejan.»

26

Fii no HooreeBe Diina Ben Haldiri Janfagol lisaa
(Mrk. 14.1-2; Luk. 22.1-2; Yhn. 11.45-53)

1 Bay wonii lisaa gaynii din yewtereeji fow, o wi'i taalibaabe makko ben: 2 «Hidon
andi si baldle didi feyyi, *Juldeere Yawtaneede nden waday, awa *Bii-Aaden on wattete
e joge fii yo o fempe e *leggal altindiraangal.»

3 Tawi onsay hooreeBe *yottinoobe sadaka Ben e mawbe jamaa on no mooBondiri
ka nder tata yottinoowo mawdo sadaka on, dun ko oo wi'eteedo Qayaafa. 4 Be haldi
nangirgol lisaa yoyre, Be wara. 5 Kono fow e mun be wi'i: «<Hinaa ka fewndo juldeere, fii
wota murtaldu wadu e hakkunde jamaa on.»

Fii no Debbo Juuriri Nebban ka hoore lisaa
(Mrk. 14.3-9; Yhn. 12.1-8)

6 Nde tawnoo lisaa no ka saare *Betanii, ka suudu Sim'uunu, oo nawnunoodo
damajan, 7 debbo ari tawi mo kanko lisaa. Tawi on debbo no jogii tindohun hayre
daneere tew angiri satta-cogguuri. Wa fewndo ko lisaa joodii fii nafagol, kanko debbo
on o juuri angiri ndin ka hoore lisaa.

8 Bay wonii taalibaabe Ben yi'ii dun, De seytini, Be wi'i: «<Ko hondun woni nafa ndee
bonnere? ° En waawayno yeeyude ndii angiri ko satti, jonna coggu mayri on miskinbe

ben.»
10 Bay Iisaa andii dfun, o wi'i Be: «Ko hondun sattinanton oo debbo? Ko fii ko kuugal

moyyal o wadanimmi. 1! MiskinBe Ben kan, hidon wondi e mabBe soono woo, kono
min, on wondataa e an soono woo. 2Ko o hibbiri ndii angiri ka bandu an, ko fii no mi
hebulanora surreede. 13 Ka hagiiga mi andinii on, kala ka oo Kibaaru Moyyo fenninaa e
aduna on, fii koo ko oo debbo wadi kadi sifete, o anditanee.»

Fii no Yudaasi Janfori lisaa
(Mrk. 14.10-11; Luk. 22.3-6)
14 Onsay goddo e *sahaabaabe lisaa Ben sappoo e dido, dun ko Yudaasi Iskariiyu,

yahi ka hooreebe yottinoobe sadaka bHen, 15 0 wi'i: «<Ko hondun waawoton mi okkude,
mi watta lisaa e juude mon?» Be limani mo tammaaji cappande tati kaalisi.b 16 Gila
ontuma himo dabBude feere no o wattira lisaa e juude mabbe.

Fii Nafakka Juldeere Yawtaneede nden
(Mrk. 14.12-26; Luk. 22.7-23; Yhn. 13.21-30)

17 Ka nallal aranal *Juldeere Bireedi de Aldaa e Lewen den, taalibaabe Ben ari, wi'i
lisaa: «Ko honto faaladon yo men moyyinanoy on nafakka Juldeere Yawtaneede nden?»

18 O jaabii Be, o wi'i: «Yahee ka saare haa ka kaariijo, wi'on mo: «Karamoko'en wi'ii
woo: Saa'i mabbe on Badike, ko ka mon Be juulidata e taalibaabe mabbe Hen Juldeere
Yawtaneede nden.» »

19 Taalibaabe Hen wadoyi ko lisaa yamiri Be kon, Be moyyini nafakka juldeere nden.

20 Bay nibbii, kanko Iisaa o badii fii nafagol, wondude e sappoo e didoobe ben. 21 E
nder ko Be naamata kon, o wi'i: «Ka hagiiqa mi andinii on, goddo e mon janfoto lan.»

22 Be aani fota. Onsay mo bee e mabbHe woni e wi'ugol mo: «E haraKoohoojo, ko min?»

23 0 jaabii Be, o wi'i: «Ko on mo mi yollidi jungo e miran gooto janfotoo lan. 24 Awa
Bii-Aaden on no yahude wano fii makko windori non, kono bone wonanii on janfotoodo
‘Bii-Aaden on. Ko Burnoo moyyande on neddo ko si o jibinanooka!»

25 Onsay Yudaasi, dun ko janfotoodo mo on, yetti haala kan, wi'i: «Karamoko'en, e
hara ko min?»

lisaa jaabii: «Ko wano wi'irdaa non!»

26 E nder ko be paamata kon, lisaa yetti bireedi. Bay o gaynii du'aade, o tayiti, o jonni
taalibaabe ben, e hoore himo wi'a: «Jabee paamon, dundoo ko Handu an ndun nii.»

27 0 yetti kadi jardukun wadorkun njaram, o jarni Alla, o jonni be, e hoore himo wi'a:
«On fow yaree. 28 Ko fii dun ko yiiyan an dfan nii, yiiyan *ahadi hibboyteedlan dan fii
yaafuyee junuubaaji duudube. 2° Mi andinii on, mi yaritataa hande kadi njaram bibbe
*wiinu haa nande mi yaridoyta e mon njaram wiiniu kesan ka laamateeri Baaba an.»
30 Bay wonii e beytii beyti Zabuura, Be yahi ka Fello *Zaytuuni.

Fii no lisaa Hiitori fii Yeddannde Petruusu nden
(Mrk. 14.27-31; Luk. 22.31-34; Yhn. 13.36-38)

31 Onsay lisaa wi'i Pe: «E nder oo jemma, on fow on selay lan, ko fii no windii:
«Mi waray ngaynaako on, wuro baali ngon saakoo.>¢ 32 Kono tuma mi immintinaa, mi
hikkanto on yeeso, tawoyon mi Jaliilu.»

33 Onsay Petruusu yetti haala kan, wi'i mo: «Hay si fow selay on, min non mi selataa
on few.»

34 Onsay lisaa jaabii mo, wi'i: «Ka hagiiga mi andinii ma, e oo jemma tigi, ado ndonto
yoggude, haray a yeddii fii an laabi tati.»

35 Petruusu jaabii mo kadi, wi'i: «Hay si tawii bee mi maayida e mon, mi yeddataa fii
mon few!» Taalibaabe Ben fow kadi wi'iri non.

Fii no lisaa Torori Alla ka wi'etee don Jatsaymaani
(Mrk. 14.32-42; Luk. 22.39-46)

36 Bawto dun lisaa yaadi e mabBe e ndee nokkuure wi'eteende *Jatsaymaani, o wi'i
taalibaabe Hen: «Joodee doo haa mi wodditoo fii toragol.» 37 O nabori Petruusu e
bibbHe Zabadii ben dido. Onsay o fuddii heHude annde e sokola, 38 o wi'i De: «Wonkii
an kin no aani haa e mayde. Wonee doo, hiiren.»

39 Onsay o yahi yeeso seeda, o sujji, o torori nii, o wi'i: «Baaba an, si no gasa, yo kun
jardukun tampere pottito lan. Kono non wota faale an on wadu, kono yo faale maa on
wadu.»

40 O artoyi e taalibaabe Den, o tawi Be daanike. O wi'i Petruusu: «Jaka on waawaali
hiiridude e an hay saa'i gooto? 4! Hiiree torodon fii wota on naatu e jarrabi. Wonkii kin
no yidi wadugol ko moyyi, kono bandu ndun no lo'i.»

42 0 wodditii Be kadi dimmun, o torori nii, o wi'i: «Baaba an, si tawii gasataa ka kun
jardukun tampere pottitoo lan, hara mi yaraali kun, yo faale maa on wadu.» 43 O artoyi
kadi, o tawi Be daanike, ko fii hari gite maBbe den teddii. 44 0 acci be don, o yahi, o
wodditii Be kadi, o torii kadi tammun, o fillitii din kongudi.

45 Onsay o arti e taalibaabe Den, o wi'i De: «E on daani kadi, fowtidon? Awa jooni
saa'i on badike, Bii-Aaden on no watteede e juude junuubanke'en. 46 Immee mahen, ko
fii wondo janfaade lan on badike!»

Fii no lisaa Nangiraa
(Mrk. 14.43-50; Luk. 22.47-53; Yhn. 18.3-12)

47 E nder ko o yewtata kon, hawrondiri Yudaasi, tawdaado e sappoo e didoobe Ben,
hewtidii e jamaa duududo jogiido kaafaaje e bedi, immorde e hooreebe yottinoobe
sadaka Ben e mawBe jamaa on. 48 Tawi wondo mo janfaade on wadaniino be ndee
maande doo, o wi'i: «Mo mi hirbii woo, haray ko on. Nangee mo.» 4° Tun o Dadii lisaa, e
hoore himo wi'a: «On jaaraama karamoko'en!» Onsay o hirbii mo.

50 Tisaa wi'i mo: «Gido an, wadu ko ardlaa wadugol kon.» Onsay Ben yimbe bBadii,
fawi Iisaa juude, Be nangi mo. 5! Tun, goddo e wondunooBe e lisaa Ben fonti jungo,
sorti kaafa mun kan, o soppi kurkaadu yottinoowo mawdo sadaka on, o itti mo nowru
ndun. 52 Onsay lisaa wi'i mo: «Wattu kaafa maa kan ka ka wonnoo don, ko fii yettube
kaafa Ben fow, ko kaafa mulirtee. 53 Kaa a sikku mi waawataa toraade Ben an ballal, o
addanammi kisan Buri koneeli sappoo e didi malaa'ika? >4 Kono si dun wadii, haray ko
honno ko bindi d'in wi'i kon laatorta? Bay ko di wi'i kon ko nii haani wonirde!»

55 Onsay lisaa wi'i jamaa on: «Hidlon ardi e kaafaaje e bedi fii nangugol lan, wa si ko
ngujjo arandon? E hin-le pnande woo mido joodii ka *juulirde mawnde, mido janna,
on nangaali lan. 56 Kono dun fow ko wadiri ko fii ko annabaabe Hen windunoo kon yo
laato.» Onsay taalibaabe Hen fow acci mo don, dogi.

Fii no lisaa Addiraa Yeeso HooreePe Diina ben
(Mrk. 14.53-65; Luk. 22.54, 22.63-71; Yhn. 18.12-14, 19-24)

57 Onsay nanguDe lisaa Den nabi mo ka yottinoowo mawdo sadaka on, dun ko
Qayaafa, ka jannooDe fii Sariya on e mawbe Hen mottondiri don. 58 Tawi Petruusu no
iwtiri baawo makko ka wodditii haa ka tata yottinoowo mawdo sadaka on. O naati, o
joododi e aynoobe Ben fii andugol ko honno dun wattinirta.

59 Tawi hooreebe yottinoobe sadaka Den e dental fewjoobe Hen fow no dabba
seedeeji fenaandeeji goo e hoore lisaa fii no Be warira mo, ¢ kono Be hebaali, fii kala
seeditotoobe penaale duudube arii.

Kono bawto dun yimbe dido ari, 61 be wi'i: «Oo wi'ii no waawi lancude juulirde Alla
mawnde nden, darnitoo nde e nder balde tati.»

62 Onsay yottinoowo mawdo sadaka on immii, wi'i mo: «A jaabotaako hay huunde e ko

bBee woni seeditaade e hoore maa kon?» 63 Kono lisaa fanki. Yottinoowo mawdo sadaka
on wi'i mo: «Mi woondinirii ma Alla Wuurudo on, yeeto men si ko an woni *Almasiihu

on, dun ko *Biddo Alla on.»
64 Jisaa jaabii mo wi'i: «Ko wano wi'irdfaa non. E hoore dun mi andinii on, gila jooni
on yi'ay Bii-Aaden on no joodii ka sengo naamo Jom Bawgal on, no arda e duule iwrude

ka kammu.»
65 Onsay yottinoowo mawdo sadaka on seeki conci mun din, wi'i: «O hoynii Alla! Ko

seedeeji hondi kadi faaladen? On nanii hoyre makko nden! ¢ Ko hondun sikkudon?»
‘Be jaabii mo, Be wi'i: «Himo foddi e mayde!»
67 Onsay Pe tutti mo ka yeeso, Be uttii mo, wobbe Ben bantii mo 8 e hoore hibe wi'a:
«Ko an yo Almasiihu, hotto ko hombo luubi-maa!»

Fii no Petruusu Yeddiri fii lisaa
(Mrk. 14.66-72; Luk. 22.54-62; Yhn. 18.15-18, 25-27)
69 Onsay tawi Petruusu no joodii ka nder tata. Debbo kurkaaduujo ari Badii mo, wi'i:
«An kadi hida wondunoo e lisaa, oo jeyaado Jaliilu.»
70 Kono o yeddi yeeso fow, o wi'i: «Mi andaa ko wondaa wowlude!»
71 Wa ko o fokkitiri ka dambugal njanal, debbo kurkaaduujo goo kadi yi'i mo, wi'i
wonnooPe don Hen: «0o no wondunoo e lisaa, oo jeyaado Naasirata.»

720 yeddi kadi e nder woondoore, o wi'i: «<Mi andaa oo neddo!»

73 Bay nettii seed’a, wonnoobe don ben Badii, wi'i Petruusu: «Ka hagiiga ko a goddo
e mabDe, ko fii haala maa kan no holli iwdi maa ndin.»

74 Onsay o woni e huditagol woonda, wi'a: «Mi andaa oo neddo!» Tun, ndontoori ndin
yoggi. 75 Petruusu anditi kisan kongol ngol lisaa wi'unoo mo ngol, wonde: «Ado ndonto
yoggude, a yedday fii an laabi tati.» Onsay o yalti ka yaasi, o wulli wullaandu sattundu.

27

Fii no lisaa Nabiraa ka Pilaatu
(Mrk. 15.1-15; Luk. 23.1-7, 13-25; Yhn. 18.28-40)
1 Bay weetii, hooreeDe *yottinoobe sadaka Hen fow e mawbe jamaa on fewjodi fii no
be warira lisaa. 2 Bay wonii Be habbii mo, Be nabi mo, be watti e juude Pilaatu, dun
ko hooreejo diiwal ngal.

Fii no Yudaasi Wartori
(Sah. 1.18-19)

3 Bay Yudaasi janfiido mo on tawii lisaa happanaama wareede, o ninsi, o natti
tammaaji cappande tati kaalisi din ka hooreebe yottinoobe sadaka Hen e ka mawbe
Ben, 4 e hoore himo wi'a: «Mi wadii junuubu, fawugol mo bonnaa mayde.»

‘Be jaabii mo, Be wi'i: «Haaju amen e dun? Dun ko haaju maal»

5 Onsay Yudaasi bugii tammaaji kaalisi d'in ka nder *juulirde mawnde, o iwi don, o
yahi, o wengitoyii.

¢ HooreeDe yottinooBe sadaka Ben moobiti tammaaji kaalisi din, Be wi'i: «Dagaaki
ka di wattee ka marirde laabunde, ko fii ko di coggu yiiyan.» 7 Bay wonii Be fottanii, De
yetti din mbuudi, Be soodi ngesa mahoowo paya fii ko wona berde hobbe. 8 Ko dun
wadi si mban ngesa no wi'ee haa hande Ngesa Yiiyan. ° Ko nii ko annabi Yeremiiya
wi'unoo kon laatori, wonde: «Be yettii tammaaji cappande tati kaalisi dlin, dun ko
mbuudi di *Isra'iilayankeebe Ben fottunoo yobugol fii makko din, 10 Be soodii di ngesa

mahoowo paya, wano Joomiraado on yamirirnoo lan non.»d

Fii no Pilaatu Landori lisaa
(Mrk. 15.2-15; Luk. 23.2-5, 13-25; Yhn. 18.29-40)
11 Bay wonii lisaa Bannaama yeeso hooreejo diiwal ngal, kanko hooreejo on o landii
mo, o wi'i: «Hara ko an woni lando Yahuudiyanke'en?»
lisaa jaabii mo: «Ko wano wi'irdaa non.» 12 Kono o jaabaaki huunde e ko hooreebe
yottinooBe sadaka ben e mawbe Hen toonata mo kon.
13 Onsay Pilaatu landii mo, wi'i: «A nanaali koo ko Be woni seeditaade e hoore maa
fow?» 14 Kono lisaa jaabaaki mo hay huunde e dun. Dun naldini hooreejo diiwal ngal

fota.
15 Tawi juldeere kala, hooreejo diiwal ngal no woowi accitande Be kasoojo gooto,

mo jamaa on torinoo fii mun woo. 16 Hari hibe marnoo kasoojo andanoodo fii mun,
wi'eteedo Barabaasi. 17 Nde tawnoo hibe moobondiri, Pilaatu landii Be, o wi'i: «Ko
hombo e Bee faaladon yo mi accitan on? Ko Barabaasi kaa ko Iisaa, wi'eteedo *Almasiihu
on?» 18Ko fii hari himo andunoo ko sabu nawliigu be wadiri lisaa e joge.

19 Wa fewndo ko o joodii himo naawude ka naawirdu, beyngu makko nuli e makko,
wi'i: «Wota a ukko e fii oo feewudo, ko fii hande mi tampii fota e koydol fii makko.»

20 Kono hooreebe yottinoobe sadaka Hen e mawbe Hen yuuni jamaa on tortagol
Barabaasi, Be wara lisaa. 2! Onsay hooreejo diiwal ngal yetti haala kan, wi'i Be: «Ko
hombo e hakkunde bee dido faaladon yo mi accitan on?»

‘Be jaabii: «Ko Barabaasi!»

22 Pilaatu wi'i De kadi: «Ko hondun non mi wadata Iisaa, oo wi'eteedo Almasiihu?»
Fow jaabii: «Ko yo o fempe!»

d 27:10 27.10 Yer. 18.2-3 e Zak. 11.12-13.

23 Kanko hooreejo diiwal ngal, o wi'i: «Hara ko bone hombo oo wadi?»

‘Be Durti ewnaade, wi'a: «Yo o fempe!»

24 Bay Pilaatu tawii alaa waawude huunde, awa kadi murtaldu ndun Beydoto woni,
onsay o yetti ndiyan, o soodii e tawnde jamaa on, o wi'i: «Min mi tawetaake e hibbugol
yiiyan oo dan! Dun ko onon wonani!»

25 Onsay jamaa on fow jaabii, wi'i: «Si men tooniu mo, yo yiiyan makko dan hibbitu e
hoore amen, e hoore DibDe amen Den kadi!»

26 Bawto dun, Pilaatu accitani Be Barabaasi. Bay wonii lisaa gaynaama focceede,
kanko Pilaatu o watti mo e juude mabbe fii yo o fempe.

Fii no Suufaabe Hen Wadiri lisaa Jalnori
(Mrk. 15.16-20; Luk. 23.11; Yhn. 19.2-3)

27 Onsay suufaabe hooreejo diiwal ngal nabi lisaa ka nder suudu laamu, Be mottindiri
dental suufaabe ben fow, Be hunditi mo. 28 Be Borti mo conci din, Be Borni mo dolokke
bodeej 0.d 29 Be sacci katanwol bulle, Be wadi ka hoore makko, Be tambini mo kalinwol
ka jungo makko paamo. E hoore dun Be ari, Be jiccii yeeso makko e nder jalnori, e hoore
hibe wi'a: «Salminaango e maa, yaa an lando Yahuudiyankeebe!» 30 Be tutti mo, be
yetti kalinwol ngol, Be tappiri mo ka hoore. 31 Bay wonii Be gaynii mo wadude jalnori,
be Horti mo dolokke on, He Horni mo conci makko din, be nahi mo fii fempoyegol.

Fii no lisaa Wariraa
(Mrk. 15.21-32; Luk. 23.26-43; Yhn. 19.17-27)

32Ko be yaltata, Be fotti e gorko mo Sirenii wi'eteedo Sim'uunu, Be karhi mo nabugol
*leggal lisaa altindiraangal ngal. 33 Bay wonii De hewtii e ndee nokkuure wi'eteende
Golgotaa, ko woni firo dun ko «Nokkuure Laalagal Hoore>, 34 Be okkori mo njaram
jillaad'an hahhannde. Kono Bay o mettike dfan, o jabaali yarude. 35 Bay wonii Be fempii
mo, De sendiri conci makko diin urba.e 3¢ E hoore dun Be joodii don, He ayni mo. 37 Be
wadi ka dow hoore makko bindi bangindi fii ko o happiranaa kon, dun ko: «Ko 0o woni
lisaa Lando Yahuudiyanke'en.» 38 Tawi wuyBe dido no fempidaa e makko, goddo on ka
sengo makko naamo, oya on ka nano makko. 3° Tawi feyyoobe Hen no hoyna mo, hayla
hoore, 40 hara hibe wi'a: «An oo wi'unoodo lancay juulirde mawnde nden, darnita nde
e nder balde tati, dandito an tigi! Si tawii ko an woni *Biddo Alla on, tippo ka leggal
altindiraangal don!»

41 Tawi hooreebe yottinooBe sadaka Ben e jannoobe fii Sariya on bHen e mawbBe Hen
kanun kadi no jalaynoo mo, wi'a: 42«0 dandii Beya, kono o waawataa dandude hoore
makko? Si ko o lando Isra'iila'en, yo o jippo ka leggal altindiraangal, dun en gomdinay
mo. 43 Bay himo halfinii e Alla, yo Allaahu on dandu mo jooni si himo yidi mo, ko fii
o wi'ii ko o Biddo Alla!» 44 Tawi wuybe Pe o fempidaa Hen no yennira mo wano non

kanun kadi.

Fii Mayde lisaa nden
(Mrk. 15.33-41; Luk. 23.44-49; Yhn. 19.25-30)

45 Gila naange e hoore, niwre wadi e leydi ndin fow haa ka Baawo fanaa. 46 Telen wa
ka Baawo fanaa, lisaa ewnii ko tiidi, o wi'i: «lilooyi, lilooyi, lama sabaxtanii?»f (Dun no
firi: Alla an, Alla an, ko fii hond'un tertanidaa mi?)

47 WobbHe e wonnoobe don Hen nani ko o wi'i kon, be wi'i: «O noddii Iiliiya!» 48 Tun,
goddo e mabbe dogi, yettoyi linsere, o bubbini nde haa nde loppii ndiyan lammudan,
o wadi nde e tuggordu, o townani mo fii yo o yaru. 4°Kono Beya wi'i: «Accu, ndaaren si
liliiya aray danda mo.»

50 Jisaa ewnii kadi ko tiidi, o timmi.

51 Onsay *wirngallo ngon ka juulirde mawnde seekii, woni pecce did1, gila dow haa ley.
Leydi ndin dimbii, pete den feccii. 52 Genaale den udditii, Balli yimbe Alla maayunoobe

d’ 27:28 27.28 Ko dolokke bodleejo lando on Bornotonoo. € 27:35 2735 zab. 2219 f 27:46 27.46

buy immitii, 53 Be yalti ka genaale, Be naati ka saare hormorde Hawto immitagol lisaa,
be feenani yimbe duudube.

54 Bay hooreejo suufaabe Ben e wondunoobe e makko Ben fii aynugol lisaa yi'ii ko
leydi ndin dimbii kon e ko ari e wadude kon, be huli fota, Be wi'i: «Ka haqiiqa, hari oo

ko Biddo Alla!»
55 Tawi rewbe duudube no ka wodditii, no ndaara, tawi ko Ben tigi jokkunoo lisaa

gila Jaliilu fii ko kurkanoo mo. 5¢ Tawi no tawdanoo e mabbe Mariyama jeyaado
Magaduuna, e Mariyama yumma Yaaquuba e Yuusufu, e yumma Bibbe Zabadii Ben.

Fii no lisaa Surriraa
(Mrk. 15.42-47; Luk. 23.50-56; Yhn. 19.38-42)

57 Bay nibbii, aaden aldudo, wi'eteedo Yuusufu jeyaado Raamati ari, tawi on kadi ko
taalibaajo lisaa. 58 O yahi ka Pilaatu, o torii mo hettugol furee lisaa on. Onsay Pilaatu
yamiri jonnugol mo mo. 39 Bawto dun, kanko Yuusufu o yetti furee on, o tumbi e
kasannge laabudo, ¢ o0 belnoyi mo e gqaburu keso mo o asunoo e feto fii hoore makko.
O talli hayre njannde, o wadi ka dambugal qaburu, o yahi. ¢1 Tawi Mariyama jeyaado
Magaduuna e Mariyama oya no joodii don, fewtondiri e yenaande nden.

Fii no Be Ayniri Yenaande lisaa nden

62 Bimbi nden nande, dun ko nande bawto hebulanagol fii *aseweere nden, hooreebe
yottinooBe sadaka Ben e *Fariisiyaabe Ben yaadi ka Pilaatu. 63 Be wi'i: «Koohoojo, men
anditii, oo majjinoowo wi'uno wa fewndo ko o wuuri, si balde tati feyyii o immitoto.
64 Awa yamir fii yo yenaande nden ayne haa ka nalaande tammere, fii wota taalibaabe
makko PBen aru wujjita furee on, wi'a jamaa on wonde o immitike e hakkunde maybe
ben. Dun, nden majjinannde don Buray aranere nden.»

65 Onsay Pilaatu wi'i Be: «E hino suufaabe ko yaha ayna. Yahee ayninon be yenaande
nden yeru no waawirdon woo.» % Onsay be yahi ka yenaande, be burti hibbude hayre
nden, nota. Be joddini don aynoobe Hen.

28

Fii Ummutal lisaa Almasiihu on
(Mrk. 16.1-10; Luk. 24.1-12; Yhn. 20.1-10)

1Bay *nalaande fowteteende nden feyyii, e alat ka subaka, dun ko pallal aranal e nder
yontere nden, Mariyama jeyaado Magaduuna e Mariyama oya yahi ndaarugol yenaande
nden. 2 Tawi dimbannde leydi tiidunde wadii, ko fii hari malaa'ikaajo Joomiraado on
tippike iwrude ka kammu, tallii hayre ombiranoonde yenaande nden, joodike e hoore
mayre. 3 Tawi yeeso makko ngon no wa'i wa ndaygu, dolokke makko on kadi no rawniri
wa cuddi. 4 Hakkee ko Ben suufaabe aynunoobe don diwni kulol, He wa'i wa maybe.

5 Kono malaa'ikaajo on wi'i Ben rewbe: «Onon wota on hulu, ko fii midfo andi ko lisaa
fempaado on wondon dabbitude. ¢ Awa o alaa doo, o immitike, wano o wiirunoo non.
Aree ndaaron nokkuure ka o belinoo don. 7 Yahon tinna, andinoyon taalibaabe makko
ben wonde o immintinaama e hakkunde maybe ben, awa kadi o adoyto on Jaliilu. Ko
ton yi'oyton mo. Awa, mi yeetike on dun.»

8 Onsay De pottitii yenaande nden hepna, e hoore hibe huli, wondude e weltaare
mawnde. Be dogi fii yeetoyagol taalibaabe Ben on kibaaru. ° Onsay lisaa ari fotti e
mabbe, o wi'i Be: «Mi salminii on!» Onsay Be badii, e nangi koyde makko den, be
sujjani mo. 10 Bawto dun lisaa wi'i Be: «Wota on hulu. Yahee, humpitoyon musibbe an
ben, yo Be yahu Jaliilu, ko ton Be yi'oytammi.»

Fii ko Suufaabe Ben Sifii kon
11 Wa fewndo ko Ben rewBe woni ka laawol, tawi wobbe e suufaabe Den naatii ka
saare, De yeetike hooreebe *yottinooBe sadaka Ben ko wadi kon fow. 12 Bay wonii ben
hooreebe yottinoobe sadaka mottondirii e mawbe Ben, He fewjodi, He yeeni suufaabe
ben kaalisi duududo, 13 be wi'i Be: «On wi'ay wonde taalibaabe makko Ben arno



Matta 28:14 41 Matta 28:20

jemma, wujjiti mo fewndo ko daanidon. 4 Si hooreejo diiwal ngal non aru e nanude
fii dun, men yahay, men yewta mo haa o hooloo, men itta on e annde.» 15 Onsay
suufaabe Ben yetti kaalisi on, be wadiri wano be wi'iraa non. Kaa haala lolli e hakkunde
Yahuudiyankeebe Ben haa weetaango hande ngoo.

Fii no Iisaa Feenirani Sahaabaabe Ben
(Mrk. 16.14-18; Luk. 24.36-49; Yhn. 20.19-23; Sah. 1.6-8)

16 Taalibaabe Ben sappoo e goo yahi Jaliilu, e hoore ngoo fello ngo lisaa toddaninoo
be. 17 Bay wonii Be yi'ii mo, Be sujjani mo. Kono wobbe e mabbe sikkitii. 18 lisaa
badii be, wi'iri Be nii: «Mi yedaama kala bawgal ka kammu e ka hoore leydi, 1° awa
yahee, wadon leyyi din fow taalibaabe, *looton BHe maande kisiyee e innde Baabaajo
on e Biddo on e *Ruuhu Seniido on, 20 waajodon He doftagol ko mi yamiri on kon fow.
Awa, mido wondi e mon nande woo, haa ka lannoode aduna.»

NO MARKUUSA YOTTINIRI LINJIILA ON NON

Fii Wagju Annabi Yaayaa ngun
(Mat. 3.1-12; Luk. 3.1-18; Yhn. 1.19-28)
1 Ko fuddoode Kibaaru Moyyo lisaa Almasiihu, *Biddo Alla on, nii. 2Wano windori
non ka deftere annabi *Isaaya:
«Awa, mido imminde nulaado an on yeeso maa,
tii ko fertano-maa laawol maa ngol.»
3 «Kaa hawa ko hawa ewnotoodo ka wulaa, wi'a:
«Moyyinee laawol Joomiraado on,
fewnon juri makko dinl> »a
4 Yaayaa yaltiti no *loota maande tuubuubuyee ka wulaa, e himo waajoo yimbe ben yo
be aru, Be *lootee maande tuubuubuyee fii yo junuubaaji mabbe din yaafe. 5 Yimbe
diiwal *Yahuuda ngal fow e hodube *Yerusalaam Pen fow ari e makko. Be qirritii
junuubaaji mabbe din, o looti be maande tuubuubuyee ka maayo Yurdayniwol. 6 Tawi
dolokke Yaayaa on ko leebi ngelooba, dattol keeci makko din ko guri. Tawi ko kanu e
njuuri buruure o naamata. 7 Kanko Yaayaa o wi'i: «Burdo lan doole on no arude baawo
an mo mi hewtaa hay ugginagol, firta Boggi pade mun. 8 Min ko ndiyan mi woni on
lootirde, kono kanko ko *Ruuhu Seniido on o lootirta on.»

Fii Lootegol lisaa e Ndarndegol Makko
(Mat. 3.13-17; Luk. 3.21-22)

9 Ko e on saa'i don lisaa iwi saare Naasirata e nder Jaliilu. Yaayaa looti mo
Yurdayniwol. 10 E saa'i mo o yawaynoo ka ndiyan on, o yi'i kammu ngun no udditoo,
Ruuhu Allaahu on no tippora e makko wa gabooru. ! Onsay hawa nanii ka kammu, no
wi'a: «Ko an woni Bid'do an yidaado on, midlo weltor-maa.»

12 Onsay kisan, Ruuhu Allaahu on nawri lisaa ka wulaa. 13 0 woni ka wulaa e nder
balde cappande nay, Ibuliisa no ndarndoo mo. Tawi ko kulle buruure den o wondi,
malaa'ikaabe Ben no kurkanoo mo.

Fii Be lisaa Adii Noddude Ben
(Mat. 4.12-22; Luk. 4.14-15)

14 Bay wonii Yaayaa wattaama e joge, lisaa yahi Jaliilu, tawi himo waajoo fii Kibaaru
Moyyo Alla on, 15 himo wi'a: «Saa'i on hewtii, awa kadi *laamu Alla ngun badike!
Tuubee, gomdinon Kibaaru Moyyo on!»

16 E nder ko o takkotoo *Weendu Jaliilu ndun kon, o yi'i Sim'uunu e Andaraawu
miJiiiraawo mun on no bugoo *jalaaji ka weendu, ko fii hari ko be yungoobe. 17 lisaa
wi'i Be: «Jokkee lan, mi wattay on yungoobe yimBe.» 18 Don kisan Be acciti jalaaji din,
be jokki mo.

19 No Be yaarunoo seeda, lisaa yi'i Yaaquuba biddo Zabadii on, e Yuuhanna minan
makko kanko Yaaquuba, tawi Ben kadi no e nder laana, hibe moyyintina jalaaji mabbe.
20 Kanko Iisaa o noddi Be kisan, Be acci don ben mabbe Zabadii ka nder laana, wondude
e yettanoobe golle Ben, He jokki mo.

Fii no Iisaa Radori Jinnawii e nder Neddo
(Luk. 4.31-37)

21 Be yahi Kafernahuum. E *nalaande fowteteende nden, dun ko aseweere nden,
lisaa naati ka juulirde, woni e jannugol. 22 Ko o jannaynoo kon paldini jamaa on, ko
fii himo janniraynoo bawgal, hara wonaa wano jannoobBe fii Sariya on Ben janniraynoo
non. 23 Hawrondiri neddo no ka juulirde mabbe don mo jinnawii bonngii nangi, on

a4 1:3 1.3Mal. 3.1 eIsa. 40.3

sonki, wi'i: 24 «Hey ko hondun faalanad’aa men, an Iisaa oo jeyaado Naasirata? Hara ko
mulugol men arandaa? Min mido andi ko hombo wonu-maa, ko a *Seniidlo mo Alla!»
25 Onsay lisaa yamiri ngii, wi'i: «Fanku, yaltaa e oo neddo!» 26 Onsay ngin jinnawii
yeyi on neddo, ngii yalti e makko, hingii haaca ko tiidi.
27 Fow yaldi, landondiri, Be wi'i: «Ko hondun woni du'un? Ko jannde heyre ardunde
bawgal. Himo yamira hay jinnaaji bondi din, di doftoo mo!» 28 Onsay kisan, kibaaru fii
makko lolli e nder diiwal Jaliilu ngal fow.

Fii no lisaa Nawndiri Nawnube buy

(Mat. 8.14-17; Luk. 4.38-41)
29 Bay De yaltii ka juulirde don, kambe e Yaaquuba e Yuuhanna, Be yahi ka galle

Sim'uunu e Andaraawu. 30 Tawi esiraawo Sim'uunu suddiido on no waalii nawnaare
nguli-Bandu. Tun, Be wowlani lisaa fii makko. 3! lisaa Badii mo, nangi jungo ngon,

immini mo. Nguli-Bandu kin yalti e makko, kanko debbo on o woni e kurkanagol Be.

32 Bay nibBii, wonii naange ngen mutii, be addani mo nawbe Hen fow e Be jinna
nangi Den fow. 33 Tawi saare nden fow no mottondiri ka yeeso dambugal. 34O sellini
JNawbe buy, tampirnoobe nabbeeli nooneeji nooneeji. O radii kadi jinnaaji buy, o salii
di wowla, Bay hari hidi andi mo.

Fii no Iisaa Waajori e nder Jaliilu
(Luk. 4.42-44)

35 Bimbi nden nande subaka, tawi hentaaki taho, o immii, o yalti, o yaari e nokkuure
wuldinnde, o woni e toragol Alla. 3¢ Onsay Sim'uunu e Be o wondunoo Ben woni e
dabBitugol mo. 37 Bay wonii De yi'ii mo, Be wi'i mo: «Fow no dabbitude on.»

38 Jisaa jaabii De, o wi'i: «Yahen ka kodooli kawtirdi e doo, fii yo mi waajo ton kadi,
ko fii ko dun addimmi.» 3° Onsay o yahi e nder Jaliilu fow, himo waajoo e nder juulirde
den, radoo jinna.

Fii no Iisaa Nawndiri mo Damajan
(Mat. 8.1-4; Luk. 5.12-16)
40 Onsay mo damajan ari e makko, jiccii, jeeji mo, wi'i: «Si hidon yidi, hidon waawi
lan sellinde, mi laaba.»
41 isaa yurmaa mo, fonti jungo mun ngon, meemi mo, wi'i: «<Mido yidi, laato selludo
laabaa.» 42 Don kisan, damajan dan iwi e makko, o selli, o laabi.
43 Tisaa immintini mo kisan e hoore yamiroore sattunde, 44 o0 wi'i mo: «Reeno wota
a wowlan dun hay gooto, kono yahu hollitoyodaa *yottinoowo sadaka on, ittaa sadaka
fii ko labbinadaa kon wano Muusaa yamiri non, fii yo dun wonan Be seedee.» 4> Bay
wonii on neddo yahii, o woni e wowlugol towna ko wadi kon, e lollingol haa tawi lisaa
waawataa naatude han kadi e saare e kene, kono ko ka Haawo ka wuldini o wonaynoo.
Tawi no iwree e cende den fow, aree e makko.

2

Fii no lisaa Imminiri Maaya-Banduujo
(Mat. 9.1-8; Luk. 5.17-26)

1 Balde seeda bawto dun, lisaa arti Kafernahuum, yimbe Ben andi wonde himo ka
suudu. 2Yimbe duudube moobii don, tawi hay ka dambugal alaa ka rewee, lisaa no
yewta Be daaluyee on. 3 Yimbe nayo rondii maaya-bBanduujo, addani mo. 4 Nde tawnoo
be waawataa mo hewtinde lisaa sabu duudugol jamaa on, Be tufi warnakere nden
fewndo ka lisaa woni don, Be tippindini on maaya-banduujo e Boggi dimbordi din.
5‘Bay lisaa yi'ii gomdinal mabbe ngal, o wi'i maaya-banduujo on: «Boobo an, junuubaaji
maa din yaafaama.»

¢ Tawi wobbe e jannoobe fii Sariya on no don, hibe miijoo ka berde mabbe: 7 «Ko
fii hondun oo kan wowliranta nii? Dun ko hoynugol Alla! Ko hombo waawi yaafaade
junuubi, ko wonaa Alla?»

8 lisaa andiri kisan ruuhu mun on miijooji mabBe din. O wi'i Be: «Ko hondun mii-
jantodon dun ka berde mon? °Enee, hakkunde wi'ugol maaya-banduujo unuubaaji
maa din yaafaama e <immo yettaa Doggi-dimbordi maa din, yahaa, ko hondun e dii
doo Buri weePude? 10Fii no andiron wonde *Bii-Aaden on no mari bawgal ka aduna
doo fii yaafagol junuubaaji», 11 o wi'i jukkudo on: «Mi yamirii ma, immo yettaa Doggi-
dimbordi maa din, hootaa ka maa.»

12 On immii don kisan yeeso mabbe, o yetti Boggi dimbordi makko din, o yalti. Sabu
dun wadi be fow be haawii, tawi hibe mawnina Alla, wi'a: «Hari haa hande men yi'aali
sifa dun!»

Fii no Lewi Jokkiri Iisaa
(Mat. 9.9-13; Luk. 5.27-32)

13 Tisaa yiltori kadi ka daande weendu. Jamaa on fow ari e makko, o woni e jannugol
be. ¥ Wa ko Iisaa feyyata, o yi'i Lewi mo Alfaa no joodii ka yantirde sagalle. O wi'i mo:
«Aru jokkaa mil» Kanko Lewi o immii, o jokki mo.

15 Bawto dun, Iisaa joodii fii paamugol ka suudu Lewi, tawi *yantooDe sagalle
duudube e junuubankeebe duudube no joododi e makko, wondude e taalibaabe
makko Ben, ko fii hari jokkunoobe mo Hen no duudi. 16 Bay jannooBe fii Sariya on, be
fedde *Fariisiyaabe Den, yi'ii himo naamida e yantoobe sagalle Hen e junuubanke'en,
be wi'i taalibaabe makko Ben: «E ko fii hondun oo naamidanta e yantooBe sagalle ben
e junuubanke'en?»

17 Bay wonii lisaa nanii dun, o wi'i Be: «Hinaa sellube Ben hatonjini e nawndoowo,
kono ko nawbe Ben. Awa min, wonaa noddugol feewube DBen mi arani, kono ko
junuubankeebe Hen.»

Landal fii Hoorugol
(Mat. 9.14-17; Luk. 5.33-39)

18 Tawi taalibaabe Yaayaa DBen e Fariisiyaabe Ben kanun no hoori. Be ari, be wi'i
lisaa: «Ko fii hondun taalibaabe Yaayaa Ben e De Fariisiyaabe Ben kapun hooranta,
hara taalibaabe maa Ben kan alaa hoorude?»

19 Tisaa jaabii De, wi'i: «Taw si njaatigiibe jom jomba no waawi hoorude nde hibe
wondi e jom jomba? Be gasataa hoorude yeru jom jomba no wondi e mabbe. 20 Aray e
saa'i nde jom jomba pottinaa e hakkunde maBbbe. Onsay e den balde don Be hooray.

21 «Hay gooto yettataa ceelol bagi keso walkira dolokke kiddo. Dun haray kesun dun
naboray fow, wuddere nden Burta yaajude. 22 Hay gooto kadi loowataa njaram kesan
e nder bootooji guri kiddi. Si hinaa dun, dan njaram kesan wonay sabu ko feeri din
guri. Onsay njaram dan woo, bootooji guri din woo, bona. Kono njaram kesan ko e nder
bootooji guri kesi loowetee.»

Landal fii Nalaande Fowteteende nden
(Mat. 12.1-18; Luk. 6.1-5)

23 E aseweere goo, dun ko *nalaande fowteteende nden, hari lisaa no rewude e gese
ngawri. E nder yaadu mabbe ndun, tawi taalibaabe makko BHen no woocora cawti den
gese. 24 FariisiyaaDe Den wi'i mo: «Ko hondun Bee wadanta ko dagaaki e palaande
fowteteende nden?»

25 Kono lisaa jaabii Be, wi'i: «Hara on jangaali haa hande ko Daawuuda wadunoo kon
fewndo o weelaa, o faalaa ko o paama, kanko e yimbe wondunoobe e makko ben? 260
naati ka nder suudu Alla fewndo oo *yottinoowo mawdo sadaka wi'eteedo Abiiyaataraa,
o naami bireediije weebitaade fii sadaka den, de tawata ko yottinoobe sadaka Ben tun
daganinoo naamugol, o okkori kadi wonduBe e makko Hen.»

270 wi'i Be kadi: «Aseweere nden ko fii yimbe Den taganaa, yimbe Ben taganaaka
fii aseweere nden. 28 Ko dun si ko Bii-Aaden on woni jom hay nalaande fowteteende
nden.»

Fii no Iisaa Selliniri Maaya-Jungoojo
(Mat. 12.9-14; Luk. 6.6-11)
1 lisaa naatiti kadi ka juulirde. Tawi maaya-jungoojo no nder ton. 2 Nde tawnoo
*FariisiyaaBe Den no faalaa toonude lisaa, Be ayni mo, hibe ndaara si o nawnday mo

e *nalaande fowteteende nden. 3 lisaa wi'i on maaya-jungoojo: «Immo darodaa ka

hakkunde doo.»
4 Ontuma lisaa landii Ben: «E hara no dagii ka goddo wada ko moyyi maa ko boni,

danda wonkii maa wona sabu makki e *aseweere?» Kono De deyyi.
5 Onsay lisaa ndaari Be e hoore himo tikki, aani fii sattere Berde mabbe den. O wi'i
on neddo: «Fontu jungo maa ngon.» On fonti ngo, jungo makko ngon selli. ¢ Onsay

Fariisiyaabe Den yalti, Be woni e fewjodugol e yimBe *Heroodu lando on fii no be warira
lisaa.

Fii no Jamaa on Iwri hen fow, Ari e lisaa

7Bawto dun, lisaa e taalibaabe mun Den yaari ka weendu. Jamaa moolanaado iwrudo
ka diiwal Jaliilu e ka diiwal Yahuuda 8 e Yerusalaam e Iduuma e leyde wonirde gada
Yurdayniwol den e dii banyeeji Tiiri e Siduuna jokki mo. On jamaa, nanunoodo ko o
wonnoo wadude kon fow ari e makko. ° Onsay lisaa yamiri taalibaabe mun ben yo be
dabBan mo laakun fii wota jamaa on Biyu mo. 19 Nde tawnoo himo sellinde yimbe
duudube, tampirnoobe nabbeeli Hen fow wubbi e makko fii meemugol mo. 11 Kono be
jinna nangi Ben, si yi'ii lisaa, jiccotono yeeso makko, ewnoo, wi'a: «Ko a *Biddo Allal»
12Kono kanko lisaa o yamirayno din jinnaaji, o tentina wota di fenin fii makko.

Fii no lisaa Subori Sahaabaabe mun ben
(Mat. 10.1-4; Luk. 6.12-16)

13 Bawto dun, lisaa yawi e fello, o noddi be o faalaa Ben, Ben ari e makko. 140 subii
sappoo e dido, o toddii be *sahaabaabe, ko 0 wonda e mun, ko o immina waajoyoo,
15 wondude e bawgal fii radagol jinnaaji din. 16 Ben sappoo e dido, be o toddii, ko
Sim'uunu, on mo o jammi Petruusu, 17 e Yaaquuba mo Zabadii, e Yuuhanna neene-gooto
on on (ben Pe lisaa jammi Bowanesiisa, ko woni firo dun ko «bibbe-farnitere»), 18 e
Andaraawu e Filiipu e Bartolomaawu e Matta e Tooma e Yaaquuba mo Alfaa e Taddaawu
e Sim"'uunu tawdaado e fedde *Zelotiibe Den, 1° e Yudaasi Iskariiyu, janfoytoodo mo on.

Fii no lisaa Jaabori Toone de O Toonaa
(Mat. 12.22-32; Luk. 11.14-23)

20 Bawto dun, kanko lisaa o arti ka suudu. Yimbe Ben moobii kadi haa ka tawata
kanko e taalibaabe makko Ben Be waawataa hay naamude. 2! Bay sibbe lisaa ben nanii
dun, Be ari nangugol mo, ko fii hari hibe wi'a: «O wilike!»

22 Nde tawnoo jannooDe fii Sariya on, iwruBe Yerusalaam bBen, no wi'a: «Balzabuula*
no e makko, ko tippude e lando jinnaaji din o woni radorde jinnaaji din.»

23 Onsay lisaa noddi De, yewtiri Be misal, o wi'i: «Ko honno Ibuliisa waawirta radorde
Ibuliisa? 24 Si tawii laamateeri liddondirii kayri tigi, haray ndin laamateeri waawataa

tabitude. 25 Awa kadi si suudu liddondirii, ndun suudu waawataa tabitude. 26 Si tawii non
Ibuliisa dartike hoore mun tigi, o liddike hoore makko, haray o waawataa tabitude, haray

fii makko lannii. 27 Ko fii hay gooto waawataa naatude e nder galle neddo dolnudo, o
mooDa keyeeji on din, ado o habbude on neddo dolnudo. Ko onsay doo o waawata
mooDPude ko woni ka suudu on kon. 28 Ka haqiiga mi andinii on, yimbe ben yaafante
junuubaaji din fow e hoyreeji di Be hoynata din, 29 kono kala hoynudo *Ruuhu Seniido
on heBataa yaafuyee few, haray himo fawtii junuubu haa poomaa.» 30 Ko lisaa wi'iri be
dun, ko Bay hibe wi'ude: «Jinna no e makko.»

Fii Beynguure lisaa nden
(Mat. 12.46-50; Luk. 8.19-21)

31 Onsay yumma lisaa e yumma-gootooPe makko Den ari, darii ka yaasi. Be immini
goddo ko noddana Be mo. 32 Tawi jamaa on no joodii, hundi mo, be wi'i mo: «Yumma
mon e yumma-gootooDe mon Hen no darii ka yaasi, hibe dabbitude on.»

33 lisaa jaabii Be, o wi'i: «Ko hombo woni yumma an e yumma-gootoobe an Hen?»
340Onsay o layyi gite e hoore joodiiBbe hundi mo Ben, o wi'i: «E hino yumma an e yumma-
gootoobe an Ben. 35 Ko fii kala wadudo faale Alla on, haray ko on woni yumma-gooto
an on e bandiraawo an on e yumma an.»

4

Misal Yettaangal e Remoowo
(Mat. 13.1-23; Luk. 8.4-15)

1 Jisaa woni kadi e waajagol ka daande weendu. Hakkee ko jamaa mooBinoodo takko
makko on duudji, o bakii e laakun ka nder weendu, o joodii, jamaa on fow woni ka daande
weendu. 20 janniri Be piiji buy mise. E nder ko o waajotoo kon, o wi'i: 3 «Hedee, ko
remoowo yaltunoo sankugol. 4 E nder ko o sankata kon, gabbe goo yani ka datal, colli
din ari modi de. > Godde den yani e hoore kaaye, ka leydi duudaa, de fudi hena sabu
dewlugol leydi ndin. ¢ Bay naange ngen yaltii, de sumi de yoori sabu angal ka dadi din
sinoo. 7 Godde goo kadi yani ka sooyoore, de fudidi e mayre, sooyoore nden modi de,
laatii de rimaali few. 8 Godde goo yani ka leydi moyyiri. De fudi, de mawni, de sawti,
cawti goo gabbe cappande tati, cawti goo cappande jeegoo, cawti goo teemedere.»

9 E hoore dun, o wi'i: «Mo no mari noppi nanirdi yo nanu!»

10 Bay luttii mo kanko tun, dowtunoobe mo Hen e *sahaabaabe sappoo e didoobe
Ben woni e landagol mo firo dee mise. 11 0 wi'i Be: «Onon on yedlaama gundoo *laamu
Alla ngun, kono bee ka yaasi, be wowlirante fow mise, 12fii yo Be ndaaru, hara be yi'ataa,

yo Be nanu, hara Be faamataa, fii wota Be tuubu, junuubaaji mabbe din yaafee.»b

13 0 wi'i Be kadi: «On faamaali ngal misal doo? Ko honno non faamiroyton deeya mise
fow? 14Remoowo on sanki awdi ndin, dun ko daalol ngol. 15 WoBbe no wa'i wa nde awdi
sankaa ka datal ka daalol ngol sankaa don. Be nana ngol tun, Ibuliisa ara, itta daalol
sankaangol e mabbe ngol. 16 WoBbe goo kadi no wa'i wa nde awdi sankaa ka kaaye.
Nde Be nani daalol ngol, be jaba ngol hena e nder weltaare. 17 Kono be alaa dadi, ko
fii hinaa De tabitube. Nde satteendeeji maa cukkeede aroyi sabu jokkugol mabBe daalol
ngol, Be tertoto kisan. 18 Wobbe goo kadi no wa'i wa nde awdi sankaa ka sooyoore. Ko
Ben woni nanooPe daalol ngol, 2 kono ngol ronka rimude e maBbe, ko fii haray ngol
modiraama anndeeji aduna e dayniro jawle e faaleeji ngurndan goo. 20 Beya Hen non
no wa'i wa nde awdi sankaa ka leydi moyyiri. Ko Ben woni nanoobe daalol ngol, jaba,
ngol rima e mabbe, wobBe goo laabi cappande tati, wobbe goo laabi cappande jeegoo,
beya Ben laabi teemedere.»

Misal Yettaangal e Lampu
(Luk. 8.16-18)

210 wi'i Be kadi: «Taw si hara lampu ko ka wirnii wadetee maa ko e ley danki? E hara
hinaa ka kene? 22 Ko fii alaa ko suudii ko feenataa, awa kadi kala gundoo ko sakkitorta
ko feenugol. 23 Mo no mari noppi nanirdi yo nanu!»

24 0 wi'i Be kadi: «Wattanee yiila e ko hedotodon kon. Ko fii ko sariyaare nde etirdon
nden etirantedon, Beyditanedon kadi. 25 Ko fii ko mardo Beydantee, kono mo maraa
on jabitante hay yeru ko o mari kon.»

Fii no Lagmateeri Alla ndin EBBindiriraa e Awdi
26 0 wi'i Be kadi: «Laamu Alla ngun no wa'i wa nde neddo yetti awdi, sanki ka leydi.

27Woni o daanii woo, o daanaaki woo, jemma e nalorma awdi ndin fuday, njanda, hara
ko no o andiraa. 28 Leydi ndin fudinanay hoore mun, ndi adora pudol ngol, hikka cawtol

b 4:12 4.12Isa. 6.9-10

ngol, si gabbe den kadi moyyinoo moyya ka cawtol. 22 No gabbe den bendiri, wortowal
ngal no yetteede, ko fii haray baagol ngol fewndike.»

Fii no Laamateeri Alla ndin EBBindiriraa e Bene
(Mat. 13.31-32; Luk. 13.18-19)

30 0 wi'i kadi: «Ko hondun ebbindirten e laamu Alla ngun, maa ko misal hongal
hollirten dun? 31 Hingu wa'i wa abbere bene, kon ko buri fandude e ko aawetee kon fow
ka leydi. 32 Kono si wonii nde aawaama, nde hawtoo, nde njanda, nde Bura ko aawetee e
naakoo kon fow, nde wada caldi njani haa ka tawata colli din ka weeyo waaway hodude
ka ley dowdi makki.»

33 Ko mise buy wa'itaynoode nii o yewtiraynoo Be daaluyee on, noone no Be
waawiraynoo faamirde. 34 O yewtirtaano Be si wonaa mise, kono si wonii ka weddii o
sifantono fow taalibaabe makko bHen.

Fii no lisaa Deeyiniri Waabiliire nden
(Mat. 8.23-27; Luk. 8.22-25)

35 Nden nande kiikiidle lisaa wi'i Be: «Lumbiten gada.» 3¢ Be acciti jamaa on, Be
nabPori lisaa ka weendu e nder laakun kun o wonnoo e mun kun, laade goo dowti De.
37 Tun waabiliire tiildunde wondunde e hendu woni e wifugol, tawi morloode ndiyan
den no piyoo e laakun kun, kun heewa ndiyan. 38 Tawi kanko lisaa himo awlii ngawlu,
daanii Baawo. Be findini mo, Be wi'i: «Karamoko'en, e on kippataa fii ko men woni

mulude kon?»
39 0 immii, o tonani hendu ndun, o wi'i ndiyan dan: «Deeyu, fankaal» Hendu ndun

deyyi, deeyaango tiidungo wadi. 4°E hoore dun o wi'i Be: «Ko fii hondun hulandon?
E hara on alaa gomdinal haa jooni?»

41 Be huli kulol tiidungol, Be wi'indiri: «Ko hombo woni 00? Ko fii hay keneeli diin e
baharu on doftoto mo!»

5

Fii no Jinnanoobe Dido Selliniraa
(Mat. 8.28-34; Luk. 8.26-39)

1Be hewtoyi gada weendu ndun, dun ko e ndii leydi Bee GadariyankooDe. 2Nde lisaa
tippornoo ka laana, aaden mo jinna woni e mun iwri ka genaale, ari yeeso makko. 3 Tawi
ka on mari hodo ko ka genaale. Hari hay gooto waawataa mo habbude hande kadi, hay si
tawii non ko jolokooje. 4Ko fii hari soono woo o dumbete, o jolkee, o taya jolokooje den,
o0 hela dumbirde den. Tawi hay gooto waawataa mo dahude. 5 Tawi jemma e nalorma
ko ka genaale e ka pelle o tabiti, e himo sonka, barmintinora kaaye.

6 No o haccornoo lisaa ka woddi, o dogi, o ari, o jiccii yeeso makko, 7 o ewnii ko tiidi,
o wi'i: «Ko hondun faalanadaa lan, an oo *Biddo Alla Jom Bural? Mi torike ma fii Alla,
wota a lettan!» 8 Ko fii hari lisaa no wi'ude ngii: «Yaltu e oo neddo, yo jinnawii!»

9 Onsay lisaa landii mo: «Ko honno innetedaa?»

On jaabii: «Ko <Konw, ko fii meden duudi!» 10 Awa kadi hidi jeejaynoo mo fota fii
wota o yaltin di leydi ndin.

11 Tawi wuro kose moolanaango no ooraynoo ka binde falo don. 12 Onsay jinnaaji
din jeeji lisaa, hidi wi'a: «Nawru men e dii koseeji fii no men naatira e nder majjil»
130 newnani di dun. Jinnaaji din yalti e on neddo, di naati e nder din koseeji. Onsay
koseeji din giddi ka falo, di unoyii ka weendu, di yoolii, tawi ko wa di guluuji did.

14 Onsay ornaynoobe di Ben dogi, be fillitoyii dfun ka saare e ka fulawaaji, yimbe Hen
ari yi'ugol kon ko wadi. 15 ‘Bay Be arii e lisaa, Be yi'ii on mo konu jinna wonnoo e mun
no joodii Bornii, wondi e hakkille timmude, be huli. 16 Yi'unoobe ko wadi kon fillitanii
be ko wadi e hoore jinnanoodo on kon e ko wadi e koseeji diin kon. 17 Onsay be woni e
jeejugol lisaa fii yo o yaltu ka leydi mabBe.

18 Wa ko kanko lisaa o yawata ka laana, jinnanoodo on torii mo yo o accu be wonda.
19 Laatii Iisaa newnanaali mo, kono o wi'i mo: «Yahu ka mon, dun ko ka sibbe maa

Ben, fillitanodaa be ko Joomiraado on wadan-maa kon fow e ko honno o yurmira-
maa.» 20 Onsay o yahi, o woni e fillitagol e nder *Dekapooli ko lisaa wadani mo kon fow.
Hediibe mo Ben fow paldi.

Fii no Iisaa Wurnitiri Jiwo, O Sellini Debbo
(Mat. 9.18-26; Luk. 8.40-56)

21 Bay lisaa yettii laana kan, lumbitoyii gada, jamaa moolanaado ari, moobii takko
makko kadi ka daande weendu. 22 Tun goddo e hooreebe juulirde nden wi'eteedo
Yaayirusu, ari. ‘Bay o yi'ii mo, o yani e ley koyde makko. 23O torii mo, o jeeji e hoore
himo wi'a: «Biddo an jiwo on no e daande mayde. Seenee fawon sookeeje mon den e
makko fii no o dadira, o wuura.» 24 Onsay lisaa yaadi e makko.

Jamaa duududo jokki mo, Bittiri mo cende den fow. 25 Tawi kadi debbo no don,
hebii duubi sappoo e didi himo soncaade. 26 Tawi o tampii fota e juude nawndoobe
duudube, awa kadi o ittii ko o jogii fow, dun nafaali huunde, kono paw ngun Burtu.
27Bay o nanii fii lisaa no wowlee, o ari e jamaa on, o wontiri Baawo lisaa, o meemi dolokke
makko on, 28 ko fii hari kanko debbo on himo miijoo: «Si mi waawii tun meemude conci
makko din, mi ndikkay.» 2° E on saa'i tigi ko o soncotonoo kon tayi, o andi ka Handu
makko wonde o ndikkii paw makko ngun.

30 Tun lisaa andi wonde bawgal makko ngal gollii goddun. O yeyyitii e hakkunde
mbatu ngun, o wi'i: «Ko hombo meemi conci an din?»

31 Taalibaabe makko Ben wi'i mo: «Ndaaree jamaa ko Ditti on, si hidon maaka <ko

hombo meemi lan?> »
32 Onsay o layyi gite takko makko fii yo o yi'u wadudo dun on. 33 Nde tawnoo debbo

on no andi ko feyyi e makko kon, o huli, o diwni, o ari o yani e ley koyde lisaa, o wowlani
mo goonga on fow. 34Kono lisaa wi'i mo: «Jiwo an, gomdinal maa ngal sellinii ma. Yahu
e hoore Duttu, sellaa naw ngu wondudaa ngun.»

35 Wa fewndo ko Iisaa yewtata dun, wobbe e jeyaabe ka hooreejo juulirde nden iwi
ton ari, wi'i mo: «Jiwo maa on maayii. Ko fii hondun sonjantaa oo karamokoojo?»

36 Kono bPay lisaa nanii dun, o wi'i hooreejo juulirde nden: «Wota a hulu, gomdin
tun.»

37 Kono laatii lisaa jabaano hay gooto dowta mo, si hinaa Petruusu e Yaaquuba e
Yuuhanna neene-gooto Yaaquuba on. 38 Bay De hewtii ka hooreejo juulirde nden, kanko
lisaa o yi'ii jiiBoldu ndun e ko yimbe Hen wullata fesa ko tiidi kon. 3% O naati, o wi'i bBe:
«Ko hondun woni nduu jiiboldu e dii gondi? Ko fii jiwo on maayaali, o daani.» 40 Be jali
mo.

Onsay o yaltini Be fow, o yetti ben jiwo on e yumma jiwo on, wondude e dowtunoobe
mo Den, Be naati ka jiwo on woni don. 4! O nangi jungo jiwo on, o wi'i mo: «Talitaa
kumi!» (ko woni firo dun: «Mi wi'ii ma: Jiwo, immo!> ») 42 Don kisan jiwo on immii,
o woni e jindugol, ko fii hari ko mo o duubi sappoo e didi. Kaawee mawdo heBi De.

43 Jisaa yamiri De, tentini, wota hay gooto andu dun. O wi'i Be yo Be okkor jiwo on ko o
JNaama.

6

Fii no Be Naasirata Den Salori Gomdinde Iisaa
(Mat. 13.53-58; Luk. 4.16-30)

1 Onsay lisaa iwi don, o yahi ka leydi makko. Taalibaabe makko Ben kadi jokki
mo. 2 Bay wonii *nalaande fowteteende nden hewtii, dun ko *aseweere nden, o woni
e waajagol ka juulirde. Tawi duudube no hedotonoo mo. Be naldi, be wi'i: «Dun
ko honto iwrani 0o? Ko hongu woni nguu faamu ngu oo yedaa, e ko honno sifa dii
kaawakeeji moyyi woni wadirde e juude makko? 3 E hinaa minisiyeejo on nii? Hinaa
kanko woni Biddo Mariyama on? E hara neene-gootoobe makko Ben hinaa Yaaquuba

e Yuusufu e Yuudu e Sim'uunu? E hinaa bandiraabe makko Ben no wondi e men doo?»
Dun hadi be gomdingol mo.

4Kono lisaa wi'i Be: «Annabaajo ko ka leydi mun tun e ka musidal mun e ka Beynguure
mun yawaa.» > Laatii o waawaali wadude don kaawake woo, si hinaa *fawugol juude e
hoore nawnube goo, sellina be. ¢Kono o naldi sabu angal gomdinal mabbe ngal. O jindi
e kodooli hundudi don din, o janni.

Fii no lisaa Nulirnoo Sahaabaabe mun Ben Sappoo e Dido
(Mat. 10.2-20; Luk. 9.1-6)

7 Onsay o noddi sappoo e didoobe Hen, o woni be e imminirgol dido dido e hoore
jonnugol Be bawgal radagol jinnaaji din. 8 E hoore dun, himo yamiri be wota Be yettu
hay huunde ko be yooboo, si hinaa tuggordu wooturu tun: hinaa bireedi, hinaa bonfooji,
hinaa yettugol dattol mbuudi. ®Kono o wi'i Be: «On wattoto pade, kono wota on Borno
dolokkaaji didi.» 190 wi'i be kadi: «Kala suudu ndu naatoydon e mun, weeree don haa
nde hidon iwa e nden nokkuure woo. 1! Kono si woodii e saare nde yimBe ben jabaali
on, hedii on, nde hidon yalta don woo, honkee mbullaari teppe mon den fii yo dun
wonan De seedee ella mabbe on.»

12 Be yahi Be waajoyii fii yo yimbe Ben tuubu. 13 Tawi hibe radoo jinnaaji duududi,
juura nebbe e nawbe duudube, sellina De.

Fii Mayde Annabi Yaayaa nden
(Mat. 14.1-12; Luk. 9.7-9)

14 Heroodu* landlo on humpitii dun. E hoore dun tawi innde Iisaa nden lollii, hibe
wi'a: «Yaayaa lootaynoodo maande tuubuubuyee on immitike e hakkunde maybe ben!
Ko dun wadi si himo mari bawgal wadugol kaawakeeji moyyi.»

15 Tawi wobbe Hen no wi'a wondema ko liliiya, Beya Ben kadi no wi'a ko annabaajo
wa goddo e annabaaBbe hibbe ben.

16 Kono bBay Heroodu nanii dun, tawi himo wi'a: «Ko Yaayaa, on mo mi wadi haa
daande mun tayaa. Ko on woni ko immitii!»

17 Ko fii hari kanko Heroodu tigi o nangiino Yaayaa, o jolkii mo, o wadii e kaso, sabu
oo debbo wi'eteedo Heroodiiya mo kanko Heroodu o yetti, tawi-le on ko Beyngu Filiipu,
yumma-gooto makko on nun kanko Heroodu, 18 sabu ko Yaayaa wi'unoo mo kon wonde
daganaaki mo ka o yetta Beyngu yumma-gooto makko on. 1° Tawi oo debbo wi'eteedo
Heroodiiya no haamanii mo kanko Yaayaa, no faalaa mo warude, kono o waawaali, 20 ko
fii hari Heroodu no huli Yaayaa, sabu ko o andi kon on ko neddo feewudo laabudo, jaka
himo hiwunoo mo. Tawi himo yidunoo hedagol mo, fii kala si o nanii himo yewta, o
jiBotono fota.

21 Kono nande goo kanko Heroodiiya o heBi sabu weebando mo e nder ngal caatal,
ngal Heroodu wadani Be o lammini ben e hooreebe suufaabe makko Hen e hooreebe
Ben Jaliilu fii anditugol jibineede makko kanko Heroodu ngol. 22 E nder dun, jiwo
Heroodiiya on naati, ami, o weli Heroodu e saatinaabe ben.

Onsay lando on wi'i jiwo on: «Toro lan kala ko faaladaa, mi wadante.» 23 0 wadani
mo ndee woondoore doo, o wi'i: «Kala ko toridaa mi, mi wadante, hay si ko feccere

laamateeri an ndin.»
24 Kanko jiwo on o yalti, o landii yumma makko: «Ko hondun mi landotoo?»

Neene makko jaabii mo wi'i: «Ko hoore Yaayaa lootoowo maande tuubuubuyee on.»

25 Kanko jiwo on o hawjiti kisan, o naati, o ari e lando on, o wi'i: «Mido faalaa yo a
jonnan doo hoore Yaayaa lootoowo on kisan, hara hinde tumbaa e miran!»

26 Onsay lando on aani, kono sabu woondooje makko den, e be o saatinnoo Den, tawi
o faalaaka mo salanaade. 27 0 immini kisan suufaajo, o yamiri mo addoygol hoore Yaayaa
nden. Suufaajo on yahi, tayoyi hoore Yaayaa nden ka kaso, 28 0 addi hoore nden e nder
miran, o jonni jiwo on. Jiwo on kadi jonnoyi nde yumma mun. 2° Bay wonii dun andike,
taalibaabe Yaayaa Ben ari, yetti furee makko on, be surroyi.

Fii no lisaa Namminiri YimBe Guluuje Njowo
(Mat. 14.13-21; Luk. 9.10-17; Yhn. 6.1-14)

30 Sahaabaabe* Ben mottondiri takko lisaa, Be sifanii mo ko Be wadi kon fow e ko Be
janni kon, 31 Onsay o wi'i De: «Aree ka weddii, hara ko ka wuldini, fowtodon seed’a.» Ko
fii hari yimbe buy no wada yaha ara, tawi lisaa e taalibaabe mun ben alaa hay feere no
be naamira.

32 Onsay kambe tun Be bakii e laana fii yahugol e nokkuure wuldinnde. 33 Buy yi'i
hibe yaha, anditi Be. Yimbe ben ka ca'e fow dogi, aditoyii Be ka Be yahaynoo ton. 34 Bay
wonii kanko lisaa o tippike ka laana, o yi'i jamaa duududo, o yurmaa Be, ko fii hari hibe
wa'i wa baali di alaa ngaynaako. Onsay o woni Be e jannugol piiji duududi.

35 Nde tawnoo nallal ngal poodike, taalibaabe makko Ben Badii mo wi'i: «Ndee
nokkuure ko wuldinnde, awa kadi nallal ngal poodike. 36 Accitee Be, bBe yaha ka
fulawaaji e ka kodooli kawtirdi e doo, be dabboya ko He naama.»

37 lisaa jaabii Be wi'i: «Onon tigi okkoree De ko He paama.»

Kono Be wi'i mo: «E hara men yahay, men soodoya bireedi yeru *dinaruuji teemedde
didi, men okkora Be ko be naama?»

38 Onsay o jaabii Be, o wi'i: «Ko bireediije jelu mardon? Yahee ndaaroyon.» Be yahi,
be humpitoyii, Be ari, Be wi'i mo: «Ko bireediije jowi e liyyi diidi.»

39 Onsay o yamiri Be yo Be joddinir Be fow mojobe mojobe ka hoore hudo hecco.
40 Be joddiniri Be saffeeji saffeeji, di yimbe teemedere, e di yimbe cappande njowo.
410 yetti bireediije den jowi e liyyi din didi, o banti gite dlen, o fewtini ka kammu, o
du'ii. Onsay o tayiti bireedi on, o woni e jonnugol taalibaaBbe Hen ko hewtina jamaa on.
O senditi kadi liyyi din e hakkunde fow. 42 Fow naami haa haari. 43 Be moobiti debeeje
sappoo e didi tew kunte bireedi e liyyi. 44 Ben naamunoobe on bireedi hari ko Be worbe
guluuje njowo.

Fii no Iisaa Seppiri ka hoore Ndiyan
(Mat. 14.22-33; Yhn. 6.16-21)

45 Bawto dun kisan, o yamiri taalibaabe makko ben yo be bako ka laana, be hikkoo
yeeso makko, Be lumba gada, telen Bayti-Sa'iida, e nder ko o yiltata jamaa on kon. 46 Bay
o waynondirii e mabBe, o yawi ka fello fii toragol Alla.

47 Bay niBbii, tawi laana kan no ka tumbo weendu, kanko Iisaa tun himo ka leydi. 480
andi hiBe e nder satteende fota e nder awyingol laakun kun, ko fii hari hibe tiindondiri
e hendu ndun. Wa fewndo ka subaka, o sutori e mabbe, himo seppa ka hoore ndiyan,
tawi himo faalaa De feyyitaade. 49 Bay taalibaabe Ben yi'ii himo seppa ka hoore ndiyan,
be sikki ko mbeelu, Be sonki, 50 ko fii hari be fow be yi'ii mo, He hulii.

lisaa wi'i Be kisan: «Hoolee, ko min nii! Wota on hulu!» 51 Onsay o yawi ka laana takko
maBbe, hendu ndun deyyiti. Be fow De naldi fota, 52 ko fii hari be faamaali kaawake
moyyo wadudo on ka bireediije, bay hari berde mabBbe den no uddi.

53 Bay De gaynii lumbude weendu ndun, De hewtii Jaani-Saarata, Be saani laana kan.
54 Bay De tippike ka laana, yimbe bBen anditi kisan lisaa. 55 Be dogi e diiwal ngal fow,
Be woni e addangol mo nawnube e hoore Boggi-dimbordi, kala ka andanoo himo don.
56 Kala ka o naatunoo, woni ka kodooli, woni ka ca'e maa ka fulawaaji, be addayno
nawnuBe Den ka fottirde, He jeeja mo yo o newnan DHe tun He meema kombol dolokke
makko on. MeemunooBe ngol Hen fow ndikki.

7

Fii FariisiyaaDe Ben e Aadaaji mun din
(Mat. 15.1-9)

1 Onsay *Fariisiyaabe Den e wobBe e jannooBe fii Sariya on, iwrunooPe Yerusalaam,
mooDBii takko Iisaa. 2Be yi'i wobDbe e taalibaabe makko Ben no naamira juude tuunude,
e maanaa de soodaaka. 3 (Tawi-le FariisiyaaBe Pen e *YahuudiyankeeBe ben fow
Jaamataano si soodaaki haa laabi, ko fii hibe jogitinoo naamuuji mawbe mabbe Hen.

4Si Be iwtiino ka fottirde, Be naamiino woo nde be labBinii. Hibe joginoo kadi naamuuji
buy di Be wadaynoo, wano lawyugol jardukoy koy e payande den e miranji din.)

5 Onsay Fariisiyaabe Ben e jannooBe fii Sariya on landii mo kanko Iisaa, be wi'i: «Ko
hondun hadi taalibaabe maa Ben jokka naamuuji mawbe Ben? E ko fii hondun be
JNaamata, hara be soodaaki?»

¢ lisaa jaabii Be wi'i: «Isaaya™ no haalunoo ko Alla longini mo fii mon moyya, yo
faasigiibe, wano windori non:
<00 jamaa ko ka toni mun woni lan mawninde,

kono Berde mabbe den no woddondiri e an fota.
7 Ko e nder meere De woni lan rewude,
janndeeji di Be woni jannude din
ko di yimbe DBen sinci.C
8 «Hidon tertaade yamirooje Alla den, jogitoo naamuuji yimbe ben.»

9 0 beyditi, o wi'i: «Hidon bugitoo few yamirooje Alla den fii huutorgol naamuuji
mon din, 19 ko fii Muusaa no wi'i: <Teddin yumma maa e ben maay, awa kadi: <on mo
hudi ben mun maa yumma mun donkinirte mayde.» 11 Kono onon hidon wi'a goddo
no waawi wi'ude ben mun maa yumma mun: <Mi yedii Alla ko mi nafiraynoo on kon.»
12 E nder wi'ugol mon dun, on accataa ontigi wadana ben mun maa yumma mun hay
huunde han kadi. 13 Ko nii wondon mehindinirde daaluyee Alla on tippude e naamu
mon mo sincanadon on. Hidon wada kadi piiji duududi goo nandudi e mun!»

Fii ko Tuuninta Ned'dlo kon
(Mat. 15.10-20)

14 Tisaa nodditi kadi jamaa on, o wi'i Be: «Hedee lan on fow, faamon. 15> Hay huunde
alaa e kene naataynde e neddo, tuunina mo, kono ko ko yaltata e neddo kon tuuninta
mo. 16 Mo no mari noppi nanirdi yo nanu!»

17 Bay wonii 0 naatoyii e suudu ka wodditii jamaa on, taalibaabe makko ben landii
mo fii ngal misal. 180 wi'i Be: «E jaka, onon kadi ko on be alaa faamu? E on andaa hay
huunde alaa e kene naataynde e neddo, waawaynde tuuninde mo? °Ko fii dun naatataa
ka Bernde makko, kono ko ka reedu makko yaarata, dun yaltinoyee ka Baawo.» (Tawi ko
o wi'i don ko wonde naameteeji din fow no laabi.)

20 0 wi'i kadi: «Ko ko yaltata e neddo kon woni ko tuuninta mo, 2! ko fii, ko e nder
bernde neddo miijooji bondi yaltata, kapun e cagayaagal e nguyka e waru-hoore e
22 jeeno e miile e hunyeendi e janfa e jiibaare e nawliigu e hoyre e mawnintinaare e
njofoyaagal. 23 Dii piiji bondi fow ko yaltaydi e nder neddo, tuunina mo.»

Fii no Gomdinal Debbo Feniisiyankeejo Bangiri
(Mat. 15.21-28)

24 Bay kanko lisaa o iwii e nden nokkuure, o yahi e ndii leydi ndee saare Tiiri. O
naati don e suudu, tawi o yidaa hay gooto anda. Kono o waawaali suudaade, 25 ko fii
hari debbo mo tawata jinna no nangi biddo mun jiwo, naniino fii makko kanko lisaa no
wowlee, 0 ari, o yani e ley koyde makko. 26 Tawi on debbo ko *Gereekiyankeejo, mo iwdi
mun woni Fenisii, dun ko e nder Sirii. O torii mo radanagol mo jinnawii wongii e jiwo
makko on ngin.

27 lisaa wi'i mo: «Accu taho faybe Ben haara, ko fii moyyaa ka bireediije paykoy koy
yettee, buganee bareeji din.»

28 Debbo on jaabii mo: «Hiiyii, Koohoojo, kono hay bareeji wondi ka ley taabal din
JNaamay ko paykoy koy samminta kon.»

29 Onsay kanko lisaa o wi'i mo: «Sabu ngol kongol, yahu, jinnawii ngin yaltii e jiwo
maa on.»

30 Bay wonii kanko debbo on o naatoyii ka suudu makko, o tawi Bidd'o makko jiwo on

no waalii ka danki, awa kadi jinnawii ngin yaltii e makko.

C 7.7 7.71sa. 29.13



Markuusa 7:31 52 Markuusa 8:20

Fii no Iisaa Selliniri Pahidud'o-Mbobidi

31 Onsay lisaa iwi e ndin leydi Tiiri, o tayiti leydi Siduuna ndin, o artiri *Dekapooli
telen ka *Weendu Jaliilu. 32 Be addani mo pahidudo-mbobidi, Be jeeji mo *fawugol
juude den e hoore on, sellina mo. 33 0 naBi mo sera, ka wod'ditii jamaa on, o ukki kolli
makko din ka nder noppi nawnudo on, o tutti, o meemini denngal on ngal. 34 Onsay o
Banti gite makko den, o fewtini ka kammu, o tayiti foofaango, o wi'i: «Efataal» (Dun no
firi: «Uddito!») 35 Tun kisan noppi makko din udditii, denngal makko ngal kadi Howri,
o woni e wowlugol no feewiri.

36 [isaa yamiri Be wota be wowlan dun hay gooto, kono, ko no o hadirnoo be woo, Be
Burtiraynoo lollinirde. 37 Be woni e nder yalaw tiidudo, be wi'i: «<Ko o wadata kon fow
ko ko moyyi. O naninay hay pahidube ben, o wowlina kadi mbobidube Hen!»

8

Fii no Iisaa Namminiri YimPe Guluuje Nayo
(Mat. 15.32-39)

1 E den balde don, nde tawnoo jamaa moolanaado kadi no don, awa kadi alaa ko be
Jaama, lisaa noddi taalibaabe mun Ben, o wi'i: 2 «0o jamaa no yurmammi, wonii nii
balde tati hibe wondi e an, Be alaa ko Be naama. 3 Si mi yiltii be ka mabbe hibe weelaa,
be lo'ay ka laawol, ko fii woBbe e mabBe ko ka wod'di iwi.»

4 Kono taalibaabe makko Ben jaabii mo, wi'i: «Ko honto men hebata bireedi e ndee

nokkuure wuldinnde ko haarata Hee?»
5 lisaa landii De, wi'i: «Ko bireediije jelu mardon?»

‘Be jaabii mo, Be wi'i: «Ko de jeedidi.»

¢ Onsay o torii jamaa on joodagol ka leydi, o yetti bireediije den jeedidi. Bay o jarnii
Alla, o tayiti, o jonni taalibaabe makko Ben fii yo be hewtin jamaa on, kambe kadi be
hewtini. 7 Tawi hibe marnoo kadi liyyi seeda. Dun kadi, Bay lisaa gaynii du'aade, o
wi'i yo Be hewtin De. 8 Be paami haa Be haari, moobitaa debeeje jeedidi tew ko lutti.
9 Tawi Ben ko wa Be worBe guluuje nayo. Bawto dun Iisaa yilti Be. 10 Ontuma o bakodi

e taalibaabe makko Pen e laana ndiyan, o yahi e ndii leydi Dalmanuuta.d

Fii no Iisaa Tororaa Hollugol Maande
(Mat. 16.1-4)

11 Onsay *Fariisiyaabe Den ari, fuddii yeddondirde e Iisaa. Be landii mo fii ndarndagol
mo, yo o hollu Be maande iwrunde ka kammu. 12 Iisaa tayiti foofaango tiidungo, o
wi'i: «Ko fii hondun nguu jamaanu landorta maande? Ka hagqiiqa mi andinii on, nguu
jamaanu jonnetaake maande.» 13 Onsay o acci Be don, o bakii kadi e laana fii lumbugol
gada.

Fii <Lewen> FariisiyaaDe Hen e mo Heroodu Lando on
(Mat. 16.5-12)

14 Laatii taalibaabe Den yejjiti yettorde bireedi, tawi ko bireediwal gootal pet He mari
ka nder laana. 1> lisaa yamiri be dundoo, o wi'i: «Reenee fota e lewen Fariisiyaabe Hen
e lewen *Heroodu on.»

16 Taalibaabe Den wi'indiri: «Ko o wi'iri dun, ko fii en maraa bireedi.»

17 Tisaa andi ko Be wi'i kon, o wi'i Be: «Ko fii hondun wi'andon ko bHay on maraa
bireedi? E on andaali, e on faamaali kadi? E hara BDerde mon den sattii? 18 Hidon
jogii gite, e hara on yi'ataa? Hidon mari noppi, e hara on nanataa? 1° Fewndo mi tayiti
bireediije den jowi fii yimbe Ben guluuje njowo, e on anditaali ko debeeje jelu heewude

tew kunte bireedi artirnodon?»
‘Be jaabii mo: «Ko de sappoo e didi.»

20 «Bay kadi mi tayitii bireediije den jeedidi fii yimbe Ben guluuje nayo, ko debeeje
jelu tew kunte bireedi artirnodon?»

d 8:10 8.10 Dalmanuuta» no wi'ee kadi «Magaduunay.

Be jaabii: «Ko de jeedidi.»
21 0 wi'i be kadi: «Hara on faamaali haa jooni?»

Fii no lisaa Wuntiniri Bund'o goo Bayti-Sa'iida

22 Bawto dun De yahi Bayti-Sa'iida. Be addani mo bundo, be jeeji mo yo o meemu mo
fii yo o sellin mo. 23 Onsay o jogii jungo bundo on, o nabi mo ka Haawo hodo. O wadi
tuuta ka gite on, o *fawi juude makko den e hoore makko, o landii mo, o wi'i: «Hida
yi'ude goddun?»

24 O Banti gite den, o wi'i: «Mido haccaade yimbe, kono mido yiirude be wa ledde
wonde yahude.»

25 Tisaa waditi kadi juude den ka gite makko. Bundo on ndaari tenyini, o ndikki, o
yi'i fow ko laaBi. 26 Onsay lisaa immintini mo yo o hootu ka makko e hoore himo wi'a:
«Wota a naatu ka hodo.»

Fii Qirritannde Petruusu nden
(Mat. 16.13-20; Luk. 9.18-21)
27 Nde Iisaa naatunoo e kodooli Seezariiya-Filiipu din, o landii taalibaaBe makko ben
ngal landal doo, o wi'i: «E wi'i yimbe ben, ko hombo woni lan min?»
28 ‘Be jaabii mo: «WobBe no wi'a ko onon woni Yaayaa lootaynoodo on, wobbe kadi
no wi'a ko onon woni lilitya, wobbe goo kadi no wi'a ko on goddo goo e annabaabe

Ben.»
29 0 landii DBe kadi, o wi'i: «Onon non wi'udon ko hombo woni lan min?»
Petruusu jaabii mo, wi'i: «Ko onon woni *Almasiihu on!»

30 [isaa yamiri De, tentini, wota be wowlan hay gooto ko hombo woni mo.

Fii Tampereeji lisaa din e Artugol makko ngol
(Mat. 16.21-28; Luk. 9.22-27)

31 Onsay o fuddii be jannude wonde bee *Bii-Aaden on tampa fota, awa kadi mawbe
Ben e hooreebe *yottinoobe sadaka Den haa nabani jannoobe fii Sariya on wikkoyto
mo, 0 waree, 0 immintinoyee ka nalaande tammere. 32 Tawi ko no laabiri o yewtata dii
piiji. Petruusu pottini mo sera, o woni mo e felugol.

33 Kono lisaa yeyyitii, o ndaari taalibaabe makko Ben, o feli Petruusu, o wi'i mo: «Yilto
Baawo an, yo Ibuliisa, ko fii miijooji maa din hinaa di Alla, kono ko di yimbe Ben!»

34 Onsay o noddi jamaa on e taalibaabe makko Ben, o wi'i De: «Kala faalaado jokkude
lan, yo o hayfintino, o yetta *leggal makko altindiraangal ngal,d o jokkammi. 35 Kala
faalaad'o dandude ngurndan mun, dan hayriray mo, kono kala non mo ngurndan mun
hayriraa sabu an min e Kibaaru Moyyo on, haray ontigi dandoyay dan. 3¢ E ko nafa
hondun woodani neddo hebugol aduna on fow, hayra wonkii mun kin? 37 Maa ko
hondun neddo ittata fii sottugol wonkii mun kin? 3% Awa kadi, kala hersirdo lan,
hersiri kongudi an din e hakkunde oo jamaa jinoowo wada junuubi, Bii-Aaden on kadi

hersiroyay mo tuma o ardoyi e mangural Ben makko ngal wondude e malaa'ikaabe
laabube Hen.»

10 wi'i Be kadi: «Ka hagiiga mi andinii on, no woodi wobbe e mon onon wonbe doo
ben, be maayataa ado Be yi'ude *laamu Alla ngun no ardi e doole.»

Fii Waylannde Mbaadi lisaa ndin
(Mat. 17.1-13; Luk. 9.28-36)

2 Balde jeegoo BHawto dun, lisaa yetti Petruusu e Yaaquuba e Yuuhanna, o nabi be
kambe tun e hoore fello toowungo. Mbaadi makko ndin waylii yeeso mabbe, 3 conci
makko din jalbi. Hakkee ko di rawni alaa wuppoowo e hoore ndii leydi labbiniroowo
non. 4lililya e Muusaa feenani Be, Be woni e yewtidugol e makko kanko lisaa.

d 534 834 «Yettugol leggal mun altindiraangal ngal» ko hebilagol jokkugol Iisaa haa maaya.

5 Onsay Petruusu yetti haala kan, o wi'i lisaa: «Karamoko'en, no moyyika wonen doo.
Darnen togooji tati, onon wonndu, Muusaa wonndu, Iiliiya kadi wonndu.» 6 (Tawi kanko
Petruusu o andaa ko o woni wowlude, ko fii hari kambe tato kulol heewii e mabBbe.)

7 Tun duulere ari buumi Be. Onsay hawa yalti ka duulere, wi'i: «0o doo ko Biddo an
yidaado. Hedlitee mo!»

8 Tun taalibaabe Ben ndaari binde don, Be yi'itaali hay gooto, si hinaa kambe tun e
lisaa.
9 E nder ko Be tippotoo kon ka fello, lisaa yamiri He wota He wowlan hay gooto ko

be yi'i kon, haa nde *Bii-Aaden on immintinaa e hakkunde maybe Hen woo. 10 Be
maanditii ngol kongol e nder yeddondirgol hakkunde mabBbe, hibe wi'a: «Ko hondun
woni immitagol e hakkunde maybe Hen?»

11 Onsay taalibaaBe Ben landii mo, Be wi'i: «Ko fii hondun jannooBe fii Sariya on bHen
wi'anta wonde ko liliiya haani arude taho?»

12 0 jaabii bBe, o wi'i: «Ko goonga liliiya aray taho, wattitoo fow. Ko hondun windii fii
‘Bii-Aaden on? Hinaa o tampay fota, o wikkee? 13 Kono mi andinii on liliiya ariino, kono
be wadiri mo no De faaliraa non, wano windori fii makko non.»

Fii no lisaa Selliniri Jinnaado goo
(Mat. 17.14-21; Luk. 9.37-43)

14 Bay Be hewtitii takko taalibaabe Ben, be yi'i jamaa duududo e jannooBe fii Sariya
on takko mabBe no yeddondira e mabBe. 15 No jamaa on yiirunoo lisaa, De paldi fota,
be dogi fii hiwroyagol mo. 16Kanko lisaa o landii be, o wi'i: «Ko e hoore hondun wondon
yeddondirde e mabbe?»

17 Onsay gorko goo e nder jamaa on jaabii mo wi'i: «Karamoko'en, mi addanii on
oo Biddo an gorko, mo jinnawii mbobindinayngii nangi. 1® Tuma ngii nangi mo woo,
ngii libay mo ka leydi, o yaltina ngurda, o natindira piiye den, o yoora ken. Mi torike
taalibaabe mon Ben radagol ngii jinnawii, kono He waawaali.»

19 Tisaa jaabii Be, wi'i: «Onon ko on jamaanu ngu gomdinaa. Ko haa honde tuma mi
wondata e mon? E ko haa honde tuma mi munpnantoo on? Addanee lan mo doo.»

20 Onsay Pe addani mo mo. No paykun kun yiirunoo lisaa, jinnawii ngin iirini kun,
kun yani ka leydi, kun woni e tallagol, yaltina ngurda. 2! Onsay lisaa landii ben paykun
kun: «Ko gila honde tuma dun hewtitii kun?»

Ben makkun jaabii: «Ko gila e booboyaagal makko. 22 Awa kadi soono woo jinnawii
ngin bugoto kun ka yiite e ka ndiyan fii mulugol kun. Kono si tawii hidon waawi god'dun,
yurmee men, wallon men!»

23 Tisaa kadi wi'i mo: «Wi'udaa si mido waawi! Fow no newanii gomdindo!»

24 Tun ben paykun kun ewnii, wi'i: «Mido gomdini! Kono wallitee lan ko fii gomdinal
an ngal no yakkanimmi!»

25 Bay lisaa yi'ii jamaa on no doga, ara e mabBe, onsay o tonani jinnawii ngin, o wi'i:
«Ko an, yo jinnawii mbobindinayngii, mi wi'ii ma yo a yaltu e makko, wota a naatitu e
makko hande kadi!»

26 Onsay ngii haaci, e hoore iiringol kun ko tiid1i, ngii yalti e makkun. Paykun kun wa'i
wa maykun, haa duudube wi'i: «Kun maayii!» 27 Kono lisaa jogii kun, immini, kun darii.

28 Bay wonii lisaa naatii ka suudu, taalibaabe makko Ben landii mo e gundoo, be wi'i:
«Ko fii hondun menen men waawaali rad’aade ngii jinnawii?»

290 wi'i Be: «Sifa ngii jinnawii, ko toragol Alla tun waawata ngii yaltinde.»

30 Onsay Pe iwi don, Be tayitoyi Jaliilu. Tawi lisaa faalaaka andee ko honto o woni,
31 ko fii hari himo jannude taalibaabe makko Ben, o wi'a Be: «Bii-Aaden on wattete e
juude yimbe ben, He wara mo. Balde tati Bawto maygol makko, o immitoo.» 32 Kono
hari taalibaabe Ben alaa faamude din kongudi, awa kadi be huli landitagol mo di.

Fii Burdo Teddude on e Hakkunde Mabbe
(Mat. 18.1-5; Luk. 9.46-48)

33 Onsay De hewti Kafernahuum. Bay De naatii ka suudu, lisaa landii Be, wi'i: «Ko
e hoore hondun wonnodon yeddondirde ka laawol?» 34 Kono Be deyyi, ko fii hari ka
laawol Be yewtidii fii andugol ko hombo Buri teddude.

35 Onsay kanko lisaa o joodii, 0 noddi sappoo e didoobe Ben, o wi'i Be: «Mo no faalaa
wonude arano, o wonay sakkitoro e di fow, kurkaadu fow.» 36 Onsay o yetti paykun, o
joddini kun hakkunde mabbe. Bay o hirbike kun, o wi'i Be: 37 «Kala jabudo paykun
tosokun e innde an, haray ko min tigi o jabi. Awa-le kala jabudo lan, haray hinaa min
tigi o jabi, kono ko Nuludo lan on.»

38 Onsay Yuuhanna wi'i mo: «Karamoko'en, men yi'ii goddo no radoo jinnaaji e innde
mo'on. Men tonani mo dun Bay o wondaa e amen fii jokkugol on.»

39 Kono lisaa wi'i: «Wota on tonan mo dun. Ko fii hay gooto waawataa wadude
kaawake moyyo e innde an, yiltoo kisan bawto dun, wowlammi ko boni. 4°Ko fii kala mo
wonaa gaio men, haray ko gido men. 4! Awa kadi, kala okkordo on ndiyan yareteedan
e innde an min, fii ko on Be *Almasiihu on, ka hagiiqa mi andinii on o fadataa mbarjaari

makko ndin few.
42 «Kono on mo woni sabu feggingol gokkun e koy paykoy gomdinkoy lan, haray ko

Buri mo moyyande ko kolmbireede tuntere hayre, o bugee ka baharu. 43-44 Si tawii jungo
maa ngon wonay sabu haa feggodaa, haray tayu ngo. Ko fii no Buru-maa moyyande
ka naataa ka ngurndan, hara ko a taya-jungoojo, edii a jogaade juude didi yahaa ka
jahannama, ka yiite nge daanotaako. 45-46 Si tawii-le koyngal maa ngal wonay sabu haa
feggodaa, haray tayu ngal. Ko fii no Buru-maa moyyande ka naataa ka ngurndan, hara
ko a taya-koyngaljo, edii a jogaade koyde didi, bugedaa ka jahannama. 47 Si tawii-
le yiitere maa nden wonay sabu haa feggodaa, haray awu nde. Ko fii no Buru-maa
moyyande ka naataa ka *laamateeri Alla hara ko mo a yiitere wootere, edii a jogaade
gite didi, bugedaa ka jahannama 48 ka gildi mabbe diin maayataa don e ka yiite ngen

daanotaako don.
49 «Ko fii kalaneddo lensinirte yiite. 5 Landan ko huunde moyyere, kono si dakamme

majjan on iwii, haray ko honno dakamme majjan on wattirtee? Wadee landan e mon
onon tigi, wondon e hoore Buttu.»

10

Fii Sertigal Yettindirbe
(Mat. 19.1-12; Luk. 16.18)
1 Onsay lisaa iwi don, o ari ka seraaji diiwal Yahuuda gada Yurdayniwol, jamaa on
mooDBii kadi takko makko. Wano o woowiri non, o woni e jannugol be kadi.
2 Onsay *Fariisiyaabe goo Badii mo fii ndarndagol mo, Be wi'i: «E hara no daganii
goddo accitugol beyngu mun?»
3 0 jaabii Be, o wi'i: «Ko hondun Muusaa yamiri on?»
4 Fariisiyaabe Den wi'i: «Muusaa no newnani ontigi wadangol Beyngu mun kaydi
sertigal, accita mo.»
5 lisaa kadi wi'i Be: «Ko sabu cattal mon bernde ngal wadi si Muusaa windani on nden
yamiroore. ¢ Kono ka fuddoode, Alla tagii be, o wadi Be gorko e debbo.
7 <Ko dun wadi si gorko selay ben mun e yumma mun,
humoo e Beyngu mun,
8 onsay kambe dido be wona gooto.>€
Dun haray hinaa be dido hande kadi, kono ko gooto. ® Awa wota goddo sendindir ko

Alla hawtindiri kon.»
10 Bay wonii Be naatoyii ka suudu, taalibaabe ben landii mo kadi fii dun. 11 O jaabii

be, o wi'i: «Kala accitudo Beyngu mun, yetti goddo goo, haray ontigi jeenii e telen-ma

makko. 12 Si debbo kadi seedii e moodi mun, yettoyaama ka goddo, haray on debbo kadi
jeenii.»

€ 10:8 10.8Fud. 2.24

Fii no Iisaa Du'orani Paykoy koy
(Mat. 19.13-15; Luk. 18.15-17)

13 Onsay yimbe ben addani mo paykoy fii yo o meemu koy, kono taalibaabe Ben tonani
Ben. 14 Bay wonii lisaa yi'ii dun, o tikki, o wi'i: «Accee paykoy koy ara e an, wota on hadu
koy, ko fii *laamu Alla ngun ko sifa makkoy wonani. 15Ka haqgiiqa mi andinii on, kala mo
jaBiraali laamu Alla ngun wa paykun, haray o naatataa ton few.» 16 Bawto dun o hirbii
paykoy koy, o *fawi juude makko dlen e makkoy, o du'anii koy.

Fii Hooreejo Aldudo on
(Mat. 19.16-30; Luk. 18.18-30)

17 Bay wonii lisaa fokkitii, onsay goddo dogi, ari, jiccii yeeso makko. O landii mo,
o wi'l: «Karamokoojo moyyo, hara ko hondun mi haani wadude fii yo mi heboy
*ngurndan poomayankejan dan?»

18 Onsay lisaa jaabii mo, wi'i: «Ko fii hond'un wi'irtaa mi moyyo? Hay gooto moyyaa si
hinaa Alla Bajjo on. 1 Hida andi yamirooje den: dun ko wota a ittu hoore, wota a jeenu,
wota a wujju, wota a seedito fenaande, wota a janfo hay gooto, teddinaa kadi yumma
maa e ben maa.»f

20 O jaabii, o wi'i: «Karamoko'en, mido wadude dun fow gila e cukankaaku an.»

21 Bay lisaa ndaaririi mo giggol, o wi'i mo: «No nakkan-maa fahin huunde wootere:
yahu yeeyitaa kala ko jeydaa, okkaa miskinbe Ben, dun wonanoyte keyee ka kammuuli,
onsay araa jokkaa mi.» 22 Bay on nanii din kongudi, o nirBinii, o yahi himo aani, ko fii
hari himo aldi fota.

Fii Accube ko Jeyi kon fow, Jokki Iisaa
23 Onsay kanko lisaa o wi'i taalibaabe makko Ben: «Emba no sattani jom jawle en ka

be naata ka laamu Alla.»
24 Taalibaabe Ben paldi fii din yewtereeji. Kanko lisaa o fillitii kadi, o wi'i Be: «Faybe

an, emba naatugol ka laamu Alla no satti. 25 No Buri weebande ngelooba ka mba rewa e
wuddere meselal edii ka jom jawle en naata ka laamu Alla.»

26 Taalibaabe Ben DBurti naldude kadi, Be woni e wi'indirgol: «E hara ko hombo
dandoytee?»

27 lisaa ndaari De, wi'i: «Dun waawantaako neddanke, kono Alla kan wonaa non, kala
huunde no waawanoo mo.»

28 Onsay Petruusu wi'i mo: «Awa e hino, men accii ko men jeyi kon fow, men jokkii
on.»

29 Jisaa jaabii, o wi'i: «Ka hagiiga mi andinii on, kala accudo suudu mun ndun e

musibbe mun Ben e bandiraabe mun Hen e yumma mun e ben mun e HibbHe mun Ben e
gese mun den sabu innde an nden e Kibaaru Moyyo on, 30 0 heboyay ko Buri dun laabi
teemedere: cuudi e musibBe e bandiraabe e neeniraabe e BibbHe e gese e cukkeede ka
aduna doo. Ka aduna aroyoowo o heboyay ngurndan poomayankejan. 3! Kono wonbe
yeeso buy wontiroyay Daawo, baawoobe Hen wontiroya yeeso.»

Fii ko Saatii HeDoyde lisaa kon
(Mat. 20.17-19; Luk. 18.31-34)

32 Nde tawnoo hibe ka laawol fii yahugol Yerusalaam, lisaa wonti yeeso mabbe,
taalibaabe Ben paldi, jokkunoobe Ben kadi huli. Iisaa pottini sappoo e didoobe
Ben sera, o woni Be e yewtugol ko heboyta mo kon. 33 0 wi'i Be: «Awa hiden
yahude Yerusalaam. Bii-Aaden™ on wattete e juude hooreebe yottinooBe sadaka ben
e jannooBe fii Sariya on Ben, Be happana mo wareede, He watta mo e juude Be wonaa
Yahuudiyanke Ben, 34 ben jala mo, Be tutta e hoore makko, BHe focca mo, onsay be wara
mo. Balde tati bawto dun o immitoo.»

Fii ko Yaaquuba e Yuuhanna Torii lisaa kon
(Mat. 20.20-28; Luk. 22.25-27)

35 Onsay Yaaquuba e Yuuhanna, dun ko bibbe Zabadii ben, Dadii lisaa, e wi'i mo:
«Karamoko'en meden faalaa yo on wadan men ko men torotoo on kon.»

36 0 wi'i Be: «Ko hondun faaladon yo mi wadan on?»

37 Be wi'i mo: «Ko yo on newnan men joodoyagol ka laamu mon darjinngu, goddo e
amen wonira ka naamo mon, oya on ka nano mon.»

38 Kono lisaa wi'i De: «On andaa ko wondon lan toraade. E hara on waaway yarirde
jardukun tampere kun mi yarirta kun, maalooteede lootannde tampere nde mi lootoytee

nden?»
39 Be jaabii: «Men waaway.»

lisaa wi'l Be kadi: «Ko goonga on yariray jardukun kun mi yarirta kun, e on lootete
lootannde tampere nde mi lootoytee nden. 40 Kono fii joodoyagol ka naamo an maa ka
nano an, hinaa min yedata dun: don no yedaa De fii mun ebbanaa Hen.»

41 Bay Beya taalibaabe sappo nanii dun, be fuddii seytinande Yaaquuba e Yuuhanna.
42 Onsay lisaa noddi Be, o wi'i: «<Hidlon andi bee Be jogitorden wa hooreebe diya leyyi
no laamori di doole, awa kadi lambe mabbe bHen no feyyintini laamu ngun e hoore
mabDbe. 43 Kono onon, wota on wa'u wa Ben. Kala faalaado wonde teddudo e hakkunde
mon, yo wonu kurkaadu mon. 44 Awa kadi kala faalaado wonde yeesoojo e hakkunde

mon, yo wonu maccudo fow, 45 ko fii Bii-Aaden on ardaali fii kurkanegol, kono ko fii
kurkanagol, okkitira ngurndan mun dan fii cottudi duudube.»

Fii no lisaa Wuntiniri Bundo Yeerikoo
(Mat. 20.29-34; Luk. 18.35-43)

46 Onsay Be hewti Yeerikoo. Bay wonii kanko lisaa e taalibaabe makko ben e jamaa
duududo on Be yaltii don, tawi bundo torotoodo no wi'ee Bartimaawu, on ko biddo
oo wi'eteedo Timaawu, no joodii ka sera laawol. 47 O nani wonde ko lisaa oo jeyaado
Naasirata woni feyyude. Onsay o woni e ewnagol, wi'a: «Ko an yo lisaa, Bii Daawuuda,
yurminan!»

48 Duudube feli mo fii yo o fanku, kono o Burti ewnaade, wi'a: «Ko an yo bii
Daawuuda, yurminan!»

49 Onsay lisaa dartii, o wi'i: «Noddee mo!»

Be noddi bundo on, e hoore hibe wi'a mo: «Wakkilo, immodaa, himo noddude mal!»
50 Bundo on kadi bugii dolokke mun on, immii tinna, o ari e lisaa.

51 Onsay lisaa jaabii mo, wi'i: «Ko hondun faalad’aa yo mi wadane?»

Kanko bundo on o wi'i mo: «Karamoko'en, ko yo mi hettu giide an den.»

52Jisaa wi'i mo kadi: «Yahu, gomdinal maa ngal hisinii ma.» Don kisan o wunti, o woni
e jokkugol lisaa e yaadu ndun.

11

Fii Naatugol lisaa Yerusalaam
(Mat. 21.1-11; Luk. 19.28-40; Yhn. 12.12-19)

1 Bay wonii be Badike Yerusalaam haa Be hewtii Bayti-Faazii e *Betanii, dun ko takko
Fello *Zaytuuni ngon, kanko lisaa o nuli taalibaabe makko diido, 2o wi'i Be: «Yahee e
ngoo hodo wongo yeeso mon doo. No naatirdon e maggo on taway don mbabun kun
goddo waddaaki haa hande no humii don. Hunton kun, addon. 3 Si goddo aru on e
landaade: Ko hondun wadanton dun?, on wi'ay mo: <Ko haaju Koohoojo on yani e
makkun. O artiray kun ko neebaa.» »

4 Onsay De yahi, be tawi mbabun no humii ka yaasi e binde dambugal ka datal, be

hunti kun. > WoBbe e wonnoobe don ben wi'i Be: «Ko hondun wadi si hidon huntude
mbabun kun?» ¢ Be jaabori no Iisaa wiirunoo Be non. Onsay be acci Be yahi. 7 Be addani

lisaa mbabun kun. Be ndaddani mo conci mabBbe din e hoore makkun. lisaa joodii e
hoore makkun. 8 Yimbe buy ndaddani mo conci mun din ka laawol, wobbe caldi di be
saltii ka buruure din. ° Tawi hikkornoobe yeeso makko Ben e iwtirnoobe Haawo Hen no
ewnaade wi'a:

«*Hosannaa!
Yo barki wonan oo wondo arude e innde Joomiraado on!

10 Barki wonanii nguu laamu wongu arude,

dun ko nguu laamu ben men Daawuuda!

Darja Burdo toowude wonanii ma!»8
11 Bay lisaa naatii Yerusalaam, o yahi ka *juulirde mawnde, o taskii fow. Nde tawnoo
nibbii, o yahi Betanii kanko e sappoo e didoobe Hen.

Fii no lisaa Hudiri Yibbehi
(Mat. 21.18-19)

12 Bimbi nden nande, ko De yaltata Betanii, kanko lisaa o weelaa. 13 0 haynii yibbehi
maruki haako ka wodditii. O yahi ndaarugol si o taway ton goddun. Bay o badike o
tawi ko haako tun, ko fii hari hinaa dabbunde yibbe. 4 Onsay o wi'i ki: «Wota goddo
JNaamitu hande kadi bibbe maa Ben.» Taalibaabe makko Ben nani ko o wi'i kon.

Fii no Iisaa Radori YeeyooBe bBen ka Juulirde Mawnde
(Mat. 21.12-17; Luk. 19.45-48; Yhn. 2.13-16)

15 Bay De hewtii Yerusalaam, lisaa naatiri ka dingiral juulirde mawnde, o woni e
radagol yeeyaynoobe Ben e soodaynooBe Hen ka juulirde. O wayliti taabe wadlaynoobe
sensa-sensita Den e julle yeeyaynoobe gabooji Ben. 16 Tawi o jabataa hay gooto nabora
goddun ka nder dingiral juulirde, 17 e hoore himo jannaynoo Be, wi'a: «Hinaa no windii:
«Suudu an ndun innoyte suudu torordu ndu leyyi din fow torotoo Alla e mun?>h Kono
onon on wattii ndu fammeere wuybe!»i

18 Kono bBay hooreebe *yottinoobe sadaka Ben e jannooBe fii Sariya on nanii dun, be
woni e dabBugol feere no He sahinbinira mo. Kono tawi hibe huli mo, ko fii hari jamaa

on fow no naldidi e ko o jannata kon. 1 Bay nibBii, lisaa e taalibaabe mun Ben yalti ka
saare.

Jannde fii Yibbehi kin
(Mat. 21.20-22)

20 Wa ko De feyyata bimbi, taalibaabe Ben yi'i kiya yibbehi no yoori haa ka dadi.
21 Onsay Petruusu anditi ko feyyi kon. O wi'i lisaa: «Karamoko'en, ndaaree! Yibbehi ki
hudunodon kin yoorii!»

22 isaa yetti haala kan, wi'i Be: «Gomdinee Alla! 23 Ko fii, ka haqiiqa mi andinii on, si
goddo wi'u ngoo fello yo ngo boro doo, ngo yaha ka baharu, hara o sikkitaaki ka bernde
makko, hara himo gomdini ko o wi'i kon waday, dun wadante mo. 24 Ko dun wadi si mi
wi'ay on, kala ko landidon e nder toragol Alla, hoolee on hendike dun, dun wadante on.
25Nde hidon toroo Alla, hara hidon seytinani goddo, yaafee mo, fii no Ben mon Wondo
ka kammu on yaaforana on onon kadi bonnereeji mon din. 26 Kono si on yaafanaaki De,
haray Ben mon Wondo ka kammu on kapiun kadi yaafantaako on bonnereeji mon din.»

Lande fii Bawgal lisaa ngal
(Mat. 21.23-27; Luk. 20.1-8)

27 Be yiltitii kadi Yerusalaam. E nder ko lisaa jindata kon ka nder juulirde mawnde,
hooreebe yottinoobe sadaka Hen e jannoobe fii Sariya on wondude e mawbe Ben ari e
makko. 28 Be wi'i mo: «Ko e ley kongol hombo wondaa wadude dun e ko e ley kongol
hombo wondaa fii ko wond’aa wadude koo?»

29 lisaa jaabii De, wi'i: «Min kadi mi landoto on huunde wootere. Si on jaabike lan,
onsay mi yeetoto on ko e ley kongol hombo mi woni wadirde dun. 3°E hara lootugol ko
Yaayaa lootaynoo yimbe Ben kon, ko honto iwri: ko ka arsi, kaa ko e neddanke? Jaabee
lan.»

31 Kono Be wi'indiri: «Si en jaabike mo ko ka arsi iwri, o wi'ay en ko hondun hadunoo
gomdinen mo? 32Si en jaabike mo-le ko e neddanke dun iwri.» (E hin-le hibe huli jamaa
on, ko fii fow no jogori Yaayaa wa annabaajo tigi.) 33 Onsay De jaabii lisaa: «Men andaa.»

Kanko kadi o wi'i Be: «Min kadi mi wowlantaa on ko e ley kongol hombo mi woni
wadirde dun.»

12

Misal Yettaangal e Halfinaabe Tutateeri Wiiniu
(Mat. 21.33-46; Luk. 20.9-19)

1 Bawto dun Iisaa woni kadi yewtirgol Be mise, o wi'i Be: «Goddo tutuno *wiinu, o
howi tutateeri ndin, o jasi ngayka fii ka wiipiu on oyyee, o wadi bente ka reenoowo on
wona, o halfini ndi remoobe wiipu Ben, o yahi safaari. 2 Bay saa'i sonitugol wiipu on
hewtii, o immini kurkaadu makko haa e remoobe wiinu ben fii yo BHen jonnan mo Hibbe
wiinu geBal makko ngal. 3 Kono Hen hendii mo piyi, Be immintini mo juude mehe. 40
immini kurkaadu makko goo kadi, be piyi ondon kadi e hoore, Be hersini. 50 immini
kadi tammo, be wari on. E duudube be o imminnoo piyaa, wobBe waraa.

6 «Tawi ko biddo makko yidaado on tun o luttirnoo. Ka sakkitorun o immini mo haa
e mabBe, himo wi'a: «Be teddinay biddo an on.»

7 «Kono kamBe remooBe wiinu Hen Be haldi: Bay ko oo woni ronoowo on, waren

mo, dun ndondi ndin wontanay en!> 8 Onsay bDe nangi mo, Be wari, Be bugii ka Haawo
tutateeri wiijiu.»

9 lisaa wi'i kadi: «Jooni non, hara ko hondun jom ndin tutateeri wiinu wadata ben?
On aray, re'a Ben remooDe wiinu, o jonna tutateeri ndin wobbe goo.» 10 Onsay lisaa wi'i
be kadi: «E hara on jangaali ko bindi din wi'i kon? Ko fii hidi wi'i wonde:

Hayre nde mahoobe Ben hawkunoo nden

wontii hittunde ka sobbundu.
11 Dun ko e Joomiraado on iwri,

dun no hawnii e gite men!> »]
12 Bay be faamii wonde ko fii mabbe lisaa wadani ngal misal, Be woni e dabbugol feere
no Pe nangira mo, kono hari hiBe huli jamaa on. Onsay be acci mo don, Be yahi.

Fii no Iisaa Ndarndoraa fii YoBugol Sagalle
(Mat. 22.15-22; Luk. 20.20-26)

13 Onsay Be immini e Iisaa *Fariisiyaabe goo e yimbe Heroodu goo fii ko nangira mo
kongudi makko din. 4 Ben ari, wi'i mo: «Karamoko'en meden andi ko on nundube,
awa kadi on denyotaako hay gooto, ko fii on burdindinaa yimbe Ben, hidon jannirde
laawol Alla ngol goonga. E hara no haani ka men yoba lando mawdo Roomu on sagalle,
kaa haanaa? Meden haani yobude kaa men haanaa yobude?»

15 Nde tawnoo lisaa no andi faasiqiyaagal mabbe ngal, o jaabii De, o wi'i: «Ko fii
hondun ndarndorton mi? Addanee lan *dinaruuru, mi ndaara.» ¢ Be addi wooturu.
lisaa landii be wi'i: «Ko nandolla hombo e bindi hombo woni e mayru?»

Be jaabii: «Ko land'o mawdo Roomu on.»

17 Onsay o wi'i Be: «Jonnitee lando mawdo Roomu on ko makko kon, jonniton Alla
kadi ko mun kon.» Be paldi e makko.

Fii Sadduusiyaabe Den e Ummutal ngal
(Mat. 22.23-33; Luk. 20.27-40)

18 Sadduusiyaabe*, wi'ube wonde ummutal alaa Ben, ari landii lisaa, be wi'i mo:
19 «<Karamoko'en, e hino ko Muusaa wi'i men kon: Si godd'o maayii accii beyngu e baawo
biddo, haray minniraawo on maydo no haani yettude on keynguujo mo o acci fii no o
hebirana on kotiraawo makko jurriya. 20 Tawa non ben Bibbe ko be njeedido. Arano
on jombii, maayii, accaali jurriya. 2! Dimmo on kadi yettii on keynguujo, maayii, accaali

jurriya. Tammo on kadi wano non. 22 Tawii hay gooto e Ben njeedido accaali jurriya.
Bay feyyii e mabbe be fow, debbo on kadi maayii. 23 Bay hari ben njeedidoo non resii
on debbo, ko hombo e Ben on debbo wontanoyta ka ummutal?»

24 Jisaa jaabii Be, wi'i: «E hino ko wadi kon si hidon e nder palji, ko fii on alaa faamude
bindi din, on alaa faamude kadi bawgal Alla ngal. 25 Ko fii ka ummutal, worbe bHen
resataa, rewbe Ben kadi resetaake, kono Be wa'ay wa malaa'ikaabe ben ka kammuuli.
26 E on jangaali ka deftere Muusaa fii maybe ben kan e ummutal maBbe ngal, ko Alla
daalani mo kon ka binde pitahun, wonde: <Ko min woni Alla Ibraahiima e Alla Issaaqa e

Alla Yaaquuba»?k 27 Awa Alla wonaa Alla maybe Ben kono ko o Alla wurbe Ben. Awa on
faljii few!»

Fii Yamirooje Burde Mawnude den
(Mat. 22.34-40; Luk. 10.25-28)
28 Goddo e jannooDe fii Sariya on Ben, Bay nanii ko Be yewtidi kon, o ndaarii kadi
o tawii lisaa jaaborii no moyyiri, o Badii, o landii mo: «E nder yamirooje den fow ko
hondun adii?»
29 Jisaa jaabii, wi'i: «E hino ko adii kon: <Heditee yo *Banii-Isra'iila'en, AllaJoomiraado
men on ko Joomiraado gooto, 30awa kadi yo a yidir Alla Joomiraado maa on bernde maa

nden fow e wonkii maa kin fow e hakkil maa kin fow e doole maa den fow.,m 31E hino ko
hikki don kon: «Yo a yidir pokondo maa on wano yidirdaa hoore maa non. Yamirooje

goo Bburde dee mawnude alaa.» »n

32 On jannoowo fii Sariya on wi'i mo: «MoyYyii, yo karamoko'en, on wowlii goonga
wi'ugol Alla ko Bajjo, goddo goo kadi alaa ko wonaa kanko, 33 yidira mo Bernde mun
nden fow e hakkil mun kin fow e doole mun d’en fow, e yidirgol pokondo mun wa hoore
mun, dun no Buri sadakaaji sunneteedi din fow e diya sadakaaji fow.»

34 Bay lisaa ndaarii tawii o jaaborii hakkil, o wi'i mo: «A woddondiraa e *laamu Alla
ngun.» Bawto dun hay gooto suusaali mo landaade.

Fii Hakkunde Almasiihu on e Daawuuda
(Mat. 22.41-46; Luk. 20.41-44)

35 Wa fewndo ko lisaa jannata ka *juulirde mawnde, o wi'i: «Ko honno jannoobe fii
Sariya on Ben waawiri wi'ude wonde *Almasiihu on ko jurriya Daawuuda? 3¢ E hin-le,
immorde e *Ruuhu Seniido on, Daawuuda tigi no wi'i:

Joomiraado on daalani Joomi an on:

Joodor ka sengo an naamo,

haa mi wada aybe maa ben ka ley teppe maa.J1
37 «Daawuuda tigi wi'ii Almasiihu on Joomi», haray ko honno non Almasiihu on woniri
jurriya makko?»

Tawi jamaa duududo no hedii mo e nder weltaare.

38 0 wi'i Be e nder ko o waajotoo kon: «Reenee e Bee jannooBe fii Sariya on, dun ko bee
yidube jindidugol e dolokkaaji njani, yidi hiwreede ka fottirde, 3° yidi saffawol aranol
ngol ka juulirde, yidi ndaddule arane dlen ka nafagol. 40Hibe jatta galleeji keynguube,
hibe junna julde mabbe fii yiingo. Awa Ben heboyay paawooje burde sattude.»

Fii Sadaka mo Keynguujo on Itti on
(Luk. 21.1-4)

41 Onsay lisaa joodii ka yeeso arkawal sadaka, o woni e ndaarugol wadaynoobe ton
kaalisi Ben. Aldube buy wadi ton kaalisi duududi. 420 yi'i kadi keynguujo baaso no
liba ton tammahoy didoy, fotaykoy e peccun gootun si mbuudu feccaama nay. 43 Onsay
kanko lisaa o noddi taalibaabe makko Ben, o wi'i Be: «Ka hagiiga mi andinii on, ko oo
keynguujo baaso itti kon no buri ko Beya fow itti kon wadi ka arkawal sadaka. 44 Ko fii

beya fow ko ko Burtani dun kon He wadi, kono kanko keynguujo on e waasidude, ko ko
o mari kon fow fii ko o wuurira o wadoyi ton.»

13

Maandeeji fii Artoygol lisaa Almasiihu on
(Mat. 24.1-2; Luk. 21.5-6)

1 Wa fewndo ko lisaa iwata ka *juulirde mawnde, god'do e taalibaabe makko Hen wi'i
mo: «Karamoko'en, ndaaree kaaye labaade e darnoodi fotundi!»

2 Jisaa jaabii mo, wi'i: «A yi'ii ndii darnoodi mawndi? Hay hayre e hoore hayre
luttoytaa doo ko lancaaka.»

3 Onsay o joodoyii ka Fello *Zaytuuni yeeso juulirde nden. Onsay Petruusu e Yaaquuba
e Yuuhanna e Andaraawu landii mo e gundoo, 4 be wi'i: «Yeeto men ko honde tuma dun
wadoyta, e ko hondun wonoyta maande laatagol dun fow?»

5> Onsay lisaa wi'i De: «Reenee fii wota hay gooto faljin on, ¢ ko fii buy aroyay baarora
innde an nden, hara no wi'a ko kanun woni *Almasiihu on. Awa Den faljinoyay yimbe
duudube. 7 Awa kadi, nde nanoydon fii hareeji no wowlee woo, e haalaaji fii gereeji,
haray wota on hulu, ko fii bee dun wada, kono hinaa don wonata lannoode nden.
8 Hareeji kadi wadoyay hakkunde leyyi din. Laamateeriiji din kadi immondirana,
dimbande leydi wadira e nokkeeli goo, heegeeji kadi wada. Ko dun wonata fuddoode
sattendeeji nanditaydi e muuseendi npata din.

9 «Awa reenee hoore mon, ko fii be naboyay on ka paawirdi, be foccoya on ka
juulird’e, nabedon ka yeesoobe bHen e ka lambe Hen sabu an, fii ko wonana be seedee.
10 Kono ko adii kon bee Kibaaru Moyyo on fenninanee leyyi din fow. 1 Kono tuma be
nabi on fii wattugol on e joge, wota on jiboyo ko wi'on. Kono wowlee ko longinadon e
on saa'i don kon tigi. Ko fii haray hinaa onon woni wowlude, kono ko *Ruuhu Seniido
on. 12Xo fii goddo yettoyay musiddo mun, watta mo e joge fii yo o ware, baabaajo kadi
warra non biddo mun. Faybe Ben kadi hawtanoyoo mawBe mun Hen, He wona sabu
haa be waree. 13 Fow anoyay on sabu innde an nden. Kono mo yannike dun haa ka
lannoode, o dandoyte.

14 «Nde yi'udon huunde harmunde caabinaynde nden daakike ka nde haanaa wonude
don woo,9 (haray yo jangoowo on faamu), onsay yo hodube ka diiwal Yahuuda Ben
dogir ka pelle. 15 0n wondo ka fowtorde hoore suudu mun wota tippano goddun ka
nder suudu. 16 On wondo kadi ka ngesa wota yiltito fii yettugol dolokke mun on. 17 E
nder den balde don, bone wonanay sowiibe Ben e muyninaybe Hen. 18 Awa toree fii
wota dun ardu ndungu. 1°Ko fii satteende waday e den nalaade nde sifa mun wadaali
haa hande, gila ka fuddoode aduna mo Alla tagi, e nde Buri mun waditataa han kadi.
20 Si tawno Joomiraado on raBbindinaano den nalaade, hay gooto dadataano, kono o
rabbindinay de sabu subaabe be o subii Hen.

21 «Awa si goddo aru on e wi'oyde wonde: <Almasiihu on no doo!> maa <himo daals,
wota on hoolo mo. 22 Ko fii waditiibe almasiihu e waditiibe annaba feenoyay, be
wadoya maandeeji e kaawakeeji fii no Be faljinira hay subaabe Ben, si no gasaynoo.
23 Awa reenee, ko fii mi *hiitanike on fii dun fow.»

Fii Ardu Bii-Aaden on, dun ko lisaa
(Mat. 24.29-31; Luk. 21.25-28)

24 «Kono e den nalaade, Hawto nden satteende, <Naange ngen nibbitay, tawa
lewru ndun jalbataa, 25 koode den ka kammu kadi yana, ko tiidi kon ka kammu kadi
dimboyoo.)p

26 «Ontuma non *Bii-Aaden on yi'oyte, no ara e duule, hara himo arda e bawgal
mawngal e mangural. 27 Onsay o nuloya malaa'ikaabe makko Ben, o mooba subaabe

makko Den gila funnaange hebi hirnaange e gila nano hebi naamo, gila ka leydi haa ka

kattudi kammuuli.
28 «Yo misal yibbehi kin wonan on gandal. Nde caldi makki on heccidiri, di wiliti,

on andanay hoore mon wonde setto ngon Badike. 29 Ko wano non kadi, no yiirudon dii
piiji no wadla woo, haray andee wonde *Bii-Aaden on Hadike ka dambugal. 30Ka haqiiqa
mi andinii on, dun fow waday ado nguu jamaanu feyyude. 3! Kammu ngun e leydi ndin
feyyay, kono min kongudi an din feyyataa.

32 «Kono hay gooto andaa fii nden palaande e on saa'i, hinaa hay malaa'ikaabe ben
ka kammuuli, hinaa hay Bid'do on, kono ko Baabaajo on tun andi fii nden palaande e on
saa'i. 33 Awa reenee, wattanon yiila! Ko fii on andaa nde on saa'i wonata. 34 Dun no wa'i
wa neddo wondo yahude safaari, acca suudu mun, o halfina mo kala e kurkaaduube
makko Ben golle mun, o yamira wondo ka dambugal on aynugol. 35 Awa, wattanee yiila,
ko fii on andaa nde jom suudu ndun artata, si ko kiikiid'e, maa si ko tumbere jemma, maa
si ko nde ndonto no yogga, maa si ko bimbi. 36 Hulee wota o aru cuppet, o tawa hidon
daanii. 37 Ko mi wowlani on kon, ko fow mi wowlani: wattanee yiila!»

14

Fii no HooreeBe Diina Ben Haldiri Janfagol lisaa
(Mat. 26.1-5; Luk. 22.1-2; Yhn. 11.45-53)
1 Tawi, si balde didi feyyii, *Juldeere Yawtaneede nden e *Juldeere Bireedi e Aldaa
e Lewen den waday.q Tawi hooreebe yottinoobe sadaka Hen e jannoobe fii Sariya on
bBen no dabbaynoo ko honno Be nangirta lisaa yoyre, Be wara mo. 2 Tawi hibe wi'a:
«Hinaa ka fewndo juldeere, fii wota murtaldu wadlu e hakkunde jamaa on.»

Fii no Debbo Juuriri Nebban ka hoore lisaa
(Mat. 26.6-13; Yhn. 12.1-8)

3 Nde tawnoo lisaa no ka saare *Betanii ka suudu Sim"'uunu oo nawnunoodo damajan,
wa fewndo ko o joodi fii nafagol, debbo naati. Tawi on debbo no jogii tindohun hayre
daneere tew angiri laabundi, satta-cogguuri, no wi'ee naar>. On debbo fusi tindohun
kun, o juuri angiri ndin ka hoore Iisaa.

4 WobbBe e taalibaabe Ben seytini, be wi'indiri: «Ko hondun woni nafa bonnugol
ndii angiri? ° Ko fii en waawayno ndi yeeyude Buri *dinaruuji teemedde tati, okken
miskinbe Ben!» Onsay be feli debbo on.

6 Kono lisaa wi'i: « Tertee mo! Ko fii hondun sattinanton mo? Ko kuugal moyyal
o wadanimmi. 7 MiskinBbe Ben kan, hidon wondi e mabbe soono woo, on waaway be
wadande ko moyyi nde faaladon woo, kono min, on wondataa e an soono woo. 8 Kanko
debbo on o wadii ko o waawi kon: o urnii Bandu an ndun ado ndu surreede. 2Ka hagiiqa
mi andinii on, kala ka oo Kibaaru Moyyo fenninaa e aduna on, fii koo ko oo debbo wadi
kadi sifete, o anditanee.»

Fii no Yudaasi Janfori lisaa
(Mat. 26.14-16; Luk. 22.3-6)

10 Onsay goddo e *sahaabaabe lisaa Ben sappoo e dido, dun ko Yudaasi Iskariiyu,
yahi tawoyi hooreeBe yottinoobe sadaka Ben, fii no o wattira lisaa e juudie mabBe. 11 Be
hedii mo, Be weltori dun, Be fodi mo yeenugol mo kaalisi. Onsay, kanko Yudaasi, o woni
e dabbugol feere no o wattira lisaa e juude mabbe.

Fii Nafakka Juldeere Yawtaneede nden
(Mat. 26.17-29; Luk. 22.7-23; Yhn. 13.21-30)
12 Ka nallal aranal Juldeere Bireedi de Aldaa e Lewen den, dun ko pande baalun kun
hirsetee, taalibaabe lisaa Ben wi'i mo: «Ko honto faaladon yo men moyyinanoy on
nafakka Juldeere Yawtaneede nden?»

q 14:1 14.1Egg. 12



Markuusa 14:13 63 Markuusa 14:42

13 Onsay o immini dido e taalibaabe makko Ben, o wi'i De: «Yahee ka saare. On
fottay e gorko rondiido loonde ndiyan, on jokkay mo. 14Ka o naatiri woo, on wi'ay jom
ndun suudu: <Karamoko'en wi'ii men yo men lando on ko honto be weerata, be nafoda
e taalibaabe mabBe Hen nafakka Juldeere Yawtaneede nden?> 15 Ontuma o hollay on
konkooru njanndu, weyyitaandu wertaa, ka koore dow. Ko don moyyinton.»

16 Bay taalibaabe Den yahii, be hewtoyii ka saare, Be tawroyi no o haalirannoo be
non, Be moyyini nafakka juldeere nden.

17 Bay niBbii, kanko lisaa o ardi e sappoo e didooBe Hen. 18 Wa fewndo ko Be joodii,
hibe nafaade, kanko lisaa o wi'i Be: «Ka hagiiga mi andinii on, goddo e mon, mo mi
woni hawtidude, janfoto lan.»

19 Onsay De fuddii aanude fota, mo bee e mabBbHe woni e wi'ugol mo: «E hara ko min?»

20 O jaabii Be, o wi'i: «Ko goddo e onon sappoo e didoobe Hen, dun ko on mo mi
yollidi jungo e miran gooto. 2! Awa *Bii-Aaden on no yahude wano fii makko windori
non, kono bone wonanii on janfotoodo Bii-Aaden on! Ko Burnoo moyyande on neddo
ko si o jibinanooka!»

22 E nder ko Be naamata kon, lisaa yetti bireedi. Bay o gaynii du'aade, o tayiti, o jonni
be, e hoore himo wi'a: «Jabee naamon, dundoo ko bandu an ndun nii.»

23 0 yetti kadi jardukun wadorkun njaram, o jarni Alla, o jonni Be, Be fow be yari. 240
wi'i Be kadi: «Dundoo ko yiiyan an dan nii, yiiyan *ahadi hibboyteedan fii duudube.
25 Ko fii ka haqiiqa mi andinii on, mi yaritataa hande kadi njaram bibBe *wiinu haa
JNande mi yaritoyta njaram wiiiu kesan ka *laamateeri Alla.»

26 Bay wonii De beytii beyti Zabuura, De yahi ka Fello *Zaytuuni.

Fii no lisaa Hiitori fii Yeddannde Petruusu nden
(Mat. 26.31-35; Luk. 22.31-34; Yhn. 13.36-38)

27 Onsay lisaa wi'i Be: «On fow on selay lan, ko fii no windii: <Mi waray ngaynaako on,
wuro baali ngon saakoo. I 28 Kono tuma mi immintinaa, mi hikkanto on yeeso, tawoyon
mi Jaliilu.»

29 Petruusu wi'i mo: «Hay si fow selay on, min dun wonantaa lan!»

30 Onsay lisaa jaabii mo, wi'i: «Ka hagiiga mi andinii ma, hande e oo jemma tigi, ado
ndonto yoggude laabi didi, haray a yeddii fii an laabi tati.»

31 Kono Petruusu tentini fota, o wi'i: «Hay si tawii bee mi maayida e mon, mi yeddataa
fii mon few!» Beya fow kadi wi'iri non.

Fii no Iisaa Torori Alla ka wi'etee dlon Jatsaymaani
(Mat. 26.36-46; Luk. 22.39-46)

32 Bawto dun Pe yahi e ndee nokkuure wi'eteende *Jatsaymaani. Kanko Iisaa o wi'i
taalibaabe makko bBen: «Joodee doo haa mi toroyoo.» 330 nabori Petruusu e Yaaquuba
e Yuuhanna. Onsay, o fuddii hebude annde e sokola, 340 wi'i Be: «Wonkii an kin no aani
haa e mayde. Wonee doo, hiiren.»

35 0 yahi yeeso seeda, o sujji, o torii, o wi'i: «Si no gasa yo oo saa'i yawtan.» 36 O wi'i
kadi: «Abba*, Baaba an, hida waawi kala huunde. Yo kun jardukun tampere pottito lan.
Kono non wota faale an on wadu, kono yo faale maa on wadu.»

37 0 artoyi e taalibaabe Ben, o tawi Be daanike. O wi'i Petruusu: «Sim'uunu, a
daanike? Jaka a waawaali hiirude hay saa'i gooto? 38 Hiiree torodon fii wota on naatu e
jarrabi. Wonkii kin no yidi wadugol ko moyy1i, kono Bandu ndun no lo'i.»

39 0 wodditii Be kadi dimmun, o torii, o fillitii diya kongudi. 40 O artoyi kadi, o tawi
be daanike, ko fii hari gite mabbe den teddii. Tawi be andaa ko He wi'a mo.

410 artoyi tammun, o wi'i Be: «E on daani kadi, fowtidon? Jooni yonii, saa'i on hewtii.
Awa Bii-Aaden on no watteede e juude junuubanke'en. 42 Immee mahen, ko fii wondo
janfaade lan on badike!»

Fii no lisaa Nangiraa
(Mat. 26.47-56; Luk. 22.47-53; Yhn. 18.3-12)

43 E nder ko o yewtata kon, hawrondiri Yudaasi, tawdaado e sappoo e didoobe ben,
hewtidii e jamaa jogiido kaafaaje e bedi, immorde e hooreebe yottinoobe sadaka Hen e
jannooDBe fii Sariya on Ben e mawbe Hen.

44 Tawi wondo mo janfaade on wadaniino be ndee maande doo, o wi'i: «Mo mi hirbii
woo, haray ko on. Nangee mo, nabon, aynon mo fota.» 45 Tun o hewti, o Badii lisaa,
e hoore himo wi'a: «Karamoko'en!» Onsay o hirbii mo. 4 Onsay Den yimbe fawi lisaa
juude, Be nangi mo. 47 Tun goddo e wonnoobe don Hen sorti kaafa mun kan, o soppi
kurkaadu yottinoowo mawdo sadaka on, o itti mo nowru ndun.

48 Onsay lisaa wi'i: «Hidon ardi e kaafaaje e bedi fii nangugol lan wa si ko ngujjo
arandon? 4°E hin-le mido wondi e mon nande woo ka *juulirde mawnde, mido janna,
on nangaali lan. Kono dun wadiri fii ko windanoo kon yo laato.» 50 Onsay be o wondunoo
Ben fow acci mo don, dogi.

51 Suka waaniido suddaare tun jokki mo, Be nangi mo kanko kadi. 52 Kono o sortii, o
acci don suddaare nden, o dogi, o Bornaaki.

Fii no lisaa Addiraa Yeeso HooreeDe Diina Den
(Mat. 26.57-68; Luk. 22.54, 22.63-71; Yhn. 18.12-14, 18.19—24)

53 Onsay De nabi lisaa ka yottinoowo mawdo sadaka on, ka hooreebe yottinoobe
sadaka Ben e mawbe Ben e jannoobe fii Sariya on Hen fow mottondiri don. 54 Tawi
Petruusu no iwtiri Baawo makko ka wodditii haa ka nder tata yottinoowo mawdo
sadaka on, o joododi e aynoobe Ben, tawi himo iwlaade ka binde yiite.

55 Tawi hooreebe yottinoobe sadaka Den e dental fewjoobe Ben fow no dabba
seedeeji e hoore lisaa fii no Be warira mo, kono laatii Be hebaali. 5¢ Ko fii hari duudube
no seeditoo penaale e hoore makko, kono tawi seedeeji mabbe din yaadaa.

57 Kono woDbbe immii, seeditii fenaande e hoore makko, tawi hibe wi'a: 58 «Men nanii
himo wi'a o lancay ndee juulirde mawnde darniraande juude yimBe, o darna wonnde
goo e nder balde tati, nde tawata hinaa darniraande juude yimBe.» 5° Tawi hay e hoore
dun seedee mabbe on yaadaa.

60 Onsay yottinoowo mawdo sadaka on immii ka hakkunde dental, o landii Iisaa, o
wi'i: «A jaabotaako hay huunde e ko bee woni seeditaade e hoore maa kon?» ¢! Kono
lisaa fanki, o jaabaaki hay huunde.

Yottinoowo mawdo sadaka on landii mo kadi, wi'i: «E hara ko an woni *Almasiihu on,
dun ko *Biddo Alla Jom Barki on?»

62 Jisaa jaabii, wi'i: «Ko min. On yi'ay kadi Bii-Aaden on no joodii ka sengo naamo
Jom Bawgal on, no arda e duule iwrude ka kammu.»

63 Onsay yottinoowo mawdo sadaka on seeki conci mun din, wi'i: «Ko seedeeji hondi
kadi faaladen? ¢4 On nanii hoyre makko nden. Ko hondun fottandon e dun?»

Fow happirani mo foddugol e mayde. 6> Wobbe woni e tuttugol mo, e buumugol mo
yeeso ngon, e uttagol mo e hoore hibe wi'a mo: «Hotto!». AynooBe ben kadi jabbori
mo bante.

Fii no Petruusu Yeddiri fii lisaa
(Mat. 26.69-75; Luk. 22.54-62; Yhn. 18.15-18, 25-27)

6 Fewndo ko Petruusu joodii ley ka nder tata, goddo e rewbe kurkaaduube ka
yottinoowo mawdo sadaka on ari. 67 O yi'i Petruusu ka iwlotoo, o tenyini mo, o wi'i
mo: «An kadi, hidla wondunoo e lisaa, 0o jeyaado Naasirata.»

68 0 yeddi e hoore himo wi'a: «<Mi andaa, mi faamaali ko hondun wondaa wi'ude.» O
yalti, o yaari ka ley jimbe, tun ndontoori ndin yoggi.

69 On debbo kurkaaduujo ndaari mo, wi'i wonnoobe don ben kadi: «Oo ko tawdaado
e mabBe.» 700 yeddi kadi.

‘Bay nettii seeda, wonnooBe don Den wi'i Petruusu: «Ko hagqiiga, an ko a goddo e
mabbe. Ko fii ko mo a Jaliilu.»

71 Onsay o woni e huditagol woonda, wi'a: «Mi andaa oo ned’do mo wondon wowlude
fii mun!» 72 Tun ka dimmun ndontoori ndin yoggi. Petruusu anditi kisan kongol ngol
lisaa wi'unoo mo ngol: «Ado ndonto yoggude laabi didji, haray a yeddii fii an laabi tati.»
Onsay o ugginii o wulli.

15

Fii no Iisaa NaBiraa ka Pilaatu
(Mat. 27.1-2, 11-26; Luk. 23.1-7, 13-25; Yhn. 18.28-40)

1 Bay weetii, hooreeBe *yottinoobe sadaka ben e mawbe Ben e jannoobe fii Sariya
on Pen e dental fewjoobe bHen fow yewtidani. Be habbi lisaa, Be nabi mo, He watti e
juude Pilaatu. 2 Pilaatu landii mo, wi'i: «Hara ko an woni lando Yahuudiyanke'en?»

lisaa jaabii mo: «Ko wano wi'irdaa non.»

3 Tawi hooreeBe yottinoobe sadaka Ben no libi toone duudude e hoore makko.
4 Pilaatu landitii mo kadi, wi'i: «A jaabotaako hay huunde? A nanii dee toone de be

woni libude e hoore maa fow?»
5 Kono lisaa jaabaaki hay huunde e mun. Dun yaldini Pilaatu.

¢ Tawi juldeere kala, o accitanay Be kasoojo gooto mo He torinoo mo fii mun woo.
7 Hari goddo no wi'ee Barabaasi no ka kaso, wondude e wadunoobe gere, e nder gere
on Pe itti hoore. 8 Onsay jamaa on yawi tawoyi Pilaatu, Be woni e toragol mo, wi'a yo o

wadan He ko woowani e kon.
9 Pilaatu jaabii Be, wi'i: «Hara hidon yidi yo mi accitan on lando Yahuudiyanke'en?»

10Ko fii hari himo andunoo ko sabu nawliigu wadi si hooreebe yottinoobe sadaka Hen
wadiri mo e joge. 11 Kono hooreebe yottinoobe sadaka Hen yuuni jamaa on fii yo Pilaatu

accitan De Barabaasi.
12 Pilaatu yettiti kadi haala kan, o wi'i Be: «Ko hondun non faaladon yo mi wadu oo

mo wi'oton lando Yahuudiyankeebe Ben?»
13 Be ewnii kadi, Be wi'i: «Fempee mo!»

14 Pilaatu wi'i De kadi: «E hara ko hondun oo bonni?»
Be burti kadi sonkude, ewnoo, wi'a: «<Fempee mo!»

15 Nde tawnoo Pilaatu no faalaa weltinde jamaa on, o accitani Be Barabaasi. Bay wonii
lisaa gaynaama focceede, kanko Pilaatu o watti mo e juude maBbe fii yo o fempe.

Fii no Suufaabe Hen Wadiri Jalnori e hoore lisaa
(Mat. 27.27-31; Yhn. 19.2-3)

16 Onsay suufaabe Den naadi lisaa ka nder tata, e maanaa ka nder suudu laamu.
Be nodditi dental suufaabe ben fow, 17 Be Borni mo dolokke bodeejo,s He wadi ka
hoore makko katanwol bulle saccaangol. 18 E hoore dun, He woni e hiwragol mo, wi'a:
«Salminaango e maa, yaa an Lando Yahuudiyankeebe!» 19 Be tappiri mo kadi kalinwol
ka hoore, Be tutti mo, Be jiccii, Be sujjinkinanii mo. 20 Bay wonii Be gaynii mo wadude
jalnori, Be Borti mo dolokke bodeejo on, He Borni mo conci makko din, Be nabi mo fii
fempoyegol.

Fii no lisaa Wariraa
(Mat. 27.32-44; Luk. 23.26-43; Yhn. 19.17-27)

21 Tawi goddo no wi'ee Sim'uunu mo Sirenii no iwaynoo ngesa, rewi don. Tawi ko
on woni ben Aleksander e Rufuusa. Be karhi mo nabugol *leggal Iisaa altindiraangal
ngal. 22 Onsay DBe nabi lisaa e ndee nokkuure wi'eteende Golgotaa, ko woni firo dun ko
«Nokkuure Laalagal Hoore». 23 Be okkori mo njaram jillaad'an *mirri, kono laatii o jabaali
dan yarude. 24 Onsay Be fempi mo. Be sendiri conci makko din urbat fii andugol mo
kala ko gasata hendaade.

25 Wa ko be fempata mo, tawi ko e walluhaa on. 26 Hari dundoo no windii fii ko
o happiranaa kon: «Ko lando Yahuudiyanke'en.» 27 Tawi wuyBe dido no fempidaa e
makko, goddo on ka sengo makko naamo, oya on ka nano makko. 28 Ko nii ko bindi
din wi'unoo kon laatori, wonde: «O wattidete e bonbe Hen.»u 29 Tawi feyyoobe Hen no
hoyna mo, hayla hoore, wi'a: «Hey, an oo wi'unoodo lancay *juulirde mawnde nden,
darnita nde e nder balde tati, 3° awa dandito an tigi, tippodaa ka leggal altindiraangal

don!»
31 Tawi hooreebe yottinoobe sadaka Ben e jannoobe fii Sariya on Ben kadi no jalaynoo

mo hakkunde mabBe, wi'a: «0 dandii Beya, kono o waawataa dandude hoore makko!
32 Si ko o *Almasiihu on, dun ko lando *Isra'iila'en, yo o jippo ka leggal altindiraangal,
yi'en, dun en gomdinay mo!» Tawi fempidaabe e makko Ben kadi no hoynaynoo mo.

Fii Mayde lisaa nden
(Mat. 27.45-56; Luk. 23.44-49; Yhn. 19.28-30)

33 Gila naange e hoore, niwre wadi e leydi ndin fow haa ka baawo fanaa. 34 Wa fewndo
ka Baawo fanaa, lisaa ewnii ko tiidi, o wi'i: «Iilooyi, lilooyi, lama sabaxtanii?»W. (Dun
no firi: Alla an, Alla an, ko fii hondun tertanidlaa mi?)

35 Wobbe e wonnoobe don Hen nani ko o wi'i kon, Be wi'i: «On nanii, o noddii Iiliiya!»

36 Tun goddo e mabbe dogi, yettoyi linsere, o bubbini nde haa nde loppii ndiyan
lammudan, o wadi nde e tuggordu, o townani mo fii yo o yaru, e hoore himo wi'a:
«Accee, ndaaren si liliiya aray, tippina mo.»

37 lisaa ewnii ko tiidi, onsay o timmi.

38 Wirngallo™ ngon ka juulirde mawnde seekii, woni pecce didi, gila dow haa ley.
39 Bay hooreejo suufaabe wonnoodo yeeso makko kanko lisaa on yi'ii no o timmiri non,
o wi'i: «Ka hagiiqa, hari oo ned'do ko *Biddo Alla!»

40 Tawi rewbe kadi no ka wodditii, no ndaara. Tawi no tawdaa e mabbe Mariyama
jeyaado Magaduuna e Mariyama yumma Yaaquuba tosooko on e Yuusufu, e Saliimatu.
41Tawi ko Ben jokkunoo mo kanko lisaa, no kurkanoo mo wa fewndo ko o wonnoo Jaliilu,
e duudube goo kadi be o yaadunoo Yerusalaam.

Fii no lisaa Surriraa
(Mat. 27.57-61; Luk. 23.50-56; Yhn. 19.38-42)

42 Hawrondiri nibbii, tawi ko hebulanagol *nalaande fowteteende nden. 43 Onsay oo
wi'eteedo Yuusufu hewti. On ko hooloraado goo e ngal dental mabbe, on ko jeyaado
toroo mo hettugol furee lisaa on. 44 Pilaatu naldi ko tawi o maayii kon. O noddi hooreejo
suufaabe Pen, o landii mo si tawii o maayiino. 45 Bay hooreejo on humpitii mo dun,
o jonniti Yuusufu furee lisaa on. 46 Kanko Yuusufu o soodoyi kasannge, o tippini furee
lisaa on ka hoore leggal, o tumbi e kasannge, o belnoyi mo e gaburu asaado e feto. O talli
hayre, o wadi ka dambugal qaburu. 47 Tawi Mariyama jeyaado Magaduuna e Mariyama
yumma Yuusufu no ndaara ka o belniraa.

16

Fii Ummutal lisaa Almasiihu on
(Mat. 28.1-8; Luk. 24.1-12; Yhn. 20.1-10)

1 Bay *nalaande fowteteende nden feyyii, dun ko aseweere nden, Mariyama jeyaado
Magaduuna e Mariyama yumma Yaaquuba, e Saliimatu soodi tiiri fii ko Be fulla e furee
lisaa on. 2E alat, dun ko nallal aranal e nder yontere nden, Ben rewbe dawi bimbi subaka
ka yenaande, dun ko ka pudal naange. 3 Tawi hiBe wi'indira: «Taw ko hombo tallanta
en hayre wonde nden ka dambugal yenaande nden?» 4 Tun be Banti gite, bBe haynii, be
tawi nden hayre njannde tallaama. 5 Be naati ka nder yenaande, Be yi'i suka gorko, no
Bornii daneeji, no joodori ka sengo naamo. Be naldi, Be huli.

6 On wi'i Be: «Wota on hulu! lisaa oo jeyaado Naasirata, fempaado on, mo wondon
dabbitude on, immitike, o alaa doo. E hino nokkuure ka o belnanoo don. 7 Awa yahee

andinoyon taalibaabe makko ben e Petruusu, o adoyto on Jaliilu. Ko ton yi'oyton mo,
wano o wiirunoo on non.»
8 Onsay De dogi DBe yalti ka yenaande ko fii hari diwnol e kaawee hebii be. Kono laatii

be wowlanaali hay gooto huunde, ko fii hari hibe huli.

Fii no lisaa Feenirani Sahaabaabe Hen Sappoo e Go'o
(Mat. 28.9-10; Yhn. 20.11-18)
9 Bay lisaa immitike e nalaande aranere nden e nder yontere nden bimbi, ko o adii
hollitaade ko Mariyama jeyaad'o Magaduuna, on mo o yaltinnoo jinnaaji jeedidi e mun.
10 On yahi, o Banginanoyi dun Be lisaa wondunoo Ben, tawi Ben no yoomi, no wulla.

11Bay Be nanii wonde himo wuuri, awa kadi kanko debbo on o yi'ii mo, laatii Be hoolaaki
mo.
12 Bawto dun, tawi dido e mabbe no e hoore laawol, no yahaynoo e fulawaa, kanko

lisaa o feenirani Be noone goo. 13 Ben kadi arti, holliti dun Beya, laatii He hoolaaki
Ben kadi. 14 Ka sakkitorun o feenani sappoo e go'oobe ben, wa fewndo ko Be joodi fii
Jaamugol, o feli Be sabu angal gomdinal mabbe ngal e cattal berde mabbe den, fii ko
Be hoolaaki yi'unoobe mo Hen kon Hawto o immintineede.

15 E hoore dun o wi'i Be: «Yahee e aduna on fow, fenninanon tageefo ngon fow
Kibaaru Moyyo on. 16Kala on gomdindo, *lootaa maande kisiyee, dandoyte, kono kala
on mo gomdinaali, happante. 17 E hino maandeeji wondaydi e ben gomdinbe: e innde
an Be radoyto jinnaaji din, be wowla kadi e *haalaaji goo, 18 be nanga bolle, si Be yaru
kadi njaram waroojan, dun masinbintaa be. Si be *fawoyii kadi juude mabbe den e
hoore nawnuBe ben, Hen ndikkay.»

19 Bay lisaa Joomi on gaynii De yewtude, o yentinaa ka kammu, o joodori ka sengo
Jaamo Alla. 20 Kambe kadi be yahi, be waajoyii hen fow, tawi Joomiraado on no
gollidude e mabbe, o haqinginiri daalol ngol maandeeji di ngol wondunoo din.

NO LUUKA YOTTINIRI LINJIILA ON NON

Hunorde
1 Bay woodiino yimBe duudube, nangannooBe wallifagol fillayeeji fii piiji
feyyunoodi hakkunde men, 2 wano Dee tawanooDe gila ka fuddoode yottinirnoo non
e men, Den seeditorBe gite mun, wonti kurkantoobe daaluyee on, 3 min kadi mi taw
no hawranimmi, yo Tawaafiilu teddudo, tippude e koo ko mi tefi, mi fensiti gila ka
fuddoode, weebitirangol on dun bindudi rewrundi, 4 fii no andiron pellital wongal ngal
e nder dii janndeeji di jannadon.

Fii Fenninannde Jibineede Yaayaa

5 Fewndo *Heroodu laaminoo diiwal *Yahuuda ngal, wooduno *yottinoowo sadaka
wi'eteedo Zakariyaa'u jeyaado e mojobere oo wi'eteedo Abiiya. Sonna makko ko e lenol
*Haaruuna jeyaa, on no wi'ee Elisabaatu. ¢ Be didoo non ko be feewube yeeso Alla, awa
kadi hibe jokkunoo yamirooje e sariyaaji Joomiraado on e baawo feloore. 7 Kono tawi be
maraa Biddo, Bay hari Elisabaatu wonaa jiidotoodo, awa kadi mo kala e mabbe nawyii.

8 Tawi non e nder ko kanko Zakariyaa'u o gollaynoo golle yottingol sadakaaji ka Alla,
dun ko fewndo ko mojobere makko nden ardinaa yottingol sadakaaji, °® o toddorano
urBa tippude e naamuuji mabbe kambe yottinoobe sadaka Pen naatugol ka nder
juulirde Joomiraado on, fii ittugol sadaka urngallooji sunneteedi. 1° Fewndo on saa'i
ittugol sadaka urngallooji, tawi jamaa on fow no juula ka yaasi.

11 Ko fewndo on saa'i malaa'ikaajo Joomiraado on feepani mo, no darii ka paamo
ittirde sadaka urngallooji. 12 Bay Zakariyaa'u yi'ii on malaa'ikaajo, o denyii, o huli.
13 Kono malaa'ikaajo on wi'i mo: «Wota a hulu, yo Zakariyaa'u, ko fii toraare maa
nden jabaama. Sonna maa Elisabaatu jibinante boobo gorko, a innay on Yaayaa. 140
wonane welo-welo e weltaare, awa kadi yimBe buy weltoray jibinegol makko, 15 sabu o
wonay aaden mawdo yeeso Joomiraado on. O yaroytaa njaram mandilinaydian e kala
ko caakinta. *Ruuhu Seniido on wonoyay e makko gila ka teege yumma makko, 1¢ awa
kadi o artiroyay *Banii-Isra'iilayankeeBe buy e laawol Joomiraado on, on Alla mabbe.
17,0 yaaray yeeso Joomiraado on e nder ruuhu e doole wa liliiya, fii no o artira berde
baabiraabe e telen-ma BibDe mun, o artira murtube Ben e telen-ma faamu feewube
Ben, e fii no o ebBirana Joomiraado on jamaa hebulaniido mo.»

18 7akariyaa'u wi'i malaa'ikaajo on: «Ko honno dun henirantammi? Ko fii mi nawyii,
awa Deyngu an kadi wonii nayeejo.»

19 Malaa'ikaajo on jaabii mo: «Ko min woni Jibriilu, darotoodo takko Allaahu on. Ko
mi imminaado fii yewtugol ma, humpite oo kibaaru moyyo. 20 Jooni, a mbobiday, a
waawataa wowlude doo e dun laataade, sabu a hoolaaki dii kongudi an laatoytoodi e
saa'i happaado on.»

21 Tawi non jamaa on no habbii Zakariyaa'u, hibe jibii ko hondun neebini mo ka nder
*juulirde mawnde ton. 22 Bay o yaltii, o waawaali De yewtude hay fus. Be ndaari, be
tawi o fepninanaama ka nder juulirde mawnde ton. O woni e eBbirangol Be juude, o
lutti mbobidude.

23 Bay nalaade makko yottingol sadakaaji den timmii, o yiltitii ka suudu makko.
24 Bay feyyii e dun, sonna makko Elisabaatu yetti reedu. O suuditii e nder lebbi jowi,
himo wi'a:

25 «E hino ko Joomiraado on wadanimmi kon,
o yeyyitike lan jooni,
o ittanii lan kaa hersa
ka mi wondunoo e hakkunde bBee yimbe.»

Fii Fenninannde Jibineede lisaa

26 Ka lewru jeegaburu, Allaahu on nuli oo malaa'ikaajo wi'eteedo Jibriilu e ndee saare
Naasirata jeyaande e ngal diiwal Jaliilu 27 haa e oo jiwo wi'eteedo Mariyama, mo gorko
wi'eteedo Yuusufu jeyaado e bolondaa Daawuuda yami. 28 Malaa'ikaajo on naati ka on
jiwo, wi'i: «Mi salminii ma, an oo yedlaad'o sulfu. Joomiraado on no wondi e maa.»
mo: «Wota a hulu yo Mariyama, sabu a hebii sulfu immorde ka Allaahu on. 31 Awa a
yettay reedu, jibinaa boobo gorko, innoyaa mo lisaa. 32 0 wonay mawdo, o noddiree
Gedal Jom Bural on. Allaahu Joomiraado on jonnoyay mo jullere laamu maama makko
Daawuuda nden. 33 0 laamoyto suudu Yaaquuba ndun haa poomaa, awa kadi laamu
makko ngun lannataa.»

34 Mariyama wi'i malaa'ikaajo on: «E ko honno dun laatorta, Hay mi andaali gorko?»

35 Malaa'ikaajo on jaabii mo, wi'i: «<Ruuhu Seniido on aray e maa, bawgal Jom Bural
on duwirtea dowdi mun ndin. Ko dun si boobo *seniidlo heboyteedo on noddiroyte
*Biddo Alla. 3¢Jooni non, Elisabaatu oo musiddo maa ko sowiido, o sowike kanko kadi e
nder nayeewu makko boobo gorko. On wi'anoodo jiidotaako no e nder lewru jeegaburu

mun 37 sabu alaa ko Allaahu on ronki.»
38 Onsay Mariyama wi'i: «Min ko mi kordo Joomiraado on. Yo woniranan wano

wiirudon non.» Onsay malaa'ikaajo on yahi.

Fii no Mariyama Humpitoroyi Elisabaatu

39 E nder den balde don, Mariyama immii no henii yahugol e saare goo ka hoore pelle
e nder ndii leydi bolondaa Yahuuda. 400 naati ka suudu Zakariyaa'u, o salmini Elisabaatu.
41No Elisabaatu nanirnoo salminaango Mariyama ngon, Biddo makko on memminii ka
nder reedu makko, kanko Elisabaatu o heewi Ruuhu Seniido on, 42 0 ewnii ko tiidi, o
wi'i: «An ko a barkinaado e hakkunde rewbe DBen, awa kadi biddo mo saawudaa on ko
barkinaado! 43 E ko honno mi newniranaa yo yumma Koohoojo an on seeno ka an. 44No
hito salminaango maa ngon naatirnoo ka noppi an, boobo mo mi saawi on memminii
weltaare ka reedu an. 45 On hooliido ko Joomiraado on fodi dun kon ko laatotoodun,
haray ko malaado!»

Beytol Mariyama ngol
46 Onsay Mariyama wi'i:
«Wonkii an kin no manta Joomiraado on.
47 Ruuhu an on no weltanii Allaahu on,
on Dandoowo lan,
48 Bay o liiyii giide makko den e ndee lo'ere an

min oo kord'o makko.
Ko dun wadj, gila hande kala jamaanu aroyayngu

wi'oyay ko mi barkinaado,
49 Bay Jom Bawgal on wadanii lan piiji mawnudj,

innde makko nden ko hormorteende.
50 Awa kadi yurmeende makko nden no layude

e hoore Ben hulooBe mo,
gila e jamaanu hebi e jamaanu.
51 0 golliri doole jungo makko ngon golle mawde.
O saakiti ben wadube e Berde mun miijooji townitaare.
52 0 jippini Ben marBe doole ka julle mun laamu.
O towni lo'ube DHen.
53 0 harniri weelaabe Ben piiji moyyi.
O radii aldube Ben juude mehe.
54 0 faabii *Isra'iila'en, Den jiyaabe makko.
O anditi fii yurmeende makko nden,
55 wano o fodirnoo maamaaBbe men Ben

a 1:35 1.35 Maa: «d'uhirte».

e Ibraahiima e jurriya mun on non haa poomaa.»
56 Mariyama wondi don e Elisabaatu e nder lebbi tati. Onsay o yiltitii ka makko.

Fii Jibineede Yaayaa

57 ‘Bay hewtii ka Elisabaatu jibinta, o jibini boobo gorko. 58 No kawtalbe makko ben
e sibbe makko Ben humpitornoo nden yurmeende nde Joomiraado on yedi mo, be
weltodi e makko.

59 Ka nallal jeetatabal, Be ari *sunningol boobo on, be faalaa mo innitirde ben makko
Zakariyaa'u. 60 Kono yumma makko yetti haala kan, wi'i: «00'o, ko Yaayaa o innetee!»

61 Be wi'i mo: «Hay gooto e musibbe maa Hen innaaka nden innde don!»

62 Be landori ben boobo on ebHirangol mo juude fii andugol ko honno o innata boobo
on. ©3 Zakariyaa'u torii alluwal, o windi don: «Ko Yaayaa o innetee.» Onsay De fow
be paldi. ¢4 Don kisan, o hetti hunduko makko kon e denngal makko ngal, o wowli,
ojarni Alla. 65 Onsay yimPe kawtal ngal fow huli, awa kadi kodooli wondi ka hoore pelle
mun, wi'i: «Ko hondun oo boobo laatotoo?» Tawi bawgal Joomiraado on no wondi e
makko.

Beytol Zakariyaa'u ngol
67 Bay Zakariyaa'u ben boobo on heewii Ruuhu Seniido on, o woni e haalugol ko o
longinaa, o wi'i:
68 «Mantoore wonanii Joomiraado on, on Alla Isra'iila'en,
e nder ko o faabii o sotti jamaa makko on kon.
69 0 yedii en Dandoowo mawdo
e nder nduu suudu Daawuuda, on jiyaado makko

70 wano o daalirnoo e kundule annabaabe makko laabube Hen
gila e duubi feyyunoodj,

71 hisingol en e juude aybe men e kala apube en.
72 Ko nii 0 yedirnoo maamiraabe men Ben yurmeende,
o anditi *ahadi makko seniindi ndin,
73 dun ko woondoore nde o woondannoo ben men Ibraahiima nden
74 fii jattingol en e juude aybe men Den
e newnangol en rewugol mo e Haawo kulol
75 e nder laabal e peewal yeeso makko,
e nder ngurndan men dan fow.
76 An-le 0o boobo, a innete annabaajo Alla Jom Bural on,
sabu a hikkanto Joomiraado on yeeso
fii moyyinangol mo laawi makko din,
77 fii no o andinira jamaa makko on wonde
ko yaafuyee junuubaaji mabbe din o yedirta be kisiyee,
78 ko fii Alla men on ko heewudo yurmeende,
dun ko nden nde o imminirani en ndaygu immorde ka dow
79 fii ndayginangol wonBe ka niwre ben
e Ben joodiibe ka dowdi mayde
e fii ardagol en e laawol Buttu.»
80 Paykun kun njandi, ruuhu makko on kadi tiidi. Ko ka wulaa o daakinoo haa pande o
feenannoo *Banii-Isra'iila'en.

Fii Jibineede Iisaa
(Mat. 1.18-25)

1 E nder den balde don Awgustu lando mawdo Roomu on yamiri winditagol
laamateeri makko ndin fow. 2 Fewndo nden winditannde aranere, hari ko Kiriniiyu woni
ko halfinaa ardagol leydi Sirii ndin. 3 Mo kala winditorayno ka saare mun.

4 Yuusufu kanun kadi iwri ka diiwal Jaliilu e ndee saare Naasirata fii yahugol ka diiwal
Yahuuda, ka saare Daawuuda wi'eteende Bayti-Lahiimi, Bay hari ko o jeyaado e nder
beynguure Daawuuda nden, awa kadi ko e ndun suudu o jeyaa, 5 fii no o winditodira e
Mariyama on yamaado makko, tawi on ko sowiido. ¢ Fewndo Be wonnoo don, saa'i ka
Mariyama jibinta hewti. 7 O firtii dikkuru makko ndun. O buumi mo e wudere, o wallini
e nder kunnawal namminirgal daabeeji, Day hari be hebaali werde ka suudu hobbe.

Fii Hakkunde Malaa'ikaabe Hen e Ngaynaakoobe Hen

8 Tawi e on jemma, no woodunoo e ngal diiwal don ngaynaakoobe daakinoobe
fii aynugol gureeli mun din. ° Malaa'ikaajo Joomiraado on feenani be, annoora
Joomiraado on jalbini nokkuure ka Be woni don. Be huli fota. 10 Kono malaa'ikaajo
on wi'i Be: «Wota on hulu, sabu mido fepninande on Kibaaru Moyyo mo welo-
welo moolanaango wonanayngo jamaa on fow. 1! Hande e ndee saare Daawuuda,
on dananaama ton Dandoowo, on-le ko *Almasiihu on, ko kanko woni Joomi on.
12 Awa seedee mun, on taway boobo penu no buumaa e nder wudere, wallinaa e nder

kunnawal.»
13 No o gaynirnoo wowlude dun, don kisan konu malaa'ikaabe moolanaangu tawti

malaa'ikaajo on, no manta Allaahu on, hibe wi'a:
14 «Mangural wonanii Allaahu on ka kammu,

Buttu wonii e oo aduna,
hakkunde Ben Be o wadani sulfu makko on!»
15 Bay malaa'ikaabe Ben yentii, ngaynaakoobe Ben wi'indiri: «Mahen Bayti-Lahiimi

ndaaroyen ko wadi ton kon, dun ko koo ko Joomiraado on andini en fii mun!»

16 Be yahi hena, Be tawoyi Mariyama e Yuusufu ton, tawi boobo penu on kadi
no wallinaa ka nder kunnawal. 17 Bay De yi'ii mo, be fillitii ko Be wowlananoo kon
fii on boobo. 18 Kala nanunoobe ko Ben ngaynaakoobe yewtaynoo kon wontiri dun
nalaw. 1° Mariyama mari dun fow ka Bernde mun, maanditii fii miijitagol. 20 Ontuma
ngaynaakooDe Den yiltitii, hibe manta mawnina Allaahu on fii kala ko Be nanunoo e ko
be yi'i wano be wowlirananoo non tigi.

21 Bay balde jeetati den timmii, o sunninaa o innaa Iisaa, innde nde malaa'ikaajo on
toddaninoo boobo on nden ado neene makko saawude mo.

Fii no lisaa Weebitiraa Yeeso Joomiraado on

22 Bay nalaade fii labbinagol mabbe ngol timmii, wano Sariya Muusaa on wiirunoo
non, Be nabiboobo on *Yerusalaam fii weebitangol mo Joomiraado on, 23 (wano windori
non ka Sariya Joomiraado on: «Kala boobo gorko afo on ka neene mun ko Joomiraado
on jeyi.»),b 24 e fii ittugol sadaka legetereeji didi maa gabooji kecci didli wano wiiranoo
non ka Sariya Joomiraado on.

25 Tawi no woodunoo Yerusalaam gorko wi'eteedo Sim'uunu. On ko feewudo e kadi ko
rewoowo Joomiraado on. Himo tijjaninoo *Isra'iila'en on Dandoowo, tawi kadi *Ruuhu
Seniido on no e hoore makko. 26 Ruuhu Seniido on fepninanno mo wonde o maayataa
ado o yi'ude Almasiihu Joomiraado on. 27 Ruuhu Seniido on ardii mo haa ka *juulirde
mawnde. Fewndo ko mawbe paykun kun addata kun, dun ko lisaa, fii laatinangol kun
aadaaji mabbe tippude e Sariya Muusaa on, 28 kanko Sim'uunu o tambii paykun kun ka
juude makko, o jarni Alla, o wi'i:

29 «Jooni non, yaa an Joomiraado,
a accay jiyaado maa on maaya e nder buttu
wano daalirannod’aa mo non,

b 223 2.23 Maa:cKala boobo gorko afo on ka neene mun noddiroyte laabudo Joomiraado on.» Egg. 13.2,13.12¢
Lew. 12.6

30 sabu mi yi'irii gite an dlen kisiyee iwrudo e maa on,
31 mo moyyindaa yeeso jamaaji din fow,
32 dun-le ko ndaygu hentinanayngu leyyi aduna on fow
e darja wonanaydo jamaa maa *Isra'iila on.»

33 Ben makko e yumma makko naldi fii ko wowlanoo fii makko kon. 34 Sim'uunu du'anii
be, wi'i Mariyama neene paykun kun: «Awa kun paykun wonoyay fii libugol wobBe,
banta Beya e nder leydi Isra'iila ndin e fii wonugol maande nde yimbe ben yeddata, 35
fii no miijooji Berde buy feenira. An kadi a hebay nguli bernde wa tufiraande kaafa.»

36 Tawi no woodunoo don kadi debbo haaloowo ko Alla longini dun wi'eteedo
Hannatu, on ko gedal Fanu'iila, jeyaado e bolondaa Asiira, duubindo fota. On ko yeru
duubi jeedidi wondunoo e moodi mun gila curbayaagal makko. 37 Ontuma o heynii
haa o hebi duubi cappande jeetati e nay. E nder dun kadi, o iwataano ka juulirde
mawnde, himo duuminoo ton e rewugol Alla, hoora, toroo jemma e nalorma. 38 On debbo
hewti e on saa'i tigi, himo jarna Alla, himo wowlana kala tijjinoodo hisineede ndee saare
Yerusalaam fii kun paykun.

39 Bay Yuusufu e Mariyama wadi ko Sariya Joomiraado on yamiri kon fow, Be yiltitii
ka saare mabbe Naasirata, dun ko e nder Jaliilu. 40 Tawi paykun kun no njandude tun
tiidfa e nder ko kun heewata faamu kon. Awa kadi sulfu Alla on no e hoore makkun.

Fii Iisaa Paykun ka Juulirde Mawnde

41 Tawi mawDe Iisaa Ben yahayno hitaande kala Yerusalaam fii *Juldeere Yawtaneede
ndenC. 42 Bay kun heBii duubi sappoo e didi, be yaadi e makkun e nden juldeere wano
woowiri non. 43 Bay juldeere nden feyyii, mawbe paykun kun hooti, kono kajun paykun
kun, dun ko Iisaa, luttiti Yerusalaam, tawi mawbe makkun Ben andaali. 44 Bay hibe
sikka paykun kun no wondi e Be Be ardunoo ben, Be yahi yeru nallal. Onsay be woni
e dabbitugol kun e hakkunde sibbe mabbe Hen e andindiraabe mabBbe Hen. 45 Bay
Be yiitaali kun, De yiltitii Yerusalaam fii dabBitoygol kun. 46 Balde tati Baawo dun, be
tawoyi kun ka juulirde mawnde, hikun joodii hakkunde karamokoobe Ben, heditii be, e
kadi hikun landotonoo Be lande. 47 Nanunoobe hikun yewta ben fow naldi sabu hakkille
makkun den e ko kun jaabotonoo kon.

48 Bay mawbe makkun Ben yi'ii kun, be paldi, neene makkun wi'i kun: «Boobo an, ko

hondun wadandaa men dun? E hino dun fow min e ben maa meden dabbitude ma e
nder sokola!»

49 Kun wi'i De: «Ko fii hondun dabbitirton mi? Hari on andaa mido haani wonude
ka suudu Ben an?» 50 Kono kambe Be faamaali ngol kongol ngol kun haalani Be.

51 Ontuma kun yiltodi e mabbe Naasirata, kun yankinanii Be. Neene makkun mari
din piiji fow ka Bernde mun maanditii. 52 Tawi kun paykun, dun ko Iisaa, no mawnude
tun, faamu makko on kadi ko yeeso tun woni yaarude, himo beydoo tun welude Allaahu
on e yimBe ben.

3
Fii Wagju Yaayaa ngun
(Mat. 3.1-12; Mrk. 1.1-8; Yhn. 1.19-28)

1 Ka laamu Tibariiyu hebi duubi sappoo e jowi don, dun ko lando mawdo Roomu on,
fewndo onsay hari ko Pilaatu Pontii woni lando diiwal Yahuuda ngal, tawi ko *Heroodu
laamii diiwal Jaliilu ngal, tawi ko Filiipu minniraawo makko on kadi laamii dee leyde
doo, dun ko Ituuriiya e Taraahuuniti, tawi ko Lisaaniiyu laamii diiwal Abiliiya ngal,
2fewndo Hannaana e Qayaafa wonnoo *yottinoobe mawBe sadaka, Allaahu on daalanno
Yaayaa mo Zakariyaa'u ka wulaa. 3 Onsay Yaayaa yahi daande Yurdayniwol fow himo
waajoo yimbe bHen yo be aru He *lootee maande tuubuubuyee fii yo junuubaaji mabbe
din yaafe 4 wano windori non ka deftere fii dii kongudi annabi *Isaaya:

«Kaa hawa ko hawa ewnotoodo ka wulaa, wi'a:

C 2:41 2.41Egg 12

Moyyinee laawol Joomiraado on,

fewnon juri makko din.
5 Ayde den fow uddete,

pelle njane e tosooke den fow joltinee.
Date Hoyliide den fewnee,

laawi kaanudi dlin newdinee.
6 Kala ned'dfanke yi'ay kisiyee iwrudo ka Alla on.»d
70 wi'ayno din jamaaji araydi e makko fii *lootegol maande tuubuubuyee: «Ko onon yo
iwdi kuura! Ko hombo tindini on dogugol tikkere aroyaynde nden? 8 Awa yo kuude
mon den hollu wonde on tuubii. Hara on hooloraali wi'ugol wonde ko Ibraahiima
woni maama mon, ko fii mi andinii on, Alla no waawi wattude dee kaaye doo Hibbe
Ibraahiima. ° Toode teenirde nden no waalii ka binde ledde. Kala leggal ngal rimataa
bibbhe moyyube, ngal soppete, ngal bugee ka yiite!»

10 Onsay yimBe Ben landii mo: «Ko hondun men wadata jooni?»

11 0 jaabii Be: «Kala mardo dolokkaaji didi yo sendodu di e mo maraa. Kala jogiidlo
kadi paametee yo o warru wano non.»

12 Y'antoobe* sagalle ben ari e makko fii lootegol maande tuubuubuyee, be wi'i mo:
«Karamoko, ko hondun men haani wadude?»

130 wi'i Be: «Wota on yantu toonin ko yamiradon kon.»

14 Syufaabe goo kadi landii mo: «Menen-le, ko hondun men haani wadude?»

O jaabii be: «Wota on jattu hay gooto kaalisi, wota on ittin hay gooto e hoore toope,
yo njoddi mon ndin yonu on.»

15 Tawi mo bee e mabBe no miijotonoo ka Bernde mun si tawii wonaa Yaayaa woni
*Almasiihu on, ko fii hari jamaa on no sabbinoo on. 1¢ Kanko Yaayaa o jaabii be, o wi'i:
«Min, ko ndiyan mi woni on lootirde, kono Burdo lan doole on, mo mi hewtaa hay
firtugol Boggi pade mun, no arude. On non ko *Ruuhu Seniido on e yiite o lootirta on.

17 Himo jogii feeteewo makko ngon ka jungo, ko o hentinira beted makko on, o mooba
Jaametee on ka beembal makko, o sunnira foron on yiite nge daanotaako.»

18 Tawi Yaayaa no fepninanaynoo jamaa on Kibaaru Moyyo wondude e waajuuji
heewudi. 1°Kono Bay Yaayaa felii *Heroodu lando diiwal ngal, sabu ko on resi sonnaajo
yumma-gooto mun on kon, dun ko debbo wi'eteedo Heroodiiya, wondude e kala
bonnereeji di o wadaynoo, 20 onsay Heroodu Deyditiri dun hendagol Yaayaa, soka mo.

Fii no lisaa Lootiraa
(Mat. 3.13-17; Mrk. 1.9-11)

21 Fewndo ko jamaa on fow ari fii lootegol maande tuubuubuyee, lisaa kadi lootoraa.
Fewndo ko o du'otoo, kammu ngun udditii, 22 Ruuhu Seniido on yetti mbaadi gabooru
tippii e makko. Onsay hawa nanii ka kammu, no wi'a: «Ko an woni Biddo an yidaado
on, mido weltor-maa.»

Fii Iwdi lisaa ndin
(Mat. 1.1-17)

23 Ko lisaa fuddii waajaade, ko wa mo duubi cappande tati. Ko o tuumanoodo
wonugol gedal Yuusufu, on biddo Helii, 24 mo Matsaata, mo Lewi, mo Malkii, mo
Yannaa, mo Yuusufu, 25 mo Mataasiyaa, mo Amuusa, mo Naahuuma, mo Haslii, mo Najji,
26 mo Maasa, mo Mataasiyaa, mo Sim'ii, mo Yuusuka, mo Yahuuza, 27 mo Yuuhanna, mo

Reesa, mo Zarubaabila, mo Sa'alti'iila, mo Neerii, 28 mo Malkii, mo Addii, mo Qusaama,
mo Almudaama, mo liri,

29 mo Yuusii, mo Aliyaasaru, mo Yuriima, mo Matsaata, mo Lewi, 3° mo Sim'uunu,
mo Yahuuda, mo Yuusufa, mo Yuunaana, mo Alyagiima, 31 mo Malayaa, mo Maynaana,
mo Mataasa, mo Naasaana, mo Daawuuda, 32 mo Yassaa'u, mo Obiida, mo Bo'aaza, mo

Salmaana, mo Nahasuuna, 33 mo Ammiina-Daaba, mo Adumiina, mo Arnii, mo Hasruunu,
mo Faarisa, mo Yahuuda,

34 mo Yaaquuba, mo Issaaga, mo Ibraahiima, mo Taaraha, mo Naahuura, 35> mo Seruuja,
mo Ra'uwa, mo Faalaja, mo Aabira, mo Saalaha, 3¢ mo Kiinaana, mo Arfaksaada, mo
Saama, mo Nuuhu, mo Laamaka, 37 mo Matuusaalaha, mo Hanuuka, mo Yaarada, mo
Mahalaliila, mo Kiinaana, 38 mo Anuusa, mo Siita, mo *Aadama, mo Allaahu on.

4

Fii no Ibuliisa Ndarndori [isaa
(Mat. 4.1-11; Mrk. 1.12-13)
1 Jisaa iwi Yurdayniwol no heewi *Ruuhu Seniido on. Ruuhu on nawri mo ka wulaa.
2Ko ton Ibuliisa ndarndii mo fodde balde cappande nay. O naamaali hay fus e nder den

balde don fow. Bawto dun o weelaa.
3 Onsay Ibuliisa wi'i mo: «Si tawii ko a *Biddo Alla, yamir ndee hayre yo nde wontu
Jaametee.»

4 Jisaa jaabii mo, wi'i: «No windii wondema: «Neddo hinaa naametee tun wuurirta.»
»€

5 Onsay Ibuliisa nabi mo ka Buri toowude, o holli mo laamateeriiji aduna on fow yeru
hinyaango yiitere. ¢ O wi'i mo: «Mi jonnete laamu e hoore majji di fow wondude e darja
majji on, Bay mi jonnanooma di, awa-le mi okkay di mo mi faalanaa woo. 7 Si tawii a
sujjanii lan, dii fow wontante.»

8 lisaa jaabii mo, wi'i: «No windii wondema: Ko Alla Joomiraado maa on sujjantaa,
rewaa mo kanko tun.» »f

9 Ibuliisa nawri mo kadi Yerusalaam, joddinoyi mo ka hoore warnakere *juulirde
mawnde, o wi'i mo: «Si tawii ko a Biddo Alla, hocco don, cikkodaa ka leydi, 19 ko fii
no windii wondema: <O yamiray malaa'ikaabe makko Ben fii maa, yo Be reene, ' awa
kadi Bbe tamborte juude mabbe den fii wota koyngal maa ngal feggo e hayre.> »8

12 Jisaa jaabii mo, wi'i: «No windii wondema: «Wota a ndarndo Joomiraado on, on Alla

h
maa.» »
13 Bay Ibuliisa lannii mo ndarndaade e dii doo fow, o pottitii mo haa o ebba feere goo.

Fii Golle Iisaa dlen Jaliilu
(Mat. 4.12-17; Mrk. 1.14-15)

14 Jisaa yiltodi e bawgal Ruuhu Allaahu on ka diiwal Jaliilu. Fii makko andii e nokkeeli
heedudi don din fow. 150 jannayno ka juulirde mabBbe. Yimbe Ben fow manti mo.

16 O yahi Naasirata ka o ne'aa don. E *nalaande fowteteende nden, dun ko asewe, o
naati ka juulirde wano o woowiri non. O immii fii jangugol. 17 O jonnaa deftere annabi
Isaaya nden, o udditi nde, o hawrondiri e cortewol ka dundoo windii:

18 «Ruuhu Joomiraado on no e hoore an,

sabu ko min woni Subaado on
fii fepninangol miskinbe Ben Kibaaru Moyyo on.

O nelii lan
fii hollitugol nangaabe Hen hettugol hoore mun,

hollita bumbe Ben hettugol giide mun den,
hollita njaggaabe Hen kadi hettugol hoore mun,
19 e fii humpitugol on ndee hitaande nde Joomiraado on wadi moyyere mun nden e

mun.»l
20 Ontuma o Jobbi deftere nden, o jonni nde wallitotoodo on, o jottii. Tawi yimbe ben

fow ka nder juulirde no punnii mo. 2! Onsay o wi'i Be: «Oo daaluyee mo nanirdon noppi
mon din laatike hande.» 22 Fow seeditanii mo, naldidi e din kongudi makko moyyi di o
yewtaynoo, hibe wi'a: «Wonaa biddo Yuusufu on nii?»

23 lisaa wi'i Be: «Mido andi on wowlanay lan ngol tindol doo: Nawndoowo, nawndu
hoore maa tigi. Kala ko men nani wadii Kafernahuum, wadu dun kadi ka leydi maa
doo.» 240 wi'i Be kadi: «Mi wowlanay on haqiiqa, annabaajo hay e gooto teddinaaka
ka leydi mun. 25E hino goonga ko mi woni on wowlande: E fewndo jamaanu liliiya,
hari keynguuBe buy no woodi e nder leydi Isra'iila. Ko fewndo onsay wonnoo duubi
tati e lebbi jeegoo kammu ngun no uddii ndiyan dan tobBaali, heege tiidunge wadi
e leydi ndin fow, 26 kono hari lililya nulaaka e hay gooto e ben keynguube, si hinaa
e debbo keynguujo mo Sarfati, dun ko e nder leydi Siduuna. 27 Tawi kadi e fewndo
jamaanu annabi Iliyaasa, Be damajan buy no leydi Isra'iila, kono hari hay gooto e mabbe
sellinaaka, si hinaa oo Siriyankeejo wi'eteedo Na'amaana.»

28 Bay Pe nanii dii kongudi makko, wonnooBe ka nder juulirde Ben fow tikki. 29 Be
immii, Be duniri mo ka baawo saare, be nabi mo haa ka fello ngon yellitii don fii bugagol
mo ley. Tawi nden saare ko e falo ngon fello darnaa. 39 Kono o ukkitii hakkunde mabbe,
o feyyi, o yahi.

Fii no lisaa Radori Jinna, Nawndiri Nabbeeli Buy
(Mrk. 1.21-28)

31 Tisaa yahi Kafernahuum, nden saare ko jeyaande e diiwal Jaliilu, himo janna e
nalaande fowteteende nden, dun ko aseweere nden. 32 Ko o jannaynoo kon naldini
jamaa on, sabu himo wowliraynoo bawgal.

33 Tawi no ka nder juulirde ton neddo mo jinnawii bonngii nangi, on sonki, wi'i:
34 «Hey, ko hondun faalanadaa men, an lisaa oo jeyaado Naasirata? Hara ko mulugol
men arandaa? Min mido andi ko hombo wonu-maa, ko a *Seniid'o mo Alla!»

35 Onsay lisaa yamiri ngii, wi'i: «Fanku, yaltaa e oo neddo!» Jinnawii ngin libi mo
hakkunde mabbe, ngii yalti e makko, ngii barminaali mo.

36 Fow paldi, no wi'indira: «E ko hondun woni ngol kongol? Oo no yamira jinnaaji
bondi din e hoore doole e bawgal, di yalta!» 37 Kibaaru fii makko lolli e nokkeeli heedudi
don din fow.

38 Bay o iwii ka juulirde, o yahi ka galle Sim'uunu. Tawi esiraawo Sim'uunu suddiidlo
on no nawni nawnaare nguli-bandu tiiduki. Be torii mo kanko Iisaa ballal. 3° O ugginii
e hoore makko, o yamiri nawnaare nden, nde yalti e makko. Don kisan on immii, o woni
e kurkanagol De.

40 Bay naange ngen mutii, kala marnoofe pawdo noone naw fow, He addi He e makko.
0 *fawi juude makko den e hoore mo kala e mabBe, o sellini Be. 4! Tawi kadi jinnaaji
no yaltude e buy e mabBe, hara hidi sonka, wi'a: «Ko an woni Bid'do Alla on!» Kono o
topani di, o salii di wowla, Bay hari hidi andi ko kanko woni *Almasiihu on.

42 No weetirnoo bimbi, lisaa yalti yaari e nokkuure wuldinnde. Jamaaji din woni e
dabbitugol mo, be ari haa e makko. Be faalaa mo tongude don, hara o accaali be don.
43Kono o wi'i Be: «Bee mi fenninana deya ca'e kadi Kibaaru Moyyo on, dun ko kibaaru
fii *laamu Alla ngun, sabu ko fii dun mi neliraa.» 44 Onsay o woni e waajagol ka juulirde
diiwal Yahuuda.

5

Fii Taalibaabe De lisaa Adii Noddude ben
(Mat. 4.18-22; Mrk. 1.16-20)

1 Nande goo, tawi lisaa no e daande nduu *Weendu Jaani-Saarata. Tawi jamaa no
dunindira e fee makko fii hedagol daaluyee Allaahu on. 20 haynii laakoy didoy ka sera
weendu, tawi yungooBe bHen no jippii fii lootugol *jalaaji mabbe din. 30 yawi e gokkun
e koy laakoy, dun hawrondiri e kun Sim'uunu kun, o yamiri ondon woddintingol be
pencen on seeda. Ontuma o joodii e nder makkun, o woni e jannugol jamaa on.

4 Bay o gaynii jannude, o wi'i Sim'uunu: «Nawru laakun kun ka luggi don, bugodon
jalaaji mon din, nangon liyyi.»

5 Sim'uunu jaabii mo: «Jom amen, oo jemma feyyudo doo fow meden yungude, men
hebaali hay fus. Kono sabu ko maakudon kon, mi bugoto jalaaji din.»

¢ Bay be wadii dun, be nangi liyyi duududi, benii jalaaji mabbe din fuddii tayude.
7 Onsay be bBaayi beya wondibbe mabbe wonbe e kuma laakun fii ko ara wallitoo Be.
Ben ari De hebbini laakoy koy didoy non, haa koy faalaa mutude.

8 Bay Sim'uunu Petruusu yi'ii dun, o yani e ley koyde Iisaa, o wi'i: «Koohoojo an,
wodditee lan, sabu min ko mi junuubankeejo!» ° Palaw hebi mo, hebidi mo e He o
wondunoo Ben fow, sabu ngol nangugol din liyyi. 1° Ko wano non kadi Yaaquuba e
Yuuhanna bee Bibbe Zabadii wondibbe Sim'uunu paldirnoo.

Onsay lisaa wi'i Sim'uunu: «Wota a hulu, gila jooni a wonay yungoowo yimbe.»
11 0nsay De artiri laakoy koy ka pencen, be acci fow don, Be jokki mo.

Fii no Iisaa Nawndiri mo Damajan
(Mat. 8.1-4; Mrk. 1.40-45)
12 Tawi lisaa no e saare goo. Onsay mo damajan heewi e bandu mun yi'i mo, ari yani
yeeso makko. O jeeji mo, o wi'i: «kKoohoojo, si hidon faalaa, hidon waawi lan sellinde,

mi laabal»
13 Tisaa fonti jungo mun ngon, meemi mo, wi'i: «Mido faalaa, laato selludo laabaa.»

Don kisan damajan dan yalti e makko.

14 Onsay o wi'i mo: «Wota a wowlan dun hay gooto. Kono non a yahay hollitoyodaa
*yottinoowo sadaka on, ittaa sadaka fii ko labbinad’aa kon wano Muusaa yamiri non fii
yo dun wonan De seedee.»

15 Kono tawi innde makko nden no Burtude lollude, jamaaji buy moobii fii jentagol mo
e fii nawndegol nabbeeli mabbe, 16 kono tawi lisaa no woowunoo pottitaade ka weddii,
toroo Alla.

Fii no lisaa Imminiri Maaya-Banduujo
(Mat. 9.1-8; Mrk. 2.1-12)

17 Nande goo tawi lisaa no jannude. Hari *FariisiyaaBe e jannooDe fii Sariya on no
joodii don, hibe iwri e kodooli diiwal Jaliilu ngal fow e diiwal Yahuuda ngal e ka saare
Yerusalaam. Tawi bawgal Joomiraado on no wondi e makko no o nawndira. 18 Tawi
kadi wobbe arii no rondii jukkudo e Boggi-dimbordi. Hibe dabba fii no be naadira
mo ka nder suudu, Be wallina mo yeeso lisaa. 19 Bay Be hebaali ka be naadira mo sabu
duudugol jamaa on, be yawdi e makko ka hoore suudu, He tufi ton yolnde, Be tippindini
mo e Poggi-dimbordi din e hakkunde jamaa on yeeso lisaa.

20 Bay lisaa yi'ii gomdinal mabBe ngal, o wi'i: «Musiddo, junuubaaji maa din
yaafaama.»

21 Onsay FariisiyaaBe Ben e jannooBe fii Sariya on woni e wi'indirgol: «Ko hombo
woni 00 hoynoowo? Ko hombo waawi yaafaade junuubu ko wonaa Alla?»

22Tisaa andi din miijooji mabBe, o wi'i: «<Ko hondun miijantodon dun ka berde mon?
23 Enee, hakkunde wi'ugol junuubaaji maa diin yaafaama> e immo yahaa, ko hondun

e dii doo buri weebude?» 240 wi'i kadi: «Fii no andiron wonde *Bii-Aaden on no mari
bawgal ka aduna doo fii yaafagol junuubaaji», o wi'i jukkudo on: «Immo yettaa Boggi-

dimbordi maa din, hootaa ka maa.» 25 On immii don kisan e tawnde mabBe, o yetti
Boggi-dimbordi makko din, o hooti ka makko, himo manta Alla. 26 Kaawee hebi be fow,
be manti Alla, be huli fota, hibe wi'a: «Hande men yi'ii huunde hawniinde!»

Fii no Matta Jokkiri lisaa
(Mat. 9.9-13; Mrk. 2.13-17)

27 Bawto dun, Iisaa yalti. Ko o yahata, o yi'i yantoowo sagalle wi'eteedo Lewi no
joodii ka yantirde sagalle. O wi'i: «Aru jokkaa mi!» 28 Lewi acci don ko o joginoo kon
fow, o immii, o jokki mo.

29 Lewi wadani mo caatal mawngal ka mun, yimbe buy yantoobe sagalle wondude
e yimbe goo joododi e mabbe. 30 Fariisiyaabe Ben e jannoobe fii Sariya on jeyaabe e

fedde mabbe nden nuni taalibaabe lisaa bHen, He wi'i Be: «E ko fii hondun naamidanton,
yaridon e junuubankeebe Hen e yantooDe sagalle Hen?»

31 Jisaa jaabii De, wi'i: «Hinaa sellube Ben hatonjini e pawndoowo, kono ko nawbe
ben. 32 Min, wonaa noddugol feewube Ben mi arani, kono ko junuubankeebe ben fii yo
be tuubu.»

Landal fii Hoorugol
(Mat. 9.14-17; Mrk. 2.18-22)

33 Onsay wobbe wi'i mo kanko lisaa: «Taalibaabe Yaayaa DBen e taalibaabe Fari-
isiyaabe Ben kanun hooray, juula soono woo. An-le, be maa ben no naamude, yaral»

34 Jisaa jaabii De wi'i: «Taw si on waaway hoorinde njaatigiibe jom jomba nande peera
on, hara himo wondi e mabbe? 35 Aray e saa'i nde jom jomba pottinaa e hakkunde
mabBbe, onsay e den balde don be hooray.»

36 O haalani Be ngal misal doo, o wi'i: «<Hay gooto yettataa ceelol bagi keso, walkira
dolokke kiddo. Si hinaa dun, haray ontigi bonnii kesun dun, walkere nden kadi
yaadataa e kiddun dun. 37 Hay gooto loowataa njaram *wiinu kesan e nder bootooji
guri kiddi. Si hinaa dun, dan njaram kesan wonay sabu ko feeri din guri, njaram dan
hibba, bootooji guri din kadi bona. 38 Kono njaram kesan ko e nder bootooji guri kesi
loowetee. 39 Kala yarudo njaram kiddan faaletaake njaram kesan, ko fii o wi'ay: Ko

kiddan dan buri welude.> »
6

Landal fii Nalaande Fowteteende nden
(Mat. 12.1-8; Mrk. 2.23-28)
1 E aseweere goo, dun ko *nalaande fowteteende nden, hari Ilisaa no rewude e
gese ngawri, taalibaaBe makko Den no woocora cawti den gese, worsa di, naama.
ZFariisiyaaDe* goo wi'i: «Ko hondun wadanton koo ko dagaaki e nalaande fowteteende

nden?»
3 Kono lisaa jaabii De, wi'i: «Hara on jangaali ko Daawuuda wadunoo kon fewndo o

weelaa, kanko e yimbe wondunoobe e makko Hen? 40 naati ka nder suudu Alla, o yetti
bireediije weebitaade fii sadaka den, o paami ko daganinoo *yottinooBe sadaka bHen
tun kon, o okkori kadi wondube e makko Ben.» 5> Onsay o wi'i: «Ko *Bii-Aaden on woni
jom nalaande fowteteende nden.»

Fii no Iisaa Selliniri Maaya-Jungoojo
(Mat. 12.9-14; Mrk. 3.1-6)

6 E aseweere goo, lisaa naati ka juulirde, o woni e jannugol. Tawi goddo no nder ton
mo jungo mun laamo maayi. 7 Nde tawnoo jannooDBe fii Sariya on Ben e Fariisiyaabe
Ben no faalaa heBude ko Be lamitora, Be toona lisaa, tawi hibe ndaara si o nawnday e
asewe, dun ko nalaande fowteteende nden. 8 Kono tawi lisaa no andunoo din miijooji
mabBe. Onsay o wi'i maaya-jungoojo on: «Immo darod’aa ka hakkunde doo.» On immii,
darii.

9 Onsay lisaa wi'i Be: «Mi landike on, hara no dagii ka goddo wada ko moyyi maa
ko boni, danda wonkii maa wona sabu makki e aseweere?» 10 Onsay o ndaari be fow, o
wi'i on neddo: «Fontu jungo maa ngon.» On fonti ngo, jungo makko ngon selli. 12 Dun
tikkini Fariisiyaabe Den e jannooBe fii Sariya on Ben fota, bHe woni e yeddondirgol ko
hondun be wadata lisaa.

Fii no lisaa Subori Sahaabaabe mun bBen
(Mat. 10.1-4; Mrk. 3.13-19)

12 E nder den balde don, lisaa yaari ka fello fii toragol Alla, o waali toraade. 13 Bay
weetii, 0 noddi taalibaabe makko Ben, o subii sappoo e dido e mabbe, o toddii be
*sahaabaabe: 14 dun ko Sim'uunu, on mo o jammi Petruusu, e Andaraawu neene-gooto
Sim'uunu on, e Yaaquuba e Yuuhanna e Filiipu e Bartolomaawu 15> e Matta e Tooma

e Yaaquuba mo Alfaa e Sim'uunu tawdaado e fedde *Zelotiibe Ben, 16 e Yahuuda mo
Yaaquuba e Yudaasi Iskariiyu, janfoytoodo mo on.

Fii Wagju ngun ka hoore Fello
(Mat. 4.23-25; Mrk. 3.7-11)

17 Tisaa jippodi e Ben taalibaabe He o subii, o darii e nokkuure ndeylere ka falo. Tawi
taalibaabe makko duudube no e nden nokkuure, wondude e jamaa moolanaado iwrudo
e cende den fow e diiwal Yahuuda ngal e saare Yerusalaam nden e dii banyeeji Tiiri e
Siduuna ka daande baharu. 18 Ben ko arnooBe hedagol mo e fii nawndegol nabbeeli
mun. Be jinna tampinnoo Pen sellinaa. 1° Awa kadi mo kala e mabbe no faalanoo mo
meemude, Bay himo wondunoo e bawgal pawndaynoongal be fow.

20 0 Banti gite makko den, o ndaari taalibaabe ben, o wi'i:

«On malii yo onon miskinbe,

bay *laamu Alla ngun ko onon wonani.
21 On malii yo onon weelaaBbe fewndo doo,
Bay on harnoyte.
On malii yo onon wulloobe fewndo doo,
bay on weltoyto.
22 On wonay malaabe nde yimbe Ben ani on
e nde be radii on, Be yenni on,
be niddini inde mon den sabu Bii-Aaden on.
23 Nden nande, weltee, jinon welo-welo,
Bay hidon maranaa njoddi mawndi ka kammu,
ko fii ko nii kadi mawbe mabBe Hen warraynoo annabaabe Hen.
24 Kono bone wonanii on onon aldube Ben,
bay on hendike neweende ko mon kon!
25 Bone wonanii on onon Bee haarube jooni,
bay on weeloyte.
Bone wonanii on onon Bee jaloobe hande,
Bay on yoomoyay wullon.
26 Bone wonanii on nde yimbe Ben fow wowli on ko moyyi,
bay ko non mawbe mabbe Hen wowliraynoo
tii bee waditiibe annabaabe.»

Fii Yidugol AyBe mun

27 «Kono min mi wi'ay on yo onon bBee hediibe lan: Yidee aybe mon Hen, moyyodon
e anube on Hen, 28 du'anodon hudoobe on Hen, toranodon tampinoobHe on Hen. 22 Mo
bantike ma e waBhbugo, tudan mo ngoya kadi. Mo jattii ma waramba, wota a hadu mo
yettude fokiya on kadi. 30 Okkor kala toriido ma, hara kadi a yantaali ko maa kon e juude
jattube ma Ben. 31 Wadanee yimbe Hen wano faaliradon yo Be wadlan on non.

32 «Si on yidii yiduBe on Ben, haray ko moyyere honde heboyton? Ko fii hay
junuubankeebe Ben no yidi yidube He Hen. 33 Si on moyyike e moyyiibe e mo'on Ben,
haray ko moyyere honde heboyton? Hay junuubanke'en ko non warrata. 34 Si on nawlii
be tanyinidon yobitay on ben, haray ko moyyere honde heboyton? Hay junuubanke'en
Nawlindiray fii yo Be yobitindir. 35 Kono yidee aybe mon ben, wadanon be ko moyyi,
Nawlon Pe hara on habbaaki yobiteede. Dun on heboyay njoddi mawndi, wonoyon
kadi Bibbe Jom Bural on, sabu himo moyyani dullube bBen e bonbe Hen. 3¢ Wonee
yurmeteeDe wano Baaba mon Jom Bural on woniri Yurmeteedo non.»

Fii Naawitagol
(Mat. 7.1-5)
37 «Wota on naawu, dun on naawetaake. Wota on felu, dun on feletaake. Yaafee, dun
on yaafoyte. 38 Okkee, dun on okkorte. On etirante sariyaare yeddunde, timmunde,

yeyaande haa juuri, wadanedon ka jiifaaji mon. Ko fii ko sariyaare nde etirdon nden

etirantedon.»
39 0 wowlani Be ngal misal doo, o wi'i: «Hara bundo no waawi dowude bundo? Hara

be didoo non Be yanidaali e nder ngayka? 40 Taalibaajo buraa karamoko mun. Kono
kala taalibaajo eltiido wa'ay wa karamoko mun.

41 «Ko honno yiirataa lojol wongol ka yiitere musiddo maa on, hara a yi'aali falimawal
wongal ka yiitere maa ngal? 42 Ko honno wawrataa wi'ude musiddo maa: <Musiddo,
accu mi ittane lojol ngol ka yiitere maa», hara an, a wattanaali yiila e falimawal wongal
ka yiitere maa ngal? Ko an yo faasiqiijo, ittu taho falimawal wongal ka yiitere maa ngal,
onsay non a yi'ay no ittiranaa musid’do maa on lojol wongol ka yiitere makko ngol.»

Misal Yettaangal e Leggal e BibbHe Mun
(Mat. 7.16-20, 12.33-35)

43 «Leggal moyyal rimataa BibHe bonBe, wano non kadi leggal bongal rimataa Hibbe
moyyube. 44 Leggal kala no anditiree BibHe mun: ko fii on ittataa yibbe e bulle-konon,
wano non kadi on ittataa sungalaj e bulle-bete. 45 Neddo moyyo on yaltinay moyyere
ka moyyuki bernde mun, neddo bondo on kadi yaltina bonki ka bonki mun, ko fii ko ko
heewi e bernde woo hunduko wowlata.»

Fii Ninnugol Waajuuji din
(Mat. 7.24-27)

46 «Ko fii hondun noddanton mi <Koohoojo, Koohoojo», hara on wadataa ko mi wi'i
on kon? 47 Kala neddo ardo e an, nani waajuuji an din huutori di, mi hollay on no
on wa'i. 48 On no wa'i wa darnudo suudu. Hara o jasu gaawol luggungol haa e fetere,
o fuddii don mahude. Nde waamere nden wadi, ndiyan dlan ari e suudu ndun, dan
waawataa ndu dillinde, ko fii daroodi mayru on no tiidi. 4° Kono kala nanudo kongudi
an din, huutoraali di, on no wa'i wa darnudo suudu ndu jasanaaka gaawol. Ilol ndiyan
dan hawri e mayru tun, ndu yani kisan, fii mayru on mula few.»

7

Fii Kurkaadu Suufaajo on
(Mat. 8.5-13; Yhn. 4.46-54)

1'Bay o0 gaynii waajaade jamaa heditiidlo mo on, o naati Kafernahuum. 2Tawi hooreejo
suufaabe teemedere no mari kurkaadu ndu o yidunoo, hari ndun no nawni haa moggo
mayde. 3 ‘Bay o nanii fii lisaa, o nuli mawbe *Yahuudiyankeebe goo e makko fii toragol
mo arugol nawndana mo ndun kurkaadu makko. 4 Bay Be arii De tawii lisaa, De jeeji
mo Be multi, Be wi'i: «Himo handi e wadlaneede dun, > ko fii himo yidi lennol men ngol,
awa-le kadi ko kanko darni juulirde amen nden.» ¢lisaa yaadi e mabBe.

Bay o Dattike suudu hooreejo suufaabe Ben, on suufaajo nuli yibbe mun goo e lisaa
ko wi'a mo: «Koohoojo, wota on tampintino, sabu mi foddaa e mo'on ka suudu an. 7Ko
dun wadi si min tigi mi foddaa e arugol haa ka mon. Kono maakee tun kongol gootol,
kurkaadu an ndun ndikkay. 8 Ko fii min tigi ko mi wondo e ley kongol hooreebe goo,
min kadi midlo mari suufaabe wonbe e ley kongol an. Si mi wi'ii god'do e Ben <yahw,
o yahay. Si mi wi'ii oya on <arw, o aray. Awa kadi si mi wi'ii kurkaadu an ndun <wadu
duny, ndu waday.»

9 Bay lisaa nanii din kongudi makko, o paldi, o fewti e jamaa jokkudo mo on, o wi'i
be: «Mi andinii on, hay ka *Isra'iila'en mi yi'aali neddo gomdinirdo wa 0o0.» 1° Bay
nulanooBe Ben yiltitike ka suudu, be tawti kurkaadu nawnunoondu ndun ndikkii.

Fii no Biddo Keynguujo on Wurnitiraa
11 E nder den balde don, lisaa yahi e saare wi'eteende Naa'ina, taalibaabe makko Hen
wondude e jamaa duududo yaadi e makko. 12Ko o hewtaynoo ka naatirgal saare, o fotti

J 6:44 6.44 Maa: «sumbala».

e rondiibe furee, hari on furee ko biddo bajjo ka neene mun, tawi kadi neene makko ko
keynguujo. Tawi jamaa duududo e nden saare no wondi e on debbo.

13 Bay Koohoojo on yi'ii on keynguujo, o yurmaa mo, o wi'i mo: «Wota a wullu!» 40
badii furee on, o *fawi jungo makko ngon e hoore goyki kin, rondiibe furee on dartii,
o wi'l: «Suka, mi yamirii ma yo a immo!» 1> Onsay maydo on immii joodii, o fuddii
yewtude. lisaa jonniti mo yumma makko.

16 Be fow Be huli, be manti Alla, Be wi'i: «Annabaajo keldudo feenii e fewndo men.
Allaahu on arii faabagol yimBe mun Ben!» 17 Fii ngal kuugal makko lolli e diiwal Yahuuda
ngal haa e banpeeji heedudi don din fow.

Fii Lande Yaayaa den
(Mat. 11.2-19)

18 TaalibaaDe Yaayaa Hen humpiti mo kanko Yaayaa kon ko wadi fow. 19 Yaayaa noddi
dido e taalibaabe mun ben, o immini He e Koohoojo on yo Be lando mo: «Taw si ko
onon woni haanudo arude on, kaa hara yo men habbo goddo goo?»

20 Bay Ben imminaabe hewtii, Be wi'i lisaa: «Ko Yaayaa *lootoowo maande tuubu-
ubuyee on immini men haa e mon fii landagol on si ko onon woni haanudo arude on,
kaa hara yo men habbo goddo goo?»

21 Ko e on saa'i mo Be hewti e mun tigi, lisaa sellini pawBe e jukkube buy e jinnaabe,
o wuntini kadi bumbe buy. 22 Ontuma o jaabii Ben Be Yaayaa immini, o wi'i Be:
«Yahee fillitanodon Yaayaa ko yi'udon kon e ko nanudon kon wonde, bumbe Hen
yi'ii, boofoobe Hen yahii, be damajan ben sellinaama, He laabii, pahidube Hen nanii,
mayBe no immintineede, Kibaaru Moyyo on no fenninaneede miskinfbe Hen. 23 Kala
mo feggaaki e an ko malaadfo.k

24 Bay Den De Yaayaa nelunoo yiltitike, onsay lisaa fuddii yewtude jamaa on fii
Yaayaa, o landii Be dundoo, o wi'i: «Ko hondun yahunodon ndaaroygol ka wulaa?
Hara ko kudol ngol hendu ndun dimbata? 25 Kaa ko hondun yahunodon ndaarugol?
Ko neddo Bborniido conci dimi? Ndaaree Bee Horniibe conci dimi, wuurube ngurndan
moyyan no e nder galleeji laamu. 26 Ko hondun non yahunodon ndaarugol? Ko
annabaajo? Hiiyii, min mi wi'ay on, ko ko Buri annabaajo. 27 Ko oo doo woni mo fii

mun windii on:
«Awa, mido imminde nulaado an on yeeso maa,

tii ko fertano-maa laawol maa ngol.,m
28 «Mi andinii on, alaa mo suddiidlo jibini Burdo Yaayaa. Kono non burdo fandude on

ka laamateeri Alla no Buri mo teddude.»
29 (Jamaa hedinoodo mo on e yantoobe sagalle Ben jabi laawol Alla feewungol

ngol e nder ko Be lootanoo maande tuubuubuyee ko Yaayaa lootaynoo kon. 30 Kono
Fariisiyaabe Den e waawube fii Sariya Ben bugitii ko Allaahu on ebbHannoo HBe kon, bHe
salii Yaayaa loota Be maande tuubuubuyee.)

31 «Hara ko e hondun mi efbindirta Dee yimbe nguu jamaanu? E ko hondun be
nandi? 32 Hibe nandi e faybe joodiibe e kubitirde, hara Ben no noddindira, wi'a:

«<Men wuttanii on ceri, on amaali,

men yimanii on gimdi yurmudi, on wullaali!>

33 «Ko fii Yaayaa lootoowo maande tuubuubuyee on arno, o naamataano ko defaa, o
yarataano ko mandilinta, wi'udon: «On ko mo jinnal> 34 Bii-Aaden™ on kadi arii no
Jlaama no yara, wi'udon: «On ko reeredudo, yaroowo, weldudo e yantoobe sagalle e
junuubanke'en!> 35Kono jabube faamu Allaahu on Hen hollay wonde ko ngu feewungu.»

Fii no Debbo Junuubankeejo on Yaaforaa
36 Fariisiyaajo goo wi'eteedo Sim'uunu torii lisaa hawtidugol e makko. Iisaa naati ka
suudu Fariisiyaajo on, o toolii fii nafagol. 37 Tawi debbo junuubankeejo no e nden saare,

K 7:23 7.23 Maa: «Kala mo ronkadli gomdinde lan ko malaado.» M 7:27 7.27 Mal. 3.1

on humpitii lisaa no nafaade ka suudu Fariisiyaajo on. O ardi e tindohun hayre daneere
tew angiri, 38 0 wontiri Baawo lisaa, o ugginii ka hoore koyde makko, o wulli haa gondi
makko din BuBbini koyde lisaa den. Ontuma debbo on fittiri de sukundu mun ndun, o
lunnii de, o wuji de angiri.

39 ‘Bay Fariisiyaajo noddunoodo lisaa on yi'ii dun, o wi'i e bernde makko: «Si tawno
oo ko annabaajo, o0 andayno ko hombo woni oo debbo meemudo mo e ko honno on sifori,
sabu 0o ko junuubankeejo!»

40 Jisaa yetti haala kan, wi'i: «Sim'uunu, no woodi ko mi haalanay-maa.»

On jaabii: «Maakee yo karamoko'en.»

41 0 wi'i: «Goddo no nawlunoo yimbe dido. Gooto on no joganii mo *dinaruuji
teemedde jowi, oya on ko *dinaruuji cappande jowi. 42Bay DBen hebaali ko yobitira
mo, o yaafanii be didoo non ko be nawlii mo kon. Ko hombo e Hen dido Hurata mo
yidude?»

43 Sim'uunu jaabii: «Haray ko burdo namaande tiidunde on.»

Onsay lisaa wi'i mo: «A naawirii no moyyiri.»

440 fewti e debbo on, o wi'i Sim'uunu: «A yi'ii oo debbo? An, mi naatii ka suudu maa, a
okkoraali lan ndiyan ko mi sembora, kono oo doo Bbubbinirii koyde an den gondi mun
din, o fittirii de sukundu makko ndun. 45 A hirbanooki lan lunnidiaa, kono kanko gila mi
naati doo, himo lunnaade lan koyde den. 46 A wadaali nebban ka hoore an, kono kanko o
wadi angiri ka koyde an. 47 Awa mi andinii ma, junuubaaji makko e fuudude yaafaama,
ko dun wadi si giggol makko ngol no tiidi. Kono mo yaafaama seeda, ko seeda yidata.»

48 Onsay o wi'i debbo on: «Junuubaaji maa d’in yaafaama.»
neddo yaafotoodo hay junuubaaji?»

50 Ontuma o wi'i debbo on: «Gomdinal maa ngal dandii ma. Yahu e hoore Buttu.»

8

Fii DowtunooDe lisaa Hen
1 Bawto dun, Iisaa yahayno gila e saare hebi e saare, gila e hodo haa e kodolun

wondude e *sahaabaabe makko ben sappoo e dido, hara himo waajoo fennina Kibaaru
Moyyo *laamu Alla ngun. 2 Himo wondunoo kadi e rewbe goo nawndaabe jinnaaji
bondi e nabbeeli, wano Mariyama oo jammaado Mariyama Magaduuna, mo jinnaaji
jeedidi yaltinaa e mun, 3 e Yuuwanna on ko sonnaajo Kuusa oo mbatulaajo *Heroodu, e
Suusanatu, e woBbe goo wallitoraynoobe be keyeeji mun.

Misal Yettaangal e Remoowo
(Mat. 13.1-23; Mrk. 4.1-20)

4 Jamaa njano mooDii, yimPe buy iwri e ca'e heewude, ari e makko. O wadani be ngal
misal doo: 5 «Ko remoowo yaltunoo sankugol awdi mun ndin. E nder ko o sankata kon,
gabbe goo yani ka datal, feyyoobe ben yaabi, colli din kadi modi de. ¢ Godde den yani
e hoore fetere, no de fudirnoo, de yoori, bay de alaa e buubol. 7 Godde goo kadi yani
ka sooyoore, de fudidi e mayre, sooyoore nden modi de. 8 Godde goo yani ka leydi
moyYyiri. De fudi, de rimi cawti di gabbe teemedere.» Wa fewndo ko o yewtaynoo dun,
o0 ewnii, o0 wi'i: «Mo no mari noppi nanirdi yo nanu!»

9 Onsay taalibaabe makko Ben landii mo ko ngal misal doo firi. 100 jaabii De: «Onon
on yedaama andugol gundooji laamu Alla ngun. Kono Deya luttube, dun wowlirante be
mise, fii yo Be ndaaru, hara Be yi'ataa, yo Be nanu, hara be faamataa.n

11 «E hino ko ngal misal firi: Awdi ndin ko daalol Alla ngol. 12 Nde awdi sankaandi
ndin saami ka datal, dun no wa'i wa nde wobBe nani daalol ngol, kono Ibuliisa ara itta
ngol e Perde mabbe fii wota be gomdin sakko He dandee. 13 Nde awdi sankaandi ndin
saami ka fetere, dun no wa'i wa nde wobbe nani daalol ngol, be jabira ngol weltaare.

N 8:10 8.10Isa. 6.9-10

Kono He alaa dadi. Be gomdinay haa e saa'i, kono si be ndarndaama, He tertoo. 14 Nde
awdi sankaandi ndin saami ka sooyoore, dun no wa'i wa nde woBbe nani daalol ngol,
kono hara be modiraama anndeeji aduna e jawle aduna e faaleeji ngurndan aduna e nder
yaadu mabbe ndun, Be ronka rimude moyya. 15 Nde awdi sankaandi ndin saami ka leydi
moyYyiri, dun no wa'i wa nde wobPe naniri daaluyee on Bernde laaBunde moyyunde,
jogitoo mara. Ko Ben woni rimooPe e nder wakkilaare.

Misal Yettaangal e Lampu
(Mrk. 4.21-25)

16 «Hay gooto hubbintaa lampu buuma mo maa sorna mo e ley danki. Kono o
joddinay mo e kene fii no naatooBe Ben yi'ira ndaygu ngun. 17 Ko fii alaa ko suudii ko
feenataa, kala gundoo ko sakkitorta ko feepoygol. 18 Awa wattanee yiila e no hedorton
non, ko fii ko mardo Beydantee, kono mo maraa on jabitante hay ko o sikki himo mari
kon.»

Fii Beynguure lisaa nden
(Mat. 12.46-50; Mrk. 3.31-35)
19 Yumma lisaa e yumma-gootoobe makko Ben ari, kono be waawaali tumbondirde
e makko hakkee yimbe. 20 0 humpitaa wonde: «Yumma mon e yumma-gootoobe mon
Ben no darii ka yaasi, hiBe faalaa yiidude e mon.
21 Kono o jaabii Be, o wi'i: «Yumma an e yumma-gootoobe an Hen ko hedotoobe
daaluyee Alla on, ninna mo.»

Fii no Iisaa Deeyiniri Waabiliire nden
(Mat. 8.23-27; Mrk. 4.35-41)

22 Nande goo lisaa bakii e laakun wondude e taalibaabe mun bBen. O wi'i Be:
«Lumbiten ka gada weendu.» Be yahi. 23 E nder ko be lumbata kon, lisaa daanii.
Waabiliire tiiddunde wondunde e hendu tippii ka weendu, laakun kun fuddii heewude
ndiyan, dun wonani Be nawaare hulBiniinde.

24 Be ari, e findini mo, be wi'i: «<Karamoko'en, Karamoko'en, en mulay woni!»

O immii, o tonani hendu ndun e morloode ndiyan den, de deeyiti, onsay Buttu wadi.
25 Ontuma o wi'i Be: «Ko honto gomdinal mon ngal woni?»

Be huli, Be paldi, hibe wi'indira: «<Ko hombo woni oo neddo yamiroowo hay hendu
ndun e ndiyan dan, dun doftoo mo?»

Fii no Iisaa Selliniri Jinnaado
(Mat. 8.28-34; Mrk. 5.1-20)

26 Be hewtoyi e ndii leydi Bee Gadariyankoobe tiindondirndi e ngal diiwal Jaliilu.
27 Bay lisaa jippike ka leydi, neddo jeyaado e nden saare mo jinnaaji buy nangi, ari e
makko. Tawi gila neebii o Bornotaako conci, o naatataa e suudu, ko ka hakkunde genaale
o hodunoo. 28 No o yiirunoo lisaa, o sonki, o yani e ley koyde makko, o ewnii, himo wi'a:
«Ko hondun faalanadaa lan an lisaa *Biddo Alla Jom Bural on? Mi torike ma wota
a lettan!» 29 Ngii jinnawii bonngii wi'i dun sabu ko lisaa yamiraynoo ngin yaltugol e
oo neddo kon. Tawi ngin jinnawii nangayno mo soono woo, o dumbee juude e koyde
fii aynugol mo, kono o bonnayno den jolokooje fow, onsay jinnawii ngin nawra mo ka
wulaaji.

30 Onsay lisaa landii mo: «Ko honno innetedaa?»

Tawde hari jinnaaji buy no e makko, o jaabii: «Ko Konu.» 3! Awa kadi hidi jeejaynoo
lisaa fii wota o yamir di yahugol ka *gaygii ngin alaa kattudi ngin.

32 Tawi wuro kose moolanaango no ooraynoo ka falo. Onsay jinnaaji din jeeji lisaa yo
o accu di naata e din koseeji. O newnani di dun. 33 Jinnaaji din yalti e on neddo, di
naati e nder din koseeji. Onsay koseeji din giddi ka falo, di unoyii ka weendu, di yoolii.

34 Bay ornaynoobe di Ben yi'ii dun, Be dogi, be fillitoyii dun ka saare e ka fulawaaji.
35 Onsay yimPe Den ari yi'ugol kon ko wadi. Be ari e lisaa, Be tawi on neddo mo

jinnaaji dlin yalti e mun no joodii ka ley koyde Iisaa, himo Bornii, himo wondi e hakkille
timmude, Be huli. 3¢ Yi'unoobe ko wadi kon fillitanii Be no jinnanoodo on selliniraa.
37 Onsay jeyaabe e diiwal Gadariyankoobe Ben fow torii mo yaltugol ka mabBe sabu
kulol ngol Be hebi don ngol. Ontuma lisaa bakii ka laakun yiltitii.

38 Onsay ned'd’'o mo jinnaaji din yaltinaa e mun on torii lisaa wondugol e makko. Kono
lisaa yilti mo, o wi'i mo: 3% «<Hootu ka mon, fillitoyodaa ko Alla wadan-maa kon.» Onsay
o yahi, o ukkii ka saare, o fillitii kala ko lisaa wad'ani mo kon.

Fii no Iisaa Wurnitiri Jiwo, O Sellini Debbo
(Mat. 9.18-26; Mrk. 5.21-43)

40 Bay lisaa lumbitii, jamaa on jabBii mo, ko fii hari fow no sabbii mo. 4! Tun oo
hooreejo juulirde mabbe wi'eteedo Yaayirusu ari e makko. Onsay o yani e ley koyde
lisaa, o torii mo hewtugol ka suudu makko, 42 Bay tawi jiwo makko bajjo mo wa duubi
sappoo e didi no e daande mayde.

Wa fewndo kanko lisaa o yahata ka oo neddo, tawi jamaa on no Bittiri mo cende den
fow. 43 Tawi kadi debbo no e nden nokkuure, hebii duubi sappoo e didi, himo soncaade.
Awa kadi o ittii jawle makko fow o yobii nawndooBe Ben, kono hay gooto e mabbe

waawaali mo sellinde. 440n debbo wontiri Daawo Ilisaa. No 0o meemirnoo kombol dolokke
makko on, ko o soncotonoo kon tayi.

45 Onsay lisaa wi'i: «kKo hombo meemimmi?»

Tun mo kala wi'i wonaa kanun. Onsay Petruusu wi'i: «Karamoko'en, jamaa on no
hundi on, awa kadi hibe hibbii on!»

46 Kono lisaa jaabii, o wi'i: «Goddo meemii lan, ko fii mi andii wonde bawgal an ngal
gollii goddun.»

47 Nde debbo on tawnoo ko o wadi kon pulfitike, o ari himo diwna, o yani e ley koyde
lisaa, o furiti yeeso jamaa on fow ko fii hondun o meemani mo e ko honno kadi o
selliniraa dlon kisan. 48 Onsay lisaa wi'i mo: «Jiwo an, gomdinal maa ngal sellinii ma.

Yahu e hoore bButtu.»
49 Wa fewndo ko lisaa yewtata dun, gorko jeyaado ka hooreejo juulirde nden ari, wi'i

mo: «Jiwo maa on maayii. Hay tertidaa sonjugol oo karamokoojo.»

50 Kono Bay lisaa nanii dun, o wi'i hooreejo juulirde nden: «Wota a hulu, gomdin tun,
jiwo maa on hisay.»

51 Bay lisaa hewtii ka hooreejo juulirde nden, o jabaano naatidude hay e gooto ka
suudu si hinaa Petruusu e Yaaquuba e Yuuhanna wondude e yumma jiwo on e ben jiwo
on. 52 Tawi fow no wulla fesa fii on jiwo. Onsay lisaa wi'i: «Wota on wullu mo, ko fii o
maayaali, o daani.»

53 Onsay Be jali mo, ko fii hibe andi jiwo on maayii. >4 Onsay lisaa nangi jungo jiwo
on, o ewnii, o wi'i: «Jiwo, immol!» 55 Tun wonkii jiwo on arti, o immii dfon kisan. Onsay
lisaa yamiri Be okkorgol mo naametee. 56 Kaawee heBi mawBe jiwo on. Kono o yamiri
be wota He wowlan hay gooto kon ko wadi don.

9

Fii no Sahaabaabe Hen Sappoo e Dido Nuliraa
(Mat. 10.2-20; Mrk. 6.7-13)

10 noddi Bbe o subunoo Hen sappoo e dido, o okki bHe bawgal e doole e hoore jinnaaji
din fow e fii sellingol nabbeeli. 20 immini Be waajoyagol fii *laamu Alla ngun e sellingol
nawbe Ben. 30 wi'i Be: «Wota on yoobo hay huunde e nder yaadu mon ndun, gila e
tuggordu maa bonfo maa naametee goo haa nabani e kaalisi. Awa kadi wota on yoobo
dolokkaaji didi.»

40 wi'i be kadi: «Kala suudu ka naatoydon, weeree don haa tuma fokkitudon woo, 5 e
kala saare nde yimbe Ben jaBaali on e mun, nde hidon yalta don woo, honkee mbullaari
teppe mon den fii yo dun wonan Be seedee ella mabBe on.» ¢ Onsay He yahi kodolun e
kodolii, hibe waajoo fii Kibaaru Moyyo on e kadi hibe sellina hen fow pawbe ben.

Fii Nalaw Heroodu on
(Mat. 14.1-12; Mrk. 6.14-16)

7 Heroodu* lando diiwal Jaliilu ngal humpitii fii ko woni wadude kon, dun jiibi
mo Pernde, sabu hari wobbe no wi'a ko Yaayaa immintinaa e hakkunde mayBe Ben,
8wobbe Hen no wi'a wondema ko liliiya feeniti, wobbe goo no wi'a wondema ko god'do
e annabaabe hibbHe Hen immitii. *Kono Heroodu wi'i: «Mi tayiino daande Yaayaa nden,
e hara ko hombo woni 0o mo mi nanata fii mun nii?» Gila dun himo etoo no o yi'ira mo.

Fii no Iisaa Namminiri YimBe Guluuje Njowo
(Mat. 14.13-21; Mrk. 6.30-44; Yhn. 6.1-14)

10 Bay Ben *sahaabaabe be o imminnoo hewtitii, Be sifanii mo kanko lisaa ko Be
wadoyi kon fow. Onsay o yaadi e mabBe haa e takko ndee saare Bayti-Sa'iida, Be bakitii
don. 11 No yimbe Ben humpitornoo dun, He jokki mo. Onsay Iisaa tolni Be, o yewti be
fii laamu Alla ngun, o pawndi kadi Ben hatonjinbe e nawndeede.

12 Tawi pallal ngal woddike. Onsay sappoo e didoobe Ben ari e makko, Be wi'i mo:
«Accitee non jamaa on, Be yaha ka kodooli e ka fulawaaji kawtirdi e doo, be dabboya
ko Be naama e ka be waaloo, ko fii ko e nokkuure wuldinnde wonden doo.»

13 Onsay lisaa wi'i Be: «Onon tigi okkoree bHe ko Be paama.»

Kono De jaabii, Be wi'i: «Ko bireediije jowi e liyyi didi pet men mari doo, si hinaa
hara menen tigi men yahay men soodoya ko oo jamaa doo fow paamal» 14 Tawi worbe
wonbe don ben tun ko wa Be guluuje njowo.

Onsay lisaa yamiri taalibaabe mun Pen, wi'i: «Joddiniree He mojobe mojobe,
mojobere kala cappande njowo.» 15 Be joddiniri Be no o wi'iri Be non. 16 Onsay lisaa
yetti bireediije den jowi e liyyi din didi, o banti gite makko dlen, o fewti ka kammu,
o du'ii. Ontuma o tayiti d’e, o woni e jonnugol taalibaabe makko ben fii yo Ben hewtin
jamaa on. 17 Fow naami haa haari. Be moobiti debeeje sappoo e didi kunte ko lutti.

Fii Qirritannde Petruusu nden
(Mat. 16.13-19; Mrk. 8.27-30)

18 Nande goo tawi lisaa no wondi e taalibaabe mun ben ka wirnii, himo toraade Alla.
Ontuma o landii be dundoo, o wi'i: «E wi'i jamaa on, ko hombo woni lan min?»

19 Be jaabii mo, Be wi'i: «WoBbe no wi'a ko onon woni Yaayaa lootaynoodo on, wobbe
kadi no wi'a ko onon woni liliiya, wobbe goo kadi no wi'a ko on annabaajo kiddo goo
immintinaa.»

20 Onsay o landii Be, o wi'i: «Onon non wi'udon ko hombo woni lan min?»

Petruusu jaabii mo, wi'i: «Ko onon woni *Almasiihu Alla on.»

21 Jisaa yamiri De, tentini, wota Be wowlan dun hay gooto. 220 beyditi e dun, o
wi'i: «Maa *Bii-Aaden on tampa fota, mawbe Ben e hooreebe *yottinooBe sadaka Hen
e jannooDe fii Sariya on Ben fow wikkoo mo, o waree, o immintinoyee ka nalaande
tammere.»

23 Onsay o wi'i Be fow wonde: «Kala faalaado jokkude lan, yo o hayfintino, o yetta
JNande woo nande *leggal makko altindiraangal ngal 1 o jokkammi. 24 Kala faalaado
dandude ngurndan mun, dan hayriray mo, kono kala non mo ngurndan mun hayriraa
sabu an min, haray ontigi dandoyay dlan. 25 E ko nafa hondun woodani neddo hebugol
aduna on fow si o hayrintinike maa si o halkitike kanko tigi? 26 Awa kadi, kala hersirdo
lan, hersiri kongudi an din, Bii-Aaden on kadi hersiroyay mo tuma o ardoyi e mangural
makko ngal e mangural Baabaajo on wondude e malaa'ikaabe laabube ben. 27 Mido
wowlande on goonga, no woodi wobBe e mon onon wonbe doo ben, He maayataa ado
be yi'ude laamu Alla ngun.»

Fii Waylannde Mbaadi lisaa ndin
(Mat. 17.1-8; Mrk. 9.2-8)

JV 9:23 9.23 «Yettugol leggal mun altindiraangal ngal» ko hebilagol jokkugol lisaa haa maaya.

28 Bay wa balde jeetati feyyii Bawto yewtugol mo Be din kongudi, onsay o noddi
Petruusu e Yuuhanna e Yaaquuba, Be yahi ka fello fii toragol Alla. 29 Fewndo ko o torotoo,
mbaadi yeeso makko ngon waylii, dolokke makko on wonti daneejo jalbudo. 3°E nder
dun, yimbe dido feeni no yewtida e makko, tawi Ben-le ko Muusaa e liliiya. 3! Ben
no feenidi e annoora, hibe yewta fii yaadu makko sakkitordu ndun Yerusalaam. 32 Tawi
Petruusu e wondibbe mun Ben no soyyaade, kono Be yonti, Be yi'i annoora Iisaa on
e ben yimbe dido be o wondunoo e mun. 33 Fewndo bBee yimbe dido seedata e Iisaa,
Petruusu wi'i mo: «Karamoko'en, no moyyi ka wonen doo. Darnen togooji tati, onon
wonndu, Muusaa wonndu, liliiya kadi wonndu.» Tawi kanko Petruusu o andaa ko o woni
wowlude.

34 Wa fewndo ko o wowlata dun, duulere ari buumi Be. Ko nden duulere buumata De,
be huli. 35 Onsay hawa yalti ka duulere, no wi'a: «0o doo ko Biddo an Subaado on.
Heditee mo!» 3¢ Bay ngol ewol wadii, De tawi ko lisaa tun lutti don. Taalibaabe Hen
mari dun fanki. Be fillitanaaki hay gooto kon ko be yi'i don e nder dlen bald’e don.

Fii no Iisaa Selliniri Paykun Jinnaakun
(Mat. 17.14-18; Mrk. 9.14-27)

37 Bimbi nden nande ko Be jippotoo ka ley fello, jamaa moolanaado ari fottugol e
lisaa. 38 Onsay gorko goo ewnii ka hakkunde jamaa ton, o wi'i: «<Karamoko'en, mi torike
on tenyinee oo Biddo an, ko fii ko bajjo an on nii. 3% Nde jinnawii ngin nangi mo woo,
o sonkay, o iiroo, o yaltina ngurda. Ngii letta mo, awa kadi ko karahan ngii yaltirta e
makko. 40 Mi torike taalibaabe mon Ben radagol ngii jinnawii, kono be waawaali.»

41 [isaa jaabii, wi'i: «Onon ko on jamaanu Boyliingu ngu gomdinaa. Ko haa honde
tuma mi wondata e mon, mido mupnanoo on? Awa addu doo biddo maa on.»

42 Wa ko o Bannata paykun kun, jinnawii ngin libi kun ka leydi, kun iirii. Kono lisaa
tonani ngii. Onsay o sellini paykun kun, o jonniti kun ben makkun. 43 Fow naldi fii
mangural Allaahu on.

Fii no Iisaa Hiitori fii Mayde mun nden
(Mat. 17.22-23; Mrk. 9.30-32)

Wa fewndo ko fow naldidi e ko o wadaynoo kon kanko Iisaa, onsay o wi'i taalibaabe
Ben: 44 «Onon heditee fota dii kongudi doo: Bii-Aaden on janfoyte, wattee e juude
yimBe Ben.» 45 Kono hari taalibaabe Ben alaa faamude din kongudi, sabu hari hidi
wirnanii Be fii wota Be andu ko di firi. Awa kadi hari hibe huli landitagol mo di.

Fii Burdo Teddude on e Hakkunde Mabbe
(Mat. 18.1-5; Mrk. 9.33-37)

46 Onsay yeddondiral wadi hakkunde mabbe fii andugol ko hombo e mabbe Huri
teddude. 47 Nde tawnoo lisaa kapiun no andunoo din miijooji maBbe, o yetti paykun, o
joddini takko makko. 48 Onsay o wi'i Be: «Kala jabudo kun paykun e innde an, haray ko
min o jabi. Awa kadi kala jabudo lan, haray ko Nuludo lan on o jabi. Ko fii ko burdo
fandude on e mon woni teddudo.»

49 Yuuhanna yetti haala kan, wi'i: «<Karamoko'en, men yi'ii goddo no radoo jinnaaji

e innde mo'on. Men tonani mo dun, Bay o wondaa e amen fii jokkugol on.»
50 Onsay lisaa wi'i mo: «Wota on tonan mo dun. Ko fii kala mo wonaa gano mon,
haray ko gido mon.»

Fii no SamariyankeeBe Ben Salornoo Tolnude lisaa
51 Bay wonii bald’e de lisaa ittetee ka aduna doo den hewtii, o fibi anniyee yahugol
Yerusalaam. 52 O immini woBbe ko hikkoo yeeso makko, Ben yahi haa e hodo
Samariyankeebe goo fii eBbindanagol mo don kanko Iisaa. 3 Kono Ben yimbe jabaali
mo tolnude, Bay ko Yerusalaam o sutii. 54 Bay be yi'ii dun, Yaaquuba e Yuuhanna wi'i
lisaa: «Koohoojo amen, hidon faalaa yo men wi'u yo yiite ngen iwu ka kammu ara mula
bee?» 55 Onsay lisaa fewti e mabDe, feli He fota. 56 Ontuma De yaari e hodo goo.

Fii Ben FaalaaBe Jokkude lisaa
(Mat. 8.19-22)
57 E nder ko Be yahata kon, god'do wi'i mo: «Mi jokkete kala ka yaarudaa.»
58 [isaa jaabii mo, wi'i: «Ndoni d'in no mari gayde mun, awa kadi colli din ka weeyo
no mari nakkaaji mun, kono Bii-Aaden on kan alaa hay ka fowtina hoore mun nden.»
59 Tisaa wi'i god'do goo: «Jokkan!»
On jaabii mo: «Koohoojo, newnanee lan taho, mi yaha mi wattinoya ben an en.»
60 Kono lisaa jaabii mo, wi'i: «Accu maybe Den wattina mayBe mun Ben, kono an
yahaa fenninoyaa fii laamu Alla ngun.»
61 God'do goo kadi wi'i mo: «Koohoojo, mi jokkay on, kono newnanee lan taho, mi
yaha mi waynoyoo Beynguure an nden.»
62 Jisaa wi'i ondon kadi: «Kala fawudo jungo mun e hoore keri sarin, ontigi yeyyitii
baawo, haray on nafataa laamu Alla ngun.»

10

Fii no TaalibaaBe Hen Cappande Njeedido e Dido Nuliraa
(Mat. 10.5-14)

1 Bay feyyii e dun, Koohoojo on toddii fahin taalibaabe cappande njeedido e dido.
O imminiri Be dido dido ko yaha adoyoo mo e ca'e den fow e kala nokkeeli di o rewoyta
e mun. 20 wi'i Be: «Baagol ngol no duudi, kono wa'oobe bHen duudaa. Awa jooni, toree
non Jom baagol ngol yo o addu wa'oobe ka baagol makko. 3 Jooni mido imminirde on
wa baaloy e hakkunde caapaali, yahee. 4 Awa kadi wota on yoobo bonfohun kaalisi maa
sasa maa pade goo, hara kadi on hiwraaki hay gooto ka hoore laawol. 5Kala suudu ndu
naatoton e mun, wi'ee taho: <Yo Buttu wonu e nduu suudul> ¢Si Bii-Buttu no e nder ndun
suudu, Buttu mon on juuroto mo. Si ko liddu mun, on Buttu wontanay on. 7 Tabitee e
ndun suudu don, naamon yaron ko Be okkori on don woo, ko fii golloowo no handi e
njoddi mun, hara on wadaali naata e nduu yalta e nduu.

8 «Kala saare nde naatudon e mun tolnadon, naamee ko Hannanadon kon. 9 Sellinon
nawbe Be tawdon don Ben, wi'on He wonde *laamu Alla ngun Badike be. 10 Kono
kala saare nde naatudon e mun, De salii on tolnude, yahee ka fottirde mabbe, wi'on:
11 (Men fidday e mon mbullaari saare mon nangundi men ndin e koyde! Kono andee
tun wonde, laamu Alla ngun badike!> 2 Mi andinii on, pande naawoore nden ko ndee
saare *Saduuma Buretee hoynaneede edii nden saare don.

13 «<Bone wonanii ndee saare Kuuraziin e ndee saare Bayti-Sa'iida! Ko fii si tawno dii
kaawakeeji moyyi wadunoodi ka mon, ko non wadirnoo e dee ca'e Tiiri e Siduuna,
harayno neebii ko jeyaabe e den ca'e Bornii conci heynordi, Be wujitii ndoondi fii
hollugol wonde Be tuubii. 4 Ko dun wadi, nande naawoore nden ko Tiiri e Siduuna
Buretee hoynaneede edii onon. 15 Onon non, Bee be Kafernahuum, hidon sikka fii mon
Bantete haa ka aljanna? 0o'o, on bugete ka jahannama.

16 «Kala heditiido on onon Bee taalibaabe an, haray ko min o heditii. Kala bugitiido
on, haray ko min o bugitii. Awa-le kala bugitiido lan, haray ko Nuludo lan on o bugitii.»

17 Ben cappande njeedido e dido artidi e weltaare, be wi'i: «Koohoojo amen, hay
jinnaaji din yankinanike men e innde mon!»

18 Onsay o wi'i De: «Mi yi'ayno Ibuliisa no iwa ka kammu yanira wa farpitere. 1° Awa
mi okkii on bawgal tippugol e bolle den e jahe den e kala bawde gano on, hara hay fus
hebaali on. 20 Wota on weltor ko jinnaaji din yankinanii on kon. Kono weltoree ko inde
mon den windaa ka kammuuli kon.»

Fii Weltaare lisaa nden
(Mat. 11.25-27, 13.16-17)

21Ko e on saa'i don tigi, lisaa hebi weltaare fota immorde e *Ruuhu Seniidlo on, o wi'i:
«Mi yettii ma yo Baaba, Jom leydi e kammu, fii koo ko wirnandaa dun ben faamube e

bee gandidube, fenninandaa dun Hee faybe. Hiiyii, ko fii ko dfun wonnoo yidi maa on
yo Baaba.

22 «Awa, Baaba an wattii fow e juude an. Awa kadi hay gooto andaa ko hombo woni
Biddo on si hinaa Baabaajo on, wano tawiri non kadi hay gooto andaa ko hombo woni
Baabaajo on si hinaa Biddo on e on mo Biddo on faalaa mo fepninande.»

23 Onsay o fewtiti taalibaabe Ben o wi'i Be e qunuutu: «Gite yi'ude ko yi'udon kon
malii! 24 Ko fii mi andinii on, annabaabe e lamBe buy faalano yi'ude koo ko wondon
yi'ude, kono De yi'aali. Be faalano kadi nanude koo ko wondon nanude, kono be
nanaali.»

Misal Yettaangal e Samariyankeejo Moyyo on

25 Onsay goddo e waawube fii Sariya Ben immii landii mo fii ndarndagol mo, o
wi'i mo: «Karamoko'en, ko hondun mi haani wadude fii yo mi hebu dan *ngurndan
poomayankejan?»

26 Onsay lisaa wi'i mo: «Ko hondun windii ka defte Sariya? Ko honno faamirdaa
dun?»

27 0 jaabii mo, o wi'i: «Yo a yidir Alla Joomiraado maa on Bernde maa nden fow e
wonkii maa kin fow e doole maa d’en fow e hakkil maa kin fowt, yidiraa nokondo maa
on wano yidirdaa hoore maa non.»p

28 Onsay lisaa wi'i mo: «A jaaborii no moyyiri. Warru non, a hebay dan ngurndan.»

29 Kono tawi on no faalaa hollude peewal mun ngal, o wi'i lisaa: «Ko hombo non woni
on nokondo an?»

30 Tisaa jaabori mo nii, o wi'i: «Goddo no iwraynoo Yerusalaam, no yaha Yeerikoo.
O hawrondiri e wuybe, Ben Hoori mo, piyi mo haa moggo mayde, Be yahi, Be acci mo
don. 31 Hawrondiri *yottinoowo sadaka no feyyaynoo don, o yi'i oo ned'do, o takkii mo,
o feyyi. 32Fahin *Lewiyankeejo ari tawi mo dlon, on kadi yi'i mo, takkii mo, feyyi. 33Kono
Samariyankeejo wondo e nder safaari mun, ari tawi mo, yurmaa mo. 34 Onsay o Badii,
0 juurani mo njaram e nebban ka barmeeji, o habbi. Onsay o wadi mo ka mbaddateeri
makko, 0 nabi mo haa e suudu hobBe, o dankii mo. 35 Bimbi mun, o yetti *dinaruuji
didi, o jonni jom suudu hobbe ndun, o wi'i mo: Dankor mo dii doo. Kala ko fawoydaa
e hoore dii doo, mi yobitoyte tuma mi rewtoyi.» »

36 Ontuma lisaa wi'i: «Ko hombo e Bee doo tato woni nokondo oo mo Hee wuybe yani
e mun?»

37 On waawudo fii Sariya jaabii, wi'i: «<Ko yurmaado mo on.»

Onsay lisaa wi'i mo: «Yahu an kadi warraa non.»

Fii no Mariyatu e Mariyama Werniri lisaa

38 Fewndo lisaa e taalibaaBe mun ben wonnoo e hoore laawol, Be naati don e hodo.
Debbo wi'eteedo Mariyatu werni De ka mun. 39 Tawi on no mari neene-gooto wi'eteedo
Mariyama, on joodii e ley koyde Koohoojo on no heditoo kongudi makko din. 40 Tawi
Mariyatu kanun no jindidude e muraadi nder suudu din. Onsay o ari, o wi'i: «Koohoojo
an, on kippataa fii ko oo neene-gooto an accidimmi e dee golle doo kon fow? Wi'anee
lan mo yo o wallito lan!»

41 Koohoojo on jaabii mo, wi'i: «Mariyatu, Mariyatu! Hida maapii aani fii piiji
duududi. 2Kono ko huunde wootere tun hitti. Mariyama kajnun subike ko buri hittude
kon, dun-le o jabitantaake dun.»

11

Fii no Taalibaabe Den Haani Tororde Alla
(Mat. 6.9-13, 7.7-11)

1 Nande goo tawi lisaa no toraade Alla nokku goo. Bay o gaynii toraade, goddo
e taalibaabe makko Hen wi'i mo: «Koohoojo, tindinee men no torortee wano Yaayaa
tindinirnoo non taalibaabe mun Hen.»

2 Onsay o wi'i Pe: «Nde hidon toroo, on wi'iray nii:

«Baaba,

yo innde maa nden hormore,

yo laamu maa ngun feenu.
3 Okkor men nande woo naametee haanando men on.
4 Yaafanod’aa men junuubaaji amen din,

wano menen kadi men woni yaaforande kala bonnudo men.

Wota a naadu men e jarrabuyee.»
50 wi'i kadi: «Si goddo e mon aru e immaade tumbere jemma, yaha ka njaatigi mun, o
findina mo, o wi'a mo: «Njaatigi, nawlan bireediije tati, ¢ ko fii midfo hebi kodo ka jemma
doo, mi alaa hay fus ko mi okkora mo.»

7 «Si on non mo o findinoyi wi'ii mo: <Mi torike ma wota a finnan, ko fii a taw mi falii
baafal ngal, min e faybe an Ben men waalike. Mi waawataa immaade fewndo doo, mi
jonne bireedi!> 8Mi andinii on, hay si 0o immaaki, o jonnira mo sabu njaatigiyaagal wongal
hakkunde mabbe ngal, o jonniray mo kala ko o handi sabu ko on torotoodo habbitori
angal hersa kon.

9 «Min-le mi wi'ii on: Toree, on okkorte. Dabbee, on hebay. Hoddee, on udditante.
10 Ko fii kala toriido okkorte, kala dabbudo hebay, awa kadi kala on hoddiido
udditante.

11 «Ko hombo e mon, biddo mun torotoo dun bireedi, ontigi jonna mo hayre? Maa
o toroo mo lingii, ontigi jonna mo mboddi? 12Maa o toroo mo woofoonde, o jonna mo
yaare? 13 Si tawii non hay onon bonbe Ben, hidon waawi wadande Hibbe mon bHen
piiji moyyi, haray ko haa honto Ben mon Wondo ka kammu on okkorta Ben toriibe mo
*Ruuhu Seniido on!»

Fii no Iisaa Radori Jinnaaji din
(Mat. 12.22-30; Mrk. 3.22-27)

14 Nande goo lisaa radii jinnawii mbobindinngii goddo. No ngii yaltirnoo e ontigi, o
wowli, jamaa wonnoodo don on fow mugaa. 1> Wobbe e mabbe wi'i: «Ko e immorde
e *Balzabuula lando jinnaaji din o woni radorde jinnaaji diin!» 16 Wobbe goo kadi fii
ndarndagol mo torii mo hollugol He maande iwrunde ka kammu.

17 Nde tawnoo himo andi din miijooji mabbe, o wi'i: «Kala laamateeri liddondirndi,
kayri tigi ndi caabay. Awa kadi si suudu liddondirii, ndu lancoto. 1® Onon hidon wi'a ko
tippude e Balzabuula mi woni radorde jinnaaji din. Si tawii non Ibuliisa liddike hoore
mun tigi, ko honno laamateeri makko ndin tabitirta? 19 Si tawii non wonii min ko tippude
e Balzabuula mi radorta jinnaaji din, dun haray onon Be mon ben non ko tippude e
hombo Be radorta di? Ko dun wadi si kambe tigi He naawoyay on. 20 Kono si tawii ko
tippude e bawgal Alla ngal mi woni radorde jinnaaji din, haray *laamu Alla ngun arii
haa e mon.

21 «Nde neddo dolnudo jom aalaaji ayni galle mun woo, jawle mun den daday.
22Kono si tawii Burdo mo doole arii, yanii e makko, foolii mo, o jaBitay din jogaaji di o
hoolornoo, o sendita den jawle makko.

23 «Kala mo aldaa e an, haray ko gano an, awa kadi kala mo wallataa lan moobitude,
haray ko saakoowo.

24 «Nde jinnawii yalti e neddo woo, ngii hammiray ka wulaa, hara hingii dabba
nokkuure fowtorde. Si ngii tawii ngii hebaali, ngii wi'ay: «Yo mi yiltito ka suudu ka mi
iwnoo don.> 25 Nde ngii hewtiti, ngii tawa ndun suudu fittaama labbinaama. 26 Onsay
ngii yahay, ngii dabboya jinnaaji jeedidi Burdi ngii hunyude, di naata don, di hoda.
Onsay sakkitorde on neddo buray aranun dun bonude.»

27 Fewndo ko Iisaa yewtaynoo dun, debbo ewnii ka hakkunde jamaa ton, wi'i:
«Maloore wonanii nduu reedu saawundu ma e din endi di muynudaa!»

28 Kono lisaa jaabii, wi'i: «Maloore wonanii kan Ben hedotoobe daaluyee Alla on,
doftoo mo!»

Fii Maande Annabi Yuunusa nden
(Mat. 12.38-42)

29 Nde tawnoo jamaa on no Beydaade tun, onsay kanko lisaa o wi'i: «Nguu jamaanu
doo ko jamaanu bonngu, hingu dabba maande. Kono ngu jonnetaake maande si hinaa
sifa ndee nde Yuunusa. 30 Ko fii ko wano Yuunusa wonirannoo yimbe ndee saare
*Niinawa maande non, ko wano non *Bii-Aaden on kadi woniranta nguu jamaanu doo
maande. 31 Nande paawoore nden, nde yimbe nguu jamaanu oo no naawee woo, onsay
oo debbo laaminoodo ndii leydi hikkorndi ka sengo naamo immoyto, naawoya be sabu
iwugol mo haa ka kattudi leyde, ara heditoo ngun faamu Sulaymaana, hara-le burdo
Sulaymaana no doo. 32 Awa kadi pande naawoore nden, nde yimbe nguu jamaanu doo
no naawee woo, yimPe Niinawa Ben kadi immoyto, paawoya be sabu ko be hedinoo
waaju Yuunusa ngun, De tuubi, hara-le burdo Yuunusa no doo.»

Misal Yettaangal e Lampu
(Mat. 5.15, 6.22-23; Mrk. 4.21)

33 «Hay gooto hubbintaa lampu suuda mo maa hippa mo e ley siyonwal, kono o waday
mo e kene fii no naatoobe Ben yi'ira ndaygu ngun. 34 Ko yiitere maa nden woni ndaygu
bBandu ndun. Si tawii yiitere maa nden no selli, haray Bandu maa ndun fow no ndaygi. Si
tawii non yiitere nden no nawi, haray Bandu maa ndun no e nder niwre. 35 Reenee wota
ndaygu wongu e mon ngun wontan on niwre. 3¢ Si tawii Bandu mon ndun no ndaygi,
hara teral mon hay gootal alaa ka niwre, dun haray Bandu mon ndun fow no ndaygiri
wa nde ndaygu lampu jalbi e mon.»

Fii no Iisaa Hajori FariisiyaaDe Ben
(Mat. 23.1-36; Mrk. 12.38-40)

37 Wa fewndo ko Iisaa yewtaynoo dun, *Fariisiyaajo goo torii mo yo Be yaadu ka
makko, Be hirtodoya. Onsay o naati, o joodi fii paamugol. 38 Kono Fariisiyaajo on
naldi ko lisaa toolii fii paamugol kon soodaaki. 3 Onsay Koohoojo on wi'i mo: «Onon
bee Fariisiyaabe, ko Baawo miranji din tun labbinton, hara hidon heewi miile e
bonki. 40 Onon ko on faada-hakkilbe, hara hinaa Tagudo bHaawo on tagi nder on kadi?
41 0kkoree waasuBbe ben ko woni ka nder kon, onsay ko heddii kon fow laabanay on.

42 «Kono bone wonanii on, onon Dee FariisiyaaBe, Bay hidon ittana naana e
suukooran e kala tutateeriiji wondi e naakoo farilla, hara hidon welsindanii peewal ngal
Alla yedata ngal e giggol makko ngol. Hara-le ko dun haanunodon jokkude, tawa kadi

on welsindaaki e ko heddii kon.
43 «Bone wonanii on, onon Dee Fariisiyaabe, Bay hidon yidi saffawol aranol ngol ka

juulirde e hiwreede ka fottirde.
44 Bone wonanii on, Pay hidon wa'i wa genaale de aldaa e maande, de goddo rewata

e mun hara andaali!»q
45 Onsay goddo e hakkunde waawube fii Sariya Den yetti haala kan, wi'i mo:

«Karamoko'en, si on maakirii nii, haray on aybinii men menen kadi!»

46 Ontuma lisaa jaabii mo, wi'i: «Bone wonanii on onon kadi Bee waawube fii Sariya,
bay hidon fawa yimbe ben dolle de He waawataa naBude, hara onon on fopportaa dun
hay hoore hondu fii wallugol Be.

47 «Bone wonanii on, Bay hidon maha maandina genaale annabaabe ben, hara-le ko

baabiraabe mon Den sahinbini De. 48 Dun no seedintini wonde hidon newni den kuude
ben baabiraabe mon, bay Hen sahinbiniino annabaabe Hen, onon kadi hidon mahude

q 11:44 11.44 Tippude e Sariya Muusa on, si godll0 meemi furee maa o rewii e yenaande, haray o
wonii harmudo. Lew. 21.11, Ada. 19.11

maandina genaale mabbe den. 49 Ko dun wadi si Alla, Jom faamu on, no daalunoo: «<Mi
nabanay Be annabaabe e nulaabe, be wara wobbe e Hen, bHe tampina Beya Hens, 0 fii no
nguu jamaanu doo yantiroyee yiiyan annabaabe hibbanoodan dan gila ka fuddoode
aduna, 5! dun ko gila e yiiyan Haabiila dan haa addani e yiiyan Zakariyaa dan, on
waranoodo hakkunde *layyorde nden e *juulirde mawnde nden. Mi andinii on, pellet
nguu jamaanu doo yantoyte fii dun.

52 «Bone wonanii on, onon Pee waawube fii Sariya, Bay on suudii saabiwal gandal
ngal, on naataali, awa kadi on jaBaali faalanoobe naatude Hen naatal»

53 Bay o yaltii don, jannooDe fii Sariya on ben wondude e Fariisiyaabe Ben fuddii mo
monanaade, landoo mo lande duudude, >* wadlana mo pirci, fii tun no Be nangira mo
immorde e kongudi makko din.

12

Fii Hajannde e Waaju
(Mat. 10.26-28)

1 Wa fewndo onsay, tawi yimBe guluuje guluuje mooBondirii haa hibe yaabindira.
Onsay lisaa attii wi'i taalibaabe mun Ben: «Reenee e lewen *Fariisiyaabe Den, dun
ko faasigankaaku ngun. 2 Alaa ko suudii ko feenataa, awa kadi alaa gundoo mo
andotaako. 3 Ko dun wadji, kala ko wowludon ka niwre feenay nalorma teddan, e kala
ko sowndidon ka cuudi ewnorte ka warnakke.

4 «Mi andinii on yo yibbe an, wota on hulu warooBe Handu ben, toonin dun alaa ko
be waawi. > Mi hollay on On mo gasoton hulude: hulee on Mardo bawgal warugol bugoo
ka jahannama nde wari. Mi andinii on, ko on Mardo bawgal wadugol dun haanudon
hulude. ¢ Hinaa seresereeji jowi no yeeyee tammaaji didi? Kono Allaahu on kanun
yejjitaa hay gootun e majji. 7 Hay cukuli ko'e mon den fow no limaa. Wota on huly,
ko fii hidon DBuri seresereeji buy hittude ka Alla.

8 «Mi andinii on, kala qirritiido fii an yeeso yimBe ben, *Bii-Aaden on kadi qirritoyto
fii makko yeeso malaa'ikaabe Alla Ben. ®Kono kala yeddudo fii an yeeso yimbe Den, fii
ontigi yeddoyte e yeeso malaa'ikaabe Alla Ben. 10Kala wowludo Bii-Aaden on ko boni,
no ara ka yaafanee. Kono kala hoynudo *Ruuhu Seniido on yaafantaake.

11 «Tuma noddadon ka juulird’e e yeeso mawbe Hen e laamiibe Hen, wota on jiboyo
ko jaabodon maa ko wi'on. 12Ko fii don kisan Ruuhu Seniido on tigi longinay on ko
gasoton yewtude kon.»

Fii Galo Faad'a-Hakkiljo

13 Goddo e hakkunde on jamaa wi'i lisaa: «Karamoko'en, maakanee ben-gooto an on
yo men sendodu ndondi amen ndin.»

14 0 jaabii on neddo, o wi'i: «Ko hombo wadimmi naawoowo maa sendanoowo on?»
150 watti e dun: «Reenee wattanon yiila e kala miile, ko fii ko aaden aldi woo, ngurndan
makko dan hinaa e dun humii.»

16 Onsay o wadani be ngal misal doo, o wi'i: «<No woodunoo neddo aldudo mo toore
leydi mun moyyiri dun fota. 17 Tawi on neddo no miijotonoo, wi'a: Ko honno mi
wadata, ko fii mi alaa ka mi wada ngal conal an?> 18 O wi'itii: <E hino ko mi wadata
kon: Mi lancay tumusuuje an den, mi moyyina Burde de njandude ka mi loowa nende
an den e piiji an din fow. 1° Jooni yo wonkii an, bay midlo mari jawle buy ko yonatammi
e nder duubi buy, yo mi fowto, mi naama, mi yara, mi weltoo!

20 «Kono Allaahu on wi'i mo: «Ko an yo faada-hakkiljo, e nder oo jemma doo tigi a
yantete wonkii maa kin. E hara koo ko faandidfaa, ko hombo dun wontanta?»

21 «Awa ko nii woniranta kala on moobudo jawle e baawo aldangol Alla.»

Fii Hakkunde Anndeeji e Keyeeji
(Mat. 6.25-34)

22 Onsay lisaa wi'i taalibaabe mun bBen: «Ko dun wadi si mi wi'ay on wonde, wota on
aanu fii ko paamon e nder ngurndan mon d’an maa fii ko bornon Balli mon din. 23 Ko fii
ngurndan no Buri neema, awa kadi bandu no Buri koltu. 24 Ndaaree kayakayaaji din: di
sankataa, di wa'ataa, di alaa tumusuuje e caagaaje, kono Allaahu on no wurni di, hara-le
hidon Buri colli din hittude. 25 Ko hombo e mon e nder annde mun waawata Beydude
ngurndan mun dlan beru sogonal? 26 Si tawii non on waawataa hay ko Buri lo'ude kon,
haray ko hondun aananton fii ko lutti kon?

27 «Ndaaree no dii piindiiji fudirta njanda, hara-le di gollataa, di sajnataa. Kono
non mi andinii on, hay Sulaymaana e nder darja mun on fow holtiraali hay wa wootiri
e majji. 28 Si tawii non Allaahu on no holtinirde non hay hudo wonuko hande ka ngesa
kon, bugoyteeko jango ka yiite kon, hara o ronkay wadande on ko Buri dun, onon Hee
fanda-gomdinalbe? 29 Onon non wota on yango fii ko jaamon maa ko yaron, wota fii
dun maapin on. 3°Ko fii dun fow ko be gomdinaa ka aduna ben dabbata dun. Kono
Ben mon Wondo ka kammu on no andi hidon handi e dun. 31 Kono dabbee tun laamu
makko ngun, din piiji fow Beydanoyte on.

32 «Ko onon yo wuro tosooko, wota on hulu fus, sabu Ben mon Wondo ka kammu on
tawii no wela mo ka o yeda on laamu ngun. 33 Yeeyee ko jeydon kon, okkoron miskinbe
ben, moyyinee bonfooji di hiddataa, dun wonanay on keyee mo lannataa ka kammuuli,
don mooyataa, awa kadi ngujjo meemataa. 34 Ko fii ko ka keyee mon on woni woo,
bernde mon nden wonata.»

Fii Reenugol e dow Hebulaare
jom mun, hara ko yahudo peera, hara no on hewtitiri hoddii, o udditanay mo. 37 Ben
jiyaabe malii nde jom mabBe ari tawi hiBe aynude. Ka hagiiga mi andinii on, jom ben
daditoto, o Bbannana Be ko Be paama. 38 Ben jiyaabe Be jom mun tawi no ayna tumbere
jemma maa ka tataBal jemma, haray Ben malii. 39 Ko fii andee fota, si tawno jom galle
no andunoo nde ngujjo on araynoo wujjugol, haray o accataano galle makko den fusee.
40 Awa onon kadi hebilee, ko fii Bii-Aaden on aroyay e saa'i nde on sogitaaki.»

Fii Jiyaado Holniido e Jiyaado Bondo
(Mat. 24.45-51)

41 Onsay Petruusu wi'i mo kanko Iisaa: «Koohoojo amen, hara ngal misal doo ko fii
amen tun kaa ko fii yimbe Ben fow?»

42 Koohoojo on jaabii mo, wi'i: «Hara ko golloowo hombo reeniido holniido woni ko
jom mun halfinta neemingol kurkaadi mun din e saa'i haanudo? 43 Maloore wonanii
on jiyaado mo jom mun ari tawi no jokkiri non. 44 Ka hagiiga mi andinii on, o halfinay
mo jawle makko den fow. 4> Kono si on jiyaado wi'itike: Jom an neeBii araali», onsay,
o nangana tilfugol kurkaaduube Hen worbe e rewbe e naamugol yara haa mandila,
46 jom on jiyaado aray nde on jiyaado sabbaaki mo e saa'i mo o sogitaaki, o letta mo
lette sattude, o wada mo ka be gomdinaa Ben wadetee ton.

47 (Jiyaado andudo faaleeji jom mun din, kono o eBbindaaki, maa o wadaali faaleeji
jom makko din, o piyete piggal duudungal. 48 Kono si tawii non ontigi andaa faale jom
mun on, o wadii kuude foddude e donkineede, o foccete ko hawri. On okkoraado ko
duudi yantete ko duudi, awa kadi on halfinaado ko duudi landitoyte ko Burti.»

Fii Liddondiral
(Mat. 10.34-36)

49 «Mido ari bugagol yiite e oo aduna, mi faalete hara nge hubbii! 50 Kono no woodi
loyegol ngol mi loyoytee, e maanaa dun ko tampere, doo yo dun sollitanan, haray
mido sonjii. 51 E hara on sikku ko addugol Buttu e oo aduna mi arani? 0o'o, hinaa
dun, kono ko liddondiral mi addi. 52 Ko fii gila jooni njowo wondube e nder suudu
be woncondiray, tato liddondiray e beya dido, Beya dido kadi liddondira e Beya tato.

I 12:35 12.35 Maa: «daditiiDe».

53 Baaba liddondiray e biddo, Biddo liddondira e baaba, neene liddondira e jiwo mun,
jiwo kadi liddondira e neene mun, debbo liddondira e esiraawo mun jiwo, jiwo on kadi
liddondira e esiraawo mun debbo.»

Fii Faamugol Firo Saa'iiji
(Mat. 16.2-3)

54 Jisaa wi'i kadi jamaa on: «No yiirudon duulere no immori ka hirnaange, on wi'ay
kisan «ndiyan dan aray>, dun wonira non. 55 Awa kadi no yiirudon hendu ndun iwrii
sengo Naamo woo, on wi'ay «nguleendi ndin arii>, dun kadi wada. 56 Ko onon yo
faasiqiibe, on waawii faamude fii ko feeni ka leydi kon e ko feeni ka kammu kon. Ko
fii hondun non on waawaali andude oo saa'i fewndiido doo?

57 «Hara ko fii hondun onon on waawataa faamande hoore mon ko feewi kon? 58 Nde
an e mo habidudaa hidon yaha ka yeesoojo on woo, wadu feere no faamondiriron ka

laawol, fii wota o watte e juud’e naawoowo on, on naawoowo kadi watte e juude aynoobe
kaso ngon, Ben sokoye. 59 Mi andinii ma, a yaltataa don fannamaa a yobaali mbuudu
sakkitoro on.»

13

Ewol Tuubuubuyee

1Ko fewndo onsay, wobbBe ari fillitanii lisaa fii Dee be Jaliilu be Pilaatu warnoo fewndo
be hirsata daabeeji fii ittugol sadakaaji mabbe. 20 jaabii be kanko lisaa, o wi'i: «Hara
on sikku Ben De Jaliilu no Buri JaliiluyankooBe Hen fow junuubu Bay He lettorii non?
3 Min mi wi'ay on - 0o'o! Kono si on tuubaali onon kadi, on fow on re'ay. 4Kaa hara on
sikku Bee sappoo e njeetato, He nduu suudu aynirdu ka maadi Siluwaama yani e mun
wari, no Buri Bee De Yerusalaam luttube fow bakkatu? 5 Min mi wi'ay on - 00'o! Kono
si on tuubaali onon kadi, on fow on re'ay.»

¢ Onsay o wadani Be ngal misal doo: «Tawi goddo no marnoo yibbehi ka tutateeri
mun. O ari dabBugol Hibbe e makki, o heBaali. 7 Onsay o wi'i gollanoowo mo on ka
tutateeri: Hebii nii duubi tati mido arude dabbugol HibbHe e ngal leggal, mi hebHaali.
Hara ko nafa hondun ngal wonani doo? Jooni soppu ngall>

8 «Kono golloowo on jaabii mo, wi'i: Jom an, accee ngal doo ndee hitaande doo. Doo
e dun mi jasay binde maggal on fow mi wadana ngal nolu. °No gasa ka ngal rima ko
arata. Si ko liddu mun, onsay on soppoyay ngal.> »

Fii no Debbo Jukkunnaajo on Selliniraa e Aseweere

10 Tawi nande goo Iisaa no jannaynoo e juulirde goo e *nalaande fowteteende nden,
dun ko asewe. 11 Tawi no don debbo mo jinnawii jukkini hebii duubi sappoo e jeetati,
himo turii, o waawataano Bantaade few. 12 Bay lisaa yi'ii mo, o noddi mo, o wi'i: «Debbo,
a sendaama e jukkere maa nden!» 13 Onsay lisaa *fawi juude mun den e makko. Don
kisan debbo on feewi e darnde, o manti Allaahu on.

14 Kono yeesoojo juulirde nden seytini kon ko lisaa nawndi nande asewe, o wi'i jamaa
on: «No woodi balde jeegoo gaseteede golleede e mun. Aree nawndedon e den balde
don, hara hinaa e nalaande asewe!»

15 Koohoojo on jaabii mo, wi'i: «Ko onon yo faasiqiibe! Hinaa mo kala e mo'on yaltinay
nagge mun maa mbabba mun ka dingiraa mun nande asewe, naba yarnoya? ¢ Hara oo
debbo iwdi Ibraahiima mo Ibuliisa habbi gila duubi sappoo e jeetati, haanaaka o firtanee
din kabbi nande nalaande fowteteende nden?»

17 Bay o yewtirii non, dun hersini aybe makko ben fow, kono jamaa luttudo on weltori
dii piiji hittudi di o wadlaynoo.

Mise Yettaade e Abbere Bene e Lewen
(Mat. 13.31-33; Mrk. 4.30-32)

18 0 wi'i fahin: «Hara ko hondun *laamu Alla ngun nandi, maa ko hondun mi
ebbindirta e maggu? 19 Hingu wa'i wa abbere bene nde goddo yetti, bugii ka suntuure
mun. Nden fudi, wonti leggal ngal colli din ka weeyo arata hoda e caldi mun.»

20 0 wi'i kadi: «E ko hondun mi ebbindirta e laamu Alla ngun? 21 Hingu wa'i wa lewen
mo debbo yetti, jillindiri e sariyaare tati condi farin, o piya dun, on lewen wona sabu dun
fow yura.»

Yewtere fii Damun Tosokun
(Mat. 7.13-14)

22 Ko lisaa yahaynoo Yerusalaam, o rewayno kodolun e kodolii hara himo waajoo.
23 God'do goo landii mo, wi'i: «Koohoojo, hara ko yimbe seedaabe tun dandoytee?»

Onsay o wi'i Be: 2% «Etee no naatiron ka dambugal faadungal, ko fii mi andinii on,
buy dabboyay no naatira don, kono He waawoytaa. 25 Nde jom galle den immii ombi
baafal ngal woo, hara hidlon ka yaasi, onsay on fuddoto honkande mo baafal ngal, wi'a:
<Koohoojo, udditanee men!> O jaaboyto on, o wi'a: <Min mi andaa ko on He honto!

26 «Wi'on kadi: <Men naamuno men yaridi e mon, awa kadi on waajotono ka date
amen.» 270 jaaboo on kadi, o wi'a: <Min mi andaa ko on be honto. Onon Bee wadaynoobe
ko Boylii fow, pottitee lan!>

28 «Tuma yi'udon Ibraahiima e Issaaqa e Yaaquuba e Beya annabaabe heddiibe fow
ka nder laamateeri Alla, tawa onon ko on bugoyteeBe ka yaasi, ka wullaandu e natindiro
Niiye woni ton. 29 Iwroyte funnaange e hirnaange, nano e naamo, Pe nafodoya ka
laamateeri Alla. 30 Awa andee wonde, no woodi Baawoobe wontiroyayBe yeeso, wano
tawiri non kadi no woodi yeesoobe wontiroyaybe Haawo.»

Fii no lisaa Aanirani Yerusalaam
(Mat. 23.37-39)
31 Ko e on saa'i don *Fariisiyaabe goo ari wi'i mo kanko lisaa: «Yahu iwaa doo, ko fii

*Heroodu no faalaa sahinbinde ma!»
320 wi'i Be: «Yahee hollon ndun saafaandu: Mido radaade jinnaaji din, mi sellina

Nawbe ben hande e jango, ka nalaande tammere haray timmanii lan. 33 Kono bee
mi seppa hande e jango e faddi-jango, ko fii haanaa ka annabaajo waree ko wonaa

Yerusalaam.
34 «Ee Yerusalaam! Ee Yerusalaam! Ko an yo saare sahinbinoore annabaabe, wariroore

nelaabe e mun kaaye! Ko haa honto mi faalanoo moobude Hee fayfHe maa wano gertogal
mooDBirta coppi e ley gabitti mun, e hin-le on jabaali dun! 35> Awa nokkuure mon nden
eggaama. Kono mi andinii on, on yiitataa lan haa pande wi'oyton: «<Yo barki wonan oo
wondo arude e innde Joomiraado on!> »S

14

Fii no Iisaa Nawndiri Nawnudo Goo

1 E *aseweere goo, dun ko *nalaande fowteteende nden, lisaa naati e suudu hooreejo
FariisiyaaDe Den fii nafagol, tawi Den FariisiyaaBe no tenyina mo. 2 Tawi aaden Buutudo
no yeeso makko don. 3 Onsay lisaa landii waawubBe fii Sariya Den e Fariisiyaabe Ben, o
wi'i: «Hara no dagii ka nawndee e aseweere kaa dagaaki?» 4Kono Be fow Be deyyi. Onsay
o yetti on pawdo, o sellini, o acciti mo, on yahi.

5 Onsay o wi'i Be: «Ko hombo e mon, si biddo mun maa nagge mun aru e yanude e
nder woyndu, salotoo nge yawnude maa yawna mo don kisan fii nden nande ko asewe?»
¢ Laatii be waawaali jaabaade hay huunde e dun.

Fii no Saatinirtee

7 Bay o yi'ii no Ben saatinanoobe suboraynoo ndaddule yeesooje den, o wadani be
ngal misal doo, o wi'i Be: 8 «Si on aru e saatineede e peera, wota on wonu ka ndaddule
yeesooje fii hita taw Burdo on hittude no saatinaa don ¢ haa saatindo on on ara wi'a on:

S 13:35 13.35 Zab. 118.26

<Accanee 0o doo ndaddudi ndin.» Onsay on hersay ruttagol ka ndad’dudi Haawoori.
10 Kono tuma saatinadon woo, wontiree Daawo fii tuma nde saatindo on on ari woo,
yo o wi'u on: «Gido an, aru wonaa yeeso gaa.» Onsay dun wonanay on teddungal e
tawnde Ben Be saatindinadon fow. 11 Ko fii kala mawnintiniido jippinoyte, awa kadi
kala jippindo hoore mun mawninoyte.»

12 Onsay kanko lisaa o wi'i saatind’o mo on: «Nde hida soyyina maa hirtina woo, wota
a saatin yibbe maa Ben maa neene-gootoobe maa Ben maa musibbe maa Hen maa
kawtalbe maa aldube Ben, fii wota kambe kadi Be saatine pande goo, dun wonane
njoddi. 13 Kono nde wadataa caatal woo, saatin miskinbe Ben e jukkunnaabe ben, e
maanaa boofoobe Hen e bumbe Hen. 4 Dun a wonoyay malaado, ko fii Ben alaa ko
yoDBitire, a yobitoyte nande ummutal feewube bHen.»

Misal Yettaangal e SaatinanooBe fii Nafagol
(Mat. 22.1-10)

15 Bay goddo e Be o0 nafodaynoo Hen nanii din kongudi makko kanko lisaa, o wi'i mo:
«Maloore wonanoyay on nafoytoodo ka *laamateeri Alla!»

16 Onsay lisaa jaabii mo, wi'i: «Nande goo goddo waduno caatal moolanaangal, o
saatini yimbe buy. 17 Bay nafagol ngol fewndike, o nuli kurkaadu makko ndun yo on
yahu wi'a Be o saatinnoo Ben yo ben aru, ko fii hebulaama.

18 «Kono De fow Be kuylitidi. Arano on e mabbe wi'i ndun kurkaadu: Mido soodi
ngesa, bee mi yaha mi ndaaroya mba. Mi torike mo yo o yaafo lan.» 1° Goddo on wi'i:
Mido soodi kalali sappo, mido yahude mi lasindoo di, mi torike mo yo o yaafo lan.,
20 God'do goo kadi wi'i: <Mido jombi neeBaali, ko dun hadata mi yaha.

21 «Bay kurkaadu ndun hewtitii, o yottintini e jom makko ko o nulaa kon fow. Onsay
jom galle on tikki, o wi'i ndun kurkaadu makko: «<Yahu kisan e date den fow, njane e
tosooke, addanoyaa mi miskinbe Ben e jukkunnaabe Hen e bumbe Hen e boofoobe Hen
fow.»

22 «Kurkaadu ndun wi'i: Jom an, ko yamirdon kon wadaama, kono haa jooni ka
joodee no lutti.»

23 «Onsay jom galle den wi'i kurkaadu ndun: «Yahu haa ka fulawaa, takkod’aa kowle
den fow, rewaa e datoy koy fow, etodaa no yimBe Ben arda fii no ka an heewira. 24 Ko
fii mi andinii on, hay gooto e Bee Be mi saatinnoo aranun mettotaako oo nafakka an!> »

Fii no lisaa Haanaa Jokkireede
(Mat. 10.37-38)

25 Tawi jamaa moolanaado no jokkondirnoo e lisaa. O fewtiti Be, o wi'i: 26 «Si god'do
arii e an, hara o woniraa selugol ben makko e yumma makko e Heyngu makko e Hibbe
makko Den e neene-gootoobe makko Hen worbe e rewbe haa nabani wonkii makko kin
tigi, haray ondon waawataa wonude taalibaajo an. 27 Awa kadi kala mo yettaali *leggal
mun altindiraangal ngal jokkimmi, haray ontigi waawataa wonude taalibaajo an.t

28 «Hara ko hombo e mon si no faalaa darnude koore, ronkata joodaade taho, taskoo
fii ko o ebbi kon si ko ko yonata? 29 Kulol wota ootigi fuddo ronka gaynude, fii wota
yi'ube mo e dun Ben fow jalu mo, 30wi'a: <00 neddo fuddino darnude, kono o waawaali
lannitaade!

31 «Maa hara ko land'o hombo fokkitanta habidoygol e lando goo mo konu mun woni
embere yimbe guluuje noogayo, hara kanko ngu makko ngun ko embere yimbe guluuje
sappo, ronkata joodaade taho, taskoo si o heBoyay kutu mabbe? 32 Si o tawii non o
heboytaa kutu mabbe bHay oya no wodditii mo taho, o nelay e on fii yo on wadan mo
sartiiji no Puttu on tabitira. 33 Ko dun wadi, kala e mon mo woniraa seedugol e ko o jeyi
kon, haray gasataa wonde taalibaajo an.

t 14127 14.27« Yettugol leggal mun altindiraangal ngal» ko hebilagol jokkugol lisaa haa maaya.

34 «Landan ko huunde moyyere, kono si dakamme majjan on iwii, haray ko honno
dakamme majjan on wattirtee? 35 Haray dan alaa nafa ka leydi maa ka nolu, ko
hawkoyteedan ka yaasi.

«Mo no mari noppi nanirdi yo nanu!»

15

Misal Yettaangal e Baalii Majjungii
(Mat. 18.12-14)

1'y'antooBe sagalle ben fow wondude e junuubanke'en no Badotonoo lisaa fii hedagol
mo. 2 FariisiyaaDe* Ben e jannooBe fii Sariya on no yunaynoo hakkunde mabbe, wi'a:
«0o0 doo kanun Pannitay junuubanke'en, naamida e mabbHe!»

3 Onsay kanko Iisaa o wadani ben ngal misal doo, o wi'i: 4 «<Ko hombo e mon si no
mari baali teemedere, gootii e din majja, ronkata accude cappande jeenay e jeenayji
din ka wulaa, yaha dabbitoya majjungii ngin haa nde o yiitoyi ngii woo? 5Nde o yiitoyi
ngii, o wakkoo ngii e hoore weltaare. ¢ Nde o hewtiti ka makko, o nodditay yibbe
makko Ben e kawtalBe makko Ben, o wi'a Be: «Weltodee e an, ko fii mi yiitii baalii
an majjunoongii ngin!> 7 Mi andinii on, ko wano non kadi weltaare Burirta woodude
ka kammu sabu junuubankeejo gooto tuubudo, edii feewube cappande njeenayo e
njeenayo De tuubuubuyee fawaaki dun.»

Misal Yettaangal e Tammaaru Majjundu
hubBude lampu, fitta suudu mun ndun, dabbitira hakkil haa nde o yiiti ndu woo? 9 Nde
o yiiti ndu, o nodditay yibbe makko Hen wondude e kawtalbe makko Ben, o wi'a De:
Weltodee e an, ko fii mi yiitii tammaaru an majjunoondu ndun!> 10 Mi andinii on, ko
wano non kadi malaa'ikaabe Alla Ben weltorta tuma nde junuubankeejo gooto tuubi.»

Misal Yettaangal e Biddo Funsoowo

110 wi'i kadi: «Goddo no marnoo bibHe dido. 12 Toolaajo makko on wi'i mo: <Baaba
an, jonnee lan gebal an ngal mi haani hendoyaade ngal ka jawdi mon.» Onsay ben mabbe
sendani be jawdi mun ndin.

13 «Bay balde feyyii, toolaajo on moobi ko o jeyi kon fow, o yahi e leydi woddundi, o
funsitoyi ton jawdi makko ndin fow e nder jiibaare. 14 Bay o lannii fewjande fow, heege
tiidunge wadi e ndin leydi. Onsay o fuddaa nakkireede. 15 0 halfinoyii e goddo goo
jeyaado e ndin leydi, on nabi mo ka gese mun fii ko aynana dun koseeji mun diin. 16 Himo

faaletenoo naamude neteeje de koseeji din paamaynoo den, kono hay gooto okkoraali
mo.

17 «0 luggini miijo, o wi'i: <Ko golloobe njelo ben an mari naamooPe haa luttina, hara
min mido maaya doo heege! 18 Jooni non, mido yiltitaade ka ben an, mi wi'a Be: Baaben,
mi wadii junuubu ka Alla, mi hebii hakkee mon, 1° mi foddaa e noddeede biddo mon
hande kadi. Jogoree lan wa golloowo mon.»

20 «Onsay o yiltitii ka ben makko. Bay o badike, ben makko haynii mo, yurmaa mo.
Tun ben makko dogi, hirbii mo, lunnii. 2! Onsay on biddo makko wi'i mo: <Baaben, mi
hebii junuubu ka Alla mi hebii hakkee mon, mi foddaa e noddeede Hiddo mon hande
kadil>

22 «<Kono ben makko yamiri kurkaaduube mun Ben, o wi'i Be: <Yahee tinna addanon
mo kaftaane Burdo fotude on Bornon mo, wadanon mo hurundaare ka hondu e pade
ko o wattoo.> 230 wi'i Be kadi: <Addoyee ga'un fayukun kun, hirson, paamen, weltoden.
24X o fii hari oo Biddo an doo ko maydo, kono jooni o wuuritii, hari kadi o majjii, kono
jooni o yiitaamal> Onsay Be woni e fijugol weltoda.

25 «Dun hawrondiri afo makko on no ka ngesa. Bay on badike ka hodo fewndo ko o
artata, o nani hito gimi e gami. 26 Tun o noddi golloowo mabbe goo fii ko humpita mo

kon ko woni wadude ka mabbe. 27 On golloowo wi'i mo: <Minan maa hewtitii. Bay non
o hewtitii e jam, ko sabu dun ben maa en hirsiri ga'un fayukun kun.»

28 «On seytini kisan, o salii naatude. Onsay ben makko yalti jeeji mo fii yo o naatu.
29 Kono o wi'i ben makko: <E hino, wadii nii duubi buy midfo yanganaade on. Haa hande
mi yeddaali on. Min-le hay nde wootere on okkaali lan hay be'un fii ko mi saatinira
goreeDe an Pen. 30Kono Hay oo Hiddo mon doo dekkudo ndii jawdi mon dekkidi ndi e
wadoobe jinaa artii, ondon on hirsanii mo ga'un fayukun kun!>

31 «Ben makko wi'i mo: <An non boobo an, pande woo hiden wondi. Ko mi mari
kon fow ko an jeyi. 32 Kono mi taw bee mi weltoo, mi wada welo-welo, Bay hari oo

minniraawo maa doo ko maydo, kono jooni o wuuritii, hari kadi o majjii, kono jooni o
yiitaama.» »

16

Fii Mbatulaajo mo Feewaa

1 Jisaa wi'i taalibaabe mun Ben kadi: «No woodunoo aaden galo mardo mbatulaajo,
tawi on mbatulaajo makko no no'iraa funsugol jawdi on galo. 2 0 noddi on mbatulaajo,
o wi'i mo: Ko hondun mi woni nanude e hoore maa? Jittanan no wondaa gollirde, ko
fii a waawataa wonude mbatulaajo an hande kadi.»

3 «Onsay mbatulaajo on wi'itii: <Hara ko hondun mi wadata jooni, Bay jom an no
ittude lan wonugol mbatulaajo makko? E hin-le mi maraa doole remugol, awa kadi
toragol no hersinanii lan. 4 Mi andii ko mi wada fii yo mi heboy ko wernammi ka mun
tuma mi ittaa e mbatulayaagal.»

5> «Onsay o nodditi kala joganiibe jom makko Ben. O wi'i arano on: Ko jelu joganidaa
jom an?> ©On jaabii: Ko tankonje teemedere nebban.» Ontuma mbatulaajo on wi'i mo:
Joodo kisan, yettaa kaydi maa ndin, windaa ko cappande jowi joganidaa mo.

7 «0 wi'i goddo goo kadi: «An-le ko jelu joganidaa mo?> On jaabii: <Ko bootooji
teemedere ngawri.> O wi'i ondon kadi: «Yettu kaydi maa ndin, windaa ko bootooji
cappande jeetati joganidaa mo.

8 «Onsay jom on mbatulaajo Doyliido manti mo sabu kon ko on golliri yoyre. Ko fii
faybe nguu jamaanu no yoyi telen nokondoobe mun Ben Buri faybe jeyaabe bHen ka
ndaygu. °Min-le mi wi'ay on: yo on dabBir dee jawle adunayankeeje yibbe, fii tuma
nde den lanniroyi on, yo on wernoye ka galleeji poomayankeeji.

10 «Mo nundii e hoore ko fandi, o nundiay e hoore ko mawni. Awa kadi mo nundaali e
hoore ko fandi, o nundataa e hoore ko mawni. 11 Si tawii non on nundaali e hoore jawle
adunayankeeje den, haray ko hombo halfinoyta on jawle haqiiqaaje den? 12 Awa kadi si
on nundaali e hoore ngel god'do ngel, ko hombo jonnoyta on ko mon kon?

13 «Golloowo hay gooto waawataa gollande jeyBe dun dido, ko fii 0 anay oya, o yida
oya, maa o haBboo e oya, o itta bote e oya. Ko dun wadi si on waawataa rewude Alla,
rewon jawdi.»

14 FariisiyaaDe* Ben e yidude mun kaalisi no hedotonoo dun fow liba bote e Iisaa.
150 wi'i be: «Onon hidon wadi hoore mon feewube e yeeso yimbe Ben, kono Allaahu
on kanun no andi ko woni ka Berde mon. Ko fii ko yimbe Ben DBanti fii mun kon ko
Niddudun yeeso Alla.

16 «Awa ko Sariya on e defte annabaabe BHen wonnoo haa fewndo Yaayaa. Kono
gila e fewndo Yaayaa, Kibaaru Moyyo fii *laamu Alla ngun no fennineede, mo kala
no huutorde doole fii naatugol don. 17 Kono mi andinii on: kammu ngun e leydi ndin
mutude no Buri newaade edii ciifun gootun wonkun ka Sariya monteede.

18 «Kala accitudo Beyngu mun, yetti goddo goo, haray ontigi jeenii. Awa kadi kala
yettudo debbo seedaado, haray ondon kadi jeenii.

Fii Galo Baaso e Baaso Galo

19 «Hari no woodunoo aaden galo Bornotonoodo conci dimi firsiniraadi ko wojji,
wadaynoodo nande woo welii e fotii. 20 Tawi miskiino wi'eteedlo Laazaru mo bandu
mun fow temmaa no waalii ka dambugal makko. 2! On no faaletenoo hendaade
JNaameteeji luttaynoodi din ka on galo. Tawi hay bareeji din arayno metta den
temmeeje makko.

22 (Nande goo on miskiino maayi, malaa'ikaabe Hen nabi mo tawtinoyi Ibraahiima.
On galo kadi maayi, surraa. 23 Ka jahannama, tawi on galo no e nder lette, o Banti
gite, o haynii Laazaru takko Ibraahiima ka wodditii. 24 O ewnii, o wi'i: «Baaba an
Ibraahiima, yurme lan, yamiraa Laazaru yo o jullu hondu makko ndun ka ndiyan, o ara
o bubbinanammi denngal an ngal. Ko fii mido tampi ka yiite gaal>

25 «Ibraahiima jaabii mo, wi'i: <Boobo an, anditu an a hendinoke moyyereeji maa din
ka aduna, wano non kadi Laazaru yedinoke ton tampereeji. Jooni non kanko Bernde
makko PButtinaama doo, an hida tampude. 26E hoore dun kadi, wimbo moolanaango no
wadaa hakkunde men fii wota faalaabe iwde gaa yaha ton Hen waawu dun, wano non
onon kadi wota on waawu lumbitirde gaa.»

27 «Onsay on galo wi'i: <Awa mi torike ma yo baaba an, nelanan Laazaru ka galle ben an
28 haa e Dee neene-gootoobHe an njowo, o hajoyoo bHe dun fii wota kambe kadi be aroy e

ndee nokkuure lette.>
29 «Onsay Ibraahiima jaabii mo, wi'i: <Hibe jogii ton deftere Muusaa nden e defte beya

annabaabe, yo Be hedo den.

30 «O wi'i: <00'0, yo baaba an Ibraahiima, kono si goddo e maybe ben yahii e mabbe,
be tuubay.

31 «Kono Ibraahiima wi'i mo: «Si Be hed’aaki Muusaa e annabaabe heddiibe Ben, haray
be jabataa wurteede hay si Be immintinanaama goddo e maybe ben!> »

17

Fii Junuubu e Gomdinal e Farilla
(Mat. 18.6-7; Mrk. 9.42)

1 Tisaa wi'i taalibaabe mun Ben: «Alaa no peggal ronkirta arirde, kono bone wonanii
on wondo sabu dun. 2Haray ko Buri mo moyyande ko kolmbireede tuntere hayre, o
bugee ka baharu edii o0 wonude sabu gokkun e koy paykoy feggaade. 3 Reenee hoore
mon!

«Si musiddo mon oonike, waajee mo. Si o tuubii, yaafee mo. 4 Awa kadi si o bonnii on
laabi jeedidi e nder nallal, o yiltitoyike e mon laabi jeedidi hara himo wi'a: «mi tuubii,
on yaafoto mo.»

5 Sahaabaabe™ Hen wi'i Koohoojo on: «Beydanee men gomdinal.»

¢ Onsay Koohoojo on wi'i Be: «Hay si tawii gomdinal mon ngal no fota e abbere bene,
harayno on waaway yamirde kii ndologahi, wi'on: «Boro, iroyodaa ka tumbo baharub,
onsay ki doftoto on.

7 «Hara ko hombo e mon, si no mari kurkaaduujo remoowo maa ngaynaako, wi'ata on
no o iwtiri golle: <Aru naamaa»? & Kono ka liddu dun, o wi'ay mo: <Moyyinanan ko mi
Jaama, Bornodaa si bannanaa mi. Si mi gaynii paamude yara, onsay an kadi a naamay
yaraa>. Hara o mantay on kurkaaduujo fii o wadii ko o yamiraa kon? 10 Onon kadi wano
non, si on wadii ko yamiradon kon fow, wi'ee: <Menen ko men kurkaaduube meereeBe,
ko ko men haani wadude tun men wadi.» »

Fii YimPe Sappo be Damajan Nangi
11 E nder yaadu makko ndun Yerusalaam, kanko lisaa o rewri hakkunde diiwal
*Samariiya ngal e diiwal Jaliilu ngal. 12 Wa fewndo ko o naataynoo e hodo, yimbe sappo
be damajan nangi sutii fottugol e makko, Be dartii ka wodd1, 13 Be ewnii, be wi'i: «lisaa,
ko onon yo Karamoko'en! Yurminee men!»
14 Bay o yi'ii Be, o wi'i Be: «Yahee hollitoyodon *yottinoobe sadaka Hen.»

E nder yaadu mabbe ndun Be tawi Be sellinaama, De laabii. 15 Bay goddo e mabbe
tawii sellinaama, o yiltitii e hoore himo ewnoo manta Alla. 16 Hawri on neddo ko
Samariyankeejo. O ari, o yani e ley koyde lisaa, o weltanii mo.

17 Onsay lisaa yetti haala kan, wi'i: «Hinaa DBe sappoo non Be sellinaama, be laabii?
Awa ko honto njeenayoobe luttube Ben woni? 18 Hinaa hay gooto e mabBe yiltitaaki fii
mantugol Alla si wonaa 0o janano doo tun?» 19 Onsay o wi'i on: «Immo yahaa, gomdinal
maa ngal hisinii ma.»

Maandeeji Fii Arugol Laamu Alla ngun
(Mat. 24.23-28, 37-41)

20 Nande goo *Fariisiyaabe Ben landii mo kanko lisaa ko honde tuma *laamu Alla ngun
arata. lisaa jaabii De, wi'i: «Laamu Alla ngun ardataa no yi'orta. 2! Wi'etaake <hingu
doo!> maa dun <hingu daal, ko fii mi andinii on, laamu Alla ngun no e mon.»

22 Onsay o wi'i taalibaabe makko Ben: «Saa'i aroyay nde faaletedon yi'ude wootere
e nalaade *Bii-Aaden on, kono on yi'oytaa nde. 23 On wi'oyte <himo doo!> maa <himo
daal> Wota on hammir ton, wota on dogir ton. 24 Awa ko wano mayannde mayirta non,
jalba gila nano haa e paamo ka weeyo, ko wano non ardu Bii-Aaden on woniroyta ka
nalaande mun. 25Kono doo e dun, bee o tampa fota, nguu jamaanu doo hawka mo.

Fii Hebulanagol Saa'i Artoygol Bii-Aaden on
(Mat. 24.37-41)
26 «Ko wadunoo kon fewndo jamaanu Nuuhu, wadoyay kadi ka nalaade ado artugol
Bii-Aaden on. 27 Ko fii fewndo Nuuhu, hari yimbe ben no paamaynoo yara, no jomba
jombanee, haa pande Nuuhu naatunoo ka laana. Onsay waamere nden ari, muli luttube

ben fow.
28 «Ko wano non kadi e fewndo jamaanu Luutu, yimBe Ben no paamaynoo yara, sooda

soodita, tuta darna. 2°Kono nde Luutu yaltunoo *Saduuma, mbollan yiite iwruno ka
kammu yani e mabbe, muli He fow.

30 «Ko wano non kadi woniroyta nande Bii-Aaden on feepiti. 3! Nden nande, on
wondo ka fowtorde hoore suudu mun wota tippano piiji mun wondi din ka nder suudu.
Wano non kadi on wondo ka ngesa wota yiltito ka mun. 32 Anditee fii sonnaajo Luutu
on. 33Kala dabbudo no dandira ngurndan mun, dan hayriray mo, kono kala non mo
ngurndan mun hayrinaa, o dandoyay dan.

34 «Mi andinii on kadi, e nden jemmaare don, yimbe dido waalodube e danki wooti,
goddo e mabbe yettete, oya on lutta. 35 Wano non kadi, rewbe dido wonBe unidude,
goddo e mabbe yettete, oya on lutta. 3¢ Awa kadi yimbe dido wondube e ngesa woota,
gooto e mabbe yettete, oya on lutta.»

37 TaalibaaBe Ben wi'i mo: «Koohoojo amen, hara ko honto dun wadoyta?»

O jaabii Be, o wi'i: «Ko ka ko maayi kon woni woo, jigaaje den mooBotoo.»

18

Misal Yettaangal e Naawoowo Boyliidlo

1 Jisaa wadani taalibaabe mun Ben ngal misal fii Banginangol be nafa duumagol e
toraare Alla, hara Be haabaali. 20 wi'i Be: «No woodunoo e saare aaden naawoowo
mo hulataa Alla, awa kadi o hersataa hay gooto. 3 Tawi kadi no e nden saare keynguujo
araynoodo soono woo ka on paawoowo, wi'a mo: (Naawu hakkunde an e oo gano an.,
4Gila neeBii hari on naawoowo anniyaaki. Kono bawto dun o wi'itii: «Fii kala mi hulataa
Alla, awa kadi mi hersataa hay gooto, 5> Bay oo keynguujo sonjirii lan nii, yo mi paawan
mo fii wota o sonjan pande wool> »

6 Koohoojo on wi'i: «On nanii ko on naawoowo boyliido wi'i kon? 7 E taw si hara
Allaahu on naawantaa Ben Be o subii, dun ko Ben torotoobe mo jemma e palorma?
Hara o nennanay bBe dun? 8 Mi andinii on, o naawanay be ko yaawi. Kono taw nde
*Bii-Aaden on aroyi si o tawoyay gomdinDe e hoore ndii leydi?»

Fii Hakkunde Fariisiyaajo on e Yantoowo Sagalle on

9 0 wadi kadi ngal misal doo e hoore Ben yimbe fellitube ko feewube, hara hibe
aybina Beya, 100 wi'i Be: «Yimbe dido yahuno ka *juulirde mawnde fii juulugol, tawi
goddo on ko *Fariisiyaajo, oya on ko yantoowo sagalle. 11 Fariisiyaajo on immii darii,
tawi himo tororanaynoo nii hoore makko, wi'a: <Eyoo-maa Alla, mi weltanike ma ko
tawi kon mi wa'aa wa heddiibe ben, dun ko Dee jattoobe maa Hee Hoyliibe maa Hee
jeenooBe maa wano oo yantoowo sagalle doo. 12 Min-le mi hooray laabi didi e nder
yontere nden, awa kadi mi ittay sappabun e hoore kala ko mi hebi.

13 «Tawi on yantoowo sagalle hay suusataano bantirde gite mun den ka kammu, kono
himo darii ka wodditii, himo tappitoo e Bernde, wi'a: «Yaa an Alla, yurminan min oo
junuubankeejo!

14 «Mi andinii on, ko on yantoowo sagalle don-le yiltitinoo ka galle mun e hoore ko
o jogoraado wa feewudo edii Fariisiyaajo on. Ko fii kala mawnintiniido jippinoyte, awa
kadi kala jippindo hoore mun mawninoyte.»

Fii Hakkunde Iisaa e Paykoy koy
(Mat. 19.13-15; Mrk. 10.13-16)

15 Wobbe addanayno mo hay booboobe ben fii yo o meemu be. Nde taalibaabe
Ben yi'unoo dun, bBe tonani He. 16 Kono lisaa nodditi paykoy koy e hoore himo wi'a:
«Accee paykoy koy ara e an, wota on hadu koy, ko fii *laamu Alla ngun ko sifa makkoy
wonani. 17Ka haqiiqa mi andinii on, kala mo jabiraali laamu Alla ngun wa paykun, haray
0 naatataa ton few.»

Fii Hooreejo Aldudo on
(Mat. 19.16-30; Mrk. 10.17-31)

18 Hooreejo goo landii lisaa, wi'i: «Karamokoojo moyyo, hara ko hondun mi haani
wadude fii yo mi heboy *ngurndan poomayankejan dan?»

19 Onsay lisaa jaabii mo, wi'i: «Ko fii hond'un wi'irtaa mi moyyo? Hay gooto moyyaa si
hinaa Alla Bajjo on. 2°Hida andi yamirooje den, dun ko wota a jeenu, wota a ittu hoore,
wota a wujju, wota a seedito fenaande, teddinaa kadi yumma maa e ben maa.»u

21 On hooreejo jaabii, wi'i: «Mido wadude dun fow gila e cukankaaku an.»

22 Bay lisaa nanii ko on wi'i kon, o wi'i mo: «No nakkan-maa fahin huunde wootere:
yeeyitu kala ko jeydaa, senditanaa miskinbe Ben, dun wonanoyte keyee ka kammuuli,
onsay araa jokkaa mi.»

23 Bay on nanii dun, o aani, ko fii hari himo aldi fota. 24 Bay lisaa yi'ii dun e makko,
o wi'i: «<Emba no sattani jom jawle en ka De naata ka laamu Alla. 25 No Buri weeBande
ngelooba ka mba rewa e wuddere meselal edii ka jom jawle en naata ka laamu Alla.»

26 Wonnoobe mo hed’aade Ben wi'i: «E hara ko hombo dandoytee?»

27 lisaa jaabii De, wi'i: «Ko waawantaako neddanke kon no waawanoo Alla.»

28 Onsay Petruusu wi'i mo: «Awa e hino, men accii ko men jeyi kon fow, men jokkii
on.»
29 Tisaa jaabii Pe, wi'i: «Ka haqiiqa mi andinii on, kala accudo suudu mun ndun e

bBeyngu mun e sibBe mun Hen e mawbBe mun Hen e BibHBe mun Hen sabu laamu Alla
ngun, 3° 0 heboyay ko Buri dun ka aduna doo, awa kadi ka aduna aroyoowo, o heboyay
ngurndan poomayankejan dan.»

Fii ko Saatii HeBoyde lisaa kon
(Mat. 20.17-19; Mrk. 10.32-34)
31 Onsay lisaa pottini *sahaabaabe mun ben sappoo e dido sera, o wi'i Be: «Awa
hiden yahude Yerusalaam. Kala ko annabaabe Hen windunoo kon e hoore Bii-Aaden
on laatoyto. 320 wattoyte e juude e wonaa Yahuudiyanke Ben, o jalee, o tiwee, tuttee

e hoore makko, Be piyira mo cabbi, be wara. 33 Bawto dun o immitoo ka nalaande
tammere.»

U 18:20 18.20 Egg. 20.12-16.

34 Kono Pen taalibaabe faamaali hay fus e dun, din kongudi wirnanii be, Be ronki
faamude kon ko yewtaa.

Fii no Iisaa Wuntiniri Bundo Yeerikoo
(Mat. 20.29-34; Mrk. 10.46-52)

35 Ko lisaa badii Yeerikoo, tawi bundo no joodii ka sera laawol no toroo. 3¢ On nani
hito jamaa on ko feyyata kon, o landii ko hondun wadi. 37 0 andinaa wonde ko lisaa 0o
jeyaado Naasirata woni feyyude. 38 Onsay o ewnii, o wi'i: «Ko an yo lisaa, bii Daawuuda,
yurminan!»

39 Hikkinoobe yeeso ben feli mo fii yo o fanku, kono o Burti ewnaade, wi'a: «Ko an yo
bii Daawuuda, yurminan!»

40 Onsay lisaa dartii, o yamiri yo Be addan mo mo. Bay on Badike, lisaa landii mo:
41 «Ko hondun faaladaa yo mi wadane?»

On jaabii mo, wi'i: «<Koohoojo, ko yo mi hettu giidle an den!»

42 Onsay lisaa jaabii mo, wi'i: «Wuntu, gomdinal maa ngal hisinii ma.» 430 wunti don
kisan, o jokki lisaa, himo mawnina Alla. Bay jamaa on yi'ii dun, Be woni e mantugol
Alla.

19

Fii Gomdinal Zaakaru ngal

1lisaa naati Yeerikoo. Ko o tayitata saare nden, 2 tawi aaden galo tawaado e hooreebe
yantooDe sagalle ben wi'eteedo Zaakaru 3 no humpanoo yi'ugol mo kanko lisaa. Kono
o ronki feere mun sabu duudugol jamaa on, awa kadi himo rabbidi. 4 Onsay o dogi o
feyyi yeeso, o yawoyi e hoore yibbehi fii no o yi'ira lisaa, Bay hari on ko don rewata.

5 Nde Iisaa hewtunoo e ley kin yibbehi, o tiggitii, o wi'i: «Zaakaru, tippo hena, ko fii
bee mi weera hande ka galle maa.» ¢ Zaakaru tippii hena, jabBii mo e nder weltaare.

7 Bay fow yi'ii dun, Be nuni, Be wi'i: «0o kodoyike junuubankeejo!»

8 Kono Zaakaru immii darii, wi'i Koohoojo on: «Hedee yo Koohoojo an, mi okkay
miskinbe Den feccere jawdi an ndin. Awa kadi si mido bonnani goddo goddun, mi
yoBitiray ontigi dun cowalle nay.»

9 Onsay lisaa wi'i: «Hande kisiyee naatii e dee galle doo. Ko fii oo doo kadi ko o iwdi
Ibraahiima. 1° Awa ko addi *Bii-Aaden on ko dabbitugol majjube ben, danda be.»

Misal Yettaangal e Manankun
(Mat. 25.14-30)

11 Bay hari o badike Yerusalaam, o Beyditani Be ngal misal doo, ko fii hari hedinoobe
mo Pen no sikka *laamu Alla ngun feenay kisan. 120 wi'i be: «Aaden dimo yahuno e
leydi woddundi fii lamminoyegol, arta. 13 On noddi kurkaaduube mun sappo, o jonni
be manankunji sappo. O wi'i Be: «Gollitiree dii doo haa mi ara.,

14 Kono tawi yimbe leydi makko ndin no aji mo. Be nelti wobBbe Haawo makko fii
andingol Ben ton wonde be faalaaka ondon laamoo De.

15 «Bay o lamminoyaama, o artii, o nodditi kurkaaduube makko Be o jonnunoo
mbuudi Ben fii no o andira ko honno mo bee e mabbe gollitiriri di.

16 «Arano on e mabBe ari, wi'i: <(Koohoojo an, di accirnodon mi din beydike cowalle
sappo.> 170 wi'i mo: <A wadii ko moyyi, yo kurkaaduujo moyyo! Ko fii a nundii e hoore
ko fandi, mi wadii ma yeesoojo e hoore ca'e sappo.»

18 « Dimmo on e maBbe ari, wi'i: <Koohoojo an, di accirnodon mi din Beydike cowalle
jowi.> 190 wi'i ondon kadi: <Mi wadii ma e hoore ca'e jowi.»

20 «Goddo e mabbe kadi ari, wi'i: <Koohoojo an, e hino di accirnodaa mi din, hari
mido mari di e lincun. 21 Ko fii hari mido hulu maa, bay ko a naadudo. A yettay ko a
wallinaa, awa kadi a sonitay ko a aawaa.»

22 «Onsay on lando wi'i mo: «Mi paawitirte kongudi maa din, yo jiyaado bondo! Hida
andunoo ko mi aaden paadudo? Maa mi yettay ko mi wallinaa, maa mi sonitay ko mi

aawaa? 23 Fii hondun non a wallinaali di e juude gollitiroobe di ben,W dun, nde mi
artunoo woo, mi hettayno di e hoore tono.

24 «Ontuma kanko lando on o wi'i wonnooBbe don Ben: Jabitee di e juude makko,
jonnon di oo jogiido manankunji sappo.> 25 Kono Be wi'i mo: <Koohoojo amen, ondon
no jogii manankunji sappo!> 26 O jaabii Be, o wi'i: <Mi andinii on, ko mardo Beydantee,
kono mo maraa on jaBitante hay yeru ko o mari kon. 27 Dun-le wurin addanee lan doo
aybe an Ben, Ben He faalanooka mi laamoo dun, waron bBe yeeso an doo.> »

Fii Naatugol lisaa Yerusalaam
(Mat. 21.1-11; Mrk. 11.1-10; Yhn. 12.12-19)

28 ‘Bay kanko lisaa o gaynii yewtude dun, o hikkii yeeso, o yaari Yerusalaam. 2° Bay
wonii o Padike Bayti-Faazii e *Betanii, dun ko takko Fello *Zaytuuni ngon, o nuli
taalibaabe makko dido, 30 0 wi'i Be: «Yahee e ngoo hodo wongo yeeso mon doo. No
naatirdon e maggo, on taway mbabun kun goddo waddaaki haa hande no humii don.
Hunton kun, addon. 31 Si goddo aru on e landaade, wi'a: <Ko hondun huntandon kun?>,
on wi'ay mo: «Ko haaju Koohoojo on yani e makkun.> »

32 Nelaabe ben yahi Be tawroyi no He wiiranoo non. 33 Ko be huntata kun, jeybe

mbabun kun Ben wi'i De: «Ko hondun wondon kun huntande?»
34 Be jaabii, Be wi'i: «Ko haaju Koohoojo on yani e makkun.»

35 Be addani kun lisaa, be ndaddani mo conci mabbe diin e hoore makkun si be yawni
mo. 3¢ No o yaaraynoo non, yimbe Ben no ndaddirande mo non conci mun din ka

laawol.

37 Nde tawnoo o Badike Yerusalaam ka tippagol Fello Zaytuuni, dental taalibaabe Hen
fow sowti weltaare, Be woni e ewnagol manta Alla, sabu dii kaawakeeji moyyi di be yi'i.
38 Tawi hibe wi'a:

«Yo barki wonan oo lando
wondo arude e innde Joomiraado on.y

Yo Buttu wonu ka kammu,

darja Burdo toowude wonanii mal»
39 Wobbe e *Fariisiyaabe tawaabe e mbatu ngun Ben wi'i mo kanko Iisaa:
«Karamoko'en, yamiree taalibaabe mon Den yo He fanku!»

40 O jaabii De, o wi'i: «Mi andinii on, si kamBe Be fankii, kaaye den sowtay!»

41 Bay Be Padike saare Yerusalaam nden, nde lisaa haynornoo nde, o fesi fii mayre,
420 wi'i: «Si an kadi hida andunoo hande ko wonanayno-maa buttu, kono jooni dun
wirnanike ma. 43 Aroyay e nalaade nde aybe maa Ben ari hunditu-maa hurgi, bittire
cende fow. 44 Be lancete, De lancide e kala hodudo e maa. Be accataa e maa hay kaayun
e hoore hayre, sabu a anditaali saa'i mo Alla hoddiri faabagol ma on.»

Fii no lisaa Radori Yeeyoobe bBen ka Juulirde Mawnde
(Mat. 21.12-17; Mrk. 11.15-19; Yhn. 2.13-16)
45 0 naati ka dingiral *juulirde mawnde, o woni e rad’agol wonnoobe yeeyude ton ben,
46 hara himo wi'ora Be: «No windii: «<Suudu an ndun ko suudu torordu Alla»,Y kono onon
on wattii ndu fammeere wuybe!»Z
47 Tawi kanko Iisaa nande woo o jannayno ka juulirde mawnde. Kono hooreebe
*yottinoobe sadaka Ben e jannooDe fii Sariya on Ben e lambe jamaa on no dabbaynoo
no sahinbinira mo. 48 Kono hari be andaa ko honno Be gerdata, sabu hari jamaa on fow
no tudi noppi mun e makko.

20

Lande fii Bawgal lisaa ngal
(Mat. 21.23-27; Mrk. 11.27-33)

W 19:23 19.23 Wallingol mbuudi e «juude gollitiroowo di on» no firi wallingol di ka «banki.»

1 E nder den balde don, tawi lisaa no waajaade jamaa on ka *juulirde mawnde, dun-
le ko fenninangol be Kibaaru Moyyo on. Onsay hooreebe *yottinoobe sadaka Ben e
jannooDBe fii Sariya on Ben wondude e mawBe Ben ari, 2wi'i mo: «Wowlan men ko e ley
kongol hombo wond’aa wadude dun e ko e ley kongol hombo wondaa?»

3 0 jaabii be, o wi'i: «Min kadi mi landoto on huunde wootere, jaabodon mi. 4E hara
lootugol ko Yaayaa lootaynoo yimbe Ben kon, ko ka arsi iwri kaa ko e neddanke?»

5 Kono ben woni e wi'indirgol: «Si en jaabike mo ko ka arsi iwri, o wi'ay en ko hondun
hadunoo gomdinen mo? ¢ Si en jaabike mo-le ko e neddanke dun iwri, jamaa on fow
fiday en kaaye, sabu hibe felliti Yaayaa ko annabaajo.» 7 Onsay Be jaabii mo, be wi'i:
«Men andaa ka ngol lootugol don iwri.»

8 Onsay lisaa wi'i Be: «Min kadi mi wowlantaa on ko e ley kongol hombo mi woni
wadirde dun.»

Misal Yettaangal e FariisiyaaDe Hen
(Mat. 21.33-46; Mrk. 12.1-12)

9 Ontuma o fewtiti jamaa on, o wadani Be ngal misal doo, o wi'i Be: «Goddo tutuno
*wiinu, o halfini tutateeri ndin remoobe wiipu Ben, o yahi safaari ka o neeboyta. 10Bay
saa'i sonitugol wiinu on hewtii, 0 immini kurkaadu makko haa e remoobe wiinu Ben fii
yo Ben jonnan mo BibhHe wiinu gebal makko ngal. Kono Ben piyi on, Be immintini mo
juude mehe. 11 0 immini kurkaadu makko goo kadi, Be piyi ondon kadi, be hersini, Be
immintini mo juude mehe. 120 immini tammo kadi, be barmini ondon kadi, be radii.

13 Jom tutateeri ndin wi'i: <Ko hondun mi wadata jooni? Yo mi immin biddo an
yidaado on, no gasa ka be teddinoya ondon.» 14Kono no Hen remooBe wiinu haynornoo
mo, Bbe wi'indiri: <Ko 0o woni ronoowo on, waren mo fii yo ndondi ndin wontan en!
15 Onsay Be naBi mo ka baawo tutateeri, be wari.»

lisaa wi'i kadi: «Jooni non, hara ko hondun jom ndin tutateeri wiinu wadata ben?
16 On aray, re'a Pen remoobe wiinu, o halfina ndi wobbe goo.»

‘Bay Ben hedinoobe mo kanko lisaa nanii dun, Be wi'i: «Wota dun wonir non!»

17 E nder ko o tenyinta Be kon, kanko lisaa, o wi'i: «<Hara ko hondun koo ko windii firi:
Hayre nde mahoobe Hen hawkunoo nden

wontii hittunde ka sobBundu»?2
18 «Awa kala yanudo e nden hayre, o lancoto,

kala kadi mo nde yani e hoore mun, o muncoto.»b
19 Bay hooreebe yottinoobe sadaka Ben e jannooBe fii Sariya on Hen faamii wonde ko
e hoore mabbe lisaa wadi ngal misal, tawi hibe dabbude no Be fawira juude e makko
don kisan, kono hari hibe huli jamaa on.

Fii no lisaa Ndarndoraa fii YoBugol Sagalle
(Mat. 22.15-22; Mrk. 12.13-17)

20 Be woni e aynugol lisaa, Be immini e makko tefoobe bonbe waditiibe ko feewube
fii ko nangira mo kongudi makko din, watta mo e juude laamu ngun e ley kongol
lamminaado diiwal ngal. 2! Ben landii mo, wi'i: «Karamoko'en, meden andi hidon
jannude waajoo no feewiri, awa kadi on burdindinaa yimbe ben, hidon jannirde laawol
Alla ngol goonga. 22 E hara no haani ka men yoba lando mawdo Roomu on sagalle kaa

haanaa?»
23 Kono Bay lisaa faamii janfa mabbe kan, o jaabii be, o wi'i: 24 «Hollee lan *dinaruuru.

Ko nandolla hombo e bindi hombo woni e mayru?»
‘Be jaabii: «Ko lando mawdo Roomu on.»
25 Onsay o jaabii De, o wi'i: «Jonnitee lando mawdo Roomu on ko makko kon, jonniton

Alla kadi ko mun kon.»
26 Be ronki hebude feere no Be nangira mo e din kongudi makko yeeso jamaa on,

kono bBay be naldidii e ngol jaabawol makko, He deyyi.

a 20:17 20.17 Zab. 118.22 b 20:18 20.18 Isa. 8.14-15

Fii Sadduusiyaabe Den e Ummutal ngal
(Mat. 22.23-33; Mrk. 12.18-27)

27WobBbbe e Hee *Sadduusiyaabe, wi'ube wonde ummutal alaa Den, ari landii lisaa, Be
wi'i mo: 28 «Karamoko'en, e hino ko Muusaa wi'i men kon: Si god'do maayii accii Beyngu
e baawo biddo, haray minniraawo on maydo no haani yettude on keynguujo mo o acci
fii no o hebirana on kotiraawo makko jurriya. 2° Tawa non no woodi Hibbe njeedido.
Arano on jombii, maayii, heBaali biddo. 30 Dimmo on kadi yettii mo, maayii. 3! Tammo
on kadi wano non. Dun yaarii non haa Ben njeedido non be timmi, Be accaali jurriya.
32 Bawto dun debbo on kadi maayii. 33 Bay hari ben njeedidoo non resii on debbo, ko
hombo e Hen on debbo wontanoyta ka ummutal?»

34 lisaa jaabii De, wi'i: «Faybe nguu jamaanu doo tiggay tiggete. 35 Kono ben
yedoyaabe immintineede e hakkunde maybe ben e tawegol e nguu jamaanu aroyayngu,
resoytaa, resetaake. 3¢ Awa kadi be maayitoytaa, ko fii haray hibe wa'i wa malaa'ikaabe.
Ko De faybe Alla kadi, bay ko He HibHe ummutal ngal. 37 Seedee maybe Hen immitoto,
ko dun Muusaa Banginnoo ka o wowli don fii pitahun kun fewndo o noddi Joomiraado
on, on Alla Ibraahiima e Alla Issaaqa e Alla Yaaquuba.C 38 Awa Alla wonaa Alla maybe
ben, kono ko o Alla wurbe Ben, Bay fii makko kanko, ben fow ko wurBe.»

39 Wobbe e jannoobe fii Sariya on Ben wi'i mo: «Karamoko'en, on yewtii hagiiqa.»
40 Bawto dun De suusaali mo landaade hay huunde.

Fii Hakkunde Almasiihu on e Daawuuda
(Mat. 22.41-46; Mrk. 12.35-37)
41 Jisaa wi'i Be: «Ko honno wi'iraa wonde *Almasiihu on ko jurriya Daawuuda?
42-43 Daawuuda tigi no holli ka Zabuura wonde:
Joomiraado on daalani Joomi an on:
Joodor ka sengo an paamo
haa mi wad’a ayBe maa Ben ka ley teppe maa.»d
44 «Daawuuda tigi wi'ii Almasiihu on Joomi», haray ko honno non Almasiihu on woniri
jurriya makko?»
45 Fewndo ka yimbe Ben fow hedii mo don, o wi'i taalibaaBbe makko Ben: 46 «Reenee
e Pee jannooBe fii Sariya on, dun ko Bee yidube jindidugol e dolokkaaji njani, yidi
hiwreede ka fottirde, yidi saffawol aranol ngol ka juulirde, yidi ndaddule arane den
ka nafagol. 47 HiBe jatta galleeji keynguube, hibe juutina julde mabBbe fii yiingo, awa
ben heboyay naawooje burde sattude.»

21

Fii Sadaka mo Keynguujo on Itti on
(Mrk. 12.41-44)

1 Onsay lisaa Danti gite mun den, o yi'i aldube no itta sadakaaji, watta ka nder arkawal
sadaka. 20 yi'i kadi keynguujo baaso no liba ton tammahoy didoy. 3 Onsay o wi'i: «Mido
haalande on goonga, oo keynguujo baaso no buri beya fow ko ittaa. 4 Ko fii Beya fow ko
ko Burtani dun kon bBe wadi, kono kanko keynguujo on e waasidude, ko ko o mari kon
fow fii ko o wuurira o wadoyi ton.»

Maandeeji fii Artoygol lisaa Almasithu on
(Mat. 24.1-2; Mrk. 13.1-2)
5 Nde tawnoo wobBe no yewta fii *juulirde mawnde nden e kon ko nde fotiniraa kaaye
yi'oton doo fow lancaama, hay hayre e hoore hayre luttoytaa doo.»
7 Onsay DBe landii mo, be wi'i: «Karamoko'en, ko honde tuma dun wadoyta e ko
hondun wonoyta maande laatagol dun?»

C 20:37 20.37 Egg. 3.6 d 20:42-43 20.42-43. Zab. 110.1

8 lisaa jaabii De, wi'i: «Reenee e faljineede, ko fii buy aroyay Haarora innde an nden
hara no wi'a ko kappun woni *Almasiihu on, saa'i on badike. Wota on jokkoy ben. ¢ Awa
kadi nde nanoydon fii hareeji e murtaldu woo, haray wota on hulu. Ko fii ko dun haani
adaade wadude, kono lannoode nden hinaa don kisan.»

10 0 wi'i Bbe kadi: «Hareeji wadoyay hakkunde leyyi din. Laamateeriiji din kadi
immondirana. 11 Awa kadi dimbande leydi tiidude wada, heege e nabbeeli raabooji
wada e nokkeeli goo, kaawakeeji hulbiniidi wadla, maandeeji njani kadi wad’a ka kammu.

12 «Kono doo e dun, be faway on juude, be cukkoo on, be naboyay on ka juulirde,
be bugoo on ka kaso, Be ardoo on haa e lamBe ben e yeesoobe diiwe den sabu innde
an nden. 13 Kono dun wonanoyay on sabu no seeditoron. 4 Fibee ka Berde mon wonde
on hebulotaako jaabagol ko liddetedon kon. 15 Ko fii mi okkoyay on faamu, mi longina
on kongudi haa ka tawata aybe mon Hen waawataa dartaade on maa yedda. 16 Awa
hay mawbe mon Ben e neene-gootooHe mon Ben e sibbHe mon Hen e yibHe mon Hen
wadoyay on e joge Be wona sabu wobBe e mon waree. 17 Fow afioyay on sabu innde an
nden. 18 Kono cukulol hoore mon hay gootol majjoytaa. 1°Kono si on napnike, haray on
hiwii wonkiiji mon din.

20 «Nde yi'udon koneeli din daakanike saare Yerusalaam nden haa hunditii woo,
haray andee lancagol mayre badike. 2! Onsay yo hodubBe ka diiwal Yahuuda bHen dogir
ka pelle, yo wonbe ka nder saare Yerusalaam DBen kadi yaltu. Wota wonbe ka fulawaa
Ben kadi aru ka saare. 22 Ko fii den wonoyay nalaade yottande fii laatingol kala ko
windinoo. 23E nder den balde don, bone wonanay sowiibe ben e muyninaybe ben. Ko
fii annde tiidunde waday e leydi ndin, tikkere yana e hoore oo jamaa. 24 Be libiroyee
mbelndi kaafa, be nabee, Be maccindinanoyoo leyde den fow. Be wonaa Yahuudiyanke
ben yaabita Yerusalaam haa saa'iiji di be happanaa din timma.

25 «Awa kadi maandeeji wadoyay ka naange e ka lewru e ka koode. Jamaaji din maapoo
ka hoore leydi haa be jiboo ko Be wada sabu uumaango ndiyan dan ka baharu e ko dan
piyondirta kon. 26 Yimbe Ben faddee kulol e nder ko Be miijotoo fii ko aroyta ka hoore
leydi kon, ko tiidli kon ka kammu kadi dimboyoo.» 27 Ontuma non *Bii-Aaden on yi'oyte,
no ara e duulere, hara himo arda e bawgal e mangural mawngal. 28 Nde dun fuddii
wadude woo, haray bantee townon ko'e mon den, ko fii haray kisiyee mon on badike.»

29 Onsay o wadani Be ngal misal doo, o wi'i Be: «Ndaaree kii yibbehi maa ledde goo.
30No de wilitiri, on andanay hoore mon wonde setto ngon badike. 31 Ko wano non kadi,
no yiirudon dii piiji no wada woo, haray andee wonde *laamu Alla ngun badike. 32Ka
haqiiqa mi andinii on, dun fow waday ado nguu jamaanu feyyude. 33 Kammu ngun e
leydi ndin feyyay, kono min kongudi an din feyyataa.

34 «Reenee hoore mon fii wota Berde mon den heewu anndeeji aduna maa faale
JNaamugol yara haa Detoo, haa nde ndee nalaande mawnde juhirta on wa pircol. 35Ko
fii nde hewtay e hoore kala wondo e ndelo oo aduna. 3¢ Findinee hakkillaaji mon din
saa'i woo saa'i, torodon fii no hebiron doole dadugol din piiji wadoyaydi, e fii no
daroroyodon yeeso Bii-Aaden on.»

37 Tawi e nder nalle den, lisaa waajotono ka juulirde mawnde, o waaloya jemma e
hoore ngoo fello wi'eteengo *Zaytuuni. 38 Jamaa on fow dawrayno ka juulirde mawnde
fii hedlagol mo kanko lisaa.

22

Fii no lisaa Janforaa
(Mat. 26.1-5; Mrk. 14.1-2; Yhn. 11.45-53)
1 Hari *Juldeere Bireedi de Aldaa e Lewen nden Badike, nden no wi'ee kadi *Juldeere
Yawtaneede.d 2 Tawi hooreeBe *yottinooDe sadaka Ben e jannooBe fii Sariya on Hen no
dabbBaynoo feere no Be mulira Iisaa, kono tawi hibe huli jamaa on. 3 Onsay Ibuliisa naati

e bernde Yudaasi, dun ko oo jammaado Iskariiyu, on ko tawaado e *sahaabaabe lisaa
ben sappoo e dido. 4 On yahi yewtidoyi e hooreebe yottinoobe sadaka Hen wondude e
halfinaaBe aynugol *juulirde mawnde nden fii no o wattira lisaa e juude mabbe. > Ben
weltori dun, Be haldi yeenugol mo kaalisi. ¢ 0 jaBi dun, o woni e dabbugol feere no o
wattira lisaa e juude mabbe, hara jamaa on hoydaali.

Fii Nafakka Juldeere Yawtaneede nden
(Mat. 26.17-29; Mrk. 14.12-26; Yhn. 13.21-30)

7 Bay nalaande Juldeere Bireedi de Aldaa e Lewen nden hewtii, dun ko nalaande
hirsanteende baalun nden, 8 onsay lisaa immini Petruusu e Yuuhanna, o wi'i De: «Yahee
moyyinanon en nafakka fii ko nafoden ka juldeere.»

9 Ben wi'i mo: «Ko honto faaladon yo men moyyinanoy en dun?»

10 Onsay o wi'i Be: «No naatirdon ka saare, on fottay e gorko rondiido loonde ndiyan.
On jokkay mo haa e suudu ndu o naati e mun woo. 1! Onsay on wi'ay jom suudu ndun:
«Karamoko'en wi'ii men yo men lando on: Ko e suudu hondu Be nafodata e taalibaabe
maBbe Ben nafakka Juldeere Yawtaneede nden?> 12 Ontuma o hollay on konkooru
njanndu weyyitaandu ka koore dow. Ko don moyyinton.»

13 Be yahi be tawroyi no o haalirannoo be non, Be moyyini nafakka juldeere nden.

14 Bay saa'i on hewtii, lisaa Badii fii nafagol wondude e sahaabaabe be o toddinoo
Ben sappoo e dido. 150Onsay o wi'i be: «Mido faalanoo fota hawtidugol e mon oo nafakka
ado mi tampude. 1¢Ko fii mi andinii on, mi naamitataa oo nafakka ndee juldeere hande
kadi haa nde laatoyoo ka *laamateeri Alla.»

17 Onsay o yetti jardukun wadorkun njaram, o jarni Alla, o wi'i: «Jabee kun jardukun
njaram, senditon hakkunde mon. 18 Ko fii mi andinii on, mi yaritataa hande kadi njaram
bibbe wiinu haa tuma laamateeri Alla ndin ari.»

19 Bawto dun o yetti kadi bireedi, o jarni Alla, o tayiti, o jonni Be, o wi'i: «Dundoo ko
bBandu an ndu okkad’'on ndun nii, wadee dundoo maande ko anditiron fii an.»

20 Ko wano non kadi, bay bBe gaynii paamude, o yetti jardukun wadorkun njaram, o
wi'l: «Kun jardukun ko maande fii *ahadi heyri tippundi e dan yiiyan an hibboyteedan
fii mon. 21 Kono non janfotoodo lan on no paamidude e an. 22 Bii-Aaden™ on no yahude
wano muuyiranoo non, kono bone wonanii on janfotoodo mo!»

23 Onsay Be woni e landondirgol, wi'a: «Hara ko hombo e men wadoyta dun?»

Fii YedeteeDe Laamu Den ka Laamateeri Alla
(Mat. 20.25-28; Mrk. 10.42-45)

24 Yeddondiral wadi hakkunde mabbe fii andugol ko hombo e mabbe gasata wonude
mawdo. 25 Onsay lisaa wi'i De: «Lambe diya leyyi no laamori di doole, Ben laamiibe
no wi'aa wadoobe ko moyyi. 26 Kono onon, wota on wa'u wa ben. Burdo teddude on e
mon, yo wa'u wa suka. Awa kadi lando on, yo wa'u wa kurkaadu. 27 Hara ko hombo Buri
teddude hakkunde wondo nafaade on e wondo bannude nafakka on? Hinaa wondo
nafaade on? Min-le non, mido woniri hakkunde mon wa on bannoowo. 28 Onon-le, ko
onon wondunoo e an e nder dii tampereeji an fow. 2°Ko dun wadi si mi lamminiray on
wano Baaba an lamminirimmi non, 3° fii no naamiroyon yaron ka ndaddudi an, dun ko
ka nder laamateeri an, joododon kadi ka julle laamu fii laamoyagol *bolondaaji Isra'iila
din sappoo e didi.»

31 Onsay lisaa wi'i: «Sim'uunu, Sim'uunu! Ibuliisa torike hendagol on, wesira wa
nendi. 32 Kono min mi toranike ma fii wota gomdinal maa ngal hayru. An kadi tuma
yiltitidfaa e an eto tabintinaa wondibbe maa Ben.»

33 Onsay Sim'uunu Petruusu jaabii mo, wi'i: «Koohoojo, mido hebulanii yaadugol e
maa haa e kaso maa haa e mayde.»

34 Onsay lisaa jaabii mo, wi'i: «Petruusu, mi andinii ma, ndonto yoggataa hande hara
a yeddaali wonde hida andimmi haa timma laabi tati.»

35 0 wi'i Bbe kadi: «Fewndo ko mi neli on e Baawo mbuudi e bonfo e pade, on
nakkiroyano ton goddun?»

‘Be jaabitii: «Hay huunde.»

36 0 wi'i Bbe kadi: «Jooni non ko nii: Kala jogiido mbuudi yo yettu, wano non kadi on
mo no mari bonfo yo yettu, awa kadi mo maraa kaafa e mon yo yeeyitu waramba mun
on sooda. 37 Awa mi andinii on, bee ko windii fii an kon laatoo, wonde: <O wattidete e
wadoobe bone Hen.»¢ Wano non kadi, kala ko windanoo fii an kon ko e laataade woni.»

38 Onsay Be wi'i mo: «Koohoojo, e hino doo kaafaaje didi.»

O wi'i Pe: «Awa yonii.»

Fii no lisaa Torori Alla ka wi'etee don Jatsaymaani
(Mat. 26.36-46; Mrk. 14.32-42)

39 Ontuma o yalti o yahi ka Fello *Zaytuuni wano o woowiri non. Taalibaabe makko
Ben kadi jokki mo. 4° Bay be hewtii e nden nokkuure, o wi'i Be: «Toree Alla fii wota on
naatu e jarrabi.» 41 Onsay o wodditori De yeru bugannde hayre, o jiccii o torii, 42 o wi'i:
«Baaba an, si hida faalaa, yo kun jardukun tampere pottito lan. Kono non wota faale
an on wadu, kono yo faale maa on wad'u.» 43 Onsay malaa'ikaajo iwri ka kammu, ari e
makko no tiidina mo. 44 Bay sonjaa wonkii hebii mo, o PBurti toragol. Onsay lakkere
makko nden wa'i wa cinte yiiyan de no sinta e leydi.

45 Bay o gaynii toragol, o immii o yahi ka taalibaabe makko Hen woni ton, o tawi hibe
daanii sabu annde nde He wondi nden. 46 Onsay o wi'i Be: «Ko fii hondun daanantodon?
Immee torodon fii wota on naatu e jarrabi.»

Fii no lisaa Nangiraa
(Mat. 26.47-56; Mrk. 14.43-50; Yhn. 18.3-12)

47 E nder ko o yewtata kon, hawrondiri jamaa yimbe hewtii. Tawi ko oo wi'eteedo
Yudaasi tawdaado e sappoo e didoobe ben ardii Ben. On badii lisaa fii lunnagol mo.
48 Onsay lisaa wi'i mo: «Yudaasi, hara ko lunnagol janfortaa Bii-Aaden on?»

49 Bay wondibbe lisaa Ben sogitike ko saatii wadude kon, onsay be wi'i: «Koohoojo,
hara yo men huutor kaafaaje amen den?» 50 Tun goddo e mabbe soppi kurkaadu
yottinoowo mawdo sadaka on, o itti mo nowru naamuru ndun.

51 Kono lisaa yetti haala kan, wi'i: «Hattinee doo!» Onsay o meemi nowru on ndun,

ndu wattii.
52 Jisaa wi'i Ben arBe hendagol mo kadi, dun ko hooreebe yottinoobe sadaka Hen e

hooreebe aynoobe juulirde mawnde nden e mawbe Hen: «Hidon ardi e kaafaaje e bedi
wa si ko ngujjo arandon. 53 Hara-le nande woo mido wondi e mon ka juulirde mawnde,
kono on fawaali juude e an. Kono doo ko saa'i mon nii, e saa'i mbawdi nibe den.»

Fii no Petruusu Yeddiri fii lisaa
(Mat. 26.69-75; Mrk. 14.66-72; Yhn. 18.15-18, 25-27)

54 ‘Bay wonii Be nangii lisaa, Be naBi mo ka galle yottinoowo mawdo sadaka on.
Petruusu iwtiri Baawo mabBe ka wodditii. 5> Onsay be hubbi yiite ka hakkunde tande,
be joodii. Petruusu kadi ari joododi e mabBe. 56 No debbo kurkaaduujo goo yiirunoo
mo kanko Petruusu himo joodii ka binde yiite, kanko debbo on o tenyini mo, o wi'i: «Oo

doo ko wondid'do lisaal»
57 Kono kanko Petruusu o yeddi, o wi'i: «<Hey ko an yo debbo, min mi andaa 0o.»

58 Bay nettii seeda, goddo goo kadi yi'i mo, wi'i: «An ko a tawdaado e mabbe.»

Petruusu wi'i ondon kadi: «Mi tawdaaka e mabbe!»
59 Bay wonii embere saa'i gooto feyyii, goddo goo kadi catii, wi'i: «Pellet, oo ko

wondiddo makko nii, ko fii oo ko mo Jaliilu.»

60 Petruusu jaabii ondon kadi, wi'i: «An mi andaa ko hondun wondaa wowlude!»
Wa fewndo o wowlata dun, ndontoori ndin yoggi. ¢! Onsay Koohoojo on yeyyitii, cikki
gite mun den e Petruusu. Tun Petruusu anditi fii ko Koohoojo on wowlannoo mo kon

wondema: «Ado ndonto yoggude hande, haray a yeddii fii an haa timmii laabi tati!»
62 Onsay Petruusu yalti ka yaasi, o wulli wullaandu sattundu.

63 Tawi yimbPe joginooBe lisaa Ben no jalaynoo mo luuboo, ¢4 awa kadi He buumayno
mo yeeso ngon, Pe wi'a: «Hotto ko hombo luubi-maal» 65 E hoore dun bHe kongayno mo,
be hoyna.

Fii no Iisaa Nabiraa Yeeso MawDe Jamaa on
(Mat. 26.59-68; Mrk. 14.55-64; Yhn. 18.19-24)

66 Bay weetii, mawDe jamaa on, dun ko hooreebe yottinoobe sadaka Ben e jannoobe
fii Sariya on Ben, mottondiri. Be addi lisaa ka yeeso dental mabBe, 67 He wi'i mo: «Si
tawii ko an woni *Almasiihu on, wowlan men.»

lisaa jaabii Be, wi'i: «Si mi haalanii on, on hoolotaako, 68 awa kadi si mi landike on, on
jaabotaako lan. ¢ Kono gila jooni Bii-Aaden on joodoto ka sengo naamo Allaahu on, on
Jom Bawgal.»

70 Be fow Be wi'i: «Kere ko an woni *Biddo Alla on?»

Ontuma o wi'i Be: «Ko ko wowludon kon onon tigi, ko mi dun.»

71 Onsay be wi'i: «Ko seedee hombo faaladlen kadi? Kanko tigi o wowlii, en nanii!»

23

Fii no lisaa Addiraa Yeeso LamBbe Diiwe den
(Mat. 27.1-2, 11-26; Mrk. 15.1-15; Yhn. 18.28-40)

1 Onsay dental ngal fow immii nabi lisaa ka Pilaatu. 2 Be woni e toojiugol mo, wi'a:
«Men taw 00 no murtinde jamaa men on hada Be yobugol lando mawdo Roomu on
sagalle. Awa kadi himo wi'itii *Almasiihu, dun ko lando.»

3 Pilaatu landii mo, wi'i: «Hara ko an woni lando Yahuudiyanke'en?»

lisaa jaabii mo, wi'i: «Ko wano wi'irdaa non.»

4 Onsay Pilaatu wi'i hooreebe *yottinoobe sadaka Ben e jamaa on: «Mi yi'aali hujja
woo ko 0o neddo jogoree!»

5 Kono Be catii e dun, Be wi'i: «<Himo lowirde jamaa on jannugol Be. O fuddii gila ka
diiwal Jaliilu, o rewi e diiwal Yahuuda ngal fow haa o hewtii doo jooni.»

6 Bay Pilaatu nanii d'un, o landii si oo neddo ko mo Jaliilu. 7 Bay kanko Pilaatu o andii
wonde lisaa ko e laamateeri *Heroodu ndin jeyaa, o feyyini mo ka Heroodu. Tawi e den
bald’e don, on no Yerusalaam.

8 ‘Bay Heroodu yi'ii lisaa, dun weltini mo fota. Tawi gila neeBi himo faalanoo mo
yi'ude sabu ko o nanaynoo no wowlee fii makko kon. Awa kadi himo faalanoo yi'ude
himo wada kaawakeeji moyyi goo. ° O landii mo haa juuti, kono lisaa jaabaaki mo fus.

10 Tawi hooreebe yottinooBe sadaka Hen wondude e jannooBe fii Sariya on Hen no
don, Ben no toona mo toone sattude. ! Heroodu e suufaabe mun Hen kadi jali mo
aybini. Onsay o Borni mo dolokke fotudo, o nattani mo Pilaatu. 12 Nden nande tigi
Pilaatu e Heroodu ben ayrunooBe welditi.

13 Ontuma Pilaatu nodditi hooreebe yottinoobe sadaka Hen e yeesoobe Hen wondude
e jamaa on, 14 0 wi'i Be: «On addanii lan oo neddo, on wi'ii ko kanko woni murtinde
jamaa on. E hino mi landike mo e tawnde mon, mi yi'aali dalil woo e hoore oo neddo
ko toopiron mo. 15 Awa Heroodu kadi-le wano non, ko fii o artiranii en mo. Awa-le oo
ned'do wadaa hay huunde ko foddi e wareede. ¢ Jooni mi donkinay mo, mi accita.»

17 Tawi no farlii mo kanko Pilaatu, juldeere bee accitangol De nangaado goo. 18 Onsay
be fow DBe sonki, De wi'i: «Waree oo doo! Accitanon men Barabaasi!» ( 19 Tawi on-le ko
sokiraa, ko sabu gere no wadunoo ka saare e waru hoore.)

20 Pilaatu yewti Be fahin, Bay hari no e fondo makko accitugol lisaa. 2! Kono hibe
sonkaynoo, wi'a: «<Fempee mo! Fempee mo!»

22 Pilaatu wi'i e tammun: «Hara ko hondun oo bonni? Min mi yi'aali dalil woo ko oo
wariree. Jooni mi donkinay mo, mi accita.»

23 Kono be catii e dun e hoore sonko njano, hibe toroo yo o fempe. Ngon sonko mabbe
fooli mo kanko Pilaatu. 24 Pilaatu jaBani be faale mabbe on. 250 acciti on mo Be torii
mo fii mun, dun ko oo sokiranoodo fii gere e waru hoore, o wadi lisaa faale mabbe on.

Fii no lisaa Wariraa
(Mat. 27.32-44; Mrk. 15.21-32; Yhn. 19.17-27)

26 Fewndo Be nabaynoo lisaa fii warugol mo, Be hendii goddo mo Sirenii iwaynoodo
ngesa, on no wi'ee Sim'uunu. Be rondi mo *leggal altindiraangal ngal, o iwtiri Baawo
lisaa. 27 Tawi jamaa moolanaado no iwtiri Baawo makko wondude e rewbe, Hen no wulla
fesa fii makko kanko Iisaa. 28 Onsay lisaa fewtiti Be, wi'i: «Ko onon yo rewbe Yerusalaam,
wota on wullu fii an, kono wullee fii mon e fii bibbe mon ben. 29 Ko fii palaade no
aroya ka wi'oytee: «Maloore wonanii Ben Be jiidotaako e Ben Be hebaali Hibbe e Hen
be muyninaalil> 30 Onsay yimBbe bHen wi'oyay: <Pelle yanee e hoore amen! Cehe suumee
men!> 31 Hara si ledde kecce den warraama nii, haray ko honno yorde den warroytee?»

32 Tawi bonbe dido no nabideede e lisaa fii waridoyegol e makko. 33 Bay Be hewtii
e ndee nokkuure wi'eteende Laalagal Hoore, Be fempi mo don wondude e ben bonbe
dido, goddo on ka sengo makko paamo, oya on ka nano makko. 34 Onsay lisaa wi'i:
«Baaba an, yaafo Bee, ko fii be andaa koo ko Be woni wadude.» Onsay Den suufaabe
sendiri conci makko din urBaf.

35 Tawi yimbe Ben no darii don no ndaara. Yeesoobe Hen kajiun no awmotonoo mo,
wi'a: «0 dandii Beya, awa yo o dandu hoore makko kadi si tawii ko kanko woni Almasiihu
Alla, Subaado on!»

36 Suufaabe Pen kanun kadi no jalaynoo mo, be badii Hannangol mo ndiyan
lammudan, 37 hibe wi'a: «Si tawii ko an woni Lando Yahuudiyanke'en, dandito an tigi!»

38 Tawi no windii dow makko wonde: «0o doo ko Lando Yahuudiyanke'en nii.»

39 Tawi bondo mo o fempidaa wengaa goo no hoynaynoo mo, wi'a: «Wonaa an woni
Almasiihu on? Awa dandu goy hoore maa, dandaa men menen kadi!»

40 Kono dimmo makko on feli mo, wi'i: «An a hulataa Alla? An oo yagginiraado wa
makko, 41 enen dido-le hiden foddi e d'un, ko fii ko kuude men hettuden. Kono oo doo
wadaali hay fus ko boni.»

42 Onsay o wi'iti kadi: «lisaa, anditoyee fii an tuma artoydon ka laamu mon.»

43 Jisaa jaabii mo, wi'i: «Mi holnii ma wondema hande tigi a wonday e an ka aljanna.»

Fii Mayde lisaa nden
(Mat. 27.45-56; Mrk. 15.33-41; Yhn. 19.25-30)

44 Bay wonii naange e hoore, niwre wadi e leydi ndin fow haa ka Baawo fanaa.
45 Naange ngen weli, *wirngallo hormorde nden ka *juulirde mawnde feeri e hakkunde.
46 Jisaa ewnii ko tiidi, o wi'i: «Baaba an, mi wattii ruuhu an on e juude maa.» No o
gaynirnoo wi'ude dun, o timmi.

47 Bay hooreejo suufaabe Ben yi'ii kon ko wadi don, o mawnini Alla, o wi'i: «Ka
haqiiga, hari oo neddo ko feewudo.»

48 Bay jamaa arnooDe yi'ugol ko wadaynoo don kon yi'ii dun, Be yiltitii hibe tappitoo
e Perde. 4% Tawi kala andunoobe mo kanko lisaa, wondude e rewDe iwtirnoobe Daawo
makko DBen gila Jaliilu, no darii ka wodditii, no ndaara kon ko woni wadude.

Fii no lisaa Surriraa
(Mat. 27.57-61; Mrk. 15.42-47; Yhn. 19.38-42)

50 Tawi neddo moyyo feewudo wi'eteedo Yuusufu no tawanoo e ngal dental mawbe
*Banii-Isra'iila'en Ben, 5! on kanun jaBaano taweede e fewjoore mabbe nden e den
kuude mabbe. Hari on ko jeyaado e ndee saare Yahuudiyankeebe wi'eteende Raamati,
on. 53 Bawto dun, o yahi, o tippini furee lisaa on ka hoore leggal, o tumbi e kasannge,
o belnoyi mo e gaburu asaado e feto, mo hari hay gooto surraaka e mun. >4 Dun

hawri nande hebulanagol *nalaande fowteteende nden, bay hari nden badike ka naata.
55RewBe ardunooBe e lisaa Ben gila Jaliilu jokki Yuusufu, Be yi'oyi yenaande nden e no
furee on belniraa. 6 Onsay rewbe Ben yiltitii fii moyyinoygol tiiri e angiri. No asewe on
naatirnoo, Be fowtii wano Sariya on wi'iri non.

24

Fii Wurniteede Ilisaa Almasiihu on
(Mat. 28.1-10; Mrk. 16.1-8; Yhn. 20.1-10)

1 E alat, dun ko nallal aranal e nder yontere nden, Ben rewbe dawi bimbi subaka ka
yenaande, hibe yooDbii tiiri ndi Be moyyinnoo. 2 Be tawi hayre ombiranoonde yenaande
nden tallaama, 3 Be naati, kono Be tawaali ton furee lisaa Koohoojo on. 4 Wa fewndo ko
be miijotoo fii dun, worbe dido Borniibe conci jalbudi, feenani be. > Be fow He huli,
be ugginii ka leydi. Kono Ben worbe dido wi'i be: «Ko fii hondun dabBbitanton wurdo
on e hakkunde maybe Ben? ¢ 0 alaa doo, 0 immintinaama. Anditee ko o wowlanaynoo
on kon fewndo o wonnoo Jaliilu, 7 himo wi'aynoo on: Bee *Bii-Aaden on wattee e juude
junuubanke'en, o fempee, o waree, o immintinoyee ka palaande tammere.> » 8 Tun, Ben
anditi din kongudi Iisaa Almasiihu on.

9 Onsay De iwi ka yenaande don, Be yahi yeetoyagol dun *sahaabaabe Ben sappoo e
go'o wondude e heddiibe Hen fow. 10 Ben rewbe ko Mariyama Magaduuna e Yuuwanna
e Mariyama yumma Yaaquuba wondude e wobbe goo, wowlanoynoo dun sahaabaabe
Ben sappoo e go'o. 1 Kono Be ronki hoolaade ben rewbe, tawi kongudi Hen din no
wa'ani Be wa fuyanteeji. 12 Kono Petruusu immii dogiri ton. Bay o hewtii, o ugginii ka
yenaande, ko kasannge on tun o yi'i ton. Onsay o hooti ka makko e hoore himo naldi
sabu kon ko wad.

Fii Taalibaabe Hen Dido ka Laawol Emayuusu
(Mrk. 16.12-13)

13 Tawi nden nande tigi dido e mabbe no yahaynoo e hodo no wi'ee Emayuusu
wodditorngo Yerusalaam embere kilomeeterji sappoo e didi. 14 Tawi Ben no yewta fii
ko wadunoo kon fow. 15 Wa fewndo ko Be yewtata dun be landondira, lisaa Badii De, o
waddi e mabbe laawol. 16 Kono tawi giidle mabBbe den no wirnanaa anditugol mo.

17 Onsay o wi'i Be: «Ko kongudi hondi wondon bugondirde e nder nduu yaadu mon?»

Be dartii, Be yoomi. 18 Onsay goddo e mabbe wi'eteedo Keleyopaasu jaabii mo, wi'i:

«Haray ko an tun woni kodo wondo Yerusalaam mo andaali ko wadi kon e dee balde

doo?»
19 Onsay o wi'i Be: «Hondun?»

Be wi'i mo: «Koo ko wadi e hoore lisaa 0o jeyaado Naasirata, dun ko oo annabaajo
jom kuugal e kongol yeeso Alla e yeeso jamaa on fow, 20 e ko honno kadi hooreebe
*yottinoobe sadaka men Ben e hooreebHe men Hen wattiri mo e juude Deya fii yo Den
Jaawu mo, Be fempa mo e leggal, Be wara. 2! Meden tanyininoo ko kanko yaltinayno
*Banii-Isra'iila'en e njaggu. Kono e nder dun fow, e hino hebii hande balde tati gila
dun wadi. 22 Awa kadi rewbe wondibbe amen goo naldinii men fota, nde be dawunoo
ka yenaande, 23 be tawaali ton furee makko on. Be ari be wi'i men malaa'ikaabe feenanii
be, ben wi'ii Be wonde kanko lisaa himo wuuri. 24 Onsay wondibbe amen goo kadi yahi
ka yenaande, De tawaali furee Iisaa on ton, tawi ko no rewBe ben wiirunoo men non tigi
woniril»

25 Onsay kanko lisaa o wi'i Be: «Ko onon yo njofoobe, hidon nennanii gomdingol kala
ko annabaabe bHen *hiitinoo kon! 26 Hara haananaa *Almasiihu on ka o tampira nii ado
o naatude ka mangural makko?» 27 Onsay o nangi sifanagol Be ko windii fii makko kon
fow ka defte, gila e Muusaa e Beya annabaabe fow.

28 Bay wonii Be Badike hodo ngo be yahaynoo e mun ngon, o faaminani be wonde
ko toonin ton o sutii. 29 Kono De jeeji mo, be wi'i: «Wonen, ko fii naange ngen yoroyii,
nibHay woni.» Onsay o naatidi e mabbe.

30 Fewndo o joododi e maBbe fii naamugol, o yetti bireedi on, o du'ii, o tayiti, o jonni
be. 31 Tun, giide mabbe den udditii, Be anditi mo, onsay o majjitori Be. 32 Be woni e
wi'indirgol: «Hinaa Berde men den no amaynoo weltaare fewndo ko o yewtata en ka
laawol, o sifanoo en ko windii kon ka defte?»

33 Be immii kisan, De yiltitii Yerusalaam, De ari Be tawi sahaabaabe bHen sappoo e
go'o e wondibBe mun Hen no mottondiri don. 34 Tawi Hen wonnoobe don no wi'a: «Ka
hagiiga, Koohoojo on immintinaama, o feenanii Sim'uunu!»g 3> Onsay beya dido kadi
sifanii Be ko De yi'i kon ka laawol e ko honno Be anditiri mo ka sendo bireedi.

Fii no lisaa Feenirani Sahaabaabe Ben
(Mat. 28.16-20; Mrk. 16.14-18; Yhn. 20.19-23)

36 Wa fewndo ko bBe yewtaynoo dun, kanko tigi o ari hakkunde mabbe, o wi'i Be: «Yo
jam wonu e mon!»

37 Tun Be denyii, Be huli, Be sikki ko mbeelu Be yi'i. 38 Kono o wi'i Pe: «Ko hondun
jibidon? Ko fii hondun kadi ndee sikkitaare wonani ka Berde mon? 39 Ndaaree dee
juude an e dee koyde an. Ko min tigi nii! Meemee lan, ndaaron, ko fii mbeelu alaa
teewu, alaa yi'e, on yi'ii-le min mido mari.»

40 Bay wonii o wi'ii dun, onsay o holli be juud’e makko den e koyde makko den. 4 Bay
tawii e nder weltaare maBbe nden haa jooni Be hoolaaki, hibe e nder nalaw, onsay o wi'i
be: «Hara hidon mari doo goddun ko naametee?» 42 Onsay Be Bannani mo huntere
lingii sa'aangii. 43 O yetti ngii, o nafii yeeso mabDe.

44 Onsay o wi'i Be: «Ko dundoo mi wowlannoo on fewndo mi wondunoo e mon, wonde
bee ko windii fii an kon fow ka Sariya Muusaa e ka Zabuura e ka defte Heya annabaabe

laatoo.»
45 Ontuma o udditani He hakkille maBbe den fii no be faamira defte den. 46 0 wi'i
be kadi: «Ko dundoo windii wondema Almasiihu on tampay, o immintinee e hakkunde

mayDe Ben ka nallal tammal. 47 Awa kadi leyyi din fow waajete e innde makko gila
Yerusalaam fii yo Pe tuubu, Be yaafanee junuubaaji mabbe din. 48 Ko onon woni
seedeePe dun ben. # Jooni non mi addanoyay on ko Baaba an fodunoo kon. Kono onon
luttee ka nder saare, haa tuma yedadon bawgal iwrayngal ka dow ngal.»

Fii Yentineede Iisaa Almasiihu on
(Mrk. 16.19-20; Sah. 1.9-11)
50 Bawto dun lisaa nawri De telen *Betanii, o fonti juude makko den, o du'anii De.
51 Wa fewndo ko o du'antoo Be, o acci Be don, o yentinaa ka kammu. 52 Bay kambe
Be sujjanii mo, Be yiltitii Yerusalaam e hoore welo-welo mawngo. 53 Onsay De tabiti ka
*juulirde mawnde, hiBe mawnina Alla.

& 24:34 24.34 Ko Sim'uunu oo {00 woni jammaado Petruusu.

NO YUUHANNA YOTTINIRI LINJIILA ON NON

Fii Daaluyee on e Ngurndan dlan

1Ka fuddoode, hari Daaluyee on no woodi, tawi Daaluyee on no wondi e Alla, tawi kadi
Daaluyee on ko Alla, 2 tawi himo wondi e Alla ka fuddoode. 3 Ko rewrude e Daaluyee on
Alla tagiri kala huunde, hay huunde e ko tagaa kon alaa ko tagaa e baawo makko. 4 Awa
kadi ko e makko ngurndan dan woni. Ko dan ngurndan kadi woni ndaygu yimBe Den.
5>Ndaygu ngun jalbi ka nder nibe, laatii nibe den foolaali ngu.

6 Woodii neddo mo Allaahu on nuli no wi'ee Yaayaa. 7 On ardi wa seedee fii
seeditanagol ndaygu ngun, fii yo fow gomdinir sabu makko. & Hinaa non kanko woni
ndaygu ngun, kono ko o ardi ko fii seeditanagol ndaygu ngun, ® dun ko nguu ndaygu
hagiigawu arngu e oo aduna, ndayginayngu kala neddo.

10 Hari daaluyee on no e oo aduna, awa kadi aduna on ko e makko tagiraa, kono aduna
on andaali mo. ! O arii ka makko, kono be makko Ben jabbHaaki mo. 12 Kono kala
jabbiibe mo, gomdini innde makko nden, ko Hen o newnani wonugol HibbHe Alla. 13 Dun
ko Ben hebaabe immorde e Alla, hara hinaa immorde e yiiyan maa e mbeleede Handu

maa e faale neddanke.
14 Daaluyee on wonti neddo, o hodi hakkunde men, dun ko on heewudo moyyere e

goonga. Awa-le en punnike mangu makko ngun, ngun mangu ngu Biddo bajjo on hebi
e Baabaajo on.
15 Yaayaa seeditanii mo, ewnii, o wi'i: «Ko oo mi wowlunoo fii mun, mi wi'i:

«Araynoodo Baawo an on ko burdo lan mawnude, ko fii hari himo woodaa ko adii lan!>
»
16 Awa en fow en heBii moyyere e hoore moyyere immorde e ko woni e makko kon

fow. 17 Ko fii Sariya on ko e Muusaa ardi, kono sulfu on e goonga on ko e lisaa Almasiihu
on ardi. 18 Haa hande hay gooto yi'aali Alla. Kono Bajjo on, on wondo Alla, wondudo e
Baabaajo on, on Banginanii en fii makko.

Fii Seeditoore Yaayaa nden
(Mat. 3.1-12; Mrk. 1.1-8; Luk. 3.15-17)
19 E hino seeditoore Yaayaa nden, fewndo ko hooreefe *Yahuudiyankeebe Hen
Yerusalaam immini *yottinooDe sadaka Ben e LewiyankeeBe Den fii landagol mo, be
wi'i: «An ko a hombo nii?». 200 girritii e hoore o yeddaali, o wi'i: «Wonaa min woni

*Almasiihu on.»
21 Be landii mo kadi, Be wi'i: «E hara ko a hombo non? Kaa ko an woni Iiliiya?»

O jaabii bBe, o wi'i: «<Hinaa mi on.»

Be landii mo kadi, Be wi'i: «E hara ko an woni Annabaajo on?»

‘Dun kadi o jaabii: «00'0.»

22 Onsay be wi'i mo: «E hara ko a hombo non fii yo men jaabitoyo nulbe men Hen? Ko
hondun wi'itidaa an tigi?»

23 0 jaabori be wano annabi *Isaaya wiirunoo non, o wi'i: «Ko min woni hawa
ewnotoodo ka wulaa on, wi'a: <Fewnee laawol Joomiraado on!> » @

24 Tawi Ben imminanooBe ko ka *Fariisiyaabe Den iwri. 25Onsay Be landii mo, be wi'i:
«Ko fii hondun non *lootantaa maande tuubuubuyee, si tawii wonaa an woni Almasiihu
on maa lililya maa Annabaajo on?»

26 Kanko Yaayaa o jaabii De, o wi'i: «Min ko ndiyan mi woni *lootirde maande
tuubuubuyee. Kono goddo no e hakkunde mon mo on andaa, 27 wondo arude baawo
an, mo mi hewtaa hay firtugol boggi pade mun!»

28 Dun ko *Betanii funnaange Yurdayniwol wadi, ka Yaayaa lootaynoo maande
tuubuubuyee don.

ad 1:23 1.23 Isa. 40.3



Yuuhanna 1:29 112 Yuuhanna 2:5

Fii Baalun Alla kun
29 Bimbi nden nande, Yaayaa haccii ka lisaa arata e makko, o ewnii, o wi'i: «E hino

*Baalun Alla Booraykun junuubi aduna on kun. 30 Ko oo woni mo mi wowlannoo on fii
mun fewndo ko mi wi'i: God'do aroyay Haawo an, on ko Burdo lan mawnude, ko fii hari
himo woodanoo ko adii lan. 3! Min hari mi andaa mo, kono ko fii Banginangol jamaa
*Isra'iila on fii makko wadi si mi ari lootirgol ndiyan.»

32 Kanko Yaayaa o seeditii kadi dundoo, o wi'i: «Mi yi'ii Ruuhu Allaahu on no iwra
ka kammu tippora wa gabooru, wona e hoore makko. 33 Kono min hari mi andaa mo,
kono Nuludo lan yo mi lootir ndiyan on daalanii lan: «<On mo yi'udaa Ruuhu an on no
tippoo wona e mun woo, haray on ko *Ruuhu Seniido on lootirta.» 34 Min non mi yi'ii,
mi seeditike kadi, ko on woni *Bid'do Alla on.»

Fii no Iisaa Fuddori HeBirde Taalibaabe
35 Bimbi nden nande kadi tawi Yaayaa no don, himo wondi e taalibaabe makko dido.

360 yi'i ka lisaa feyyata, o wi'i: «E hino Baalun Alla kun!»

37 Ben taalibaabe makko dido nani din kongudi makko, jokki Iisaa. 38 Onsay lisaa
yeyyitii, o tawi hibe jokki mo, o wi'i Be: «Ko hondun dabboton?»

‘Ben kadi jaabii: «Rabbi*», (dun no firi <(Karamoko'en>) «ko honto hodudon?»

39 0 jaabii Be, o wi'i: «Aree yi'on.»

Be yahi, Pe yi'i ka o hodi. Nden nande He woni takko makko don, tawi ko wa ka
alansaraa. 40 Tawi oo wi'eteedo Andaraawu, dun ko oo musiddo Sim'uunu Petruusu,
ko o goddo e ben dido nanube kongudi Yaayaa din e jokkube lisaa Ben. 41 Kanko
Andaraawu o adii yiidude e Sim'uunu neene-gooto makko on, o wi'i mo: «Men yi'oyii
Almasiihu on.» (Dun no firi « Toddaado on.»)

42 Onsay o addi mo e Iisaa. lisaa ndaari mo, wi'i: «Ko an woni Sim'uunu mo Yuunusa,
jooni ko Petruusu noddetedaa.» (Ko woni firo dun ko «fetere.»)

Fii no Iisaa Noddiri Filiipu e Natanayiila
43 Bimbi nden nande, tawi kanko Iisaa himo faalaa yahude Jaliilu, o tawoyi Filiipu, o

wi'i mo: «Jokkan.» 44 Tawi Filiipu ko mo Bayti-Sa'iida ka saare oo wi'eteedo Andaraawu
e Petruusu.

45 Onsay Filiipu tawoyi oo wi'eteedo Natanayiila, o wi'i mo: «Men yi'ii on mo fii mun
windii ka Sariya Muusaa e ka defte annabaabe Ben, dun ko lisaa 0o jeyaado Naasirata,

biddo Yuusufu.»
46 Onsay Natanayiila wi'i mo: «Hara huunde moyyere no waawi yaltude Naasirata?»

Filiipu jaabii mo wi'i: «Aru ndaaraal»

47 Bay lisaa yi'ii Natanayiila no ara e makko, o sifii fii makko, o wi'i: «E hino
Isra'iilayankeejo haqgiiqaajo mo aldaa e yoyre.»

48 Kanko Natanayiila o jaabii: «Ko honno andirdaa mi?»

lisaa jaabii mo, wi'i: «Ko ado Filiipu noddude ma, fewndo ko wonnodaa ka ley yibbehi,
hari mi yi'ii ma.»

49 Natanayiila wi'i: «Karamoko'en, ko onon woni Biddo Alla on e Lando Isra'iila on!»

50 Onsay lisaa jaabii mo, wi'i: «Ko fii mi wi'ii mi yi'ii ma ka ley yibbehi gomdinirdaa?
A yi'ay ko Buri dundoo mawnude. 5! Ka haqiiqa haqiiqa mi andinii on, on yi'ay kammu
ngun no udditii, malaa'ikaabe Alla Ben no wada yawa jippoo e hoore *Bii-Aaden on.»

2

Fii no lisaa Wayliri Ndiyan d’an Njaram Wiiiu
1 Balde tati bawto dun, peera wadi ka wi'etee Kanaa, dun ko e nder Jaliilu. Tawi
yumma lisaa no ton. 2lisaa e taalibaabe mun Ben kadi saatinaa e on peera. 3 Bay njaram
*wiinu dan lellii, yumma makko kanko lisaa wi'i mo: «Njaram dan lellirii be.»
4 Onsay lisaa jaabii yumma mun, wi'i: «Neene, ko hondun faalanad'on mi? Ko fii saa'i

an on hewtaali taho!»
5 Yumma makko wi'i kurkaadi din: « Wadee kala ko o wi'i on.»



Yuuhanna 2:6 113 Yuuhanna 3:6

¢ Tawi no don loode kaaye jeegoo ebbanaade fii ka Yahuudiyankeebe Ben salligoo,
tawi nde bee e majje no wada embere liitir teemedere. 7 Iisaa wi'i Be yo Be hebbin
den loode ndiyan, kambe kadi Be loowi e majje haa de heewi. 8 Onsay o wi'i Be yo be
nedu, Be nabana ardotoodo fii naameteeji on. Be nedi, Be nabani mo. ° Ardotoodo fii
JNaameteeji on kadi mettii dan ndiyan waylaad’an njaram wiinu. Tawi o andaa ko honto
dan njaram iwi, kono tawi kurkaaduube yoogube ndiyan dan ben kapjun no andi. Onsay
onoddi wondo tiggude on, 100 wi'i mo: «Mo kala ko njaram moyyan dan adotoo yedude,
si yedoya jaasudan dan, tuma yaraa moyya. Kono an, hida mari njaram moyyan dan
haa jooni!»

11 KXo ndee maande hawniinde o attii wadude kanko lisaa, dun ko ka wi'etee don
Kanaa e nder diiwal Jaliilu wadi. Ko nii o Banginiri darja makko on, taalibaabe makko
ben kadi gomdini mo.

Fii no Iisaa Radori YeeyooBe Den ka Juulirde Mawnde
(Mat. 21.12-17; Mrk. 11.15-19; Luk. 19.45-48)

12 Ko hawto dun, o yaadi e yumma makko e neene-gootoobe makko Hen e taalibaabe
makko Ben Kafernahuum. Be weeri don balde seeda.

13 Tawi juldeere Yahuudiyankeebe Ben, dun ko *Juldeere Yawtaneede nden, Hadike.
Onsay lisaa yahi *Yerusalaam. b 14 0 tawi yeeyooBe na'i e baali e gabooji e wadooBe
sensa-sensita no joodii ka dingiral *juulirde mawnde. 15> Onsay o moyyini paatawol
boggi, o radii be fow ka dingiral juulirde mawnde wondude e baali din e na'i din, o
gabooji ben: «Ittee du'un doo! Wota on wadu suudu Baaba an ndun suudu yeeyirdu!»

17 Onsay taalibaabe Ben anditi wonde dundoo no windinoo: «Giggol ngol mi joganii
suudu maa ndun no e an wa yiite wonge lan naamude. ¢

18 Onsay hooreebe Yahuudiyankeebe Den yetti haala kan wi'i mo: «Ko maande
hawniinde honde waawudaa men hollude fii bangingol hida gasa warrude nii?»

19 Tisaa jaabii De, wi'i: «Lancee ndee juulirde, mi immintinay nde e nder balde tati!»

20 Onsay kambe Yahuudiyankeebe Hen be wi'i: «E nder duubi cappande nay e jeegoo
ndee juulirde no darneede, an non a immintinay nde e nder balde tati?» 2! Kono tawi
kanko juulirde nde o wonnoo wowlude fii mun nden, ko bandu makko ndun. 22 Bay
wonoyii non o immintinaama e hakkunde maybe ben, taalibaabe makko ben anditoyi
wonde hari o wi'uno dun, onsay Be gomdini bindi din e ngol kongol ngol lisaa wi'unoo.

23 E nder ko lisaa wonnoo Yerusalaam kon, dun ko ka Juldeere Yawtaneede, buy
gomdini innde makko nden sabu maandeeji hawniidi di o wadaynoo din. 24 Kono lisaa
hoolanooki be, ko fii hari himo andunoo yimbe Ben fow, 25 awa kadi o hatonjinaa e
humpiteede fii yimbe Ben, ko fii himo andunoo ko woni ka nder Bernde neddanke.

3

Fii Yewtere nden hakkunde lisaa e Nikodiyuusu

1 Tawi no e hakkunde fedde *Fariisiyaabe Hen hooreejo Yahuudiyankeebe no wi'ee
Nikodiyuusu. 2 On ari jemma takko lisaa, o wi'i: «Karamoko'en, meden andi ko a
jannoowo iwrudo ka Alla, ko fii hay gooto waawataa wadude dii maandeeji hawniidi
di wondaa e wadude, si tawii Alla aldaa e ontigi.»

3 Onsay lisaa jaabii, wi'i: «Ka haqiiga haqiiqa mi andinii ma, si neddo jibintinaaka, o
waawataa yi'ude *laamu Alla ngun.»

4 Nikodiyuusu kadi jaabii, wi'i: «Ko honno goddo waawetee jibintinireede e nder
nayeewu mun? E hara himo waawa naatitude kadi ka dimdimol neene makko, o
jibintinee?»

5 lisaa jaabii kadi fahin, wi'i: «Ka haqiiqa haqiiqa mi andinii ma, si neddo jibiniraaka
ndiyan e Ruuhu Alla on, haray o waawataa naatude ka laamu Alla. ¢ Ko jibiniraa bandu

b 213 213Egg. 12 € 2:17 217 zab. 69.10

kon ko Bandu, ko jibiniraa kadi Ruuhu Alla on kon ko ruuhu. 7 Wota a galdu fii mi wi'ii
ma bee jibintinedon kesun. 8 Ko fii hendu ndun no wifirde ka faaliraa woo, hida nanude
hawa kan, kono a andaa ko honto ndu iwri maa ko honto ndu fewri. Ko nii kadi fii kala
hebiraado Ruuhu Alla on.»

9 Nikodiyuusu yettiti haala kan kadi, wi'i: «Dun ko honno gasirta wonirde?»

10 Tisaa jaabii, wi'i: «Ko a jannoowo *Isra'iilayankeebe Ben e a andaa dun? 1 Ka
haqiiqa hagiiga mi andinii ma, ko ko men andi men wowlata, awa kadi ko ko men yi'i
men seeditotoo, kono onon on jabataa seeditoore amen nden. 12 Si on gomdinaali
fii piiji adunayankeeji di mi yewti on fii mun din, haray ko honno gomdinirton piiji
kammuyankeeji di mi yewtoyta on fii mun diin? 13 Hay gooto yawaali ka kammu si hinaa
Iwrudo ka kammu on, dun ko *Bii-Aaden on. ¥ Wano Muusaa townirnoo mboddi ndin
non ka wulaa, ko bee Bii-Aaden on kadi towniree non, 1° fii kala gomdindo mo yo hebu
*ngurndan poomayankejan.

16 «Ko fii hakkee ko Alla yidi aduna on, o yedii mo Biddo makko bajjo on, fii kala
gomdindo mo wota halko, kono yo ontigi hebu ngurndan poomayankejan. 17 Ko fii
Allaahu on addaali Bidd'o makko on e oo aduna fii paawugol aduna on, kono ko fii yo
aduna on dandire sabu makko. 18 On gomdindo mo naawetaake, kono on mo gomdinaali
mo Naawaama wuren, Dayru o gomdinaali innde Biddo Bajjo Alla on. ° Awa e hino
JNaawoore nden: ndaygu ngun arii ka aduna, kono yimbe Ben yidii niwre nden Buri
ndaygu ngun, Bay kuude mabbe den ko bonde. 20Ko fii kala wadoowo bone haray no
ani ndaygu ngun, ontigi arataa ka ndaygu fii wota kuude makko dlen feenu. 2! Kono on
huutoroowo goonga on aray ka ndaygu fii yo weebite wonde kuude makko den ko e Alla
huuwiraa.»

Fii Seeditoore Yaayaa Dimmere nden

22 Bawto dun lisaa e taalibaabe mun Ben yahi e ngal diiwal *Yahuuda. O pallidi e
mabbe don, tawi himo *loota maande kisiyee. 23 Tawi Yaayaa kadi no *lootude maande
tuubuubuyee ka wi'etee don Enuuna, dun ko takko Saliima, Bay tawi ndiyan buy no
don. YimBe no yahaynoo don fii yo o lootu De, 24 ko fii tawi Yaayaa wadaaka taho e
kaso. 25Kono yeddondiral immii hakkunde taalibaabe Yaayaa Ben e Yahuudiyankeejo
goo e telen-ma labbinegol ngol. 26 Ben Badii Yaayaa, Be wi'i mo: «Karamoko'en, mo
wondunodaa on gada Yurdayniwol, dun ko on mo seeditidaa fii mun, himo lootude
yimbe Ben, awa kadi fow no yaarude e makko!»

27 Onsay Yaayaa jaabii DBe, wi'i: «Neddo ko ko okkaa ka kammu kon tun waawi
hendaade. 28 Onon tigi ko on seedeebe an wonde mi wi'ii hinaa min woni *Almasiihu
on, kono ko mi imminaado yeeso makko. 2° Ko hombo jeyi jomba? Ko jombudo mo on.
Ko wonani njaatigi jom-jomba ko daragol takko makko, hedoo mo, nana hito makko,
heewa weltaare, nden weltaare an-le timmii. 30 Bee on Beydoo, min mi duytoo. 3! Ko
fii on Iwrudo dow no e hoore fow. On mo ka leydi ko mo ka leydi, o wowliray kadi wa
mo ka leydi. Kono Iwrudo ka kammu on no e hoore fow. 32 0n non no seeditaade ko yi'i
kon e ko nani kon, kono hay gooto jabataa nden seeditoore makko. 33 Kala on jabudo
nden seeditoore makko, haray Hanginii wonde Alla ko goonga. 34 Ko fii on mo Allaahu
on nuli, ko daaluyeeji Alla d'in 0 wowlata. Ko fii Allaahu on yeday mo Ruuhu mun on no
heewiri. 35 Baabaajo on no yidi Biddo on, awa kadi o wattii fow e juude makko. 3¢ Kala
gomdindo Biddo on, haray no mari ngurndan poomayankejan, kono on mo halfinaaki
e Biddo on yi'ataa ngurndan, ko fii tikkere Alla nden wonay e hoore makko.

4

Fii no lisaa Yewtidiri e Debbo Samariyankeejo on

1 Fariisiyaabe™ Ben nani wonde lisaa no Burude Yaayaa hebude taalibaabe, o loota
bBe, 2 (kono tawi wonaa kanko lisaa tigi wonnoo lootude, kono ko taalibaabe makko ben

wonnoo lootude). 3 Bay lisaa humpitike dun, o iwi ka diiwal Yahuuda don, o yiltitii ka
diiwal Jaliilu. 4 Tawi-le bee o tayitoya *Samariiya.

5E nder dun, o hewti e saare jeyaande e Samariiya no wi'ee Sikaara e binde ngesa mba
Yaaquuba okkunoo biddo mun on, dun ko Yuusufu. ¢ Tawi woyndu Yaaquuba ndun
no don. lisaa joodii ka binde woyndu sabu ronkere yaadu ndun, dun ko wa tumbere
Nalorma.

7 Debbo Samariyankeejo ari yoogugol ndiyan. lisaa wi'i mo: «Okkoran mi yara.» 8 (Ko
fii hari taalibaaBbe makko Ben no yahi ka saare fii soodugol paametee.)

9 On debbo Samariyankeejo wi'i mo: «Ko honno an a Yahuudiyankeejo torortaa mi ko
yaraa, mi Samariyankeejo?» (Ko fii huuwondiral alaa hakkunde Yahuudiyankeebe Hen
e Samariyankeebe Den.)

10 Jisaa jaabii mo, wi'i: «Si hida andunoo dokkal Alla ngal e Wi'udo ma «okkoran mi
yara» on, hanno ko an torotonoo mo ko yaraa, o okkore ndiyan wurnaydan.»

11 Kanko debbo on o jaabii mo, o wi'i: «Koohoojo, a alaa hay huunde ko yoogiraa, awa-
le woyndu ndun no luggi. E hara ko honto hebaynodaa non dan ndiyan wurnaydan?
12E hara a Buru ben amen Yaaquuba mawnude, on okkudo men nduu woyndu, kanko
tigi o yari e mayru wondude e BibbBe makko e jawle makko?»

13 Jisaa jaabii, wi'i: «Kala yarudo dan ndiyan dondoyte kadi. 14 On yarudo non ndiyan
dan mi okkorta mo dan, dondetaake hande kadi. Kono ndiyan dan mi okkorta mo dan
wontay e makko bundu ndiyan, Buloojan fii yedugol *ngurndan poomayankejan.»

15 Debbo on jaabii mo, wi'i: «Koohoojo, okkoran dan ndiyan, hara mi dondetaake
hande kadi, e hara mi artaali doo hande kadi yoogugol.»

16 Onsay kanko lisaa o wi'i mo: «Yahu noddoyaa moodi maa, araa.»

17 Debbo on jaabii mo, wi'i: «Mi alaa moodi.»

lisaa wi'i mo: «A wowlii hagiiga, ko wi'udaa kon wonde a alaa moodi. 18 Ko fii a hebii
dewle jowi, awa kadi mo wondudaa on fewndo doo wonaa moodi maa. E dun non a
wowlii goonga.»

19 Debbo on wi'i mo: «Koohoojo, mi tawii ko a annabaajo. 20 Menen SamariyankeeBbe
ben, baabiraabe amen Ben non rewii Alla e ngoo fello. Kono onon Yahuudiyankeebe

Ben, hidon wi'i ko Yerusalaam woni nokkuure ka Alla rewetee don.»
21 Tisaa wi'i mo: «Hey ko an yo debbo, hoolo lan, saa'iiji goo no aroya hara hinaa e

hoore ngoo fello, hinaa Yerusalaam rewoton Baabaajo on. 22 Ko fii onon hidon rewude
ko on andaa, menen meden rewude ko men andi, ko fii kisiyee mo Alla yedata on ko
e Yahuudiyankeebe Ben ardi.d 23 Kono saa'i on no arude, dun-le wuren o hewtii, ka
rewooBe e haqiiqa Ben rewira Baabaajo on Ruuhu e goonga, ko fii ko sifa ben rewiroobe
mo non, Baabaajo on woni dabbude. 24 Alla ko Ruuhu, bee rewoobe mo bHen rewira mo
Ruuhu e goonga.»

25 Debbo on wi'i mo kadi: «Mido andi wonde *Almasiihu on aroyay, dun ko Toddaado
on. Nde o aroyi, o yewtay men fow.»

26 Jisaa jaabii mo wi'i: «<Ko min oo Wondo ma wowlande nii woni on.»

Fii Misal Yettaangal e Baagol
27 Onsay taalibaabe Ben hewti, Be naldi ko o wonnoo e yewtidude e debbo on kon.
Kono hay gooto e mabbe landaaki mo, wi'i: «Ko hondun faaladaa?» maa «Ko hondun
yewtidantaa e makko?».
28 Debbo on kadi acci don loonde nden, o yahi ka saare, o wi'i yimbe Ben: 2° «Aree

ndaaron neddo wowlando lan kala ko mi wadi. Taw si wonaa kanko woni Almasiihu
on?» 30 Onsay Den yalti ka saare, Be ari e makko.

31 Wa fewndo onsay, tawi taalibaabe Ben no jeejude mo, wi'a: «Karamoko'en, nafee!»
32 Kono o jaabii Be, o wi'i: «Mido mari naametee ko mi naama ko on andaa.»
33 Onsay taalibaaBe Ben wi'indiri: «E hara ko god’do addani mo ko o paama?»

d 4222 4.22 Dun no faamora kadi ko YahuudiyankeeDe Den yottini gandal fii kisiyee.

34 Tisaa wi'i De kadi: «Neema an on ko wadugol faale Nuludo lan on e timmingol
golle makko dlen. 35 E on wi'aali kadi: «<Doo e baagol ngol no heddii lebbi nay?> Hey,
mi wi'ii on, Bantee gite den, ndaaron gese den, d'e wojjanii baagol! 3¢ Jooni wa'oowo on
hebay njoddi, 0 mooba neema fii ngurndan poomayankejan dan, fii yo sankoowo on e
wa'oowo on weltodu. 37 Ko fii ngal misal doo ko goonga wonde: <Ko god'do aawata, oya
on sofiita.» 38 Mi nulii on sopitoygol ko on remaano. Wobbe remiino, ko e nder yangi
ben kin naatudon.»

39 SamariyankeeBe duudube e nden saare gomdini lisaa sabu ngol kongol ngol oo
debbo seeditanii mo, o wi'i: «O wowlanii lan kala ko mi wadi.» 40 Bay Samariyankeebe
Ben arii e makko, Be torii mo wonugol takko mabBe, laatii o woni don balde didi.

41 Gomdinbe Ben bBurti duudude kadi sabu kongol makko ngol, 42 tawi hibe wi'a on
debbo: «Hinaa sabu kongol maa ngol hande kadi men gomdiniri, kono ko bay menen
tigi men hedike mo. Meden andi wonde ko kanko woni Dandoowo aduna on.»

Fii Maande Dimmere Hawniinde lisaa nden

43 Bay den balde didi feyyii, lisaa iwi don fii yahugol Jaliilu, 44 fii kala o seeditike
kanko tigi wonde annabaajo alaa teddungal ka leydi mun. 4> Bay wonii o hewtii Jaliilu,
be Jaliilu ben jaBhii mo, sabu tawde hari be yi'ii ko wadi Yerusalaam kon fow ka fewndo
juldeere, bay kambe kadi be yahuno juldeere nden. 460 yiltitii kadi Kanaa, dun ko e nder
Jaliilu, ka o waylunoo ndiyan dan njaram *wiinu don.

Tawi Biddo yeesoojo laamateeri ndin, wondo Kafernahuum, no nawni. 47 Bay o
nanii wonde lisaa iwii ka diiwal Yahuuda arii Jaliilu, on ari tawi mo, o torii mo yahugol
ndikkinoya on Hiddo makko wondo e daande mayde.

48 [isaa wi'i mo: «Onon si on yi'aali maandeeji e kaawakeeji, on gomdintaa few!»

49 Kono on yeesoojo laamateeri ndin wi'i mo: «Koohoojo, seenee ado paykun an kun
maayude!»

50 [isaa wi'i mo: «Yahu, Biddo maa on ndikkii.»

On neddo hoolii kongol ngol lisaa wi'i mo ngol, o yahi. 51 E nder ko o yiltitotoo kon, o

fotti e kurkaadi makko din, Ben wi'i mo wonde Bidd'o makko on ndikkii. 52 O landii be
ko e saa'i hombo hayfani paykun kun. Ben jaabii mo: «Ko hanki tumbere nalorma nguli

bandu kin yalti e makko.» 53 Onsay kanko baabaajo on o anditi ko e on saa'i tigi lisaa wi'i
mo «Biddo maa on ndikkii.» Onsay o gomdini, kanko e yimbe suudu makko ndun fow.

54 Ko ndee maande hawniinde doo woni dimmere nde o wadi Bay o iwii ka diiwal
Yahuuda, o arii Jaliilu.

5

Fii no Iisaa Selliniri Jukkunnagjo

1 Bawto dun, juldeere Yahuudiyankeebe wadi. lisaa yahi Yerusalaam. 2 Tawi beelun
no Yerusalaam don ka binde dambugal wi'eteengal Dambugal Baali. Kun beelun no wi'ee
waalii e ley din caaliiji, dfun ko gila e bumbe e boofooPe e maaya-banduube, d 5 Tawi
goddo no don, nawdo gila duubi cappande tati e jeetati. ¢lisaa yi'i on no waalii, o andi
on no don gila neebii. Kanko lisaa o wi'i on: «Hida faalaa hettude cellal?»

7 Nawdo on jaabii mo, wi'i: «kKoohoojo, mi alaa hay gooto ko yollammi ka nder beelun
si ndiyan dan memminike. Doo yo wonu mi hewtii, haray goddo attike lan yollaade.»

8 Onsay lisaa wi'i mo: «Immo, yettaa dankun maa kun, yahaa.» ® Don kisan on neddo
hetti cellal, o yetti dankun makko kun, o woni e jindugol.

d’ 534 5.4 Bindi goo no Peyditi dun ka lannoode aaya on: habbiibe memminagol ndiyan
beelun kun. Ko fii hari malaa'ikaajo no woowi tippaade e kun beelun e saa'iiji goo, o
yeya ndiyan dan. Kala non on adinoodo yollaade Hawto memminagol ndiyan dan, o
ndikkay, dun non nawnaare nde o wondunoo woo.

Dun hawrondiri e *aseweere, dun ko *nalaande fowteteende e mun nden.
10 Hooreebe Yahuudiyankeebe Hen wi'i on sellinaado: «Ko nalaande fowteteende nii!
Hande daganaaki ma yettugol danki maa kin!»

11 Kono o jaabii Be, o wi'i: «Ko sellindo lan on wi'immi: «Yettu dankun maa kun,
yahaa.> »

12 0nsay Hen landii mo: «Ko neddo hombo wi'u-maa: «<Yeettu, yahaa»?» 13Kono tawi on
sellinaad’o andaa ko hombo, ko fii hari lisaa majjitorii mo e hakkunde yimbe wonnoobe
e nden nokkuure Ben.

14 Bawto dun lisaa tawti mo ka *juulirde mawnde, o wi'i mo: «E hino a hettii cellal.
Wota a waditu junuubu hande kadji, fii wota goddun goo hebe ko Huri dundoo bonde.»

15 Onsay on neddo yiltitii, wi'i hooreebe Yahuudiyankeebe Hen wonde ko Iisaa sellini
mo.

Fii hakkunde Biddo on e Baabaajo on

16 Ko wadi si hooreeBe Yahuudiyankeebe Ben cukkii lisaa, ko sabu tawde o wadii
dun e aseweere. 17 Kono lisaa jaabii De, wi'i: «Ben an no gollude haa jooni. Min kadi
mido gollude.» 18 Sabu dun hooreebe Yahuudiyankeebe Hen Burti dabbude no warira
mo, dun non hinaa fii tun himo bonni Sariya on e asewe, dun ko nalaande fowteteende
nden, kono ko fii himo inni kadi Alla ko Ben makko, ko nii o waditori himo fota e Alla.

19 Kono lisaa jaabii De, wi'i: «Ka hagiiqa haqiiqga mi andinii on, Biddo on waawataa
wadude hay huunde immorde e makko kanko tigi, si hinaa ko o yi'i Baabaajo on no
wada kon. E kala ko Baabaajo on wadi, Biddo on kadi wadiray wano non. 20 Ko fii
Baabaajo on no yidi Biddo on, o hollay mo kadi kala ko o wadlata. Awa kadi o hollay
mo kuude burde dee doo, fii no woniron e nder nalaw. 21 Ko dun wadi, wano Baabaajo
on immintinirta mayBbe Ben non, o wurnita be, ko wano non kadi Biddo on wurnitirta
on mo o faalaa wurnitude. 22 Ko wattii e dun, Baabaajo on naawataa hay gooto, kono o
wattii kala naawoore e juude Biddo on, 23 fii yo fow teddin Biddo on wano Be teddiniri

Baabaajo on non. On mo teddinaali Biddo on haray teddinaali Baabaajo on, on Nuludo
mo.

24 «Ka haqiiqa hagiiqa mi andinii on, kala on hediidlo kongol an ngol, gomdini Nuludo
lan on, haray on no e *ngurndan poomayankejan. Awa kadi o aretaake e naaweede, ko
fii haray o iwii e mayde, o arii e ngurndan. 25Ka hagqiiqa hagiiga mi andinii on, saa'i
araynoodo on ko fewndo doo, nde maybe Ben nani hawa *Biddo Alla on, Ben nanube
wuura. 26 Ko wano non, nde tawnoo ko Baabaajo on woni bundu ngurndan, ko wano non
kadi o yediri Biddo on wonugol bundu ngurndan, 27 o yedi mo kadi bawgal wadugol
Jaawoore nden, Bay ko kanko woni *Bii-Aaden on. 28 Wota dun naldin on, ko fii saa'i
no arude mo tawata wonbe ka genaale Ben fow nanay hawa makko kan, Be immitoo.
29 Wadunoobe ko moyyi ben immitoo ummutal ngurndan, wadunoobe ko boni bHen
immitoo ummutal naawoore. 3° Min non, mi waawataa wadude hay huunde immorde e
an min tigi, ko ko mi naniri Alla kon mi naawirta. Naawoore an nden-le ko feewunde, ko
fii hinaa faale an on mi woni wadude, kono ko faale Nuludo lan on.»

Fii Seeditooje Biddo on

31 «Si ko min woni seeditanaade hoore an, haray seeditoore an nden wonaa goonga.
32Ko goddo goo seeditanii lan. Mido andi non kon ko o seeditii fii an ko goonga. 33 Onon
on nelii woBbe e Yaayaa, o seeditanii goonga on. 34 Min non mi hatonjinaa yo neddo
seeditano lan. Ko mi wowliri fii seeditoore Yaayaa nden, ko fii yo on dande. 3> Yaayaa hari
ko lampu hubbudo ndaygudo, faaladon weltorde ndaygu makko ngun e nder saa'thun.

36 «Min midlo mari seedee Burdo mo Yaayaa on mawnude, ko fii kuud’e de Baabaajo
on jonni lan fii laatingol den, ko den kuude tigi woni seeditanaade lan wonde ko
Baabaajo on nuli lan. 37 On non Baabaajo Nuludo lan, kanko tigi o seeditike fii an. Haa
hande on nanaali hito makko, maa yi'on mbaadi makko, 38 awa kadi daaluyee makko on
tabitaa e mon, ko fii on gomdinaali mo o nuli on. 3° Hidon taskoo bindi din, bay hidon

sikka ko kanji heBirton ngurndan poomayankejan, e hin-le ko din seeditii fii an. 40E
hara-le on faalaaka arude e an fii hebugol ngurndan dan.

41 «Min-le, mi alaa dabbude no yimbe Hen mantirammi. 42Kono mido andi on, on
joganaaki Alla giggol. 43 Min ko e innde Ben an mi ari, kono on wernaali lan. Kono si
goddo arii e innde mun, on wernay mo. 44 Ko honno gomdinirton onon, si tawii ko
mantindirgol yidudon, hara hinaa dabbugol mantoore iwrunde ka Allaahu Bajjo on
nden?

45 «<Wota on sikku min mi felay on yeeso Ben an. Ko Muusaa woni feloowo on on, on mo
hoolordon. #¢Ko fii si on gomdinno Muusaa, on gomdinayno lan min kadi, bay himo
windi fii an. 47 Kono si on gomdinaa bindi makko din, haray ko honno gomdinirton
kongudi an din?»

6

Fii no lisaa Namminiri YimBe Guluuje Njowo
(Mat. 14.13-21; Mrk. 6.30-44; Luk. 9.10-17)

1 Bawto dun lisaa yahi, wontiri gada *Weendu Jaliilu ndun. (Ndun weendu no wi'ee
kadi Tiberiyaada.) 2 Tawi jamaa duududo no jokki mo sabu maandeeji hawniidi di be
yi'aynoo himo wada din e hoore nawnube DBen. 3 Kanko Iisaa o yawi don e hoore fello,
o joododi don e taalibaabe makko Ben. 4 Tawi juldeere Yahuudiyankeebe ben, dun ko
*Juldeere Yawtaneede nden, Badike.

5 Onsay lisaa DBanti gite den, yi'i on jamaa duududo no ara e makko. O wi'i Filiipu:
«Ko honto soodeten doo naametee fii ko bee yimbe paama?» ¢ (Ko o wiirunoo dun ko
fii ndarndagol mo, ko fii hari himo andunoo ko hondun o wadata.)

7 Filiipu jaabii mo, wi'i: «Hay *dinaruuji teemedde didi yonataa ko soodee bireedi
haa dun yona fii yo mo kala hebu seeda!»

8 Goddo e taalibaabe makko bBen no wi'ee Andaraawu, dun ko oo minniraawo
Sim'uunu Petruusu, wi'i mo: ° «Suka no doo mardo bireediije jowi e liyyi diidi. Kono ko
hondun dun nafata oo jamaa doo fow?»

10 Onsay lisaa wi'i: «Joddinee yimbe Hen.» Tawi hudo buy no e nden nokkuure. Ben
joodii, tawi ko wa Be worbe guluuje njowo. 11 Bawto dun lisaa yetti bireedi on, o jarni
Alla, o senditani wonbe don Ben. 0 wadiri liyyi din kadi wano non haa mo bee hebi
yeru faale mun on.

12 Bay wonii Be haarii, o wi'i taalibaabe makko Ben: «Moobitee kunte luttude den fii
wota hay huunde bonu.» 13 Ben hocci de, Be hebbini debeeje sappoo e didi ko naamaa
luttinaa ko iwi e den bireediije jowi.

14 Bay Ben yimbPe yi'ii nden maande hawniinde nde lisaa wadi, be wi'i: «Ko oo tigi
woni Annabaajo haanudo arude ka aduna on!» 15 Bay lisaa andii wonde De faandanike
yettugol mo lammina, o sortii e hakkunde maBbe, o woni feere ka fello ton.

Fii no Iisaa Seppiri ka hoore Ndiyan
(Mat. 14.22-33; Mrk. 6.45-52)

16 Bay wonii nibbii, taalibaabe makko Ben tippori ka weendu. 17 Be bakii e laakun fii
yahugol e ngoya sengo weendu ndun, dun ko Kafernahuum, tawi niwre nden wadii, Be
yiitidaali e lisaa taho. 18 Onsay hendu dolnundu wifi, ndiyan weendu ndun yeyii. 1° Bay
wonii Be awyinii laakun kun wa kilomeeterji jowi maa jeegoo, Be haccii lisaa no seppa
ara ka hoore ndiyan, himo badaade laakun kun, onsay be huli. 20 Kono lisaa wi'i De:
«Ko min nii! Wota on hulu!» 2! Tawi hibe faalaa mo yettude tumba ka nder laakun, tun
laakun kun hewti leydi ka Be yahaynoo don.

22 Bimbi nden nande, jamaa wonnoodo e ngoya sengo weendu ndun ndaari tawi ko
laakun gootun wonnoo don, awa kadi lisaa bakodaano e taalibaabe mun Ben e kun
laakun, kono ko taalibaabe Hen tun yahi. 23 Onsay laakoy goo iwroyi Tiberiyaada, Be ari
e binde ndee nokkuure nde Ben npaamunoo bireedi e mun Hawto Koohoojo on jarnude.

24 Bay Ben yimbe ndaarii tawii lisaa woo, taalibaabe mun Hen woo alaa don, be bakii
kambe tigi e koy laakoy, Be yahi Kafernahuum fii dabBitoygol lisaa.

Fii no Iisaa Woniri Bireedi Wurnoowo
25 Ben yimbe tawtiroyi lisaa ka gada weendu, Be wi'i mo: «Karamoko'en, nde

hewtudon doo?»

26 Jisaa jaabii De, wi'i: «Ka haqiiqa haqiiqa mi andinii on, hinaa fii on yi'ii maandeeji
hawniidi wondon mi dabbitirde, kono ko fii on naamii haa on haarii. 27 Wota on
yangano Jlaametee lannoowo on, kono yanganee naametee luttoowo fii *ngurndan
poomayankejan dan on, dun ko on mo *Bii-Aaden on yedata on, ko fii ko e makko Alla
Baabaajo on noti maande mun nden.»

28 Ben kadi wi'i mo: «Ko hondun men wadata fii yo men huuwu kuude de Alla faalaa

den?»
29 Tisaa jaabii Be, wi'i: «<Ko woni kuugal ngal Alla faalaa ngal, ko yo on gomdin on mo

o nuli.»
30 Be wi'i mo kadi: «Ko maande hawniinde honde wadataa jooni, men yi'a, men

gomdine? Ko kuugal hongal wadataa? 3! BaabiraaBe men ben naamuno *mannas ka
wulaa, wano windori non: <O okkori De bireedi immorde ka kammu.> » €
32 Onsay lisaa jaabii Be, wi'i: «Ka hagiiga haqiiga mi andinii on, hinaa Muusaa okkori
on bireedi immorde ka kammu, kono ko Ben an okkori on bireedi tigi-tigiijo iwrude ka
kammu. 33 Ko fii bireedi Alla on ko on Iwroowo ka kammu, yeda yimbe bHen ngurndan.»
34 Onsay Be wi'i mo: «Koohoojo, awa okkor men saa'i kala on bireedi.»

35 Jisaa wi'i De kadi: «Ko min woni Bireedi Wurnoowo on: kala ardo e an weeletaake
hande kadi, e kala on gomdindo lan dondetaake hande kadi. 3¢ Kono mi andinii on, on

yi'ii lan, kono on gomdinaali. 37 Kono Be Baabaajo on yedi lan Ben fow aray e an, kala
non on ardo e an mi radotaako mo. 38 Ko fii hinaa wadugol faale an on tippinimmi
iwrude ka kammu, kono ko wadugol faale Nuludo lan on. 39 Ko fii e hino faale on
Nuludo lan: ko wota hay gooto e be o yedimmi Ben hayru, kono ko yo mi immintin
be ka nalaande sakkitorde. 40 Ko woni faale Ben an on kon, ko kala yi'udo Biddo
on, gomdini mo, yo hebu ngurndan poomayankejan, awa kadi mi immintina mo ka
Nalaande sakkitorde.»

41 Onsay Yahuudiyankeebe ben fuddii nunude fii makko, Bay hari o wi'ii ko kanko
woni Bireedi Iwrudo ka kammu on. 42 Tawi hiDe wi'a: «E hara hinaa oo woni lisaa, Diddo
Yuusufu on, on mo anduden yumma mun e ben mun? Ko honno non on wi'irta ko ka

kammu o iwri?»
43 Onsay lisaa jaabii Be, wi'i: «Wota on nunu hakkunde mon. 44 Hay gooto waawataa

arude e an si hinaa hara ko Baabaajo Nuludo lan on poodi mo, mi immintinoya mo ka
nalaande sakkitorde. 45 No windii ka defte annabaabe Ben wonde: <Alla jannay Be fow.
Kala on nanando Baabaajo on, jabi gandal iwrungal ka makko ngal, aray e an. 46 Hay
gooto yi'aali Baabaajo on, si hinaa on Iwrudo ka Alla, on kajun yi'ii Baabaajo on. 47 Ka
hagiiga hagiiqa mi andinii on, kala gomdindo haray hebii ngurndan poomayankejan
dan. 48 Ko min woni Bireedi Wurnoowo on. 4° Baabiraabe mon ben naamuno «manna»
ka wulaa, kono Be maayuno. 50E hino doo Bireedi tippiido iwrude ka kammu on, fii kala
JNnaamudo mo wota maayu. 5! Ko min woni Bireedi Wurdo tippiido iwrudo ka kammu
on, kala paamudo oo bireedi, ontigi wuuray haa poomaa. Ko bandu an ndun woni on
bireedi mo mi okkitirta, fii no aduna on wuurira.»

52 Onsay Yahuudiyankeebe Ben sonki hakkunde mabBbbe, Be wi'i: «Ko honno oo
waawirta okkude en teewu mun ngun, yo en paamu?»

53 Onsay lisaa wi'i De: «Ka hagiiqa hagiiga mi andinii on, si on paamaali teewu Bii-
Aaden on, yaron yiiyan makko d'an, haray on hebataa ngurndan. 54 Ko fii kala paamudo
teewu an ngun, yari yiiyan an dan, haray heBii ngurndan poomayankejan, awa kadi
mi immintinay mo ka nalaande sakkitorde. 55 Ko fii teewu an ngun ko neema tigi, awa

€ 6:31 6.31 Egg. 16 f 6:45 6.45 Isa. 54.13

kadi yilyan an dan ko njaram tigi. 5¢ Ko fii kala naamudo teewu an ngun, yari yiiyan
an dan, haray o humondirii e an, min kadi mi humondirii e makko. 57 Bay Baabaajo
Wurdo on nulii lan, awa kadi mido wuuriri Baabaajo on, ko non kadi kala on naamudo
lan wuurirta sabu an. 58 Ko oo doo woni Bireedi tippiido iwri ka kammu on. O wa'aa
wa mo baabiraabe mon Ben naami on, be maayi. Kala on paamudo oo bireedi doo
wuuray haa poomaa.» 59 Ko dun lisaa wi'unoo wa fewndo ko o jannaynoo ka juulirde

Kafernahuum.
60 Bay Pe nanii dun, buy e hakkunde taalibaabe makko Hen wi'i: «Ngol kongol no

satti. Ko hombo waawi jabude ngol?»

61 Bay lisaa andanii hoore mun wonde taalibaabe makko Ben no yunude fii dun, o
wi'i Be: «E hara dun feggin on? 62E si on yi'ii non Bii-Aaden on no yenta ka wonnoo
ton? 3 Awa, ko Ruuhu Alla on wurnata, Handu ndun nafataa huunde. Dii kongudi, di
mi yewtata on, ko iwrudi e Ruuhu Allaahu yedoowo ngurndan on. ¢4 Kono wobbe no
e hakkunde mon Be gomdinaa.» (Ko lisaa wi'irnoo dun, ko fii hari himo andi gila ka
fuddoode ko hombo woni mo gomdinaa, e ko hombo janfoytoo mo.)

65 0 Beyditi kadi, o wi'i: «Ko dun wadi si mi wi'ii on: Hay gooto waawataa arude e an
si hinaa taw hara ko Baabaajo on yedi ontigi.»

66 Gila nden pande Buy e taalibaaBe makko ben yiltii, Be acciti yaadugol e makko.
67 Onsay lisaa wi'i sappoo e didoobe Ben: «E onon-le, on faalaaka yahude?»

68 Onsay Sim'uunu Petruusu jaabii mo, wi'i: «Koohoojo, men jokka hombo? Ko onon
jogii kongudi ngurndan poomayankejan dan. ¢ Awa men gomdinii, men andii kadi

wonde ko onon woni *Seniido mo Alla!»
70 Onsay lisaa jaabii De, wi'i: «E wonaa ko min subii on, onon sappoo e didoobe Hen?

Kono goddo e mon ko mo Ibuliisa.» 7 Tawi ko Yudaasi mo Sim"'uunu Iskariiyu o woni
wowlude fii mun, ko fii ko on janfoytoo mo, on ko goddo e sappoo e didooBe bHen.

7

Fii Angal Gomdinal MusiBbe lisaa Ben

1 Bawto dun lisaa woni e jindugol e nder diiwal Jaliilu ngal, tawi o yidaa jindude few
e nder diiwal Yahuuda ngal, ko fii hari hooreebe Yahuudiyankeebe Hen no dabbude
no warira mo. 2 Hawrondiri juldeere Yahuudiyankeebe, wi'eteende nden *Juldeere
Togooji, badike. 3 Onsay neene-gootoobe makko ben wi'i mo: «Iwu doo, yahaa ka diiwal
Yahuuda, fii yo taalibaabe maa Ben yi'u kuude de wondaa wadude den. Ko fii hay
gooto wadataa huunde e nder gundoo si tawii himo dabbude andeede e kene. Si a
waday dii piiji, hollito e aduna on.» 5 Tawi Ben neene-gootoobe makko tigi gomdinaa

mo kanko lisaa.
¢ Onsay lisaa jaabii Be, wi'i: «Saa'i on hewtanaali lan taho, kono onon saa'i kala no

moyyani on. 7 Ko fii aduna on waawataa on aniude, min non, himo joganii lan ngayngu,
bay mido seeditaade e hoore makko wonde kuude makko d’en ko bonde. 8 Onon yahee
ka juldeere. Min mi alaa yahude taho e nden juldeere, ko fii saa'i an on hewtaali taho.»
9 Bay wonii o wi'ii be dun, o wonti Jaliilu don.

Fii Yewtere nde Iisaa Yewti nden ka Juldeere

10 ‘Bay wonii neene-gootoobe makko bBen yahii ka juldeere, kanko kadi o yahi, kono
e nder gundoo e Haawo hollitagol. 11 Tawi hooreebe Yahuudiyankeebe Ben no dabba
mo, wi'a: «Ko honto o woni?»

12 Tawi gunu-yunu fii makko on no duudi e hakkunde yimbe bBen. WobBe e
mabBHe no wi'a: «Ko o neddo moyyo», Beya Hen kadi no wi'a: «0o'o, 0 majjinay woni
jamaa on.» 13 Kono tawi hay gooto alaa wowlude fii makko e kene sabu kulol hooreebe
Yahuudiyankeebe Den.

14 Wa fewndo ko juldeere nden feccii e hakkunde, lisaa yahi ka *juulirde mawnde woni
e jannugol. 15 Onsay Yahuudiyankeebe ben naldi, be wi'i: «Ko honno oo andiri bindi
din, o jangaali!»

16 Onsay lisaa jaabii De, wi'i: «Gandal an ngal hinaa e an iwi, kono ko e Nuludo lan on.
17 Kala faalaado wadude faale Alla on anday si ko e makko ndee jannde iwri, e si tawii
dii kongudi an ko e immorde e an min. 18 On mo no wowlude kongudi iwrudi e mun,
haray ko hoore mun woni dabbande darja, kono on mo no dabbude darja nuludo dun
on, haray on ko goongaajo, haray angal peewal alaa e makko. 1°E hara Muusaa jonnaano
on Sariya on? Kono hay gooto e mon jokkaali on Sariya. E ko fii hondun non ebBanton
warugol lan?»

20 YimBe Ben jaabii mo, wi'i: «An, jinnaaru no e maa! Ko hombo woni dabbude no
warire?»

21 Onsay lisaa jaabii De, wi'i: «Mi wadii kuugal gootal, on fow on naldii. 22 Muusaa
yamirii on *sunningol, hay si tawii non dun wonaa e makko iwri, kono ko e maamaabe
mon Pen. Kono onon hidon wadude dun e *nalaande fowteteende nden. 23 Si
goddo sunninaama e asewe, fii tun wota Sariya Muusaa on bonne, haray ko fii
hondun seytinanton mi fii mido sellini god'do o fow makko e asewe, dun ko nalaande
fowteteende e mun nden? 24 Awa accee naawirgol ko sikkudon kon tun, kono naawee
Jaawoore feewunde.»

Fii Landal si ko lisaa Woni Almasithu on
25 Tun, wobbe e hodube Yerusalaam Hen woni e wi'ugol: «E hara hinaa oo wonaa

dabbeede fii waregol? 26 E hino ka o woni wowlude e kene, o alaaka wi'eede hay huunde.
E taw si hara yeesooBe Ben fottii wonde ko 0o woni *Almasiithu on? 27E hin-le hiden andi
oo doo ko mo o honto, kono nde Almasiihu on ari, hay gooto andataa ko mo o honto.»

28 Onsay lisaa ewnii fewndo ko o jannata ka juulirde mawnde, o wi'i: «<Hidlon andi lan,
hid'on andi kadi ko mo mi honto. E hara-le wonaa hoore an mi arani, kono Immindo lan
on ko o goonga, onon-le on andaa mo. 29 Min non mido andi mo, Bay ko ka makko mi
iwri, ko kanko nulimmi.»

30 Onsay Be woni e dabbugol no be nangira mo, kono laatii hay gooto fawaali mo
jungo, ko fii hari saa'i makko on hewtaali. 31 Buy e hakkunde jamaa on gomdini mo, Be
wi'i: «E hara, nde Almasiihu on aroyi, taw si o0 wadoyay maandeeji hawniidi Burdi di
oo doo wadi din?»

32 Bay *FariisiyaaDe Ben nanii ko jamaa on woni sowndaade fii makko kon, onsay
hooreebe *yottinoobe sadaka bHen e Fariisiyaabe Ben immini suufaabe ko nanga mo.

33 Kono lisaa wi'i: «Midlo wondi e mon taho seeda si mi yiltitoo ka Nuludo lan on.
34 Onsay on dabbitay lan, on yi'ataa lan, e ka mi wonoyta don, on waawoytaa yahoyde
don.»

35 Onsay hooreePbe Yahuudiyankeebe Hen wi'indiri: «E hara ko honto o yahoyta fii
wota en tawoy mo? E hara o yahay e jamaa men saakitiido e hakkunde *Gereekiyan-
keebe Den, o janna Hen Gereekiyankeebe? 3¢ Ko hondun woni ngol kongol ngol o wi'i

wonde: «<On dabbay lan, on yi'ataa lan, e ka mi yahata don on waawataa hewtoyde don?>
»

37 Nalaande sakkitorde juldeere nden, dun ko pnalaande Burnde mawnude nden, lisaa
immii, o ewnii, o wi'i: «On mo no dondaa yo aru e an, o yara! 38 Ko fii kala on gomdindo
lan, candi ndiyan wurnaydan Bulay e ontigi, wano bindi din wi'iri non.» 3° Tawi ko lisaa
woni wowlude fii mun ko Ruuhu Allaahu mo gomdinbe mo ben yedoytee on, ko fii hari
Ruuhu Allaahu on yedlaaka taho, Bay hari kanko lisaa o yentinaaka taho ka mangural.

40 Bay wobBe goo e hakkunde jamaa on nanii din kongudi, be wi'i: «Sikke woo alaa,
ko 0o woni Annabaajo habbanoodo on!»

41 Tawi DBeya no wi'a: «Ko oo woni Almasiihu on!» Beya kadi no wi'a: «E hara ko
diiwal Jaliilu Almasiihu on feenirta? 42E hara defte den wi'aali wonde Almasiihu on
ko e jurriya Daawuuda on iwata, e hoore dun ko e kodolun no wi'ee Bayti-Lahiimi, dun
ko ka Daawuuda wonnoo don, o feepata?» 43 Dun wadi haa jamaa on yeddondiri sabu
makko. 4 WobBe e hakkunde mabBe faalaa mo nangude, kono hay gooto fawaali mo
juude.

Fii ko Suufaabe Ben Jaabitii Nulnoobe He Hen kon

45 Onsay suufaabe ben yiltitii ka hooreebe yottinoobe sadaka Ben e ka Fariisiyaabe
bPen, BDen wi'i suufaabe Den: «Fii hondun on addaali mo?»

46 SuufaaBe Den jaabii Be, wi'i: «Hay gooto yewtiraali wano oo neddo yewtirta niil»

47 Fariisiyaabe Den jaabii Be kanun kadi, wi'i: «E hara onon kadi, dun faljinii on?
48 Kaa hara no woodi god'do e yeesoobe Ben maa goddo e FariisiyaaBe ben gomdindo
mo? 4°Kono oo jamaa mo andaa Sariya ko hudaado!» 50 Onsay Nikodiyuusu jeydaado
e mabbe kambPe Fariisiyaabe Den, dun ko yiidoynoodo e lisaa e saa'i goo, wi'i De:
51 «E hara Sariya men on no waawi naawude sifa oo neddo ado jentaade mo, anden
ko hondun o wadi?»

52 KamBe kadi Be jaabii mo, Be wi'i: «E hara an kadi, ko mo a Jaliilu? Tasko moyya, a
taway annabaajo feenirtaa Jaliilu.» 53 Onsay mo kala e mabBe yiltitii ka suudu mun.

8

Fii Debbo Nangidaado e Jinaa on
1 Jisaa kanun yaari ka Fello *Zaytuuni. 2Kono no weetirnoo, o arti kadi ka *juulirde
mawnde. Jamaa on fow kadi ari e makko, o joodii, o woni e jannugol Be. 3 Onsay
jannooDBe fii Sariya on Ben e *Fariisiyaabe ben addi debbo mo be nangi no wada jinaa,
Be joddini mo hakkunde. 4 Be wi'i lisaa: «Karamoko, oo debbo nanga no wadajinaa. 5Ko
fii ka Sariya, Muusaa no yamiri fidugol sifa oo kaaye. An non, ko hondun wi'udaa?»

¢ Tawi ko Be wonnoo wi'irde dun, ko fii ndarndagol mo fii no be hebira feere no be
toonira mo.

Kono lisaa ugginii, o nangi windirgol hondu makko ndun ka leydi. 7 Nde tawnoo hibe
catii e landagol mo tun, o Bantii, o wi'i Be: «On mo aldaa e junuubu hakkunde mon yo
ado fidude mo hayre.» 8 0 ugginii kadi, o woni e windugol ka leydi.

9 Bay wonii Ben nanii dun, Be sortori gooto gooto, gila e burbe mawnude BHen, lutti
don Iisaa tun e debbo wonnoodo on ka hakkunde. 10 Bawto dun lisaa Bantii, wi'i mo:
«Debbo, honto toonube ma Hen woni? E hay gooto fawaali ma paawoore?»

11 Debbo on jaabii, wi'i: «kKoohoojo, hay gooto.»

lisaa kadi wi'i mo: «Min kadi men, mi faawaali ma paawoore. Yahu, wota a waditu
junuubu hande kadi.»

Fii no Iisaa Woniri Ndaygu Aduna on

12 Bawto dun lisaa yewti yimbe Ben, o wi'i: «<Ko min woni Ndaygu aduna on. Kala on
jokkudo lan yahataa han kadi ka nder nibe, e hoore d'un, ontigi hebay ndaygu ngurndan
dan.»

13 Sabu dun Fariisiyaabe Ben wi'i mo: «Hida seeditanaade hoore maa, awa seeditoore
maa nden wonaa goonga.»

14 Tisaa kadi jaabii Be, wi'i: «Hay si mi seeditani hoore an, haray nden seeditoore an ko
goonga, ko fii mido andi ko honto mi iwi e ko honto mi yahata. Kono onon on andaa ko
honto mi iwi e ko honto mi yahata. 15> Onon, ko no yimbe ben naawirta non paawirton,
min non, mi naawataa hay gooto. ¢ Min si mi naaway, haray naawoore an nden ko nde
goonga, ko fii haray wonaa min tun, mido wondi e Baabaajo on, dun ko on Nuludo lan.
17No windii ka Sariya mon wonde seeditoore dido ko goonga. 18 Min mido seeditanaade
hoore an, awa kadi Baabaajo, Nuludo lan on, no seeditaade fii an.»

19 Onsay Ben wi'i mo: «Ko honto non ben maa woni?»

lisaa jaabii Be, wi'i: «On andaa lan, min woo, Ben an woo. Si hidon andunoo lan,
harayno hidon andi Ben an.» 20Ko ka nder nokkuure ka arkawal sadaka ngal woni don,
lisaa wowli dii kongudi, fewndo ko o jannata ka juulirde mawnde. Laatii hay gooto
nangaali mo, ko fii hari saa'i makko on hewtaali taho.

21Tisaa wi'i De fahin: «Mi yahay, kono on dabbitay lan, maayon e nder junuubu. Onon
on waawataa hewtoyde ka min mi yahata ton.»

22 Onsay hooreebe Yahuudiyankeebe Den wi'indiri: «E hara o wartoto, Bay o wi'ii:
«On waawataa hewtoyde ka mi yahata ton>?»

23 0 wi'i Be kadi: «Onon ko on Be ley gaa, min ko mo mi ka dow. Ko fii onon, ko on be
0o aduna, min non wonaa mo mi oo aduna. 24 Ko dun wadi si mi wi'ay on, on maayay e
nder junuubi mon. Ko fii, si on gomdinaali wonde ko min woni Wondo on, on maayay e
nder junuubu mon.»g

25 Onsay Pen landii mo: «Ko hombo wonu-maa an?»

lisaa kadi jaabii Be, wi'i: «Ko ko mi wi'i on kon gila ka fuddoode. 26 E telen-ma mon,
mido mari buy ko mi wowla e ko mi paawa. Kono Nuludo lan on ko o goonga, awa kadi
ko mi naniri mo kon, mi hollay dun aduna on.»

27 Laatii be faamaali ko fii Baabaajo on o yewti De. 28Tisaa wi'i Be fahin: «Nde yowudon
*Bii-Aaden on, onsay on anday ko min woni Wondo on, awa kadi mi alaa wadude hay
huunde immorde e an min, kono ko wano Baabaajo on jannirimmi non mi woni yewtirde.
29 Nuludo lan on no wondi e an, o accitaali lan min tun, ko fii min mid'o wadude soono
woo ko welata mo kon.» 30 Bay o wowlirii nii, duudube gomdini mo.

Fii Ndimankaaku e fii Jurriya Ibraahiima on

31 Onsay lisaa wi'i YahuudiyankeeBe gomdinbe mo ben: «Si on duumike e wuurirgol
kongol an ngol, haray ka haqiiqa, ko on taalibaabe an. 32 Onsay on anday goonga on,
goonga on watta on rindiinaabe.»

33 Onsay Den jaabii mo, be wi'i: «Menen ko men jurriya Ibraahiima, haa hande men
wonaali maccube hay gooto. Ko honno non wi'irtaa men wonay rindinaabe?»

34 Jisaa jaabii, wi'i: «Ka haqiiqa haqiiqa mi andinii on, kala wadoowo junuubu haray
ko o maccudo junuubu. 35> Maccudo wontataa Beynguure jeydo dun haa poomaa, kono
biddo on ko don jeyaa haa poomaa. 3¢ Ko dun wadi si Biddo on non rindinii on, haray
on wonii rimPe tigi. 37 Mido andi wonde ko on jurriya Ibraahiima, kono hidon dabbude
no wariron mi, ko fii kongol an ngol hebaali werde e mon. 38 Min non midlo wowlude ko
mi yi'i ka Ben an kon. Kono onon hidon wadude ko nanirdon baaba mon kon.»

39 Onsay Ben jaabii mo, Be wi'i: «Ko Ibraahiima woni ben amen.»

lisaa kadi wi'i Be: «Si tawii ko on iwdi Ibraahiima, haray wadee kuude Ibraahiima
den. 40Kono jooni onon, hidon dabbude no wariron mi, min oo neddo wowlando on
goonga mo mi naniri Alla, kono Ibraahiima kan wadaali ko nandi e dun. 4! Ko kuude

baaba mon den wondon wadude!»

Ben kadi wi'i mo: «Menen hinaa men Bibbe hebiraabe nii, ko gooto men mari baaba,
on-le ko Allal»

42 Onsay lisaa wi'i Be: «Si tawii ko Alla wonnoo Ben mon, on yidayno lan, ko fii ko ka
Alla mi iwri, mi ari. Mi aranaa hoore an, kono ko kanko nulimmi. 43 E ko fii hondun on
alaa faamude ko mi woni on wowlande kon? Ko bay on waawataa hedaade kongudi an
din. 44 Ko fii, ko Ibuliisa woni baaba mon, e hin-le hidon faalaa wadude faaleeji baaba
mon din. On-le o woniino waroowo gila ka fuddoode, o jabaali daraade e goonga, bay
goonga on alaa e makko. Nde o wowli fenaande nden woo, haray dun ko e jikku makko
on iwri, ko fii ko o fenoowo, awa kadi ko o baaba penaale. 45 Min non, bay mido wowlude
goonga, on hoolotaako lan. 4¢Ko hombo e mon waawi hollude wonde mi wadii junuubu?
Si mi wowlii goonga, ko hondun hadata hoolodon mi? 47 Ko fii, mo Alla on hedoto
daaluyeeji Alla din. Kono onon, on hedotaako, Bay hinaa on be Alla.»

48 Onsay YahuudiyankeeBe Ben jaabii mo, wi'i: «Kere men alaa goonga si men wi'i ko
a Samariyankeejo, awa kadi jinna no e maa?»

49 Kono lisaa jaabii De, wi'i: «Min, jinna alaa e an, kono mi teddinay woni Ben an, kono
onon hidon hayfinde lan. 50 Min mi alaa dabbande hoore an darja. No woodi Wondo

8 8:24 8.24 «Ko min woni Wond'0 ON», no yaadi e taariika kan ka pitahun hubBukun ka Eggudu ndun ka
Tawreeta 3.14, ka Alla daali don: «Ko min woni Wondo on.»



Yuuhanna 8:51 124 Yuuhanna 9:17

lan dabbande, naawa kadi. 5! Ka haqgiiqa hagiiga mi andinii on, mo doftike kongol an
ngol, o maayataa few.»

52 Yahuudiyankeebe PBen wi'i mo: «Jooni non men andii jinna no e maa. Ko fii
Ibraahiima maayiino, annabaabe Ben kadi wano non, an non hida wi'ude: mo doftike
kongol an ngol, o maayataa few. >3 E hara a Buru Ibraahiima baaba amen mawnude?
On-le maayii, annabaabe Ben kadi maayii. Ko hombo wadudaa hoore maa?»

54 lisaa jaabii Be kadi, wi'i: «Si mi mawninii hoore an, haray darja an on ko fus. Ko
Ben an darjintammi, on mo wi'udon ko Alla mon. 55 E hara-le on andaa mo, min non
midlo andi mo. Si mi wi'iino mi andaa mo, harayno mi wonii fenoowo, mi wa'ii wa mon.
Kono-le midlo andi mo, midlo doftii kongol makko ngol. 56 Ben mon Ibraahiima weltorno
yi'ugol nalaande arugol an, Bay o yi'ii nde, o weltii.»

57 Hooreebe YahuudiyankeeBe Ben kadi wi'i mo: «Hay a hebaali duubi cappande
jowi, a yi'ii Ibraahiima?»

58 Jisaa jaabii Be, wi'i: «Ka haqiiqa hagiiqa mi andinii on, ado Ibraahiima woodeede,
hari min mido woodaa.»h 59 Ko sabu din kongudi Be hocciri kaaye fii ficfugol mo, kono
lisaa suudii, yalti ka juulirde mawnde.

9

Fii Hebidaado e Mbundan on
1E nder ko lisaa feyyata kon, o yi'i neddo hebidaado e mbundan. 2 TaalibaaBe makko

bBen landii mo, wi'i: «Karamoko'en, e hara oo e mawbBe mun DBen, ko hombo e mabbe
wad]i junuubu haa si 0 hebidaa e mbundan?»

3 lisaa jaabii De, wi'i: «Hinaa kanko, hinaa mawbe makko bHen wadi junuubu, kono ko
fii no kuude Alla den feepira e makko. 4 Ko nalorma haanuden gollirde golle Nuludo
lan on. Ko fii jemma no ara mo tawata hay gooto waawataa gollude e mun. > Fannii mido
ka aduna, ko min woni Ndaygu aduna on.»

¢ Bay o gaynii wi'ude dun, onsay o tutti ka leydi, o wadiri tuutaade den loopun, o
yetti kun loopun, o wuji ka gite bundo on. 70 wi'i mo: «Yahu sulmoyodaa ka beelun
Siluwaama.» (Siluwaama no firi «nulaado».) O yahi, o sulmoyii don, tawi ko o artata ko

o wuntudo.
8 Onsay kawtalbe makko Hen e woowunoobe yi'ude himo toroo Hen nangi e wi'ugol:

«E hara hinaa oo joodinoo no toroo?»

9 WobBHe e mabhe wi'i: «Ko kanko.»

‘Beya kadi wi'i: «Wonaa, be nandu tun.»

Onsay kanko tigi o wi'i: «Ko min tigi.»

10 Be wi'i mo: «Ko honno wuntirdaa?»

110 jaabii Be, o wi'i: «Ko goddo no wi'ee lisaa wadi loopun, wuji ka gite an, wi'immi:
«Yahu sulmoyodaa Siluwaama.> Min kadi mi yahi, mi sulmoyii. Awa e hino mi wuntii.»

12 Be wi'i mo: «Ko honto on neddo woni?»
O jaabii Be: «<Mi andaa.»

13 Onsay Pe naBi on wumunoodo ka *Fariisiyaabe Pen. 14 (Tawi ko e *nalaande
fowteteende e mun, dun ko asewe, woni ko lisaa wadi loope den ka gite makko, o
wuntini mo.) 1% Ko dun wadi si Fariisiyaabe Ben kadi landii mo, Be wi'i ko honno o
hettiri gite makko den. O jaabii Pe: «Ko loope o wadi ka gite an, mi sulmii tun, mi yi'il»

16 Ko e hoore dun Fariisiyaabe goo wi'i: «0o neddo hinaa iwrudo ka Alla, ko fii o alaa
teddinde nalaande fowteteende nden.»

Tawi wobbe no wi'a: «Ko honno neddo wadoowo junuubu waawirta wadude sifa dii
maandeeji hawniidi?» Onsay yeddondiral wadi hakkunde mabbe.

17 Be wi'i fahin wumunoodo on: «An ko hondun wi'udaa fii on wuntind'o ma?»
O jaabii: «Ko o annabaajo.»

h g:58 8.58 (micfo woodaa» no yaadi e «Ko min woni Wond{0 0n», ndaaree Eggudu ndun ka Tawreeta 3.14.

18 Tawi hooreebe Yahuudiyankeebe Hen hoolanooki wonde ko wumunoodo wunti,
ado Be noddude mawbe makko Ben, Be landoo, 1° be wi'a: «Oo mo wi'oton hebida e
mbundan, ko Biddo mon? Ko honno oo woni yiirude jooni?»

20 Mawbe makko Ben jaabii, wi'i: «Menen, meden andi oo ko Bid'do amen, awa kadi o
hebida e mbundan. 2! Kono men andaa ko honno o yiiri jooni. Men andaa kadi ko hombo
wuntini mo. Landee mo kanko, o hebii duubi fii yewtangol hoore makko.» 22 Tawi ko
mawbe makko Ben wi'iri dun ko fii hari hibe huli hooreebe Yahuudiyankeebe Ben, ko
fii hari ben nanondirii wonde mo qirritike lisaa ko *Almasiihu, ontigi yaltinte ka juulirde.
23 Ko dun wadi si mawbe makko Ben wi'i: «O hebii duubi, landee mo.»

24 QOnsay FariisiyaaDe DPen nodditi fahin on neddo wumunoodo, He wi'i mo:
«Woondirii Alla! Ko fii menen meden andi oo neddo ko junuubankeejo.»

25 Kanko kadi o jaabii Be, o wi'i: «Si tawii on ko junuubankeejo, min mi andaa. Mido
andi tun huunde wootere: hari ko mi bundo, jooni mi wuntii.»

26 Ben wi'i mo fahin: «Ko hondun on wadan-maa? Ko honno o wuntinir-maa?»

27 Kanko kadi o jaabii Be, o wi'i: «Hari mi wowlanii on, kono on hedaaki. Ko honno
faaliradon nanirde kadi? E hara onon kadi on faalaa wonude taalibaabe makko?»

28 Onsay De yenni mo, Be wi'i: «Ko an woni taalibaajo makko on, menen ko men
taalibaabe Muusaa. 2° Ko men andi, Alla yewtiino Muusaa, kono oo doo, men andaa
ko mo o honto.»

30 Onsay on ned'do jaabii Be, wi'i: «E hino ko naldini kon, ko ko tawi kon o wuntinii
lan, e hin-le on andaa ko mo o honto. 31 Kono hiden andi Alla jaabinantaa junuubankeejo,
kono si god'do ko dewo Alla, o wadii faale makko on, haray o jaabinanay mo. 32 Awa kadi
haa hande en nanaali no wi'ee goddo wuntinii hebidaado e mbundan. 33 Si tawiino oo
neddo wonaa mo Alla, o waawataano wadude hay fus.»

34 Onsay Den jaabii mo, wi'i: «An, oo hebidaado a fow maa e junuubu, ko an jannata
men?» Onsay De bugii mo ka yaasi.

35 lisaa humpitii wonde Pe ferike on wumunoodo ka yaasi. Onsay kanko lisaa o ari, o
tawi mo, o wi'i mo: «Hida gomdini *Bii-Aaden on?»

36 On jaabii mo, wi'i: «Ko hombo woni on, yaa an Koohoojo, fii yo mi gomdin mo?»

37 lisaa wi'i mo: «A yi'ii ontigi. 0o wondo ma wowlande ko kanko.»

38 Kanko kadi o wi'i: «<Koohoojo, mi gomdinii.» Onsay o sujjani mo.

39 lisaa wi'i fahin: «Ko fii paawoore addimmi ka aduna doo, fii yo Be yi'ataa Ben yi'u,
e yo yi'oobe Ben wumu.»

40 Bay wobDbe e Fariisiyaabe wondunoobe e makko Ben nanii din kongudi, be wi'i
mo: «Kere menen kadi, ko men bumbe?»

41 Jisaa jaabii Be, wi'i: «Si tawno hara ko on bumBe, on hebataano junuubi, kono bay
jooni hidon wi'ude hidon yi'a, ko non luttidirton e junuubi mon.»

10

Fii Ngaynaako Moyyo on

1 «Ka haqiiqa haqiiqa mi andinii on, on mo yawi nokku goo, naati ka kula baali, hara
hinaa ka dambugal o rewri, haray on neddo ko ngujjo, jattoowo. 2Kono on naatirdo ka
dambugal kula, ko on woni ngaynaako baali din. 3 Aynoowo dambugal kula on udditanay
mo, baali din nana hawa makko, o noddira baali di o jeyi din inde majji, o yaltina di.
4Nde o yaltini di makko din fow woo, o wontay yeeso majji, di jokka mo, ko fii hidi andi
hawa makko kan. 5 Di jokkataa janano few, kono di dogay mo, di wodditoo, ko fii di
andaa hawa jananbe Ben.» ¢ Bay lisaa wadanii Be ngal misal, laatii Be faamaali ko o wi'i
bBe.

7 lisaa wi'i Be kadi: «Ka hagiiqa hagiiga mi andinii on, ko min woni dambugal baali
din. 8 Adinoobe lan arude Hen fow ko wuybe e jattoobe, kono baali din hedanooki
be. 9 Ko min woni dambugal ngal. Mo naatirii lan o dandete, o naatay, o yalta, o heba

faggorde. 10 Ngujjo on kan ko aranta ko fii wujjugol, wara, hayrina. Min non ko mi arani
ko fii yo baali din hebu ngurndan, hara ko ngurndan heewudan.

11 «Ko min woni Ngaynaako Moyyo on, ko fii ngaynaako moyyo on okkitiray
ngurndan mun dan fii baali mun din. 12 Kono wonaa faggiroowo fii njoddi on woni
ngaynaako on, wonaa on jeyi baali din. No ondon yi'iri saafaandu no ara, o accay don
baali din, o doga, saafaandu ndun ukkoo e majji, saakita di. 13 Ko on neddo wadirta
dun ko fii ko njoddi wonani mo e den golle, o haajetaake e din baali.

14 «Ko min woni Ngaynaako Moyyo on. Mido andi baali an din, awa kadi baali an
din no andimmi, 1> wano Baabaajo on andirimmi non e wano mi andiri Baabaajo on non,
awa kadi mi okkitiray ngurndan an dan fii baali an din. 16 Mido mari baali goo kadi
di tawaaka e oo kula doo. Din kadi bee si mi addu di, di nana hawa an kan, di wona
wuro wooto, di wona e ngaynaako gooto. 7 Baabaajo on no yidi lan, ko fii mi okkitiray
ngurndan an dan, mi hettitoya dan kadi. 18 Hay gooto sortataa dan e an, kono ko min
tigi okkitirta dan. Midlo mari bawgal okkitirgol dan e bawgal hettugol dan. Dun ko
yamiroore nde mi hebiri Ben an non.»

19 Sabu din kongudi, yeddondiral wadi hakkunde Yahuudiyankeebe Hen kadi. 20Buy
e mabBe tawi no wi'a: «Jinna no e oo. 0o ko feetudo. Ko fii hondun hedantodon mo?»

21 Tawi Deya Hen kadi no wi'a: «Dii kongudi hinaa di mo jinna. E hara jinnawii no
waawi wuntinde bumbe?»

Fii no lisaa Ajliraa
22 Tawi juldeere fii anditugol labbintineede *juulirde mawnde nden no wadude
Yerusalaam, dun hawrondiri ko dabbunde. 23 Tawi lisaa no jinda ka *Tungarru
Sulaymaana, dun ko ka juulirde mawnde. 24 Onsay YahuudiyankeeBe Ben hundi mo,
be wi'i mo: «Ko haa honde tuma humpintaa men? Si tawii ko an woni *Almasiihu on,

laaban men!»
25 Tisaa kadi jaabii De, wi'i: «Mi yeetike on, kono on hoolaaki. Kuude de mi woni

wadude den e innde Ben an no seeditii fii an. 26 Kono on hoolotaako, bay wonaa on
baali an. 27 Kono baali an din kan hedoto lan, min mido andi di, di jokkay lan kadi.
28 Mi yedlay di *ngurndan poomayankejan dan, hara di mulataa han kadi, awa kadi hay
gooto ittataa di e juude an. 29Ben an, on Yedudo lan di, no mawni Buri fow, awa hay
gooto waawataa ittude di e juude Baabaajo on. 30 Min e Baabaajo on ko men Gooto.»

31 YahuudiyankeeBe Ben hocci kadi kaaye fii fidugol mo. 32lisaa wi'i De kadi: «Mi
hollii on kuude moyye buy iwrude ka Baabaajo on. E hara ko hongal e den kuude
wondon mi fidirde kaaye?»

33 Onsay Yahuudiyankeebe Ben jaabii mo, wi'i: «Men fidirtaa ma fii kuugal moyyal,
kono ko fii ko hoynudaa kon, e tawde kadi an, ko a ned'do, hida waditii Alla.»

34 Tisaa jaabii De kadi, wi'i: «E hara windaaki ka Sariya mon: <Allaahu on daali: ko on
allaabe.»?1 35 Bay non Alla noddirii Bee Be daaluyee makko on tuggaa e mun: <allaabe>,
e hin-le bindi d'in montotaako, 3¢ haray ko honno wi'irton on mo Baabaajo on subii, nuli
ka aduna no hoynude, fii tun mi wi'ii ko mi *Biddo Alla? 37 Si mi wadaali kuude Ben an
den, haray wota on hoolo lan. 38 Kono si mi wadii de, hay si on hoolotaako lan, hoolee
de kanje kuude den, fii no andiron faamon wonde Baabaajo on no e an, min kadi mido
e makko.» 39 Be dabbi kadi no He nangira mo, kono o laawii Be.

40 Bay lisaa iwii don, o yiltitii gada Yurdayniwol ka Yaayaa *lootaynoo maande
tuubuubuyee don aranun, o daakii don. 4! YimBe buy ari e makko, tawi hibe wi'a:
«Yaayaa kanun wadaali maande hawniinde woo, kono ko Yaayaa wi'i e hoore oo neddo
kon fow ko goonga.» 42 Buy gomdini mo don.

11

Fii no Laazaru Nawniri haa o Maayi

1 10:34 10.34 Zab. 82.6

1 Gorko wi'eteedo Laazaru nawnuno ka saare *Betanii, ka Mariyatu e mijian mun
Mariyama hodunoo don. %Ko Mariyama on juurunoo angiri ka koyde Koohoojo on,

o fittiri de sukundu makko ndun. Tawi ko Laazaru oo nawnunoodo woni bandiraawo
makko on. 3 Onsay Ben bandiraabe Laazaru dido immini goddo haa e lisaa ko andinoya

mo, wi'a: «Koohoojo, gido maa on no nawni.»

4 Bay lisaa humpitike dun, o wi'i: «Wonaa ndee nawnaare d'oo warata mo, kono nde
hollay mangural Alla ngal, fii no *Biddo Alla on mawniniree sabu mayre.» 5 Ko fii hari
lisaa no yidi Mariyatu e Mariyama miiniraawo mun on, kanun e Laazaru bandiraawo
maBbe on. 6 Bay wonii o andii on no nawni, o wonti e nden nokkuure ka o wonnoo don

balde did.

7 Onsay o wi'i taalibaabe Ben: «Yiltitoden ka diiwal Yahuuda.»

8 Taalibaabe Ben wi'i mo: «Karamoko'en, ko neebaali koo, Yahuudiyankeebe Hen no
etaade no fidira on kaaye. E on yiltitoto don?»

9 lisaa kadi jaabii De, wi'i: «E nder pallal ngal hinaa saa'iiji sappoo e didi? Awa si
goddo yaarii palorma, o feggotaako, bay haray himo yi'irde ndaygu oo aduna. 10 Kono
si god'do yaarii jemma, o feggoto, ko fii haray ndayganaa mo.»

11 Bawto din kongudi o wi'i Be: «Laazaru, gido men on, daanike, kono mido yahude
fii findingol mo.»

12 Taalibaabe Ben wi'i mo: «Koohoojo, si tawii o daani, o ndikkay.» 13 Tawi lisaa ko
yewti ko fii mayde Laazaru nden, kono kambe Be sikki ko fii doyngol tun o wowli.

14 Onsay lisaa laabani Be, o wi'i Be: «Laazaru maayii. 15 Kono mido weltii fii mon
tawde hari mi alaa ton fii no gomdiniron. Jooni yahen ka o woni ton.»

16 Onsay Tooma, jammaado Siwtaado on, wi'i taalibaabe heddiibe ben: «Mahen enen
kadi, maayiden e makko!»

Fii no lisaa Woniri Ummutal ngal e Ngqurndan dan

17 Bay wonii lisaa hewtii, o tawi Laazaru hebii balde nay ka yenaande. 18 Tawi
hakkunde Betanii don e Yerusalaam yonaa kilomeeterji tati leydi. ° Tawi Yahuudiyan-
keebe buy no ari ka Mariyatu e Mariyama fii yarlingol be mayde bandiraawo mabbe
on. 20‘Bay wonii Mariyatu humpitike wonde lisaa no arude, o yahi fottugol e makko,
Mariyama kanun lutti joodaade ka suudu.

21 Mariyatu wi'i lisaa: «Koohoojo, si tawno hidon doo, bandiraawo an on maayataano.
22Kono haa jooni midlo andi kala ko toridon Alla, Alla wadlanay on.»

23 Onsay lisaa wi'i mo: «Bandiraawo maa on immitoto.»

24 Mariyatu jaabii mo, wi'i: «Mido andi o immitoyto ka ummutal, dfun ko ka nalaande

sakkitorde.»
25 Tisaa kadi wi'i mo: «Ko min woni Ummutal ngal e Ngurndan dan. Kala gomdindo

lan wuuray, hay si o maayii non. 2¢ Kala wurdo gomdindo lan maayataa han kadi. Hida

hoolii dun?»
27 Mariyatu wi'i mo: «Eyyo, yaa an Koohoojo, mido gomdini ko an woni Almasiihu

on, Biddo Alla, haanudo arude ka aduna on.» 28 Bay kanko Mariyatu o wi'ii dun, o
yiltitii, o noddoyi Mariyama minniraawo makko on, o wi'i mo e gundoo: «Karamoko'en
no doo, hibe noddude ma.» 22 Nde Mariyama nanirnoo dun, o hawtii nde wootere, o
yahi e makko. 30 Tawi hari lisaa naataali taho ka nder hodo, himo e nden nokkuure
ka Mariyatu fottunoo e makko don. 3! Yahuudiyankeebe wondunoobe e Mariyama ka
suudu Ben fii yarlingol mo yi'i himo hawtoo tun yalta, ben kadi jokki mo, ko fii hari hibe
sikka himo yahude wulloygol ka yenaande.

32 Bay wonii Mariyama hewtii ka lisaa woni don, o yi'ii mo, o yani e ley koyde makko,
o wi'i: «kKoohoojo, si tawno hidon doo, bandiraawo an on maayataano!»

33 Bay lisaa yi'ii himo wulla, awa kadi Yahuudiyankeebe De o ardi Ben kanun kadi no
wullude, dun yurmi mo ka wonkii haa bernde makko jibii. 34 Onsay kanko lisaa o wi'i:

«Ko honto surrudon mo?»
‘Be jaabii mo: «Koohoojo, seenee tinon!»

35 Iisaa mbojji. 3¢ Onsay Yahuudiyankeebe Ben wi'i: «Ndaaree no be yidirnoo mo!»

37 WobDe e hakkunde mabbe wi'i: «Kanko, oo wuntinnoodo bumbe, e hara o
waawataano wadude kadi hara oo neddo maayaali?»

Fii no lisaa Immintiniri Laazaru

38 Dun yurmi lisaa kadi, o ari ka yenaande, tawi ko fammeere ombiraande hayre.
39 lisaa wi'i: «Pottinee hayre nden.»

Mariyatu bandiraawo maydo on wi'i mo: «Koohoojo, o luubii jooni, ko fii ko balde
nay on nii.»

40 Kono lisaa wi'i mo: «E hinaa mi wi'iino ma, si tawii hida gomdini, a yi'ay mangural
Alla ngal?»

41 Onsay Be pottini hayre nden. lisaa Banti gite mun dlen, fewtini dow, wi'i: «Baaba,
mi weltanike ma fii ko jaabinandaa mi kon. 42 Min mido andi hida jaabinande lan saa'i
kala, kono ko sabu bee yimbe dariibe doo mi wowliri, fii yo be gomdin wonde ko an
nulimmi.»

43 Bay wonii o wi'ii dun, o ewnii ko tiidi, o wi'i: «Laazaru, yaltu!» 44 Onsay maydo on
yalti, tawi koyde den e juude den no habbiraa lincoy, himo buumiraa kasannge on.

Onsay lisaa wi'i De: «Firtee mo, accon o yaha.»

45 Onsay DPay buy e YahuudiyankeeBe arnoobe ka Mariyama Ben yi'ii ko lisaa wadi
kon, be gomdini mo. 40 Kono woBbe e mabbe yahi tawoyi *Fariisiyaabe Ben, andini
ben ko lisaa wadi kon. 47 Onsay hooreebe *yottinoobe sadaka Hen e Fariisiyaabe Hen
mottindiri dental fewjoobe Ben, Be wi'i: «Ko hondun wadeten? Ko fii oo neddo no
wadude maandeeji hawniidi buy. 48 Si en accii o jokkirii nii, fow gomdinay mo, awa kadi
RoomiyankooBbe Ben aroyay jatta nokkuure men hormorde nden e jamaa men on.»

49 Onsay goddo e mabbe no wi'ee Qayaafa, tawi ko on wonnoo yottinoowo mawdo
sadaka e nden hitaande don, o wi'i Pe: «Onon on faamaali huunde. 59 Onon on andaa
wonde no moyyani yimBe Ben ka aaden gooto maaya fii jamaa on, hara jamaa on fow
mulaali.»

51 Tawi ngol kongol hinaa e makko kanko tigi iwri, kono ko bay ko kanko wonnoo
yottinoowo mawdo sadaka e nder nden hitaande don, o hiitii* wonde lisaa no haani
maayude fii jamaa *Isra'iila on. 52 Dun non hinaa fii oo jamaa tun, kono ko fii no faybe
Alla saakitiibe Ben mottindiriree, wona *moftal gootal. 53 Gila nden nande be fottani fii
warugol mo.

54 Laatii tawi lisaa jindataa han kadi e kene hakkunde Yahuudiyankeebe ben. O iwi
don, o yahi e leydi kawtirndi e dlon ndin ka wulaa e saare no wi'ee Efrayiima, o wondi
don e taalibaabe makko Hen.

55 Tawi juldeere Yahuudiyankeebe, dun ko *Juldeere Yawtaneede nden, Badike. Buy
e yimPe leydi ndin yahi Yerusalaam fii yo Be labBino ado Juldeere Yawtaneede nden
hewtude. 56 Tawi mo bee e mabBe no dabba lisaa ka *juulirde mawnde, wi'a: «Ko
sikkudon? E hara o arataa ka juldeere few?» 57 Tawi non hooreebe yottinoobe sadaka
ben e Fariisiyaabe Ben yamiriino wonde, si tawii goddo no andi ka o woni, yo o wowlu
fii no Be nangira mo.

12

Fii no Debbo Juuriri Angiri ka Koyde lisaa
(Mat. 26.6-13; Mrk. 14.3-9)

1 Balde jeegoo ado *Juldeere Yawtaneede nden, lisaa ari ka wi'etee don *Betanii
ka Laazaru, 0o mo o immintinnoo e hakkunde maybe Ben. 2 Be moyyinani mo don
nafakka. Tawi ko Mariyatu wonnoo Bannude, awa kadi Laazaru ko god'do e wonnoobe
JNaamidude e makko Ben. 3 Mariyama kadi yetti wa feccere liitir angiri laabundi, satta-
cogguuri, no wi'ee naan, o juuri ka koyde lisaa, o fittiri koyde on den sukundu makko
ndun, suudu ndun heewi urngol angiri ndin.

4 Onsay goddo e taalibaabe makko Ben, dun ko Yudaasi Iskariiyu, dun ko oo
janfoytoodo mo, wi'i: > «Ko fii hondun en yeeyaali ndii angiri yeru *dinaruuji teemedde
tati, okken miskinDe Ben?» ¢ Tawi o wiiraali dun wa si tawii himo aanannoo miskinbe
Ben, kono ko Bay hari ko o ngujjo, awa kadi ko kanko joginoo bonfo on, o yettayno ko

wadaa ton woo.
7 Kono lisaa wi'i: «Terto mo, ko fii nande mi surrete o marirnoo ndii angiri. 8 Miskinbe

Ben kan, hidon wondi e mabbe soono woo, kono min, on wondataa e an soono woo.

9 Tawi jamaa Yahuudiyankeebe duududo humpitike wonde himo doo. Be ari, tawi
hinaa sabu lisaa tun, kono ko fii yi'ugol Laazaru kadi, on mo o immintini e hakkunde
mayBe Den. 19HooreeHe *yottinooDe sadaka Hen aadii warugol Laazaru kadi, 11 Day hari
%{p sabu makko wadi si Yahuudiyankeebe buy no sortaade e hakkunde mabbe, gomdina

isaa.
Fii Naatugol lisaa Yerusalaam
(Mat. 21.1-11; Mrk. 11.1-11; Luk. 19.28-40)

12 Bimbi nden pande jamaa duududo ari fii juldeere nden, Be humpitii kadi wonde
lisaa aray Yerusalaam. 13 Onsay De yetti baape tugi, Be yalti fii jabbagol mo, Be woni e
ewnagol, wi'a:

«*Hosannaal

Yo barki wonan oo wondo arude
e innde Joomiraado on,

dun ko oo lando *Isra'iilayanke'en!»j

14 Jisaa kadi tawi mbabun, o yawi e hoore makkun, o joodii wano windori non:
15 «Wota a hulu, yo jamaa *Siyuunal
E hino lando maa on ka arata,

himo joodii e hoore Bikkun mbabbal»k

16 Tawi taalibaabe makko Den faamaali fii dun fow taho, kono Bay wonii lisaa
yentinaama ka mangural, onsay Be anditi wonde dii piiji no windinoo fii makko, awa
ko dlun tigi laatinanaa mo.

17 Tawi yimBe wondunooBe e lisaa Ben fewndo ko o noddata Laazaru ka gaburu,
o immintina mo e hakkunde maybe Ben, no seeditaade fii ko Be yi'i kon. 18 Ko sabu
dun wadi si jamaa on ari, jabBii mo, ko fii hari Be nanii wonde o wadii nden maande
hawniinde. !9 Tawi *Fariisiyaabe Ben no wi'indirde: «On yi'ii en alaa waawude hay
huunde, Bay fow jokkii mo!»

Fii no Iisaa Hiitori fii Mayde mun nden

20 Tawi *Gereekiyankeebe goo no e hakkunde yimbe yahunoobe rewugol Alla Hen
Nande juldeere nden. 21 Be badii oo wi'eteedo Filiipu mo Bayti-Sa'iida, dun ko e nder
Jaliilu, Be landii mo, Be wi'i: «Moodibbo, meden faalaa yiidude e lisaal» 22 Filiipu kadi
yahi, wowlani Andaraawu, onsay Andaraawu e Filiipu yahi, wowlani Iisaa.

23 Onsay lisaa jaabii Be, wi'i: «Saa'i mo *Bii-Aaden on mawnintee e mun on hewtii.
24 Ka haqiiqa haqiiga mi andinii on, si abbere yanii e leydi, nde maayaali, nde wonay
kayre tun, kono si nde maayii, nde rimay bHibbe buy. 25Kala yidudo ngurndan mun dan,
dan hayriray mo, kono kala non anudo ngurndan mun dan ka aduna doo, haray ko fii
*ngurndan poomayankejan o marani dan. 26 Awa kala on kurkantoodo lan yo jokkan, ko

fii ko ka mi woni don, ko don kurkaadu an ndun wonata. Kala non on kurkaniido lan,
Baabaajo on teddinay mo.

27 Jooni Pernde an nden jibike. E ko hondun mi wi'ata? Hara mi wi'ay: Baaba an,
dandan oo saa'i? 00'o, Bay ko fii dun mi arani haa e oo saa'i. 26 Baaba an, mawnin innde

maa nden!»
Onsay hawa iwri ka kammu no wi'a: «Mi mawninii nde, mi mawninay nde kadi!»

29 Jamaa wonnoodo don nani dun on wi'i ko riggannde, wobbe wi'i ko malaa'ikaajo
wowlani mo.

J 12:13 12.13 Zab. 118.25 k 12:15 12.15 Zak. 9.9

30 Jisaa wi'i kadi: «Hinaa fii an kaa hawa nanori, kono ko fii mon. 31 Ko jooni non aduna
on naawetee, Bay ko jooni non lando aduna on bugetee ka yaasi. 32 Min non tuma mi
townaa ka hoore leydi, mi pooditay yimbe Ben fow e an.» 33 Tawi ko o wowliri dun, ko
fii hollugol ko honno o maayirta.

34 Onsay jamaa on jaabii mo, wi'i: «Sariya on no wi'i men wonde *Almasiihu on
woodete haa poomaa. Haray ko honno non wi'irdaa bee Bii-Aaden on townee? Ko

hombo non woni on Bii-Aaden?»
35 lisaa jaabii Be kadi, wi'i: «Ndaygu no e hakkunde mon taho seeda. Yahee fewndo ka

mardon ndaygu don, fii wota niwre nden juhu on. Ko fii on yahoowo e niwre andaa ka
yahata. 3¢ Awa fewndo ka mardon ndaygu don, hoolee ngu, fii no woniron faybe ndaygu
ngun.» Bay lisaa wi'ii dun, onsay o yahi, o suudii Be.

Fii no Yahuudiyankeebe Ben Salori Gomdinde

37 Fii kala o wadii wa dii maandeeji hawniidi yeeso mabBe, kono be gomdinaano mo.
38 Ko nii kongol ngol annabi Isaaya wowlunoo ngol laatori, dun ko ka o wi'unoo don:
«Joomiraado, ko hombo gomdini waaju amen ngun?

E ko hombo sookewo Joomiraado on fenninanaa?» m
39 Be waawataano hoolaade, bay wano Isaaya wi'irnoo non kadi:
40 «Allaahu on wuminii Be,
o uddii berde mabbe den,
fii wota De yiiru gite maBbe den,
e hita be faamir Berde mabbHe den,
haa Be tuuba, o sellina He.»n
41 Ko dun woni ko *Isaaya yewti, Bay wonii o yi'ii darja lisaa Almasiihu on, o yewti fii
makko. 42Kono e nder dun, hay e hakkunde yeesoobe ben, buy e mabbe gomdini mo,
kono sabu Fariisiyaabe Ben Be suusaali girritaade, fii wota be pottine ka juulirde, 43 ko
fii hari hibe yidi weltingol yimbe ben buri weltingol Alla.

44 Onsay lisaa ewnii, wi'i: «Kala on gomdindo lan, haray wonaa min o gomdini, kono
ko Nuludo lan on! 45 E kala yi'udo lan, haray o yi'ii Nuludo lan on. 46 Ko fii wonugol
Ndaygu addimmi e oo aduna, hara kala gomdindo lan wonaali e nder niwre nden. 47Kala
nanudo kongudi an din kadi, ronki di huutorde, hinaa min naawoyta mo. Ko fii mi
ariraali fii naawugol aduna on, kono ko fii dandugol aduna on. 48 Kala non bugitiido
lan, salii jabude kongudi an din, no mari naawoowo. Ko fii ko kongudi di mi yewti din
Jaawoyta mo ka nalaande sakkitorde. 49 Bay kongudi an din wonaa e an iwri, kono ko
Baabaajo immindo lan on tigi yamirimmi ko mi haala e ko mi wi'a. 50 Awa-le mido andi
yamiroore makko nden ko nde ngurndan poomayankejan. E hin-le, ko mi wi'i kon, ko no
Baabaajo on wi'irimmi non mi wowliri.»

13

Fii no lisaa Sembiri TaalibaaDe mun Den
1 Bay *Juldeere Yawtaneede nden Badike, tawi kanko lisaa o andii saa'i makko iwugol

e oo aduna, yaha ka Baabaajo on, hewtii. Kanko lisaa himo yidunoo be makko ben e oo

aduna doo haa ka rawnoode. 2 E nder ko Be nafotoo kon, tawi Ibuliisa wadii e Bernde
Yudaasi mo Sim'uunu Iskariiyu janfagol mo. 3 Nde tawnoo lisaa no andi wonde Baabaajo

on wattii fow e juude makko, awa kadi ko ka Alla o iwi, ko ka Alla kadi o ruttotoo, 4o
immii ka Be paamaynoo don, o bortii burmusu makko on, o yetti lefol bagi, o daditii.
5 Onsay o wancini ndiyan e miran, o woni e sembugol taalibaabe Ben, o fittira koyde
mabbe den bagi mo o daditinoo on.

6 Bay wonii o hewtii Sim'uunu Petruusu, on wi'i mo: «Koohoojo, ko an sembatammi?»

7 lisaa jaabii mo, wi'i: «Ko mi woni wadude kon a faamataa dun fewndo doo, kono a
faamoyay dun onsay.»

8 Kanko Petruusu o wi'i mo: «00'o, a sembataa lan few!»

Mm 12:38 12.381sa. 53.1 11 12:40 12.40Isa. 6.10

lisaa kadi jaabii mo, wi'i: «Si mi sembaali ma, haray a alaa gebal e an few.»

9 Onsay kanko Sim'uunu Petruusu o wi'i: «Koohoojo, awa hinaa koyde an den tun,
kono hay juude den e hoore nden!»

10 Tisaa wi'i mo kadi: «Lootiido hatonjinaa e lootagol si wonaa sembagol, ko fii o fow
ko o laabudo. E hin-le ko on laabube, kono non hinaa on fow.» 11 Ko fii hari himo andi
janfotood'o mo on. Ko dun wadi si o wi'i: <Hinaa on fow woni laabube.>

12 Bay wonii o gaynii Be sembude, o Bornii burmusu makko on, o jottii, o wi'i Be: «On
faamii fii koo ko mi wadlani on? 13 Hidlon noddirammi Karamoko e Koohoojo. On wowlii
goonga, ko fii ko mi dun. 14 Si tawii non min Koohoojo on, min Karamoko mon, mi sembii
on, haray onon kadi hidon haani sembindirde. 15 Ko fii, mi wadanii on misal, fii no onon
kadi wadiiron wano mi wadirani on non. 16 Ka haqgiiqa haqgiiqa mi andinii on, kurkaadu
Buraa jom mun teddude, nulaado kadi buraa nuludo dun on teddude. 17 Jooni non, bay
on andii dun, si on huutorii, haray on malii.

18 «Hinaa non fii mon on fow mi wi'i dun, mido andi Be mi subii Ben. Kono bee ko
windii kon laatoo:
«On mo mi hawtidi bireedi dartike lan.,J1
19 «Ko dun wadi, gila jooni mi yeetoto on ado nden huunde hewtude, fii tuma nde

hewtoyi yo on hooloyo ko min woni Wondo on. 20 Ka hagiiqa hagiiga mi andinii on,
kala jabudo mo mi nuloyta on, haray jabii lan, awa kadi kala jabudo lan, haray jabii
Nuludo lan on.»

Fii no lisaa Fenqiniri fii Janfotoodo mo on
(Mat. 26.17-29; Mrk. 14.12-26; Luk. 22.7-23)

21 Bay wonii kanko lisaa o yewtii dfun, Bernde makko nden aani, o holli dundoo, o
wi'l: «Ka haqiiqa hagiiga mi andinii on, goddo e mon janfoto lan.»

22 Onsay taalibaabe Den ndaarindiri, De jiBii ko hombo o wi'i. 23 Tawi goddo e
taalibaabe Ben, molisaa yidunoo, no joodii ka sera taabal takko lisaa. 24 Onsay Sim'uunu
Petruusu sowndii on, wi'i: «Lando ko hombo o woni wowlude fii mun.»

25 On taalibaajo kadi ugginii ka fewndo Bernde lisaa, o wi'i: «Koohoojo, ko hombo

woni on?»
26 Onsay lisaa jaabii mo, wi'i: «Ko mo mi jullani kuntun bireedi ka mi naamata don,

mi jonni woo.» Onsay o julli bireedi on, o jonni Yudaasi mo Sim'uunu Iskariiyu. 27 No
Yudaasi hendornoo kun kuntun bireedi, Ibuliisa naati e Dernde makko.

lisaa wi'i mo: «Wadu ko wadataa kon hena.» 28 Kono hay gooto e Be o naamidaynoo
ben faamaali ko fii hondun o wi'irani mo dun. 2° Nde tawnoo ko Yudaasi jogii bonfo on,
wobbe ben sikki ko lisaa wi'i mo wonde ko yo o soodu ko bBe handi e mun fii juldeere
nden, maa okkorgol miskinbe Hen goddun. 30 Onsay Yudaasi yetti kuntun bireedi kun,
yalti hena, hari nibBii.

Fii Yamiroore Heyre nden

31 Bay wonii Yudaasi yaltii, lisaa wi'i: «Jooni non *Bii-Aaden on mawninaama, awa
kadi Alla mawniniraama mo. 32 Si tawii non Alla mawniniraama mo, Alla kadi mawninay
mo immorde e mun, o mawnina mo kisan.»

33 0 wi'i kadi: «Ko onon yo faybe an, mido wondi e mon kadi seeda. On
dabboyay lan, kono jooni mido yeetaade on onon kadi wano mi wiirunoo non hooreebe
Yahuudiyankeebe Ben: Ka mi yahata ton on waawataa hewtude.»

34 «Mido yamirde on yamiroore heyre: Yidindiree. Wano mi yidiri on non, onon kadi
yidindiree. 3> Si on yidindirii, fow anday ko on taalibaabe an.»

36 Onsay Sim'uunu Petruusu wi'i mo: «Koohoojo, ko honto yahataa?»

lisaa jaabii, wi'i: «Ka mi woni yahude ton a waawataa lan jokkude fewndo doo, kono
a jokkitoyay lan si neeBii.»

37 Petruusu wi'i mo fahin: «Koohoojo, ko hondun had’ata mi waawe jokkude fewndo
doo? Mi okkitiray ngurndan an dan fii maal»

38 Onsay lisaa jaabii mo, wi'i: «A okkitiray ngurndan maa dan fii an? Ka hagqiiqa
hagiiga mi andinii ma, ndonto yoggataa few hara a yeddaali fii an haa timma laabi tati.»

14

Fii Laawol ngol e Goonga on e Ngurndan d’an
1 «Wota Berde mon den aanu. Gomdinee Alla, gomdinon lan, min kadi. 2Wonundeeji
buy no woodi ka galle Ben an. Si hinaano dun, harayno mi yeetike on, ko fii midlo yahude
parangol on wonunde. 3 Jooni si mi yahii, mi paranoyii on wonunde nden, mi aranoyay
on, fii yo on wonoy onon kadi ka mi woni ton. 4Ka mi woni yahude don, hidon andi ngol

laawol.»
5 Kono Tooma wi'i mo: «Koohoojo, men andaa ka seenotodon ton. Ko honno non men

andirta laawol ngol?»

¢ lisaa jaabii mo, wi'i: «Ko min woni Laawol ngol e Goonga on e Ngurndan d’an. Hay
gooto waawataa yahude ka Baabaajo on si wonaa e an o rewri. 7 Si hidon andi lan, on
andoyay kadi Ben an. Kono gila jooni hidon andi mo, awa kadi on yi'ii mo.»

8 Onsay Filiipu wi'i mo: «Koohoojo, hollu men Baabaajo on, dun haray yonii men.»

9 lisaa wi'i mo: «Filiipu, koo ko mi neeBi wondude e mon fow, e a andaali lan? Kala
yi'udo lan, haray yi'ii Baabaajo on. An non, ko honno wi'irtaa: <Hollu men Baabaajo
on»? 19 A hoolaaki wonde mido humondiri e Baabaajo on, kanko Baabaajo on kadi himo
humondiri e an? Dii kongudi di mi woni on wowlande, wonaa e an di iwri. Ko Baabaajo

Wondo e an on woni wadude kuude mun den. 1 Gomdinee lan wonde mido humondiri
e Baabaajo on, kanko Baabaajo on kadi himo humondiri e an. Si hinaa dun, gomdiniron

bete sabu dee kuude de mi woni wadude. 2 Ka hagiiga haqiiqa mi andinii on, kala on
gomdindo lan, kanun kadi waday kuude de mi wad’ata d'en, o wada ko Huri mawnude,
ko fii mido yaarude ka Baabaajo on. 13 Awa kala ko toridon e innde an, mi waday, fii no
Baabaajo on mawniniree immorde e Biddo on. 14 Si on torike goddun e innde an, mi
waday dun.»

Fodaari fii Arugol Ruuhu Seniidlo on

15 «Si hidon yidi lan, on doftoto yamirooje an den. 16 Min kadi mi toroto Baabaajo
on, o yeda on Ballo goo, hara ko Wondoowo e mon haa poomaa: 17 on non ko Ruuhu
Wondudo e Goonga mo aduna on waawataa jabude, Bay De yi'ataa mo, He andataa mo.
Kono onon hidon andi mo, Bay himo humondiri e mon, awa kadi o hoday e mon. 18 Mi
accataa wonon aliyatiimaabe, mi aray e mon. 1 E nder seeda nii aduna on yiitataa lan
han kadi, kono onon on yi'ay lan. Bay mido wuuri, awa onon kadi on wuuray. 20 Nden
Nande on andoyay wonde mido humondiri e Baaba an, onon kadi hidon humondiri e
an, min kadi mido humondiri e mon. 2! Yidudo lan on ko jabudo yamirooje an den,
doftii. Kala yidudo lan, Ben an yiday mo, min kadi mi yiday mo, mi hollitoo mo.»

22 Onsay oo wi'eteedo Yahuuda, (hara hinaa Yudaasi Iskariiyu), wi'i mo: «Koohoojo,
ko honno hollitortaa e amen menen tun, hara hinaa e aduna on?»

23 Jisaa jaabii mo, wi'i : «Kala yidudo lan doftoto kongol an ngol, Ben an yida mo, men
ara e makko, men daakoo ka makko. 24Kala non on mo yidaa lan doftotaako kongudi
an din. Ngol kongol ngol wondon e nanude hinaa e an iwri, kono ko e Baabaajo Nuludo

lan on.
25 «Mi yewtii on dun wa fewndo ko mi wondi e mon. 26 Kono on Ballo, dun ko

*Ruuhu Seniido mo Baabaajo on addoyta e innde an on, ko on jannoyta on kala huunde,
andintina on kala ko mi wi'unoo on. 27 Mido accande on Buttu, ko Buttu an ngun mi

woni on okkude. Mi alaa on non okkirde wano aduna on okkirta non. Wota Derde mon
den jibo, wota de hulu kadi.

28 «On nanii ko mi wi'i on kon wonde mido yahude, kono mi artoyay e mon. Si hidon
yidunoomi, on weltorayno ko mi woni yaarude ka Baabaajo on kon, bay Baabaajo on no

nde di hewtoyi ko yo on gomdin. 30 Mi yewtidoytaa e mon buy han kadi, ko fii lando

aduna on no arude, kono o maraa bawgal woo e hoore an. 3! Kono aduna on no haani
andude wonde mido yidi Baabaajo on, ko dun wadi si mido wadirde wano Baabaajo on
yamirimmi non. Immee, iwen doo!»

15

Fii Dayyere e Caldi mun

10 wi'i be kadi: «Ko min woni dayyere tigi-tigiire nden, ko Baaba an woni Tutudo on.
20 tayay kala salndu wonndu e an ndu rimataa, o feppita rimooji din fow haa di laaba
fii yo di Burtu rimude. 3 Dun-le wuren on wonii laabube sabu kongol ngol mi fenninani
on ngol. 4 Awa duumee e humagol e an, wano min kadi mi duumori e humagol e mon
non. Ko fii salndu tun waawataa rimude, hara ndu sinaaki e dayyere nden. Onon kadi
wano non, si on humaaki e an, haray on waawataa rimude.

5> «Ko min woni dayyere nden, ko onon woni caldi din. Kala on humondirdo e an,
wano min kadi mi humondiri e makko non, o rimay buy. Ko fii on waawataa wadude hay
huunde e baawo an. ¢Kala mo humaaki e an, ko bugorteedo wa salndu tayaandu yoori,
sifa diin caldi ko mooBbeteedi, bugee ka yiite, sunnee. 7 Si on humike e an, kongudi an
din kadi wonii e mon, haray toree kala ko faaladon, dun newnante on. 8 E hino no Baaba
an mawninirtee: ko yo on rimu ko duudi, wonon taalibaabe an.

9 «Wano Baabaajo on yidirimmi non, ko non min kadi mi yidiri on. Tabitee e giggol
an ngol. 10 Si on doftike yamirooje an den, wano mi doftori yamirooje Ben an den non,
haray on tabitay e giggol an ngol, wano mi tabitiri e giggol makko ngol non. 11 Ko mi
yewtirani on nii ko fii yo weltaare an nden wonu e mon, e fii yo weltaare mon nden onon
kadi wonu timmunde. 2E hino yamiroore nde mi yamiri on nden: Yidindiree wano mi
yidiri on non. 13 Hay gooto alaa giggol Burngol mawnude wa okkitirgol ngurndan mun
dan fii yibHe mu'un ben. 14 Si on wadii ko mi yamiri on kon, haray ko on yibbe an. 15 Mi
innataa on hande kadi kurkaad, ko fii kurkaadu andaa ko jom mun wadata. Mi wi'ii on
yibBe, ko fii ko mi andiri Ben an kon fow mi andinii on. ¢ Awa kadi hinaa onon subii
lan, kono ko min subii on, toddii on kadi, fii yo on yahu rimoyon, kon ko rimudon lutta,
e yo Baabaajo on yedu on kala ko toridon mo e innde an. 17 Ko mi yamiri on, ko yo on
yidindir.»

Fii no Taalibaabe Ben Anirtee ka Aduna

18 «Si aduna on non anii on, andee o aniino lan ko adii on. 19 Si tawiino ko on Be oo
aduna, aduna on yidayno on, Bay ko on be makko, kono nde tawnoo hinaa on Be oo
aduna, awa kadi mi subike on e hakkunde oo aduna, ko dun wadi si aduna on no joganii
on ngayngu. 20 Anditee ngol kongol ngol mi wi'unoo on wonde kurkaadu Buraa jom mun
teddude. Si Be cukkike lan, BHe cukkoyto on onon kadi. Si be doftike kongol an ngol, be
doftoyto kongudi mon din kadi. 2! Kono be waday on dun fow sabu innde an nden,
bay Bbe andaa Nuludo lan on. 22 Si tawno mi araali, maa mi wowlanaano Be, harayno
be felnaaki. Kono jooni non Be alaa lamitorgal fii junuubaaji mabBe din. 23 Ko fii kala
anudo lan, haray anii Ben an. 24 Si tawno mi wadaali e hakkunde maBbe dee kuude de
hay gooto wadaali, harayno Be felnaaki, kono jooni non be yi'ii, be anii lan, be anii Ben
an. 25 Kono bee ngol kongol windiingol ka Sariya mabBe laato, dun ko ngol wi'ungol:
<Be anii lan e Baawo hujja.,D

26 «Kono tuma Ballo on ari, dun ko on mo mi nulata e mon immorde e Baabaajo on,

dun ko Ruuhu Wondudo e Goonga, on Ruuhu mo tawata ko iwrudo ka Baabaajo on, o
seeditanto lan. 27 Awa onon kadi, on seeditanoyto lan, ko fii hidlon wondunoo e an gila

ka fuddoode.»

1 «Ko mi wowlirani on dun ko fii wota on faljinoye. 2 Ko fii be yaltinoyay on ka
juulirde, hay saa'i kadi aroyay nde tawata kala wardo on sikkay o wadii ko Alla yidi.
3 Ko bBe wadiroyta dun, ko Bay Be andaali Baabaajo on, Be andaali lan kadi. 4 Ko mi
wowlirani on dun, ko fii nde saa'i on hewtoyi, yo on anditoy wonde mi wowlaniino on
dun. Ko hadi mi wowlana on dun gila ka fuddoode, ko fii hari mido wondi e mon.»

Fii Golle Ruuhu Seniido on

5> «Jooni non mido yiltitorde ka Nuludo lan on, kono hay gooto e mon landaaki lan
ko honto mi yahata. ¢ Bay mi wowlirii nii annde heewii e Berde mon. 7 E hin-le mido
wowlande on goonga, no moyyani on ka mi yaha. Ko fii si mi yahaali, Ballo on arataa
e mon. Kono si mi yahii, mi nulay mo e mon. 8 Tuma o aroyi, o weeBitanay aduna on
fii junuubu e peewal e naawoore: °ka bayne junuubu, ko Bay hari be hoolaaki lan, 10ka
banye peewal, ko Bay mido yaarude ka Baabaajo on, awa kadi on yiitataa lan han kadi,
1 ka banype naawoore, ko Pay lando oo aduna paawaama.

12 «Mido mari fahin piiji buy ko mi yewta on, kono on waawataa faamude di fewndo
doo. 13 Tuma on Ruuhu Wondudo e Goonga ari, o ardoyto on e kala goonga, ko fii
kongudi makko din wonaa e makko iwroyta, kono o yewtoyay kala ko o nani, o yewta
on kadi fii piiji aroyaydi. 4 O mawninoyay lan, ko fii o yettoyay e ko wonanimmi kon, o
fenninana on. 15Ko fii, kala ko Baabaajo on jeyi ko min wonani. Ko dun wadi si mi wi'i
wonde, o yettay e ko an kon, o fenninana on.

Fii no Iisaa Wakkiliniri TaalibaaBe mun Ben

16 «Si Purii nii seeda, on yiitataa lan han kadi, onsay si nettii seeda, on yiitoyay lan
kadi.»

17 Onsay wobBe e taalibaabe Ben wi'indiri: «Ko hondun oo woni en wi'ude: si Burii
nii seeda, en yiitataa mo hande kadi, e hoore dun si nettii seeda en yiitay mo, e himo
yaarude kadi ka Baabaajo on.»? 18 Tawi ko Be woni wi'ude: «Ko hondun o wi'i doo: <Si
Burii nii seed’a>? En andaa ko hondun o woni wowlude.»

19 Bay lisaa andii wonde hibe faalaa mo landaade, onsay o wi'i be: «Hidlon landondira
fii koo ko mi wi'i: «Si Burii nii seeda on yiitataa lan han kadi, awa kadi si nettii seeda
on yiitay lan.» 20 Ka hagqiiqa haqiiqa mi andinii on, on wulloyay feson, aduna on kanun
weltoo, wonoyon e nder annde, kono annde mon nden wattoyte weltaare. 2! Nde debbo
no jibina, haray himo e annde, ko fii haray saa'i muuseendi hewtanii mo. Kono si o jibinii,
haray o anditoytaa hande kadi fii ndin muuseendi makko, sabu weltaare ko o jibini boobo
on kon. 220Onon kadi hidon mari annde jooni, kono mi yiitidoyay e mon kadi, berde
mon den weltoyto. Onsay hay gooto ittoytaa weltaare mon nden. 23 E nden nalaande,
on landotaako lan fii hay huunde hande kadi, ko fii, ka hagiiqa haqiiqa mi andinii on,
Baabaajo on okkay on kala ko toridon e innde an. 24 Ko fii haa jooni on toraaki hay
huunde e innde an. Toree, on hebay, fii no weltaare mon nden timmira.

25 «Ko mise mi yewtiri on dun fow. Saa'i no aroya mo tawata mi yewtirtaa on mise
hande kadi, kono hara ko no laaBiri poy mi yewtirta on fii Baabaajo on. 26 Nden pande
on toroyto e innde an, kono mi wi'aali on wonde mi toranoyto on Baabaajo on, 27 ko fii
haray Baabaajo on tigi no yidi on. Ko wadi si kanko tigi o yidi on, ko Bay hari on yidiino
lan, awa kadi on gomdiniino wonde ko ka makko kanko Alla mi iwi. 28 Ko ka Baabaajo on
mi iwi, mi ari e oo aduna. Jooni non mido iwude e oo aduna, mi yaha ka Baabaajo on.»

29 Onsay taalibaabe makko Ben wi'i mo: «E hino jooni non hidon wowlude no laaBiri,
e on alaa wowlirde mise woo. 39 Jooni non meden andi wonde hidon andi kala huunde,
awa kadi jaraa ka god'do landoo on. Ko dun wadi si meden gomdini wonde ko ka Alla
iwrudon.»

31 lisaa kadi jaabii bBe, wi'i: «On gomdinii jooni? 32 Awa e hino saa'i no arude, dun-le
wuren o hewtii, ka tawata on saakitete, mo kala yaara sengo, accon mi min tun. Kono
haray mi weddaaki ko fii Baabaajo on no wondi e an.

33 «Ko mi wowlirani on nii, ko fii yo on hebu Buttu e an. On heboyay satteendeeji e
0o aduna, kono wakkilee, ko fii min mi foolii aduna on!»

17

Fii no Iisaa Tororani TaalibaaBe mun Hen

1 Bay wonii o wowlirii nii, onsay lisaa Banti gite den, o fewti ka dow, o wi'i:

«Baaba an, saa'i on hewtii. Mawnin Biddo maa on, fii no Biddo maa on mawninira
fii maa, 2 wano yedirdaa mo bawgal e hoore kala ned’do non, fii no o yedira kala mo
okkudaa mo *ngurndan poomayankejan. 3Ngurndan poomayankejan d’an ko yo be ande
an Alla Bajjo Goongaajo on, e lisaa Almasiihu, mo nuludaa on. 4 Mi mawninii ma ka hoore
leydi, mi timminii kuudle e yamirdaa mi wadugol den. 5 Jooni non an kadi, yo Baaba
an, mawninan takko maa tigi, hara ko mangu ngu mi joginoo takko maa ngun ado aduna

on woodeede.
6 «Mi fenninii innde maa nden e hakkunde yimbe be okkudaa mi ka aduna doo Ben.

Ko an Be wonannoo, a okkii lan be, awa bBe doftike daaluyee maa on. 7 Jooni be andii
wonde ko yedudaa mi kon fow ko e maa iwri. Ko fii, mi hewtinii be daaluyeeji di
jonnudaa mi din, Be jabii di, awa be andii ka haqiiqa wonde ko ka maa mi iwi, awa kadi
be gomdinii wonde ko an nulimmi. 9 Ko Ben mi woni toranaade. Hinaa aduna on mi
woni toranaade, kono ko be yedudaa mi ben, bay ko He maa. 10 Wano tawiri non kala
ko mi jeyi ko an jeyi, awa kadi kala ko jeyudaa ko min jeyi, e hoore dun ko e mabbe
mangu an ngun feeniri. ! Hande kadi mi alaa e oo aduna. Kambe hibe ka aduna, min
mido yahude ka maa. Yaa Baabaajo *Seniido, hiwir Be innde maa nde okkud’aa mi nden,
fii no Be wonira gooto wano wonirden gooto non. 12 Fewndo mi wondi e mabbe, mi
marirno Be innde maa nde okkudiaa mi nden, mi hiwi Be. Hay gooto e mabBHe majjaali,
si hinaa muuyanaado hayrugol on, fii no ko *hiitanoo ka defte kon laatora.

13 (Jooni non mido yahude ka maa. Ko mi yewtiri dun ka aduna doo, ko fii no weltaare
an nden timmira e mabbe. 14 Mi hewtinii Be kongol maa ngol. Aduna on apii be, bay
be jeyaaka e oo aduna, wano tawiri non min kadi mi jeyaaka e oo aduna. 1> Mi toraaki
ma yo a suutu De e oo aduna, kono ko yo a dandu be Bondo on. 16 Be jeyaaka e oo aduna,
wano tawiri non min kadi mi jeyaaka e oo aduna. 17 Ko daaluyee maa on woni goonga on,
wadu Be be maa rewrude e goonga on. 18 Wano nulirdaa mi non ka aduna, min kadi mi
nulirii Be non e oo aduna. 1° Min kadi non mi waditike mo maa fii mabbe, fii yo kambe
kadi be wadito Be maa rewrude e goonga on.

20 «<Hinaa non kamBe tun mi woni toranaade, kono hay gomdinoyoobe lan Hen sabu
kongudi mabbe din, 21 fii no He fow, He wonira gooto wano an Baabaajo on wonirdaa e
an non, min kadi mi woniri e maa non. KamBe kadi, yo Be wonir non e men fii no aduna
on gomdinira wonde ko an nulimmi. 22 Min non mi okkii Be mangu ngu yedudaa mi
ngun, fii no Be wonira gooto, wano wonirden gooto non. 23 Mi wona e mabbe, an kadi,
wonaa e an, fii no be wonira gooto few, e no aduna on andira wonde a nulii lan, awa kadi
a yidii be wano yidirdaa mi non.

24 «Baaba an, mido yidi yo Be okkudaa mi Hen wonu ka mi woni don, fii no Be yi'ira
mangu an ngu yedudaa mi ngun, Bay a yidiino lan ado aduna on woodeede.

25 «Baaba an Feewudo, aduna on andaali ma, kono min, mi andii ma, awa Dee doo
kadi andii ko an nulimmi. 26 Mi andinii be innde maa nden, awa kadi mi andinay be, fii
no giggol ngol yidudaa mi ngol wonira e mabbe, min kadi mi wona e mabbe.»

18

Fii no lisaa Nangiraa
(Mat. 26.47-56; Mrk. 14.43-50; Luk. 22.47-53)
1 Bay lisaa gaynii toraade, o yaltidi e taalibaabe makko Ben, Be yahi e gada joolol no
wi'ee Kidruuna ka tutateeri woni, o naatidi don e taalibaabe makko ben. 2 Tawi Yudaasi,
dun ko janfotood'o mo on, no andunoo nden nokkuure, ko fii hari lisaa e taalibaabe mun

ben no moohHondiraynoo don soono woo. 3 Yudaasi ardi e dental suufaabe e yeesoobe
g00, be tawata ko hooreeBbe *yottinooBe sadaka e *Fariisiyaabe Hen immini, be yahi ka
o woni don, tawi hibe jogii lampuuji e jowli e jogaaji.  Nde tawnoo lisaa no andi ko arata
mo e heBude kon fow, o Dadii De, o wi'i; «Ko hombo dabbitoton?»

5> ‘Ben jaabii mo, Be wi'i: «Ko lisaa, 0o jeyaado Naasirata.»

O wi'i Be kadi: «E hino lan.» Tawi Yudaasi, janfiido mo on, no wondi e mabbe.
6 Fewndo ko Iisaa wi'i Be «e hino lan», Be yiltitori Bawre-bawre, Be yani ka leydi.

7 0 landitii De, o wi'i: «Ko hombo wondon dabbitude?»

‘Be wi'i fahin: «Ko lisaa, oo jeyaadlo Naasirata.»

8 Jisaa jaabii Pe fahin, wi'i: «Mi innii on: e hino lan. Si tawii ko min wondon
dabbitude, accitee Bee doo, be yaha.» Ko nii kongol ngol o wi'unoo ngol laatori wonde:
«Hay gooto e Be jonnudaa mi Ben hayriraali lan.»pP

10 Tawi Sim'uunu Petruusu no jogii kaafa. Onsay o sorti ka, o soppi kurkaadu
yottinoowo mawdo sadaka on, o itti mo nowru naamuru ndun. Tawi ndun kurkaadu

no wi'ee Malkuusa.
11 Tun lisaa wi'i mo kanko Petruusu: «Wattu kaafa maa kan ka holgo! A sikku mi

yarirtaa jardukun tampere kun Baaba an yedimmi kun?»

Fii no Iisaa Addiraa Yeeso HooreePe Diina Hen
(Mat. 26.57-58; Mrk. 14.53-54; Luk. 22.54)

12 Onsay ngal dental suufaabe e hooreejo mun e yeesoobe Yahuudiyankeebe Hen
nangi mo kanko lisaa, Be haBbi. 13 Be nabiri mo taho ka Hannaana, on ko esiraawo
Qayaafa, yottinoowo mawdo sadaka on e nden hitaande. 4 Awa kadi ko Qayaafa on
waajinoo Yahuudiyankeebe Hen wonde no Buri ka aaden gooto maaya fii jamaa on.

Fii no Petruusu Yeddiri fii lisaa
(Mat. 26.69-75; Mrk. 14.66-72; Luk. 22.54-62)

15 Sim"uunu Petruusu e taalibaajo goo jokkiti lisaa. Tawi yottinoowo mawdo sadaka on
no andi on taalibaajo, o naatidi e lisaa ka nder tata yottinoowo mawdo sadaka on. 1Kono
Petruusu kanun wontiri ka binde baafal ka baawo. Oya taalibaajo, mo yottinoowo
mawdo sadaka on andunoo on, yalti, yewti debbo aynoowo dambugal ngal, o naadi
Petruusu. 17 On kurkaadu aynudo dambugal ngal wi'i Petruusu: «E hara an kadi, hinaa

a tawdaado e Dee taalibaabe oo neddo?»
O jaabii: «Wonaa mi tawdaado e mabbe.»

18 Tawi kurkaadi din e aynoobe Hen, dun ko darinoobe don Hen, no hubbi yiite, ko
fii hari jaangol ngol no woodi, Be woni e iwlagol. Tawi Petruusu kadi no wondi e mabbe,

no iwloo.
19 Onsay yottinoowo mawdo sadaka on landii lisaa fii taalibaabe mun Ben e fii ko o

jannaynoo kon. 20Tisaa jaabii mo, wi'i: «Mi yewtayno aduna on e kene. Ko mi jannaynoo
kon fow ko ka juulirde e ka *juulirde mawnde ka Yahuudiyankeebe Ben fow fottaynoo
don. E hoore dun mi wowlaali hay fus e gundoo. 21 Ko hondun non landortaa mi? Lando

nanirBe lan ben ko hondun mi wowlani dun. E hino hibe andi ko mi wi'i kon.»
22 Bay lisaa wi'ii dun, goddo e Ben aynoobHe wonnoobe don bantii lisaa, e hoore himo

wi'a: «Ko nii jaabortaa yottinoowo mawdo sadaka on?»

23 Tisaa jaabii, wi'i: «Si mi wowlii ko boni, hollu ko hondun e ko boni. Si tawii non ko
ko moyyi mi wowli, haray ko hondun piyirtaa mi?» 24 Onsay Hannaana feyyini mo ka
Qayaafa, dun ko ka yottinoowo mawdo sadaka on, e hoore himo habbii.

25 Tawi kajiun Sim'uunu Petruusu no darii don, no iwloo. Onsay be wi'i mo: «An kadi,
hinaa a goddo e taalibaabe makko Hen?»

O yeddi, o wi'i: «Hinaa mi taalibaajo makko few!»

26 Onsay goddo e kurkaadi yottinoowo mawdo sadaka on, dun ko musiddo oo mo
Petruusu ittunoo nowru mun, wi'i: «Taw si hinaa an e makko mi yi'idi ka tutateeri?»

27 Petruusu yeddi dun kadi. Tun ndontoori ndin yoggi.

P 18:9 18.9 Yhn. 6.39

Fii no Pilaatu Landori lisaa
(Mat. 27.1-2, 11-26; Mrk. 15.1-15; Luk. 23.1-7, 13-25)
28 Bay De iwii ka Qayaafa, De nabi lisaa ka suudu laamu. Tawi ko ka subaka, laatii
kambe tigi Be naataali ka suudu laamu fii wota bBe tuunintino, fii no be naamira ka
*Juldeere Yawtaneede. 29 Onsay Pilaatu lando on yalti, tawoyi Be, o wi'i Be: «Ko feloore

honde wondon fawude oo neddo?»
30 Ben jaabii, wi'i: «Si tawno o wadaano bone, men addantaano ma mo.»

31 Ko e hoore dun Pilaatu wi'i Be: «Yettee mo, onon tigi, naawiron mo sariya mon
on.»
Kono Yahuudiyankeebe Hen wi'i mo: «Men newnanaaka warugol goddo.» 32 (Tawi ko

nii kongol ngol lisaa wi'unoo ngol laatorta fii Bangingol ko mayde honde o maayata.)

33 Onsay Pilaatu naatiti ka suudu laamu, o noddi lisaa, o landii mo, o wi'i: «Hara ko an
woni lando Yahuudiyanke'en?»

34 Jisaa jaabii mo, wi'i: «E ko an wowlani dun hoore maa, kaa ko wobHe wowlan-maa

dun fii an?»
35 Pilaatu kadi jaabii mo, wi'i: «E hara ko mi Yahuudiyankeejo? Ko jamaa maa on e

hooreebe yottinoobe sadaka Ben wattu-maa e juude an. Ko hondun wadudaa?»
36 [isaa jaabii mo fahin, wi'i: «Laamateeri an ndin hinaa jeyaandi e oo aduna. Si tawno
laamateeri an ndin ko jeyaandi e oo aduna, kurkaadi an din habanayno lan fii wota mi

watte nun e juude Yahuudiyankeebe Ben. Kono laamateeri an ndin hinaa jeyaandi ley
gaa.»

37 Onsay Pilaatu wi'i mo: «Ko a lando-le?»

lisaa jaabii mo, wi'i: «Ko ko wowludon kon onon tigi, ko mi lando. Ko sabu dun mi
hebiraa e ko fii dun mi arani ka aduna: ko fii seeditanagol goonga on. Kala jeyaado e
goonga hedoto kongol an ngol.»

38 Pilaatu wi'i mo fahin: «Ko hondun woni goonga?»

‘Bay wonii o wi'ii dun, o yalti kadi, o tawi Yahuudiyankeebe Ben, o wi'i Be: «Min
mi yi'aali hujja woo fawudo mo donkineede. 3° Kono Juldeere Yawtaneede kala, no
woowi ka mi accitana on kasoojo gooto. Hara hidon yidi yo mi accitan on lando
Yahuudiyanke'en?»

40 Onsay De ewnii, Be wi'i: «Kono hinaa non oo doo, ko Barabaasi!» Tawi-le Barabaasi
ko murtunoodo.

19

Fii no lisaa Naawiraa Happanaa Wareede
1 Onsay Pilaatu yamiri yo De nabu lisaa, De focca. 2 Suufaabe Ben kadi sacci katanwol
bulle, be wadi ngol ka hoore lisaa, be Borni mo kadi dolokke bodeejo.q 3 Be Hadii mo
kadi kanko lisaa, be wi'i: «Salminaango e maa, yaa an lando YahuudiyankeeBe!» Be

helloo mo bante kadi.
4 Pilaatu yaltiti fahin, wi'i hooreeBe YahuudiyankeeBe bBen: «Awa mido yaltinande

on mo fii no andiron wonde mi yi'aali hujja woo fawudo oo donkineede.» 5 Onsay lisaa
yalti, tawi katanwol bulle ngol no ka hoore makko, himo Bornii kadi dolokke bodeejo.
Pilaatu wi'i Be: «E hino aaden on!»

¢ Bay hooreebe *yottinoobe sadaka Ben e suufaabe Hen yi'ii mo, Be ewnii, He wi'i:
«Fempee mo! Fempee mo!»

Pilaatu kadi wi'i Be: «Yettee mo onon tigi, fempon. Ko fii min mi yi'aali hujja fawudo

mo donkineede.»
7 Yahuudiyankeebe Den jaabii fahin, wi'i: «Meden mari Sariya, tippude e on Sariya

himo haani wareede, ko fii himo waditii *Biddo Alla!»

8 Bay Pilaatu nanii ngol kongol, o Burti hulude. ® Onsay o naatiti ka nder suudu laamu,
o wi'i lisaa: «Ko honto iwudaa?» Kono laatii lisaa jaabaaki mo. 1° Pilaatu wi'i mo kadi
fahin: «A wowlantaa lan? E a andaa mido mari feere accitugol ma, maa fempugol ma?»

q 19:2 19.2Ko dolokke bod'eejo lando on Hornotonoo.

11 Onsay lisaa jaabii mo, wi'i: «A hebataa feere woo e hoore an si hinaa taw hara a
yeda immorde ka dow. Ko dun wadi, on wattudo lan e juudee maa fawtike junuubu

burdo mawnude.»
12 Gila e on saa'i don, tawi Pilaatu no dabbude no accitira mo, kono Yahuudiyankeebe

Ben woni e ewnagol wi'a: «Si a accitii mo, haray hinaa a gido land'o mawdo Roomu on!
Ko fii kala waditiido lando, haray hollitike ko o gano lando mawdo Roomu on!»

13 Bay Pilaatu nanii din kongudi, o yaltini lisaa ka yaasi, kanko Pilaatu o joodii ka
JNaawirde e nokkuure no wi'ee <Meltaande>, nden no wi'ee kadi e haala Yahuudiyanke
«Gabbata>. 14 Tawi ko nande hebulanagol *Juldeere Yawtaneede nden, wa ka tumbere
JNalorma, o wi'i Yahuudiyankeebe ben: «E hino Lando mon on!»

15 Kono Be ewnii, Be wi'i: «Yo o ware! Yo o ware! Fempee mo!»

Pilaatu kadi landii Be: «Yo mi fempu Land'o mon on?»

Onsay hooreebe yottinooBe sadaka Den jaabii mo, wi'i: «Menen men maraa lando
goo si wonaa lando mawdo Roomu on!»

16 Onsay o watti mo e juude mabBe fii yo o fempe. Kambe kadi Be yetti lisaa, Be nabi.

Fii no lisaa Fempiraa
(Mat. 27.32-44; Mrk. 15.21-32; Luk. 23.26-43)

17 Tisaa yalti e nden saare, himo rondanii hoore makko *leggal altindiraangal ngal.
O sutanii nokkuure wi'eteende Golgotaa e haala Yahuudiyanke, ko woni firo dun ko
«Nokkuure Laalagal Hoore>. 18 Ko don Be fempi mo wondude e yimbe dido goo, mo
bee e mabbe sengo goo, kanko lisaa o woni ka hakkunde.

19 Pilaatu windi, wadi ka dow leggal altindiraangal: «lisaa oo jeyaado Naasirata,
Lando Yahuudiyanke'en.» 20Buy e YahuudiyankeeBe Ben jangi kon ko windii, ko fii nden
nokkuure nde lisaa fempaa e mun no DPattinoo saare nden, tawi din bindi ko e haala
Yahuudiyanke e haala Roomiyanke e haala Gereekiyanke windii. 21 Onsay hooreeBe diina
Yahuudiyankeebe Ben wi'i Pilaatu: «Wota a windu ko o lando Yahuudiyankeebe Ben,
kono windu: O wi'ii wonde ko kanko woni lando Yahuudiyankeebe Hen.»

22 Kono Pilaatu jaabii Be, wi'i: «<Ko mi windi kon mi windii.»

23 Bay wonii suufaabe Ben fempii lisaa, Be yetti conci makko din, be wadi di pecce
nay, suufaajo kala hebi feccere. Be yetti kadi fokiya makko on, tawi on hinaa no'aado,
ko o alluwal gootal gila dow haa ley. 24 Onsay be wi'indiri: «Wota en seeku mo. Waden
urBa, dun hollay ko hombo o wonanta.» Tawi dun ko fii ko bindi din *hiitinoo kon no
laatora, dun ko:

«Be senditii conci an din,
be wadii fokiya an on urba.»t
Ko dun suufaabe Ben wadi.

Fii Mayde lisaa nden
(Mat. 27.45-56; Mrk. 15.33-41; Luk. 23.44-49)

25 Tawi yumma makko e minniraawo yumma makko, dun ko Mariyama sonna oo
wi'eteedo Kulopaasi, e Mariyama Magaduuna no darii ka binde leggal altindiraangal
ngal lisaa fempaa e mun ngal. 26 Bay lisaa yi'ii yumma mun, awa kadi oo taalibaajo mo o
yidi no darii takko yumma makko, onsay o wi'i yumma makko: «Neene, ko on don woni
biddo mon on.» 270 wi'i taalibaajo on kadi: «E hino don yumma maa.» Gila e on saa'i
don, taalibaajo on nabi Mariyama neene lisaa ka mun.

Fii Mayde lisaa nden
(Mat. 27.45-56; Mrk. 15.33-41; Luk. 23.44-49)
28 Bawto dun, nde tawnoo lisaa no andi wonde fow huubii, o wi'i: «Mido dondaal» fii
ko bindi din wi'i kon no laatora. 2° Tawi loonde tew njaram lammudan no don. Be wadi

linsere e salndu leggal no wi'ee *hisoopu, Be yolli nde ka ndiyan, be Hanni ka hunduko

I' 19:24 19.24 Zab. 22.19

makko. 30 Bay wonii o yettii fan njaram, o wi'i: «<Fow laatike!» Bawto dun o liiyi hoore
nden, o timmi.

31 Nde tawnoo nden nande ko hebulanagol fii *nalaande fowteteende nden e tawde
kadi nden nalaande ko mawnde. Tawi YahuudiyankeeBe Den faalaaka yo fureeji din acce
ka ledde altindiraad’e. Onsay Be torii Pilaatu yo koyde fureeji din hele si di ittee don.
320nsay suufaabe Ben ari heli koyde arano on e oya kadi mo o fempidanoo e mun. 33 Bay
wonii De hewtii lisaa, De tawi 0 maayiino, laatii Be helaali mo koyde den. 34Kono goddo
e suufaabe Pen tufiri mo conkenwal ka beccal, tun ndiyan e yiiyan yalti. 35 Yi'udo mo
on seeditike, awa seedee makko on ko goonga. Kanko non himo andi ko goonga o wowli,
fii onon kadi no gomdiniron. 3¢ Dun wadiri fii ko bindi din wi'i kon no laatora wonde:
«Yi'al makko woo heletaake.»$ 37 Nokku goo bindi d'in no wi'i kadi: «Be ndaaray mo be
tufi on.»t

Fii no lisaa Surriraa

38 Bawto dun goddo no wi'ee Yuusufu jeyaado Raamati, tawi on ko taalibaajo lisaa
nun, kono ko e nder gundoo sabu tawde himo hulunoo hooreebe Yahuudiyankeebe ben,
o torii Pilaatu yo o newnan mo o yetta furee lisaa on. Pilaatu newnani mo. Onsay
o ari, o yetti furee on. 3% Nikodiyuusu oo yahunoodo ka lisaa nande goo jemma, o
ari kadi, o addori wa kiloo cappande tati tiiri jillaandi *mirri. 40 Onsay Be yetti furee
lisaa on, Be tumbi e kasannge wondude e urngallooji, bay tawi ko dun woni naamu
YahuudiyankeeBe Ben fii surrugol. 4! Tawi tutateeri no e nden nokkuure nde o fempaa
e mun, e nder ndin tutateeri kadi tawi no ton gqaburu keso mo hay gooto surraaka e
mun taho. 42 Nde tawnoo nden nande ko nalaande nde Yahuudiyankeebe Hen woni
hebulanaade fii aseweere nden, awa kadi ko on gaburu buri Badaade, Be surroyi lisaa e
on gaburu.

20

Fii Immitagol lisaa Almasiihu on
(Mat. 28.1-8; Mrk. 16.1-10; Luk. 24.1-12)

1E alat, dun ko nallal aranal e nder yontere nden, Mariyama jeyaad'o Magaduuna dawi
bimbi law ka yenaande, tawi hentaaki taho. O tawi hayre nden ittaama ka yenaande.
2 Onsay o dogi, o tawoyi Sim"'uunu Petruusu e oya taalibaajo mo lisaa yidunoo, o wi'i Be:
«Be ittii Koohoojo on ka yenaande, men andaa ko honto be wadi mo!»

3 Onsay Petruusu e oya taalibaajo yalti, yaari ka yenaande. 4 Be didoo non be dogi,
kono oya taalibaajo dogi Buri Petruusu, o adii hewtude ka yenaande. 50 ugginii, o yi'i
kasannge on ka waalii, kono o naataali. ¢ Sim'uunu Petruusu iwtirnoodo Baawo makko
on kanun kadi hewti, o naati ka nder yenaande, o haynii kasannge on no waalii don
7 e lefol wadanoongol ka hoore lisaa ngol, tawi ngol wondaa e kasannge on, kono tawi
hingol taggaa, hingol feere. 8 Onsay oya taalibaajo, adinoodo hewtude ka yenaande
kanun kadi naati, o yi'i, o hoolii. ° Tawi hari Be faamaali taho ko bindi din wi'i kon
wonde himo haani immitaade e hakkunde maybe Ben. 10 Onsay kambe taalibaabe Hen
be yiltitii ka mabbe.

Fii no Iisaa Feenirani Mariyama Magaduuna
(Mrk. 16.9-11)

11 Tawi Mariyama Magaduuna no darii ka baawo yenaande no wulla. E nder ko o
wullata kon, himo ugginii, himo ndaara nder yenaande nden. 120 yi'i malaa'ikaabe dido
Borniibe daneeji no joodii ka furee Iisaa on waalinoo don, god'do on telen ka hoore, oya
on telen ka koyde.

13 Ben wi'i mo: «Debbo ko hondun wullataa?»

Kanko debbo on o jaabii Be, o wi'i: «Ko fii Be ittii oo Koohoojo an on, mi andaa ka
o wadiraa.» 14 E nder ko o wi'ata dun kon, o yeyyitii, o yi'i lisaa no darii, kono tawi o

andaa wonde ko lisaa non.
15 Onsay lisaa wi'i mo: «Debbo ko hondun wullataa e ko hombo dabbitataa?»

Nde tawnoo himo sikka ko golloowo ka tutateeri, o wi'i mo: «Koohoojo si tawii ko an
nabi mo, haray yeeto lan ko honto wadudaa mo, mi yahana mo.»

16 [isaa wi'i mo kadi fahin: «Mariyamal»

Debbo on fewti mo, wi'i e haala Yahuudiyanke: «Rabbunii!» (Ko woni dun ko
«Karamoko'en».)

17 Kono lisaa wi'i mo: «Wota a jogito lan, ko fii mi yentaali taho ka Ben an. Kono yahu
ka musibbe an ben, wi'aa be wonde mido yentude ka Ben an e ka Ben mon, ka Allaan e
ka Alla mon.» 18 Onsay kanko Mariyama Magaduuna o yahi, o wi'i taalibaabe Ben wonde
o yi'ii Koohoojo on, awa kadi kanko Iisaa o yewtii mo dun.

Fii no lisaa Feenirani Sahaabaabe Hben
(Mat. 28.16-20; Mrk. 16.14-18; Luk. 24.36-49)

19 E alat kiikiidle, dun ko nalaande aranere e nder yontere nden, tawi taalibaabe Hen
sokii baafe den ka be woni don sabu kulol ngol Be huli Yahuudiyankeebe Hen ngol.
Onsay lisaa ari darii hakkunde maBbe, o wi'i Be: «Yo jam wonu e mon!» 20 Bay wonii o
wi'ii dun, onsay o holli Be juude makko den e beccal makko ngal. Taalibaabe Hen weltii
fii ko Be yi'i Koohoojo on kon.

21 Jisaa wi'i Be kadi fahin: «Yo jam wonu e mon! Min kadi mi nulirii on wano Baabaajo
on nulirimmi non!» 22 Bawto din kongudi, o wutti e hoore mabbe, o wi'i Be: «Jabee
*Ruuhu Seniido on. 23 Be yaafanidon junuubaaji mun woo, di yaafante be. Be on
yaafanaaki junuubaaji mun woo, haray di yaafaaka.»

Fii Sikkitannde Tooma nden
24 Tawi Tooma jammaado Siwtaado tawdaado e sappoo e didoobe Hen wondaa e

maBbe fewndo ko Iisaa ari. 25 Onsay taalibaabe heddiibe Ben wi'i mo: «Men yi'ii
Koohoojo on!»

Kono o wi'i Be: «Si mi yi'aali batte pepe den ka juude makko, mi fawa hondu an ndun
e batte den pene, mi fawa kadi jungo an ngon ka beccal makko, haray mi hoolotaako

few.»
26 ‘Bay yontii, tawi taalibaabe lisaa Ben no ka suudu kadi, tawi hibe wondi e Tooma.

Onsay lisaa ari darii hakkunde maBbbe, tawi baafe den no sokii, o wi'i Be: «Yo jam wonu
e mon!» 27 E hoore dun o wi'i Tooma: «Bannu doo hondu maa ndun, ndaaraa juude an
den, bannaa kadi jungo maa ngon, meemaa beccal an ngal. Wota a wonu mo hoolotaako,
kono gomdin!»

28 Onsay Tooma jaabii mo, wi'i: «Joomi an e Alla an!»

29 Jisaa wi'i mo kadi: «Ko Day a yi'ii lan si hoolidaa. Kono maloore wonanii Den
hooliibe De yi'aalil»

30 [isaa wadii kadi maandeeji hawniidi goo duududi e tawnde taalibaabe makko Ben,
diwindaaki e ndee deftere. 31 Kono dundoo ko windanaa ko fii no gomdiniron wonde ko
lisaa woni *Almasiihu on e *Biddo Alla on, e fii no heBbiron ngurndan e nder gomdingol
innde makko nden.

21

Fii no lisaa Feenirani Taalibaabe mun Ben ka Daande Weendu
1 Bawto dun Iisaa feenitani kadi taalibaabe mun Ben e daande nduu *Weendu
Tiberiyaada. E hino no o feenirani Be. 2 Tawi Sim'uunu Petruusu e Tooma jammaado
Siwtaado e Natanayiila 0o mo Kanaa, dun ko e nder Jaliilu, e bibbe oo wi'eteedo Zabadii
e taalibaaBbe makko dido goo no wondi. 3 Sim'uunu Petruusu wi'i Be: «Mido yaade
yungugol.»

KamBe kadi be wi'i mo: «Menen kadi men yaaday e maa.» Be yalti, Be yahi, be bakoyii
ka laakun. Laatii e on jemma don Be nangaali hay huunde.

4 Bay weetii, tawi Iisaa no darii ka daande weendu, kono tawi taalibaabe Ben andaa
wonde ko lisaa. 5Kanko Iisaa o wi'i Be: «Faybe on heBaali hay lingii?»

‘Be jaabii mo: «Hay gootii!»

6 Onsay o wi'i De: «Bugoree *jalaaji dlin ka sengo naamo laakun kun, on hebay!» Be
bugii di, tawi hakkee ko liyyi din duudi, De alaa feere poodugol jalaaji din.

7 Onsay taalibaajo mo lisaa yidunoo on wi'i Petruusu: «Ko Joomi on niil» Nde
Sim'uunu Petruusu nanirnoo wonde ko Joomi on nii, o Bornii dolokke makko on, ko fii
hari himo Bortii, onsay o iwi ka laana o cikkii ka nder ndiyan. 8 Beya taalibaabe ardi e
laakun kun e nder poodorgol jalaaji din e hoore hidi heewi tew liyyi, ko fii hari hibe
wodditori pencen on wa sogone teemedde didi. ® Bay wonii De tippike ka leydi, De yi'i
don liyyi no fawii e hoore yiite, wondude e bireedi.

10 [isaa wi'i Be: «Addee goddi e liyyi di nangudon jooni din.»

11 Onsay Sim'uunu Petruusu yawi ka laakun, o poodi jalaaji din, o tippini ka leydi.
Tawi din jalaaji no heewi liyyi njani yonudi teemedere e cappande jowi e tati. Fii kala
non hidi duudunoo, kono jalaaji din seekaaki. 12 lisaa wi'i Be: «Aree naamon.» Laatii
hay gooto e taalibaaBbe Ben suusaali mo landaade wi'a: «Ko an hombo nii?» Ko fii hari
hibe andi ko Joomi on. 13 Onsay lisaa Badii, o yetti bireedi on e liyyi din, o jonni De.
14 Tawi ko tammun dun non lisaa no feenana taalibaabe mun Ben gila o immintinaa e
hakkunde maybe Ben.

Fii Kaliifu mo lisaa Halfini Petruusu on

15 Bay De gaynii naamude, lisaa wi'i Sim'uunu Petruusu: «Ko an yo Sim'uunu mo
Yuunusa, e hara hida yidi lan buri bee doo?»

O jaabii mo, o wi'i: «Hiiyii Joomi an, hida andi mido yidu-maa.»

Onsay lisaa wi'i mo: «Awa danko baaloy an koy.»u

16 Jisaa wi'i mo kadi: «Enee Sim'uunu mo Yuunusa, hida yidimmi?»

Kanko Sim'uunu o jaabii mo, o wi'i: «Hiiyii Joomi an, hida andi mido yidu-maa.»

Onsay lisaa wi'i mo: «Awa aynu baali an din.»

170 wi'i mo kadi tammun: «Sim'uunu mo Yuunusa, e hara hida yidi lan?»

‘Dun aanini Petruusu fii ko o wi'i mo kon tammun si himo yidi mo. O jaabii mo, o wi'i:
«Joomi an, hida andi kala huunde. Hida andi mido yidu-maa.»

lisaa wi'i mo kadi: «Awa danko baali an din. 18 Ko fii ka haqiiqa haqiiqa mi andinii
ma, wa fewndo ko wonnodaa suka, a daditantono hoore maa dolokke maa on, yahaa
ka faaladaa. Kono si a nawyoyii, a fontay juude maa den, goddo dade, o nabe ka a
faalanooka.» 12 Tawi ko o wi'iri dun, ko fii hollugol ko mayde honde Petruusu maayata
fii mawningol Alla. Bay o gaynii yewtude mo dun, o wi'i mo: «Jokkan!»

20 Kanko Petruusu o yeyYyitii, o yi'i oo taalibaajo mo lisaa yidi ka jokkata be, dun ko
oo lityinoodo ka Bernde lisaa fewndo ko Be naamaynoo, o wi'i: «Koohoojo ko hombo
woni wattoowo on e joge.» 21 Bay o yi'ii mo, kanko Petruusu, o wi'i lisaa: «0o doo non
Joomi an, ko hondun heboyta mo?»

22 isaa jaabii mo, wi'i: «Si mido faalaa o wona haa nde mi artoyi, haaju maa e dun?
An jokkan tun!» 23 E hoore dun, kan haala jonnondiraa e hakkunde musibbe Hen wonde
on taalibaajo maayataa. E hara-le lisaa wi'aali mo wonde on maayataa, kono ko o wi'i ko:
«Si mido faalaa o wona haa nde mi artoyi, haaju maa e dun?»

24 Ko on taalibaajo seeditii fii din piiji windi di. Awa hiden andi nden seeditoore
makko ko goonga. 25 lisaa waduno piiji goo kadi buy. Si men winduno dun men fensiti,
mi sikkaano si den defte de men windaynoo heyayno e aduna on.

U 21:15 21.15-17 Ko wonaa wi'eede «baaloy» d00 ko jokkube Iisaa Ben.

DEFTERE KUUDE SAHAABAABE BEN

Fii Yentineede lisaa Almasiihu on
1 Ko an yo Tawaafiilu, mi yewtuno ka deftere an aranere fii kala ko lisaa nangannoo

wadugol e jannugol, 2haa e palaande yentineede makko, bawto o yamirde *sahaabaabe
be o subinoo ben immorde e *Ruuhu Seniido on, 3 dun ko Ben be o hollitii himo wuuri
bBawto o wareede, be o wadani seedeeji duududi fii ummutal makko ngal. O feepani be
e nder balde cappande nay, himo haalana Be fii *laamu Alla ngun.

4 Nande goo, ko o wondi e maBbbe, o yamirno He wota be woddito *Yerusalaam, kono
yo Be habbo fodaari Baabaajo on, o wi'i Be: «Dun ko ndin ndi mi wowlani on fii mun. >Ko
fii Yaayaa kanun ko ndiyan lootiraynoo, kono onon e nder balde nii ko Ruuhu Seniido
on lootirtedon.»

¢ Nde tawnoo hibe mottondiri takko makko, be landii mo, be wi'i: «Joomi, hara ko e
on saa'i joddintintaa laamu *Isra'iila ngun?»

7 0 jaabii Be, o wi'i: «Wonaa onon haani andude fewndooji e saa'iiji di Baabaajo
on toddori bawgal mun ngal e mun din. 8 Kono onon on hebay bawgal nde Ruuhu
Seniido on ari e mon, wonon seedeebe an Yerusalaam e diiwal *Yahuuda ngal fow e
diiwal *Samariiya ngal fow haa ka kattude leyde.»

9 Bay o gaynii Be wowlande dun, wa fewndo ko be ndaarata mo, o yentinaa, onsay
duulere wirni mo e gite mabbe.

10 Ko Be tiggitii ka kammu, fewndo ko o yentata, worbe dido Borniibe daneeji
feenani Be, wi'i Be: 11 «Ko onon yo Be Jaliilu, ko hondun daridon, hidon ndaara nguu
kammu? lisaa oo yentinaado ka kammu e hakkunde mon artiroyay wano yiirudon o
yentiniraama ka kammu nii.»

12 Onsay De yiltitii Yerusalaam De iwi e ngon fello wi'eteengo Fello *Zaytuuni
wodditorngo Yerusalaam yeru sagara yaadu happaandu e *nalaande fowteteende
nden.a 13‘Bay wonii Be hewtitii, Be naatiroyi ka suudu dow-dowru ndu Be woni weerude
e mun ndun. Tawi Den ko Petruusu, e Yuuhanna e Yaaquuba e Andaraawu, kanun e
Filiipu e Tooma e Bartolomaawu e Matta e Yaaquuba mo Alfaa e Sim'uunu tawdaado e
fedde *Zelotiibe ben, e Yahuuda mo Yaaquuba. 14 Be fow e nder nanondiral mabbe, be
duumii e toragol Alla, toroda e rewbe Hen wondude e Mariyama yumma lisaa e neene-
gootoobe makko Hen kanko lisaa.

Fii no Matiyaasa Suboraa

15 E den balde don, Petruusu immii, o darii hakkunde musibbe Den. Tawi Den
mooBinoobe don ko wa be teemedere e noogayo. O wi'i Ben: 16 «MusibBe, bee ko
windanoo kon wada, dun-le ko ko Ruuhu Seniido on longinnoo Daawuuda kon, o *hiitii
fii oo wi'eteedo Yudaasi ardinoodo Dee nangunoobe Iisaa. 17 On no tawdanoo e men,
awa kadi himo marnoo gebal e dee golle men.»

18 (Yudaasi hendorii ngesa mban njoddi janfa mun kan, ko don fii makko lanniri
hippagol, fecco e hakkunde, nder reedu makko ndun fow lancitii. 1° Hakkee ko jeyaabe
Yerusalaam Ben fow andunoo fii dun, be inni mban ngesa e haala mabbe Hakel-Damay,

ko woni firo dun ko Ngesa Y‘iiyan.)b

20 «E hin-le no windii ka deftere Zabuura:
<Yo galle on den caabu,

hara hay gooto hodataa don.»C
«No windii kadi:
Yo goddo lonto mo ka ardagol.»d

a 1:12 1.12 Ko woni «sagara yaadu happaandu e Nalaande fowteteende nden» ko wa kiloo gooto leydi,

yaaretee(l0 wa minitaaji sappoo e jowi. b 1119 1.19Mat. 27310 € 120 120Zab. 6925 d 1:20
1.20 Zab. 109.8

21 Kanko Petruusu o wi'i kadi: «Ko dun wadi, bee goddo e bee wondunoobe e men
fewndo ko jindideten e lisaa Joomi on, 22 gila ko Yaayaa lootunoo mo haa nande o
yentinaa hakkunde men, heboo ko wonda e men seeditoo fii ummutal makko ngal.»

23 Onsay Be Panni yimbe dido: goddo on no wi'ee Yuusufu, dun ko Barsabaa
jammaado Yustuusa, oya on no wi'ee Matiyaasa. 24 Onsay De torii, De wi'i: «Yaa an
Joomiraado Andudo Berde yimBe fow, Banginan men ko hombo e bee dido subidaa
25fii ko lontoo Yudaasi e golle e sahaabankaaku mun, Bay kanko Yudaasi o sortike, o yahii
ka o muuyanaa don.» 26 Be wadi urba hakkunde ben dido, urba on hawri e Matiyaasa,
on tawtinaa sahaabaabe Ben sappoo e go'o.

2

Fii Arugol Ruuhu Seniido on

1 Nde nalaande juldeere wi'eteende *Pentakosta hewtunoo, tawi Be fow hibe wondi
nokkun gootun. 2Tun nde wootere, hawa wa hendu tiidlundu iwri ka kammu ari, hebbini
suudu ka Be woni don. 3 Onsay wa dende yiite feenani be, de sendondiri, de woni e
hoore mo kala e mabBe. 4 Be fow He heewi *Ruuhu Seniido on, He nangani wowlugol e
*haalaaji goo, mo bee e ko Ruuhu on longini dun.

5 Tawi wa nden nande *Yahuudiyankeebe rewoobe Alla iwrube e leyde aduna on fow
no Yerusalaam. E nder ko hawa kan wadata kon, jamaa mooBinoodo don on jiibii sabu
ko mo kala e mabbe nanaynoo ben no wowla e haala mun kan tigi kon. 7 Dun paldini
be haa feyyiti, e hoore hibe wi'a: «Hara Bee yimbe wonbe wowlude doo fow hinaa
be diiwal Jaliilu? & Ko honno nanirden bBee no wowla e haala ka muynuden kan tigi?
9 Dun ko enen Dee Fartiyankoobe e Maadiyankoobe e Elaamiyankoobe e Bee hodube
Mesopotamii e ka diiwal Yahuuda e be Kapadoosi Ben e Be Pontii ben e be *Aazii Den,
10 e e Firgii Ben e He Pamfilii Ben e He Misira Den e Dee jeyaabe e ndii leydi Libii
kawtirDe e Sirenii e iwrube Roomu ben, 11 dun ko Yahuudiyankeebe Ben e naatube e
diina Yahuudiyanke bBen e jeyaabe Kereeti Hen e Aarabeebe Hen, enen doo fow en nanii
hibe wowla e haala mo kala e men fii kuude Alla mawde den!» 12 Tawi dun no naldini
be fota be fow haa hibe jibii, Be nangi wi'indirgol: «Ko hondun du'un holli?»

13 Kono wobBHe no awmotonoo He, wi'a: «Bee ko yarube haa mandili!»

Fii Waaju Petruusu Aranu ngun
14 Ontuma Petruusu immodi e *sahaabaabe Ben sappoo e go'o, o ewnii jamaa on, o
wi'i Be: «Ko onon yo YahuudiyankeeBe e kala hodudo Yerusalaam, heditee kongudi

an din, andon dundoo. 15 Ko fii hinaa ko sikkudon kon, Bee wonaa mandilube nii, ko
walluhaa on nii. 16 E hino ko annabi Yuu'iila wi'unoo kon, himo wi'i: 17 <Alla daalii:
Ka balde sakkitore

mi tippinay Ruuhu an on e hoore kala tagaado haa heewa.

Onsay bibbe mon worbe e rewbe haaloyay ko Alla longini dun,
sukaabe mon Ben yi'oya fenninande,
mawDbe mon Ben hoydoya koydi.,

18 (Kanko Alla o daalii kadi:
Ko non woniri e den nalaade don,

mi tippinay Ruuhu an on e hoore
jiyaabe an Ben worbe e rewbe,
be haala ko be longinaa.
19 Mi wada kadi kaawakeeji ka kammu dow,
e maandeeji ka hoore leydi,
dun hara ko yiiyan e yiite e duggal curki.
20 Naange ngen wayloo niBe,
lewru ndun kadi wayloo yiiyan,
dun ko ado npalaande Joomiraado on hewtude,
dun ko nden palaande mawnde teddunde.

21 Onsay kala jantotoodo innde Joomiraadlo on dandoyte.,d

22 Kanko Petruusu o wi'i kadi: «Ko onon yo *Isra'iilayankeebe, heditee dii kongudi an!
0o gorko wi'eteedo lisaa, 0o jeyaado Naasirata, on mo Allaahu on banginiri yeeso mon
kaawakeeji moyyi e kuude e maandeeji, kon ko Alla warri e makko e hakkunde mon,
wano andirdon non tigi, 23 dun ko on wadaado e joge tippude e ebBoore Alla nden
e gandal makko adiingal ngal kanko Alla, warirdon mo wattugol mo e juude heeferbe
Ben, Ben wariri mo fempugol wenga. 24 Allaahu on immintinii mo, o sortii mo e nder
ndin muuseendi mayde, ko fii hari gasataa ka nguli mayde kin jogoo mo ton. 2> Ko fii
hari Daawuuda wi'irii nii fii makko, woo:
«Mi yi'ay Joomiraado on saa'i woo yeeso an,

ko fii hari himo ka sengo paamo an

fii wota mi diwnu.
26 Ko d'un wadi si Dernde an nden no heewi weltaare,
denngal an ngal no e nder welo-welo,

hay bandu an ndun fowtoto e nder tanyinaare.
27 Ko fii a accoytaa wonkii an kin ka wonunde maybe,

awa kadi a jabataa *Seniido maa on laatoo yoldo.
28 A andinii lan laawi ngurndan din,

a hebbinay lan weltaare yeeso maa.»€
29 Kanko Petruusu o wi'i kadi: «MusiBbe, newnanee lan mi yewta on no laabiri fii
Daawuuda oo baabiraawo meeden, on maynoodo surraa, mo tawata yenaande mun no
woodaa haa jooni hakkunde men. 30 Nde tawnoo ko o annabaajo, himo andi kadi wonde
Allaahu on woondanii mo woondoore wonde o joddinay goddo e jurriya makko on ka
jullere laamu makko. 31 O *hiitino fii immintinegol *Almasiihu on, on mo accoytaake ka
wonunde mayBe Hen, dun ko on mo Handu mun laatoytaako nolayndu. 32Iisaa on non,
Allaahu on immintinii mo, men fow ko men seedee dun. 33 Alla Bantirii mo ka sengo
mun laamo, o hendike e juude Baabaajo on ko fodanoo kon, dun ko Ruuhu Seniido on,
kanko kadi o tippinii dun, wano wondon yiirude nii, e no wondon nanirde nii. 34Fii kala
Daawuuda yahaali ka kammu, kono kanko tigi o wi'i:
Joomiraado on daalanii Joomi an on:

Joodor ka sengo an naamo,
35 haa mi wad'a ayPe maa Ben ka ley teppe maa.f
36 Kanko Petruusu o wi'i kadi: «Awa yo *bolondaaji Isra'iila din fow andu e nder pellital
wonde Allaahu on wad(ii lisaa, 00 mo fempunodon, Almasiihu e Joomi.»

Fii Moftal Aranal ngal

37 Bay Be nanii dun, dun naati e Berde mabbe den. Onsay Be wi'i Petruusu e Beya
sahaabaabe: «Musibbe, ko hondun men haani wadude?»

38 Petruusu wi'i De: «Tuubee, mo kala e mon kadi *lootoo maande kisiyee e innde lisaa
Almasiihu on, fii yaafuyee junuubaaji mon din. Onsay on hebay dokkal Ruuhu Seniido
on. 39Ko fii fodaari ndin ko fii mon e fii DibbBe mon BHen e fii kala wodditiido, dun ko
kala Ben Be Alla Joomiraado men on noddoyta.»

40 Awa ko kongudi duududi goo kadi o seeditorani Be, e himo waajotonoo be kadi,
wi'a: «Dandee hoore mon e nguu jamaanu Boyliingu.» 41 Ben jabube kongol makko ngol,
lootaa maande kisiyee. Nden nande ko wa guluuje tato yimbe beyditii e mabbe.

42 Onsay Be duumii e janndeeji Ben sahaabaabe, e mottondirgol fii jokkere endan e
JNaamidugol e toragol Alla. 43 Palaw hebi mo kala e mabbe. Tawi sahaabaabe Hen no
wadaynoo kaawakeeji moyyi e maandeeji heewudi. 44 Onsay gomdinnoobe Hen fow
wontidi, Be hawti piiji din fow. 45 Be yeeyi keyeeji mabbe din e ko wonani be kon, be
senditi dun hakkunde mabbe, mo kala e ko hatonjini kon. 46 Tawi nande woo e nder
wakkilaare mabbe e nanondiral hibe wontidi, hibe ka *juulirde mawnde, awa kadi be

d 2:21 2.21Yul. 3.1-5 € 2:28 2.28 Zab. 16.8-11 f 2:35 2.35 Zab. 110.1

JNaamidayno ka nder cuudi, be naamida e nder welo-welo e bernde laabunde, 47 Be
manta Alla, be hebayno kadi sulfu jamaa on fow. Joomiraado on kadi no beydiraynoo
*moftal mabbe ngal pande woo Hen wonaabe dandeede.

3

Fii no Jukkunnaajo Nawndiraa ka Dambugal Juulirde Mawnde

1 Nande goo, tawi Petruusu e Yuuhanna no yahude ka *juulirde mawnde ka waqutu
juuleteedo e saa'i sappoo e jowabo on. 2 Dun hawrondiri aaden jibindinaado e
boofoyaagal no addeede joddinee ka dambugal juulirde mawnde wi'eteengal Dambugal
Fotungal, fii toragol naatoobe Ben ka juulirde, wano woowirannoo mo non kanko
jukkunnaajo on nande woo. 3 No o yiirunoo Petruusu e Yuuhanna no e fii naatugol, o
torii yo Be okkor mo. 4Kono Petruusu e Yuuhanna tenyini mo, be wi'i: «Ndaarii men!»
5 Kanko kadi o tenyini Be, himo tanyininoo hebirgol He goddun.

6 Kono Petruusu wi'i mo: «Mi maraa kaalisi maa kagne, kono non mi okkorte ko mi
jogii kon. Immo, waawaa yahude e innde lisaa Almasiihu on, oo jeyaado Naasirata!»
7 Onsay kanko Petruusu o jogori mo jungo makko naamo ngon, o immini. Tun koyde on
den e kolbule mun den sattiti. 8 0 hawtii kisan, o nangani yaadu, o naatidi e mabbe ka
juulirde mawnde e hoore himo yaha hoccoo, manta Alla. ° Jamaa on fow yi'i himo yaha
manta Alla. 10 Bay Be anditii wonde ko kanko joodotonoo toroo ka dambugal juulirde
mawnde wi'eteengal Fotungal, Be naldi dun, Be haawii fii kon ko o wadanaa.

Fii Waaju Petruusu Dimmu ngun

11 Kono tawi on jukkunnaajo alaa seedude e Petruusu e Yuuhanna. Jamaa on fow dogiri
ka Be woniri ton, dun ko ka tungarru wi'eteendu *Tungarru Sulaymaana, e hoore hibe
naldi. 12 Bay Petruusu yi'ii dun, o wi'i jamaa on: «Ko onon yo *Isra'iilayankeebe, ko
fii hondun paldandon fii dun? E ko fii hondun ndaarirton men nii, wa si ko doole
amen maa dewal amen men imminiri oo neddo, o waawi yahude? 13 Awa kadi on Alla
Ibraahiima e Issaaga e Yaaquuba, dun ko on Alla baabiraabe men ben, o mawniniino
on Jiyaado makko, dun ko lisaa, on mo hendinnodon Pilaatu lando on, yeddudon, dun
ko on mo o aadinoo accitugol. 4 Kono onon yeddudon on *Seniido Feewudo, toridon
sulfu fii yo on accitane warnoodo yimbe goo, 1> wardon on wondo dayyere ngurndan
dan. Kono Allaahu on immintinii mo e hakkunde maybe Hen. Ko men seedee dun.
16 Ko tippude e gomdingol innde makko nden kanko Iisaa, wadi si oo neddo sattiti. Ko
e immorde e innde lisaa nden e gomdingol e mayre on wadi si oo neddo yedaa cellal
timmungal yeeso mon on fow.

17 Jooni non yo musibbe, mido andi, onon e hooreebe mon Hen, ko angal andude
warrunodon dun. 8 Kono ko non Allaahu on laatiniri kon ko o longinnoo annabaabe
ben fow ko adii dun, dun ko wonde *Almasiihu makko on no haanunoo tampude.
19 Jooni non, tuubee, ruttodon fii yo junuubaaji mon din monte, 20 fii no Joomiraado
on yedira on saa'iiji fowtere immorde e makko, e fii no o additirana on on Almasiihu mo
fodanodon, dun ko lisaa. 2! Himo haani wonude ka kammu ton haa tuma Allaahu on
heydintini ko o daalirnoo annabaaBe makko laabuBe Ben kon fow gila law. 22 Muusaa
wi'uno: <Alla Joomiraado mon on yaltinanoyay on annabaajo wa'udo wa an min e
hakkunde musibBe mon Hen. Ko yo on hedoyo kala ko o wi'oyi on. 23 Kono kala on
mo hedoyaaki on annabaajo, o suutete e hakkunde jamaa on.»

24 Kanko Petruusu o wi'i kadi: «Annabaabe *hiitinoobe Ben fow, gila e Samu'iila haa
e hikkiibe e makko Ben, hari hiitinoke fii dee nalaade doo. 25Ko onon woni bibbe
annabaabe Ben e *ahadi ndi Allaahu on yettannoo baabiraabe men ben, ka o daalannoo
Ibraahiima wonde: «Beynguureeji aduna on fow barkinte sabu jurriya maa on.»g 26 Ko
fii mon onon taho Allaahu on addirnoo oo Jiyaado makko, mo o immintini e hakkunde
mayBe Den, fii ko barkinira on, sendugol mo kala e mon e wadugol ko boni.»

g 3:25 325 Fud. 22.18 € 26.4

4

Fii no Petruusu e Yuuhanna Addiraa yeeso MawBe Ben

1 Wa fewndo ko Petruusu e Yuuhanna yewtata dun jamaa on, *yottinoobe sadaka ben
e hooreejo aynooBe *juulirde mawnde nden e *Sadduusiyaabe Den ari. 2Ko fii hari be
haabii ko Hen woni waajaade jamaa on kon e ko Hen woni Banginde kon wonde ko e lisaa
ummutal maybe Ben woni. 3 Be fawi De juude. Bay hari nibbii, Be soki be haa bimbi
nden nande. 4Kono buy e nanunoobe din kongudi mabbe gomdini, adadu Ben yimbe
gomdinbe ko wa Be guluuje njowo.

5 Bimbi nden nande yeesoobe YahuudiyankeeBe Ben e mawbe mabbe ben e jan-
nooBe fii Sariya Ben mottondiri Yerusalaam, ¢ wondude e Hannaana, dun ko yottinoowo
mawdo sadaka on, e Qayaafa e Yaayaa e Iskandar, e Beya jeyaabe e gorol yottinoowo
mawdo sadaka on. 7 Be addi Petruusu e Yuuhanna hakkunde mabbe, Be landii De, be
wi'i: «Hara ko mbawdi hondi maa innde honde wadirdon dun?»

8 Onsay Petruusu heewudo *Ruuhu Seniido on wi'i Be: «Ko onon yo yeesooBe
jamaa e mawDe, ° Bay hande meden landiteede fii moyyere nde men wadani aaden
jukkunnaajo, e noone no o ndikkiniraa, 10 awa andee fota, jamaa *Isra'iila on fow kadi
anda, ko e innde lisaa Almasiihu on, oo jeyaado Naasirata, dun ko on mo fempunodon,
Alla immintini mo e hakkunde maybe Ben, ko sabu on oo neddo selliniraa, o darii yeeso
mon doo. 1Ko lisaa on woni: <Hayre nde onon mahoobe Ben hawkunodon nden wontii

hittunde ka sobBundu.h 12Ko fii kisiyee heBortaa goddo goo si wonaa lisaa Almasiihu
on, sabu hay gooto okkaaka innde goo ka ley kammu doo, nde waaweten dadirde sabu
mun si wonaa nde makko nden.»

13 Bay De yi'ii pellital Petruusu e Yuuhanna ngal, dun naldini Be. Be ndaari Be tawi
bee ko be yinkoy koy jangaa, be anditiri be ko be wondaynoo e lisaa kon. 14 Nde tawnoo
nawndaado on no darii takko mabbe, be tawi alaa fus ko bBe jaaboo. 15 Be yamiri yo
Ben yaltine, Be accana He mbatirdu ndun. Onsay DBe diisondiri hakkunde mabBe, be

wi'i: 16 «Ko hondun wadeten Bee? Ko fii no henani kala hodudo Yerusalaam wonde
bee wadii kaawake moyyo tiidudo, en waawataa-le yeddude dun. 17 Jooni non, fii wota

dun lollu Buri nii e hakkunde jamaa on, haden Be, sattinanen be wota be wowlan hay
gooto nden innde hande kadi.»

18 Onsay De nulitani Petruusu e Yuuhanna, Be topani De few waajagol maa janna e
innde Iisaa. 19 Kono Petruusu e Yuuhanna jaabii Be, wi'i: «Hara no feewi yeeso Alla ka
men doftoo on, men acca Alla? 20 Naawanee hoore mon dundon, ko fii men waawataa
ronkude wowlude ko men yi'irnoo gite amen den kon e ko men nanirnoo noppi amen
din kon.»

21 Be Beydi be sattinande fii dun, kono Hay be hebaali feere no He donkinira be, sabu
ko jamaa on fow wonnoo mawninde Alla fii kon ko wadi don, be acciti Be. 22 Tawi on

neddo sellinaado, mo kaawake moyyo on wadaa e hoore mun, Burnii duubi cappande
nay.

Fii no Gomdinbe Ben Torori Alla
23 Bay Petruusu e Yuuhanna accitaama, Be yaari ka dimmooBbe mabbe ben, Be

fillitanii Ben kala ko hooreebe yottinoobe sadaka ben e mawbe Ben wi'i Be kon. 24 Bay
Ben nanii ko Be wi'i kon, Be hawtiti, Be ewnii Alla, Be wi'i: «Ko an yo Joomiraado
Tagudo leydi e kammu e baharu e kala ko woni e mun, 25ko an daalirnoo Ruuhu Seniido
on, longindaa oo jiyaado maa, dun ko Daawuuda oo baabiraawo amen dundoo:
o fii hondun leyyi din monondiranta,

e ko hondun jamaaji din joganii dii miijooji mehi?
26 LambPe aduna on no dartodi,

hikkondirbe e mabbHe Hen no wontidi,

dartii Joomiraado on e *Almasiihu makko on.i

27 «Awa yaa an Alla, ka haqgiiqa, e nder ndee saare doo, oo wi'eteedo *Heroodu e
oo wi'eteedo Pilaatu Pontii, Be wontiduno e Be wonaa Yahuudiyanke Ben, wondude
e Isra'iilayankeebe Den, Be dartii oo Kurkantoodo ma Seniido, dun ko lisaa, on mo
subidaa. 28 Be wadiri dun faale maa on e bawgal maa ngal, fii timmingol kodduruyee
maa on. 29Jooni non, yaa an Joomiraado, wattan yiili fii Bee jokkube men, newnanaa
kadi jiyaabe maa Pen fenninirgol daaluyeeji maa din pellital timmungal. 3° Fontu
sookewo maa ngon fii no pawndule e maandeeji e kaawakeeji moyyi wadira e innde
Kurkantoodo ma Seniido on, dun ko Iisaa.»

31 Bay De gaynii toraade, nokkuure nde Be wonnoo e mun nden dimbii, Be fow be
heewi Ruuhu Seniido on, Be woni e fenninirgol daaluyee Alla on pellital.

Fii Moftal Gomdinbe ben

32 GomdinBbe Hen fow wonti Bernde wootere e miijo wooto, tawi hay gooto e mabbe
wi'ataa ko jeyi kon ko halal mun, tawi ko Be kafu e fow. 33 Tawi *sahaabaabe Ben no
seeditora bawgal tiidungal fii ummutal lisaa Joomi on, moyyere tiidunde kadi woni e
hoore mabbe De fow. 34 Tawi baaso alaa hakkunde mabbe, ko fii kala marnoodo ngesa
maa suudu yeeyitayno dun, adda coggu ko yeeyi kon, 3> watta e juude sahaabaabe Hen.
Dun senditee, mo kala hendoo ko handi kon.

36 Yuusufu kadi, dun ko on mo sahaabaaBe Hen jammi Barnabaasi (ko woni firo dun
ko «wakkilinoowo»), on ko *Lewiyankeejo mo Siipuru, 37 o yeeyi ngesa himo marnoo, o
addi mbuudi din, o watti e juude sahaabaabe Den.

5

Fii ko Hebi Hanaaniiya e Safiirata kon

1 Onsay gorko goo kadi wi'eteedo Hanaaniiya e Beyngu mun Safiirata yeeyi ngesa hibe
marnoo. 2E nder haldigal makko e Beyngu makko, o mari feccere coggu ko yeeyaa kon,
o yetti ndeya feccere o watti e juude *sahaabaabe Hen.

3 Onsay Petruusu wi'i mo: «Hanaaniiya, ko honno Ibuliisa naatiri ka bernde maa haa
ka fenanaa *Ruuhu Seniido on, maraa feccere coggu ngesa mban. 4 Ado a yeeyude mba,
wonaa an jeyunoo mba? E Bay a yeeyii mba, wonaa an jeyunoo coggu mabba on? Ko
fii hondun non wadandaa ka Bernde maa sifa ngal kuugal? Awa hinaa yimBe Ben
fenandaa, kono ko Alla.»

5 Nde Hanaaniiya nanirnoo din kongudi, o yani, o maayi. Tun kulol njanol hebi ben
hedinooBe don fow. ¢ Onsay sukaaBe Ben immii wadi kasannge e makko, He nahbi mo,
be surroyi.

7 Bawto dun, Bay wa saa'iiji tati feyyii, Deyngu makko ari e hoore o andaali kon ko
wadi. 8 Onsay Petruusu wi'i mo kanko debbo on: «Yeeto lan si tawii ko nguu coggu doo
yeeyudon ngesa mban.»

Debbo on jaabii mo, wi'i: «Eyyo, ko nguu coggu doo.»

9 Petruusu wi'i mo fahin: «Ko fii hondun haldandon ndarndagol Ruuhu Joomiraado
on? Awa e hino surroybe moodi maa Ben ka dambugal daa. Be nabete an kadi.»

10 Don kisan o yani e ley koyde Petruusu, o maayi. Wa ko sukaabe Den naatata, be
tawi kanko debbo on kadi o maayii. Be nabi mo, Be surroyi takko moodi makko. 1 Kulol
moolanaangol kadi hebi *moftal ngal fow e kala nanunooBe fii dun.

Fii Kaawakeeji Moyyi di Sahaabaabe ben Wadi

12 Tawi sahaabaabe DBen no wadude maandeeji e kaawakeeji moyyi duududi
hakkunde jamaa on. Hari kambe gomdinbe ben fow hibe mottondiri e nder nanondiral
mabBe ka *Tungarru Sulaymaana. 13 Tawi jamaa on no mantude Be fota, kono hay
gooto e mabbe suusataano be Badaade. 4 Tawi nande woo wonbe gomdinde Joomi
on no Peydaade fota, hara ko worBe e rewbe. 1> Awa kadi nawnube no addetenoo ka
sera ballane, wallinee e buutuuji maa e gate, fii nde Petruusu no feyya, hay si ko yo
dowdi makko ndin hawru e goddo e maBbe. 16 Lappi lappi yimbe no wuggotonoo iwa e

deya ca'e heedude e Yerusalaam, be addora nawnube bHen e Be jinna tampini, Ben fow
sellinaa.

Fii no Sahaabaabe Ben Naawiraa

17 Onsay *yottinoowo mawdo sadaka on e kala wondunooBe e makko, dun ko ndee
fedde bee *Sadduusiyaabe, He hawtodi e nawliigu timmungu. 18 Be fawi sahaabaabe
Ben juude, be soki He. 19 Kono e nder on jemma, malaa'ikaajo Joomiraado on udditi
baafe kaso ngon, o yaltini De, o wi'i Be: 20 «Yahee wonoyon ka *juulirde mawnde,
fenninanon jamaa on kala kongudi fii dan ngurndan kesan.»

21Bay Be nanii dun, no weetirnoo, Be naatoyi ka juulirde mawnde be woni e waajagol.

Onsay yottinoowo mawdo sadaka on e wondibbe mun Ben hewti, Be nodditi dental
fewjoobe Den, e dental mawbe *Banii-Isra'iila'en Ben fow, bBe immini ko yahana
sahaabaabe Ben ka kaso. 22 Bay Ben suufaabe hewtii, laatii Be tawaali Beya ka kaso. Be
yiltitii Be hunitii Be, Be wi'i: 23 «Men yahuno, men tawi kaso ngon no sokiraa no holnori,
ayninaabe dame den kadi mo bee e ka woni. Kono bay men udditii, men tawaali hay
gooto nder ton!» 24 Nde hooreejo aynoobe juulirde nden e hooreebe yottinoobe sadaka
ben nanirnoo din kongudi, be jiBii fii Hen e ko honno fii dun sakkitoroyta.

25 Tun goddo ari, wi'i Be: «E hino yimbe Be sokunodon ka kaso Ben ka waajotoo
jamaa on ka juulirde mawnde too!»

26 Onsay hooreejo aynooBe DBen e suufaabe mun ben yahani Be, addi e Haawo
doolugol Be, sabu hibe hulunoo wota jamaa on fidir Be kaaye. 27 Bay Be addii be, be
darni Be yeeso dental fewjoobe Ben. Onsay yottinoowo mawdo sadaka on landori be
nii, wi'i: 28 «Hidlon andi hari men hadiino on few waajorgol ndee innde! Jooni non e
hino on lannii lollinde waajuuji mon din Yerusalaam. E hoore dun hidon faalaa fawude

kii wonkii oo ned'do e hoore amen!»
29 Onsay Petruusu e sahaabaabe Ben jaabii Be, wi'i: «Ko Alla doftetee edii yimbe

Ben. 30 0n Alla baabiraabe men Ben immintinii lisaa, on mo warirdon fempugol e
leggal, wenga. 31 Allaahu on Bantirii mo ka sengo mun paamo, wadii mo Ardotoodo
e Dandoowo fii okkugol *Isra'iila'en feere no Be tuubira e no Be yaaforanee junuubaaji.
32 Menen e Ruuhu Seniido mo Allaahu on yedi ben doftiibe mo, ko men seedee dun.»

33 Bay Den nanii ko Ben sahaabaabe wi'i kon, be hibbii haa be faalaa Be warude.
34 Kono Fariisiyaajo jannoowo fii Sariya on, wi'eteedo Gamaliyiila, mo jamaa on fow
hoolii, hawtii ka nder dental, yamiri yo ben sahaabaabe yaltine ton taho. 35 Onsay o
wi'i: «Ko onon yo Isra'iilayankeebe, wattanee yiila e ko miijidon wadugol bee kon.
36 Ko fii hidon andi neebaali ko Teyodaasu, waditiido ko teddudo, immii, mo wa yimbe
teemedde nayo iwtirnoo Baawo mun. Kanko Teyodaasu o waraa, doftinoobe mo bHen
fow lancaa. E hoore dun hay huunde nantaaka. 37 Bay feyyii e on, wi'eteedo Yudaasi,
jeyaado Jaliilu, immii ka fewndo windito. O dabbi yimbe ko iwtira Baawo makko, on
kadi mulaa, doftinoobe mo Ben fow kadi saakitaa. 38 Jooni min mi wi'ay on, tertee Bee
yimDe, acciton De, Be yaha. Si tawii dee eDHooje maa dee kuude ko e neddanke'en
iwi, de bonoyay. 39 Si tawii non ko e Alla iwri, haray on waawataa de bonnude. Reenee

fii wota on wonu habidoobe e Allal»
40 Be fow De iwtiri e Baawo ko o wi'i kon. Onsay DBe nodditi sahaabaabe ben, be focci

be, Be hadi be wowlugol innde lisaa, Be acciti De. 41 KamBe kadi be yalti ka hakkunde
dental e hoore hibe weltii ko tawi kon hibe foddi e aybineede fii innde lisaa nden. 42 Tawi
be haabataano waajagol janna ka juulirde mawnde e ka cuudi fii Kibaaru Moyyo lisaa
Almasiihu on.

6

Fii no Taalibaabe Ben Toddornoo Yeesoobe ko Wallitoo He
1 Nde tawnoo taalibaabe Ben no Beydaade tun e den balde don, Yahuudiyankeebe

wowloobe haala Gereeki wonbe hakkunde mabbe ben woni e yurgurtugol beya
Yahuudiyankeebe, sabu ko He welsindii wadangol keynguube mabbe Hen ko Hen handi

JNande woo kon. 2 Onsay *sahaabaabe Ben sappoo e dido nodditi taalibaabe Hen no He
fotata fodde, be wi'i Den: «Haanaa ka acciten daaluyee Alla on fii sendugol paameteeji
tun. 3 Ko dun wadi, yo musibbe, subee hakkunde mon yimBe njeedido, hara ko
holniibe, heewube Ruuhu Allaahu on e faamu, ko halfinen dee golle. 4 Dun, menen
men duumoto e toragol e kurkanagol daaluyee on.»

5 Din kongudi weli Be no He fotata fodde. Onsay be subii oo wi'eteedo Astefaana, on
ko neddo heewudo gomdinal e *Ruuhu Seniido on, e Filiipu e Porokoor e Nikanuura e
Timuuna e Parmeena e Nikolaasi mo ka wi'etee don Antiyoosi-Sirii, on ko naatunoodo
e diina Yahuudiyanke. ¢ Onsay be weebitani be sahaabaabe Ben, ben *fawi juude mun
den e hoore mabBe, du'anii De.

7 Tawi daaluyee Alla on no layude tun, adadu taalibaabe Hen no Beydaade fota e nder
Yerusalaam. E hoore dun jamaa *yottinoobe sadaka duududo no doftaade gomdinal
ngal.

Fii no Astefaana Nangiraa

8 Tawi Astefaana, on heewudo sulfu e bawde, no wadaynoo kaawakeeji moyyi mawdi
e maandeeji e hakkunde jamaa on. ° Onsay wobBe De Sirenii e Be Aleksandiri e Dee
be silisii e Be *Aazii, wonnooBe ka juulirde wi'eteende Juulirde Rindinaabe, He woni
e yeddondirgol e Astefaana. 10 Kono tawi De alaa kutu dartagol faamu makko ngun e
kongudi di Ruuhu Allaahu on longinaynoo mo din.

11 Onsay Be yeeni wobBe yo wi'u: «Men nanirii mo kongudi hoynudi Muusaa e Alla!»
12 Ko nii Be yuuniri jamaa on e mawbe Den e jannoobe fii Sariya on, Ben ari nangiri
Astefaana doole, be nabi mo ka dental fewjoobe Ben. 13 Tawi hibe ebbHi wobbe ko
seeditoo fenaande, ben wi'i: «0Oo neddo no jokki aybingol nokkuure hormorde nden
e Sariya on. 4 Ko fii men nanii himo wi'a wonde, Iisaa, oo jeyaado Naasirata, lancay
ndee nokkuure, o wayla kadi naamuuji di Muusaa wadani en din.»

15 Onsay Hen wonnooDbe ka dental don ndaari mo kanko Astefaana, tawi yeeso makko
ngon wa'itii wa yeeso malaa'ikaajo.

7

Fii Yewtere Astefaana nden

1 Onsay *yottinoowo mawdo sadaka on landii mo, wi'i: «Hara dun ko non woniri?»

2 Astefaana jaabii, wi'i: «Ko onon yo musibBe an e baabiraabe an, heditee! Alla Jom
Mangural on feenanno Ibraahiima ben men fewndo ko o wonnoo Mesopotamii, dun ko
ado o hodoyde Haraana. 3 0 daalanno mo, o wi'i: «Yaltu ka leydi maa e ka bolondaa maa,
yahaa haa e leydi ndi mi holloyte.»j

4 Kanko Astefaana o wi'i kadi: «Onsay o yalti e ndin leydi ben Kaldiyankeebe, o hodoyi
Haraana. Bay ben makko faatike, Allaahu on addi mo kanko Ibraahiima haa e ndii leydi
ndi wondon e mun jooni. 5E hoore dun o yedaali mo ndondi woo e ndii leydi, hay
non yeru ka o tippa koyngal. Kono o fodi mo okkugol mo ndi, ndi wona halal makko
kanko e jurriya makko aroyoowo Haawo makko on. Wa fewndo ko Alla daalani mo dun,
hari o maraa biddo. ¢ Allaahu on daalani mo kadi wondema jurriya makko on aroyay
nde daakoyii e leydi jananiri, wonbe e ndin leydi kurkoya be, tampina e nder duubi
teemedde nay. 7 Kono o daalani mo kadi, o wi'i: <Ko min naawata on jamaa kurkoydo

Be. Bawto dun, Pe yaltoya ton, Be rewoyammi e ndee nokkuure doo.k 8 E hoore dun
Allaahu on yettodi e makko *ahadi ndi maande mun woni *sunninegol. Ko e nder dun
Ibraahiima dani Issaaga, o sunnini mo ka palaande jeetatabere. Issaaga wadiri non
Yaaquuba, Yaaquuba kadi wadiri non e maamiraabe men Ben, dun ko Hibbe makko
ben sappoo e dido.

9 «Ben maamiraabe men nawli Yuusufu, Be yeeyi mo fii nabegol *Misira. 10 Kono
tawi Alla no wondi e makko, o sorti mo e nder din tampereeji makko fow, Alla okki mo

j 73 73rud. 121 k 77 7677ud. 15.13-14, e Egg. 3.12

sulfu e faamu yeeso Fir'awna. On lando Misira wadi mo ardotoodo leydi Misira ndin,
e ka galle makko kanko lando on. 1 Bawto dun, heege wadi e nder leydi Misira ndin
fow haa hewtoyi *Kanaana, tampere nden tiidi, tawi Ben maamiraabe men alaa hebude
ko naama. 1% Yaaquuba nani wonde paametee no woodi Misira. Ka laawol aranol, o
immini fayBe makko Ben, dun ko maamiraabe men Ben. 13 Ka laawol dimmol, Yuusufu
andintinii ben-gootooBe mun ben, ko onsay Fir'awna andi iwdi Yuusufu ndin. 4 Onsay
Yuusufu immini ko yahana ben makko Yaaquuba e Beynguure mun nden fow, tawi ben
no yonunoo cappande njeedido e njowo. 15> Kanko Yaaquuba o yahi Misira. Ko don
kanko e ben maamiraabe men De faatii. 16 Be nabaa Sakiima, Be wattinoyaa ka berde
de Ibraahiima ittunoo kaalisi soodi Sakiima don e juude HibHHe Hamuura bHen.

17 «Nde tawnoo saa'i on Dadike ka Allaahu on hunna ko o fodunoo Ibraahiima kon, tawi
jamaa makko wondo Misira on, no Burtude tun duudude, 18 haa nde god’do mo andaano
Yuusufu laamii Misira. 1° On lando dayni lenol men ngol, o tampini maamiraabe men

Ben haa o hawkini be BibHe mabbe Hen fii wota HBen wuuru. 20Ko fewndo on saa'i don
Muusaa jibinaa, tawi himo labaa yeeso Alla. O muyninaa lebbi tati ka galle ben makko.

21 Bay o accaama ka yaasi, jiwo Fir'awna on hocci mo, ne'iri mo wa biddo mun. 22Onsay
Muusaa jannaa gande MisirayankooBe Ben fow, o woni tiidla-kongudi e kuude.
musibbe makko Ben, dun ko *Banii-Isra'iila’en. 240 yi'i goddo e Hen musibHe makko
no tampinee. O ari dandugol mo, o yottanii mo, o wari Misirayankoojo on. 2> Tawi himo
sikka musibbHe makko Hen faamay wonde Allaahu on yedii Be kisiyee tippude e sookeeje
makko den, kono kambe Be faamaali dun. 26 Bimbi nden nande, o yaltiti e hakkunde
wobbe e ben musibbe makko ka piirata, o woni e moyyintingol hakkunde mabbe, o
wi'i Be: Ko onon woni musibbe, ko fii hondun mo kala e mon no tampina oya?»

27 «Kono wonnoodo tampinde nokondo mun on wiggii Muusaa, wi'i: <Ko hombo
wadu-maa lando e naawoowo e hoore amen? 28Kaa a faalaa lan warude, wano warirdaa
Misirayankoojo on non hanki?> 29 Sabu ngol kongol, Muusaa dogi, yahi daakoyii e ndii
leydi wi'eteendi Midiyaani, o dani don bibbe dido.

30 «Duubi cappande nay Bawto dun, malaa'ikaajo feenani mo e loyngol yiite ka
pitahun woni sumude ka wulaa fello *Sinaayi. 3! Bay o yi'ii dun, kanko Muusaa o paldi
fii kon ko o yi'i. Nde tawnoo himo Badaade fii tenyingol, o nani Joomiraado on no
wi'a: 32 Ko min woni Alla Joomiraado baabiraabe maa ben, Alla Ibraahiima e Issaaga
e Yaaquuba.» Onsay Muusaa diwni, tawi suusataa ndaarirde ton.

33 Joomiraado on daalani mo kadi, wi'i: «Solu pade maa den, ko fii ndee nokkuure
nde wondaa e mun ko nokkuure hormorde.> 340 daalani mo kadi, o wi'i: <Mi yi'ii tampere
jamaa maa wondo Misira on, mi nanii woytaango mabBe ngon, mi jippike fii jattingol
bBe.> 0 daalani mo kanko Muusaa, o wi'i: Mido imminde ma Misira.

35 Kanko Astefaana o wi'i kadi: «Ko Muusaa on mo Be hayfinnoo be wi'i: <ko hombo
wadu-maa lando maa naawoowo?», ko on Alla immini tippude e ballal malaa'ikaajo
feenannoodo mo ka pitahun on fii wonugol lando e sottoowo. 3¢ Ko on yaltini Be e hoore
wadugol kaawakeeji e maandeeji e nder leydi Misira, haa nabani ka *Baharu Bodeejo e
ka wulaa e nder duubi cappande nay.

37 Ko Muusaa wi'unoo Banii-Isra'iila'en wonde: <Alla yaltinanoyay on annabaajo
wa'udo wa an min e hakkunde musibBe mon bHen,m 38 Fewndo ko jamaa on
mottondirnoo ka wulaa, ko kanko wondunoo e malaa'ikaajo yewtaynoodo mo on ka
fello Sinaayi, wondude kadi e maamiraabe men ben. Ko kanko kadi Alla yedi daaluyeeji
ngurndan din fii hewtingol en di. 39 Kono tawi maamiraabe men ben faalaaka mo
doftaade, Be bugitii mo, tawi Berde mabbe ko Misira fewti. 4° Be wi'i *Haaruuna:
«Moyyinan men allaaji ko ardoo men. Ko fii men andaa ko hebi Muusaa oo yaltindo men
leydi Misira.» 41 E nder den balde don be moyyini nandolla ga'un nagge, Be addani
ndun nandollaaru sadaka, be weltori kon ko Be moyyiniri juude mabbe. 42 Onsay

m 7:37 737 vYa1. 18.15

Allaahu on hucci be, o accidi be e rewugol koode den ka kammu, wano windori non
ka deftere annabaabe Den, ka o daali don:
<Ko onon yo bolondaa *Isra'iila,

fewndo hirsaynodon wadon sadakaaji ka wulaa

e nder duubi cappande nay,

hara ko min wadanaynodon dun?
43 Kono bay on rewii oo allaajo wi'eteedo Muluuka,
on rewii kadi ndee hoodere 00 allaajo mon wi'eteedo Ronfa,
din nandollaaji di moyyindon fii ko rewon,
min kadi mi bugoto on toonin *Baabiila.,n

44 «Tawi maamiraaBe men Ben no wondi e *rewirdu ndu seeditoore nden woni e mun
ndun ka wulaa ton, wano yewtidaynoodo e Muusaa on yamirirnoo mo yo ndu moyyinire

non, e sifa no o hollirnoo mo non kadi. 45 Bay maamiraabe men hikkiibe e bendon ben
yettitii ndu, Be yaadi e mayru, tippude e yamiroore Yaasuwa, e ndii leydi dii leyyi di
Alla bugitinoo yeeso mabbe, ndu lutti don haa hewti e Daawuuda, 46 on mo Allaahu on
yedi sulfu, o torii ka o darnana Alla Yaaquuba on suudu, 47 kono ko Sulaymaana wonnoo

ko darnani mo suudu.
48 E hin-le Jom Bural on hodataa e ko goddo mahiri juude, wano annabaajo on holliri

non wonde, Alla daali:
49 (Ko kammu ngun woni jullere laamu an nden,
leydi ndin wonanimmi ka mi tippa.>
Joomiraado on daaluno:
<Ko suudu hondu darnanton mi,
maa ko nokkuure honde wonantammi fowtorde?
50 E hara hinaa bawgal an mi warri dun fow?:J1

51 «Ko onon yo yimbPe yoora-hooreeBe, He berde mun e He noppi mun uddi, onon non ko
on dartotoobe soono woo *Ruuhu Seniido on, wano baabiraabe mon Ben dartoraynoo

non! >2E hara, ko hombo e annabaaBe Ben wonnoo mo baabiraabe mon Ben Bittinaano?
Hay Be warno Ben adinoobe *hiitaade fii arugol Feewudo on, on mo janfidlon wardon,
53 dun ko onon He huutoraali Sariya mo malaa'ikaabe Hen hewtinnoo on on!»

Fii Piyeede Astefaana
54 Bay Den nanii dun, Berde mabbe den sokii, be patindiri niiye mabbHe den, monee

makko kanko Astefaana. 55 Kono kanko Astefaana o burti heewude Ruuhu Seniido on, o
tiggitii ka kammu, o yi'i annoora Alla on, o yi'i kadi lisaa no darii ka sengo paamo Alla.

56 Kanko Astefaana, o wi'i: «Mi yi'ii kammu ngun no udditii. E hino ka *Bii-Aaden on
darii ka sengo naamo Allal»

57 Onsay Be fow He uddi noppi, Be sonki e makko, He wubbani mo. 58 Be radii mo haa
ka baawo saare, Be wariri mo kaaye. SeedeeBe Hen acci conci mun din e ley koyde suka

no wi'ee Saawulu.
59 Wa fewndo ko De fidlata mo kanko Astefaana kaaye, tawi himo tororde nii, wi'a: «Ko

an yo Joomi an lisaa, jabBo wonkii an kin!» 60 Onsay o jiccii kadi, o ewnii ko tiidi, o wi'i:
«Joomi, wota a faw 0o junuubu e hoore Bee!l» No o gaynirnoo wowlude dun, o timmi.

8

1 Tawi Saawulu no wonani fii mayde Astefaana nden.

Fii no Saawulu cukkori Moftal ngal
Nden nande jokkere mawnde hebi dental gomdinbe wongal ngal Yerusalaam haa be
fow DBe saakitii De yaari e ngal diiwal Yahuuda e Samariiya, si wonaa *sahaabaaBe Den.
20nsay yimBe be dewal Ben surri Astefaana, Be fesi mo kadi fota. 3 Tawi Saawulu kanun
ko lancaynoodo *moftal gomdinbe BHen, ko fii himo naataynoo e cuudi fii wippitugol

N 7:43 7.42-43 Amu. 5.25-27  J1 7:50 7.49-50 Isa. 66.1-2

gomdinbe Den, worbe e rewbe, o feroo ka kaso. 4 Ko Pen saakitanoobe yahaynoo
nokkeeli fow waajoo fii Kibaaru Moyyo on.

Fii no Kibaaru MoyYyo on Lolliri Samariiya

5 Filiipu kadi yahi e saare jeyaande e diiwal *Samariiya, o waajii don fii *Almasiihu on.
6 Bay jamaa on nanii ko Filiipu yewtata kon, Be yi'ii kadi maandeeji di o woni wadude
din, be habbitii e kongudi di o woni yewtude din. 7 Sabu tawde jinnaaji no yaltaynoo
e yimbe duudube be di wonnoo e mun, e hoore hidi haaca ko tiidi, awa kadi maaya-
Banduube buy e boofoobe sellinaama. 8 Onsay welo-welo moolanaango wadi e nden
saare.

9 Kono tawi ado dun, gorko wi'eteedo Sim'uunu no e nden saare, wadaynoodo
mbilankaaku paldina jamaa Samariiya on, waditiido ko teddudo. 10 Hari Be fow, gila
e tosooko on haa e Bburdo mawnude on, hibe habBbii e makko, hibe wi'a: «Oo ko
bawgal Alla wi'eteengal Mawngal ngal!» 11 Tawi hibe habbinoo e makko sabu tawde gila
neebii himo naldiniraynoo be mbilankaakuuji makko. 12Kono bay Be hoolike Filiipu on
fenninando be innde lisaa Almasiihu on e Kibaaru Moyyo fii *laamu Alla ngun, onsay
worbe e rewbe *lootaa maande kisiyee. 13 Sim'uunu kadi gomdini. Bay o lootaama
maande kisiyee, tawi o seedataa e Filiipu. O watti yi'ude maandeeji mawdi e kaawakeeji
moyYyi ka wadata, o naldi fii dun.

14 Nde Bee sahaabaabe wonbe Yerusalaam nanirnoo wonde hodube Samariiya ben
jabii daaluyee Alla on, Be imminani Be Petruusu e Yuuhanna. 1> Ben ari ka mabBe, Be
toranii Be fii yo Be hebu *Ruuhu Seniido on. 16 Ko fii hari Ruuhu Allaahu on jippaaki
e hoore hay gooto e maBbe taho, hari ko maande kisiyee tun Be lootaa e innde lisaa
Joomi on. 17 Onsay Petruusu e Yuuhanna *fawi juude mun den e hoore mabbe, Hen

hebi Ruuhu Seniido on.
18 Bay Sim'uunu ndaarii tawii ko nde sahaabaabe Ben fawunoo juude mun den e

hoore mabbe si He okkaa Ruuhu Allaahu on, onsay o addani e mbuudi, o wi'i Be:
19 «Yedee lan min kadi ngal bawgal, fii yo tawu kala mo mi fawi juude an den e hoore
mun hePay Ruuhu Seniidlo on!»

20 Kono Petruusu wi'i mo: «Yo kaalisiiji maa din halkodu e maa, Bay hidla sikka dokkal
Alla ngal ko kaalisi heBorta! 21 Ko fii a alaa gebal, a alaa ndondi e nder dun, Bay Bernde
maa nden laaBaa yeeso Alla. 22 Tuubu fii dii miijooji bondi wondi ka Bernde maa,
torodaa Joomiraado on no di yaaforee si no gasa. 23 Ko fii mi yi'ii hida tumbii e nder
hahhannde, hida humondiri e angal peewal.»

24 Onsay Sim'uunu jaabii, wi'i: «Onon tigi toranee lan Joomiraado on fii kon ko

wi'udon wota hewtan.»
25 Bay ben dido He sahaabaabe Hen imminnoo gaynii fenninde daaluyee Joomiraado

Kibaaru Moyyo on e nder kodooli Samariyankeebe duududi.

Fii ko Wad(i kon hakkunde Filiipu e Nuunaad'o mo Ecopii on

26 Malaa'ikaajo Joomiraado on feenani Filiipu, wi'i mo: «Immo jokkaa laawol iwungol
Yerusalaam yaari Gaaza, dun ko ngol ka sengo ley, yaarungol ngol ka wulaa.» 27 Onsay o
immii o yahi, o haccii gorko *nuunaado mo Ecopii toowa ndarndeejo e nder laamateeri
ndi debbo wi'eteedo Kandaas laamii e mun Ecopii. Tawi ko on gorko halfinaa ngaluuji
on debbo fow, tawi on no arnoo Yerusalaam fii rewugol Alla. 28 Ko on yiltitotoo Ecopii,
tawi himo joodii e hoore *giri-giriwal makko ngal pucci poodata, himo jangora deftere
annabi Isaaya nden. 22 Onsay Ruuhu Allaahu on yamiri Filiipu, wi'i: «Wuggo, hewtitodaa
00 mo giri-giriwal.»

30 Onsay Filiipu dogi. Bay o badike on mo Ecopii, 0 nani on no janga deftere annabi
Isaaya nden. O landii mo, o wi'i: «Hara hida faamude koo ko wondaa jangude?»

31 0n gorko jaabii, wi'i: «<Ko honno mi faamirta si goddo sifanaaki lan?» Onsay o noddi
Filiipu yo o yawu, o joodoo takko makko.

32 Tawi ko 0o aaya doo o wonnoo jangude:
«Himo dowiraa wa baalii hirsoyteengii,
hara o udditaali hunduko,
wa baalun mbobidankun tayoowo kun leeBi.
33 E nder ko o hayfinaa kon, be fanni mo goonga.
Hara non ko hombo fillitotoo fii jamaanu makko ngun?
Ko fii ngurndan makko dlan tay'aama ka hoore leydi.»D
34 Bay kanko nuunaado on o gaynii jangude dun, onsay o wi'i Filiipu: «Mi torike ma,
andinan ko hombo oo annabaajo wowli fii mun, si ko kanko tigi maa si ko goddo goo?»
35 Onsay Filiipu yetti haala kan, o fuddorani mo on aaya mo o jangi, o fepnninani mo
Kibaaru Moyyo lisaa on.
36-37 E nder yaadu mabBe ndun, Be yi'oyi ka ndiyan woni. Onsay nuunaado on wi'i:
«E hino ndiyan, ko hondun hadatammi *looteede maande kisiyee?»P
38 Onsay on nuunaado yamiri yo giri-giriwal ngal darne, o ukkodi e Filiipu ka ndiyan,
on looti mo don maande kisiyee. 39 Bay Be yawii ka ndiyan, Ruuhu Joomiraado on jilii
Filiipu, nuunaado on yiitaali mo hande kadi. O jokkiti laawol makko e hoore himo weltii.

rewi e mun den fow haa o hewti Seezariiya.

9

Fii no Saawulu Gomdiniri
(Sah. 22.6-16, 26.12-18)

1 Kono tawi Saawulu kapun no wadi ka wonkii mun kambirangol taalibaabe Joomi on
mayde. Kanko Saawulu o yahi ka *yottinoowo mawdo sadaka on, 2o wi'i on yo o windu
Bataake haa e dee juulirde Yahuudiyankeebe wonde Damaasi, fii no o andira si tawii
no woodi ton worPe maa rewbe jokkube laawol lisaa ngol, o yaha o habboya be, 0 adda
Yerusalaam.

3 Bawto dun, Bay o yahii haa o badike Damaasi, tun nde wootere ndaygu iwri ka
kammu ari, hundi mo. 40 yani kisan ka leydi, o nani hawa no wi'a mo: «Saawuluy,
Saawulu, ko fii hondun wondaa mi cukkanaade?»

5 On jaabii, 0 wi'i: «Ko an hombo nii, yaa an Joomi an?»

Onsay kanko Joomi on o jaabii mo, o wi'i: «Ko min woni lisaa on mo wondaa cukkaade.
6 Immo naataa e ndee saare doo, Ben yeetoto ma ko haanudaa wadude.»

7 Tawi Ben DPe o yaadaynoo no darii mbobidi hakkee kulol. Hibe nanaynoo kadi kan
hawa, kono be alaa yi'ude hay gooto. 8 Onsay Saawulu immii ka leydi. Fii kala gite makko
den no udditinoo, kono tawi o alaano yi'ude hay huunde. Be dowiri mo juude makko
den haa Damaasi. 2 O woniri non balde tati o yi'aali, e hoore dun o paamaa, o yaraa.

10 Kono tawi taalibaajo no Damaasi don wi'eteedo Hanaaniiya. Joomi on fenninani
mo, wi'i: «Hanaaniiya!»

O jaabii: «Naamu, yaa an Joomi!»

11 Kanko Joomi on o wi'i mo: «Immo yahaa e ngal datal wi'eteengal Feewungal,
landodaa fii oo wi'eteedlo Saawulu mo Tarsiisu wondo ka galle Yahuuda, himo toraade
don. 12E nder ko o torotoo kon, o fepninanaa, o yi'i god'do no wi'ee Hanaaniiya, on no
naata *fawa juude mun den e hoore makko fii yo o wuntu.»

13 Hanaaniiya jaabii, wi'i: «Joomi an, mi nanirii buy no wi'a wonde on neddo wadii
boneeji duududi e hoore laabube maa Ben Yerusalaam. 14 Awa doo kadi hooreebe
yottinoobe sadaka Hen no newnani mo habbugol kala jantotoodo innde maa nden.»

D 833 8331sa. 537-8 P 836-37 8.37 Bindi goo no Deyditi dun ka lannoode aaya on: Onsay
Filiijpu wi'i mo: «Si tawii hida gomdini ittiri Bernde maa nden fow, haray no gasa.» Onsay
nuunaado on wi'i: «Mido gomdini wonde lisaa Almasiihu on ko *Biddo Alla.»

15 Kono Joomi on wi'i mo: «Yahu, ko fii on neddo ko aala mo mi subii fii ko
lollina innde an nden yeeso Be wonaa Yahuudiyanke Ben e lambe Ben e yeeso *Banii-
Isra'iila'en. 16 Awa kadi mi hollay mo ko ittiri haa honto o tampirta innde an nden.»

17 Onsay Hanaaniiya yahi. ‘Bay o hewtii e ndun suudu ka on woni don, o fawi juude
makko den e hoore Saawulu, o wi'i: «Ko an yo Saawulu musiddo an, ko Joomi lisaa, on
feenando ma ka laawol fewndo arataa, woni ko imminimmi fii yo a wuntu, awa kadi fii
yo a heewu *Ruuhu Seniido on.» 18 Don kisan ko wa'itata wa kobolle iwi ka gite makko,
saami, o wunti, o immii, o *lootaa maande kisiyee. 1° Bawto dun Bay o naamii, o hetti

doole makko den.

Fii no Saawulu Seeditorani lisaa Almasiihu on
O wontidi e taalibaabe wonnoobe Damaasi don Den e nder balde. 200 fuddii kisan
waajaade fii lisaa ka juulirde, o wi'a jaka ko 0o nun woni *Biddo Alla on. 21 Nanunoobe

dun Ben fow naldi fota, Be wi'i: «Hinaa oo giddanaynoo mulugol Ben jantotoobe ndee
innde Yerusalaam? Hinaa ko addunoo mo kadi ko fii nangugol Hen wonnoobe jantaade
nde, naba Be yeeso hooreebe yottinoobe sadaka Hen?»

22 Tawi kanko Saawulu himo Burtude tun beydaade, himo yaldiniraynoo Yahuudiyan-
keebe wonnoobe Damaasi Hen e dow Banginirangol He pellital wonde ko lisaa woni
*Almasiithu on. 23 Bay wontii don haa neebii, Yahuudiyankeebe Ben diisondiri fii
warugol mo. 2¢Kono Saawulu humpitii fii kan janfa mabbe. Tawi Hen no aynunoo dame
den jemma e nalorma fii no Be warira mo. 25 Onsay taalibaabe Den yettiri mo jemma,
tumbi e nder debeere, Be yawtini mo maadi ndin.

26 Bay kanko Saawulu o hewtii Yerusalaam, o daBbi no o wontidira e taalibaabe Ben,
kono tawi fow no hulunoo mo, awa kadi hari be hoolaaki o wontii taalibaajo. 27 Onsay
Barnabaasi yetti mo, nabi takko *sahaabaabe Den. O sifanii Be ko honno kanko Saawulu
o yiidiri e Joomi on fewndo o yahata Damaasi e ko hondun Joomi on yewti mo e ko
pellital hongal o waajori Damaasi e innde lisaa. 28 Gila dun, tawi o hayloday e mabbe
Yerusalaam, o yewtira kadi pellital e innde Joomi on. 2° Tawi himo yewtidaynoo kadi,
yeddondira e Yahuudiyankeebe wowloobe haala Gereeki ben, kono tawi ben kadi no
dabbude no warira mo. 30 Bay kambe sibbe wonbe e laawol gootol Ben bHe humpitike
dun, Be nawri mo Seezariiya, De itti mo don kadi, Be nabi mo Tarsiisu.

31 Tawi Buttu no wonani *moftal ngal e nder dee leyde doo fow, dun ko dee diiwe
Yahuuda e Jaliilu e Samariiya. Tawi hibe mawnude e nder gomdinal ngal, awa kadi hibe
wuuri e nder yankinaare Joomiraado on, hibe Beydorde kadi ballal Ruuhu Seniido on.

Fii no Iiniiya Ndikkiri e fii Wurniteede Taabiita

32 E nder ko Petruusu jindata e nokkeeli din fow kon, o yahi ka bee gomdinbe hodube
Lidaa. 33 0 tawi don goddo, maaya-banduujo, no waalii e danki gila duubi jeetati, on
no wi'ee liniiya. 34 Kanko Petruusu o wi'i mo: «liniiya, lisaa Almasiihu on sellinii ma!
Immo an tigi, weyyitaa danki maa kin!» O immii kisan. 35 Bay hodube Lidaa ben e Hee
ka hollaande Saruuna fow yi'ii dun, Be gomdini Joomi on.

36 Tawi kadi debbo okkaynoodo fota, wada kuude moyye, no hodunoo Jaffaa, on no
wi'ee Taabiita. (Ko woni firo dun e haala Gereeki ko Dorkaas.) 37 On debbo nawni e den
balde don, o maayi. Bay De gaynii fewnude mo, Be nabi mo, He wallinoyi e nder suudu
goo ka koore dow. 38 Nde tawnoo Lidaa e Jaffaa woddondiraa, awa kadi hari taalibaabe
ben andii wonde Petruusu no Lidaa don, be immini yimbe dido ko yahana mo, wi'a:
«Yandi men torike ma arugol tinna, hara a neebaali.»

39 Onsay Petruusu immii, yaadi e mabbe. Bay o hewtii, be yawni mo ka koore e ndun
suudu. RewBe keynguuBe Hen fow Badii mo no wulla, e hoore hibe holla mo dolokkaaji
e burmusuuji di kanko Dorkaas o moyyinaynoo wa fewndo ko o wondi e maBbe.

40 Onsay kanko Petruusu o yaltini Be fow ka yaasi, o jiccii, o torii. Bawto dun o
fewtiti furee on, o wi'i: «Taabiita, immo!» Onsay kanko Taabiita o udditi gite den, o
yi'i Petruusu, o immii, o joodii. 4! Kanko Petruusu o nangi mo jungo ngon, o immini, o

noddi gomdinbe Hen e keynguube Hen, o watti mo e juude mabbe e hoore ko o wurdo.
42Dun andii e nder Jaffaa fow, buy gomdini Joomi on. 43 Kanko Petruusu o weeri Jaffaa
don seeda ka garankeejo no wi'ee Sim'uunu.

10

Fii no Korneliyuusu Gomdiniri

1 Tawi god'do no Seezariiya don kadi wi'eteedo Korneliyuusu, on ko yeesoojo goo e
nder dental suufaabe wi'eteengal dental Be Italii. 2 Tawi on ko dewo, kanko e yimbe
suudu makko ndun fow hibe hulaynoo Alla, awa kadi himo wallaynoo miskinbe fota,
duumoo e toragol Alla. 3 Fewndo ka Baawo fanaa, o fenninanaa, o yi'i ko laabi poy,
malaa'ikaajo Alla no naata ka makko. On malaa'ikaajo noddi mo, wi'i: «Korneliyuusu!»

4 Kanko Korneliyuusu o punnii mo e hoore himo huli. O wi'i malaa'ikaajo on: «Ko
hondun wadi Koohoojo?»

Kanun malaa'ikaajo on wi'i mo: «Torndeeji maa din e dokke de okkordaa miskinbe
Ben yentinaama fii ko anditee yeeso Alla. 5 Jooni immin wobBe ko yaha Jaffaa addanoye
goddo no ton no wi'ee Sim'uunu jammaado Petruusu. © Himo weeri ka garankeejo
wi'eteedo kadi Sim'uunu, on no hodi ka daande baharu.»

7 Nde on malaa'ikaajo yewtudo mo dun yahirnoo, kanko Korneliyuusu o noddi kisan
kurkaaduube makko dido e suufaajo dewo Alla goo tawanoodo e Hen be o halfinaa.
8 Bay o gaynii De sifanaade dun fow, o immini Be Jaffaa.

Fii ko Petruusu Fen\linanaa kon

9 Bimbi nden nande nde tawnoo hibe ka laawol, awa kadi be Badike saare nden,
Petruusu kadi yawi ka fowtorde hoore suudu tumbere nalorma fii toragol Alla. 100
weelaa, o faalaa ko o paama. Wa fewndo ko o defantee, o fepninanaa goddun, 11 o
yi'i kammu ngun no udditii, o haynii huunde nanditaynde e sollewol fontiingol njanol
jogaangol e cobBi din nay no tippoo waaloo ka hoore leydi. 12 Tawi no e maggol kulle
yaarayde koyde nay den fow e kala kulle daasotoode ka hoore leydi e colli wiirooji din
fow. 13 0 nani hawa no wi'a mo: «Petruusu! Immo waraa, naamaal»

14 Kono kanko Petruusu o wi'i: «00'o Joomiraado! Ko fii mi paamaali haa hande ko

tuuni maa ko laabaal»
15 Ka dimmun o nani hawa kan no wi'a mo: «Wota a jogor ko Allaahu on labbini kon

wa ko tuuni.» 16 Dun wadiri non haa laabi tati. Bawto dun, nden huunde yentinaa kisan

ka kammu.

17 Wa fewndo ko kanko Petruusu o jibii fii ko o fenninanaa kon, tawi e hino yimbe ka
dambugal, dun ko bBee He Korneliyuusu immini, humpitiibe fii nduu suudu Sim'uunu.
18 Be noddi, Be landii si ko doo 0o wi'eteedo Sim'uunu jammaado Petruusu weeri.

19 Fewndo ko Petruusu miijotoo fii ko o fenninanaa kon, Ruuhu Allaahu on wi'i mo:
«E hino yimbe tato ka landotoo fii maa. 20 Immo tippodaa, yaadaa e maBbe, hara a
sikkitaaki, ko fii ko min immini De.»

21 Onsay kanko Petruusu o tippii, o wi'i Be: «E hino lan. Ko min wondon landaade fii
mun. Ko fii hondun addi on doo?»

22 Be jaabii mo, be wi'i: «Ko hooreejo dental suufaabe wi'eteedo Korneliyuusu, aaden

feewudo, huloowo Alla, mo jamaa Yahuudiyanke fow joganii kongol moyyol, woni ko
malaa'ikaajo laabudo andini wonde yo o adde ka suudu makko fii hed’agol kongudi maa
din.» 23 Onsay kanko Petruusu o werni Be.

Bimbi nden nande, o immii, o yaadi e mabbe. Sibbe goo be Jaffaa dowti mo.
24 Bimbiti nden pande o hewtoyi Seezariiya, tawi kanko Korneliyuusu himo habbii Be,
tawi himo nodditi sibbe makko Ben e yibbe makko hibbube Hen ka makko. 25 Bay
kanko Petruusu o hewtii, Korneliyuusu yahi jabbagol mo, yani ka ley koyde makko, o
sujjani mo. 26 Kono kanko Petruusu o Banti mo, o wi'i: «Immo, min kadi ko mi neddo!»

27 E nder ko o yewtidata e makko kon, bay Be naatii, Be tawi yimbe buy no moobii
ton. 28 Onsay kanko Petruusu o wi'i Be: «Hidon andi Yahuudiyankeejo no topanaa ka

takkondira e mo wonaa Yahuudiyanke maa ka on naata ka makko. Kono min, Alla hollii
lan, haanaa ka goddo wi'a hay gooto no tuuni maa laabaa. 29 Ko dun wadi, bay on
imminii ko yahanammi, mi arii e hoore mi sattinaali. Jooni non mi landike on, ko fii
hondun addirdon mi?»

30 Korneliyuusu wi'i mo: «Hari mido toroo Alla ka suudu an ka baawo fanaa, mi yi'i

gorko Borniido conci jalbudi no darii yeeso an, gila dun wadii nii balde nay. 3! On
wi'immi: «Korneliyuusu, torndeeji maa din jabaama, Alla kadi maanditike dokke de
okkordaa miskinbe Ben. 32Jooni immin ko yaha Jaffaa, addane oo wi'eteedo Sim'uunu
jammaado Petruusu. On no weeri e suudu garankeejo no wi'ee kadi Sim'uunu ka daande
baharu.» 33 Don kisan mi immini ko yahane, an kadi a moyyinii ko ardaa kon. Jooni non,
men fow meden doo yeeso Alla fii hedagol ko Joomiraado on yamir-maa kon fow.»

34 Onsay Petruusu yetti haala kan, wi'i: «Ka haqiiqa mi faamii dun, fow no fota yeeso
Alla. 35E nder leyyi din fow, kala huludo mo, jokki peewal, o jabanay ontigi. 3¢0
tippinanii *Banii-Isra'iila'en daaluyee on, fii ko fenninana He Kibaaru Moyyo wondudo
e Buttu on, rewrude e lisaa Almasiihu on, on Joomi yimbe Ben fow. 37 Onon tigi hidon
andi ko feyyunoo kon Jaliilu, haa hewtoyi diiwal Yahuuda ngal fow, bawto *lootagol
maande tuubuubuyee ko Yaayaa waajinoo fii mun kon. 38 E ko honno Allaahu on
yediri lisaa, oo jeyaado Naasirata, *Ruuhu Seniido on wondude e bawgal, dun ko on
yahaynoodo hen fow, wada moyyere, sellina be jinna nangunoo fow, sabu tawde Alla
no wondunoo e makko.

39 «Ko men seedee kadi ko o wadi kon fow e nder ndii leydi Yahuudiyankeebe haa
nabani Yerusalaam. Be wariri mo fempugol mo e leggal, wenga. 40 Allaahu on immintini
mo ka nalaande tammere, o newnani mo kadi hollitagol, 41 hinaa non e yimbe ben fow,
kono e seedeebe bHe Allaahu on subinoo aranun ben, dun ko menen Hee naamidube
e makko, yaridi bawto immintineede makko e hakkunde maybe Ben. 42Kanko lisaa o
yamiri men waajagol jamaa on, fellintinana be wonde Allaahu on toddike mo kanko tigi
Jaawoowo wurBe e mayDbe. 43 Awa kadi annabaabe Hen fow seeditaninoke mo wonde
kala gomdindo mo hebay yaafuyee junuubaaji e innde makko.»

44 Nde tawnoo Petruusu no waajaade fii dun, Ruuhu Seniido on tippii e Ben wonnoobe
hedaade ngol kongol don fow. 45 GomdinnooBe sunninaa Pen fow, dun ko Hee bHe
Petruusu ardii, naldi fii ko Be wonaa Yahuudiyanke ben okkaa kon Ruuhu Seniido on.
46 Ko fii hari hibe nanaynoo hibe wowla e *haalaaji janani, manta Alla.

Onsay Petruusu yetti haala kan, wi'i: 47 «E hara en salanto Bee hebube Ruuhu Seniidlo
on ndiyan ko Be lootora maande kisiyee wano hebirden non enen kadi?» 48 Onsay o
yamiri yo De loote maande kisiyee e innde lisaa Almasiihu on. Kambe kadi Be torii mo
wondugol e mabbe e nder balde.

11

Fii no Petruusu Siforani Gomdinbe bBen Yerusalaam

1 Sahaabaabe™ wonbBe ka diiwal Yahuuda Ben e be Be wondi e laawol gootol Ben,
nani wonde De wonaa Yahuudiyanke Ben jabii daaluyee Alla on. 2 Bay kanko Petruusu
o yahii Yerusalaam, gomdinbe sunninaa ben Banniti mo, feli, be wi'i: 3 «A naatii ka be
*sunninaaka Den, awa kadi a paamidii e mabbe!»

4 Onsay Petruusu nangi De sifanagol fii dun, 5o wi'i: «Fewndo ko mi woni ka saare
Jaffaa, hari mido toroo Alla, mi fepninanaa goddun. E nder dun, mi yi'i huunde
nanditaynde e sollewol fontiingol njanol jogaangol e cobbi din nay no tippoo tawammi.
¢ Bay mi ndaarii dun, mi tenyinii, mi yi'i ton kulle yaarayde koyde nay den ka hoore
leydi e kulle buruure den e kulle daasotoode den e colli wiirooji din. 7 Mi nani hawa
no wi'ammi: «Petruusu, immo waraa, naamaa!> & Kono mi wi'i: «00'o Joomiraado! Ko

fii haa hande ko tuuni maa ko laabaa naataali ka hunduko an!> 2 Ka dimmun hawa kan
fillitii ka kammu, wi'immi: «Wota a jogor ko Allaahu on labBini kon wa ko tuuni.> 1°Dun

warri non haa laabi tati, onsay fow yentinaa ka kammu.

11 «Tun mi yi'i yimBe tato imminaabe e an iwrube Seezariiya no ara ka suudu ka men
woni don. 12ZRuuhu Allaahu on yamirimmi yaadugol e mabbe, hara mi sikkitaaki. Ko bee
musibbe doo njeegoo dowtimmi haa men naatoyi ka galle Korneliyuusu. 13 On sifanii
men ko honno o yiiri malaa'ikaajo on no darii ka suudu makko, e ko o wi'i mo: dmmin
ko yahana oo wi'eteedo Sim'uunu jammaado Petruusu wondo on Jaffaa. 14 On yeetoto
ma kongudi di dadirtaa din, an e Beynguure maa nden fow.>

15 «Bay min kadi mi nanganii yewtugol, *Ruuhu Seniido on tippii e wonbe don ben
wano o tippornoo non e men ka fuddoode. 16 Onsay mi anditi ngol daalol ngol Joomi
on wi'unoo wonde: «Yaayaa kanun ko ndiyan lootiraynoo, kono onon ko Ruuhu Seniido
on lootirtedon.> 17 Bay Allaahu on yedii be kambe kadi ko o yedunoo en kon, enen Hee
gomdinbe lisaa Almasiihu Joomi on, hari ko mi hombo haa ka mi dartoo Alla?»

18 Bay gomdinbe sunninaa Ben nanii dun, Be fanki, Be manti Alla, e hoore hibe
wi'a: «Allaahu on yedii be wonaa Yahuudiyanke Ben tuubuubuyee fii no be hebira
ngurndan!»

Fii no Moftal ngal Sinciraa ka saare Antiyoosi-Sirii

19 Saakitinoobe Den sabu bHittineede Hawto waregol Astefaana, Be yahi haa Fenisii e
ka suriire Siipuru e haa Antiyoosi-Sirii. Tawi De alaa Banginande hay gooto daaluyee on
si wonaa Yahuudiyankeebe Ben. 20 HeBii ton e hakkunde Ben saakitinooBe, be Siipuru
e Be Sirenii, arBe Antiyoosi-Sirii, yewti BDee *Gereekiyankeebe, fenninani Be fii Kibaaru
Moyyo lisaa Joomi on. 2! Tawi jungo Joomiraado on no e hoore maBbbe, yimbe buy
gomdini, jabi Joomi on.

22 Nde *moftal ngal Yerusalaam humpitinoo dun, Ben kadi immini Barnabaasi ko
yaha Antiyoosi-Sirii. 23 Bay o hewtii, o yi'ii moyyere Alla nden, o weltii, o wakkilini
be fow catorgol e Joomi on Bernde tabitunde, 24 ko fii hari on ko aaden moyyo heewudo
gomdinal e Ruuhu Seniido on. Konu yimbe duudungu jokki Joomi on.

25 Onsay Barnabaasi yaari Tarsiisu fii yahangol Saawulu. 26 Bay o tawii mo, o ardi e
makko Antiyoosi-Sirii. E nder hitaande fow hibe tawdeede e tumbondire moftal ngal,
e hoore dun hibe jannude jamaa yimbe duuduBe. (Ko Antiyoosi-Sirii don taalibaabe
Ben attaa noddeede *Almasiiyaabe.)

27 E nder den balde don, haaloobe ko Alla longini dun iwi Yerusalaam, ari Antiyoosi-
Sirii. 28 Goddo e Ben no wi'ee Agabuusi, on immii *hiitii tippude e Ruuhu Allaahu on,
o wi'i wonde heege moolanaange waday e aduna on fow. (Dun wadi-le e fewndo laamu
Kuloodiyuusu.) 2° Taalibaabe Ben anniyii wonde mo bee e mabbe wallitoto musibbe
mabBbe wonbe Ben ka diiwal Yahuuda embere taaga mabbe on. 30 Be wadi dun, be
watti e juudie Barnabaasi e Saawulu yo Ben nabu, jonna ardotoobe moftal ngal Ben.

12

Fii no Yaaquuba Wariraa e no Petruusu Sokiraa

1 Ko e fewndo on saa'i, oo lando wi'eteedo *Heroodu nangi wobbe e *moftal ngal
fii lettugol Be. 2O wariri Yaaquuba kaafa, dun ko oo kotiraawo Yuuhanna. 3 Nde o
ndaarunoo o tawi dun no wela YahuudiyankeeBe Den, o nangi Petruusu kadi. Dun
hawrondiri e *Juldeere Bireedi de Aldaa e Lewen nden. 4 Bay o nangii mo, o ferii mo
ka kaso, o itti mojobe nay ko ayna mo, mojobere kala suufaabe nayo. Hari e miijo makko
ko si *Juldeere Yawtaneede nden feyyii o naawa mo yeeso jamaa on. Ko kanko Petruusu
o woni ka kaso, moftal ngal duumii e toranagol mo Alla.

6 Weetaynoo Heroodu Jlaawa mo, e on jemma mun, tawi kanko Petruusu himo jolkaa
jolokooje didi, daanii hakkunde suufaabe dido, tawi aynoobe kaso ngon no dartori ka
dambugal. 7 Onsay malaa'ikaajo Joomiraado on feenani mo, ka o wonnoo don ndaygi.
O findiniri mo kanko Petruusu mbabbugol mo ka becce, o wi'i mo, «Immo tinnal»
Jolokooje wonnoode ka juude makko den yani.

8 Malaa'ikaajo on wi'i mo kadi: «Habbu duhol maa ngol, wattodlaa pade maa den.»
0 wadi dun. Malaa'ikaajo on wi'i mo: «Waano burmusu maa on, jokkaa mi.» 9 Petruusu
yalti, jokki mo, tawi o andaa si ballal malaa'ikaajo on ko goonga, tawi himo sikka ko
fenninannde tun o hebi. 10 Bay DBe feyyii ayninaabe yeeso ben e hikkube don ben, haa
be hewtii ka baafal njandi feyyeteengal si yahee ka saare, onsay ngal udditanii hoore
maggal yeeso mabDe, De yalti, e yaadi haa e laawol. Tun malaa'ikaajo on seedi e makko.

11 Kanko Petruusu o hetti non hakkil, o wi'i: «Jooni non, ka hagiiqa, mi andii wonde
Joomiraado on imminii malaa'ikaajo mun on, o sortii lan e juude Heroodu e kala ko
jamaa Yahuudiyankeebe Ben tijjinoo e hoore an.»

12 Bay o faamii ko wadi kon, o yahi ka galle Mariyama yumma Yuuhanna jammaado
Markuusa, ka wobHe moobinoo no toroo. 13 Bay o hoddike baafal ngal ka naatirgal,
jiwo kurkaaduujo no wi'ee Rodaasi Bbadoyii fii andugol ko hombo. 14 Bay o anditii hawa
Petruusu kan, hakkee ko o weltii, doo yo o udditu baafal ngal, o yahi taho, o andinoyi
Beya wonde Petruusu no ka naatirgal.

15 Ben wi'i mo: «A feetiil» Kono o wi'i ko goonga. Ben wi'i: «Awa ko malaa'ikaajo
makko on!»

16 Kono tawi Petruusu no jokki tun hoddagol. Bay be udditoyii, Be yi'ii mo, be naldi
fota. 170 fankiniri Be yeyangol Be juude makko den, o sifanii Be ko honno Joomiraado
on yaltiniri mo ka kaso. O yamiri De, o wi'i: «Andinee dun Yaaquuba e musidal ngal.»
Onsay o yalti don, o yaari nokku goo.

18 Bay weetii, jiiboldu tiidundu wadi e hakkunde suufaabe Hen, He woni e lan-
dondirgol ko honto Petruusu woni. 19 Heroodu kadi dabbiti mo, kono o yi'aali mo. O
landii suufaabe Ben, o yamiri yo Be ware. Onsay kanko Heroodu o iwi ka diiwal Yahuuda
don, o yaari Seezariiya fii wonugol ton.

Fii no Heroodu Maayiri

20 Tawi kanko Heroodu himo habidi e TiiriyankooBe Ben e Siduunayankoobe Ben.
Be ari Be tawi mo e nder nanondiral mabbe. Bay Be hettii Balastuusa oo dankotoodo
kaybonru lando on, Be torii Buttu, sabu tawde ko leydi on lando tambitinoo leydi
mabBe ndin. 2! Bay nalaande nde be haldunoo nden hewtii, kanko Heroodu o Bornii
conci makko laamu din, o joodii ka jullere makko laamu, o yewti Be kambe jamaa on.
22 Jamaa on nangi ewnagol wi'a: «Kaa hawa ko hito allaajo nii, hinaa hawa neddo!»
23 Don kisan malaa'ikaajo Joomiraado on libi nawnaare e makko, sabu tawde o jonnitaali
Alla mangural ngal, o yilmi, o maayi.

24 Kono daaluyee Alla on Burti yaajude.

25 Bay Barnabaasi e Saawulu gaynii golle mun dlen Yerusalaam, be yiltitii Antiyoosi-
Sirii, Be nabori Yuuhanna oo jammaado Markuusa.

13

Fii no Ruuhu Seniido on Subori Barnabaasi e Saawulu
1 Tawi haaloobe ko Alla longini dun e jannoobe no e nder *moftal wongal ngal

Antiyoosi-Sirii, Ben-le ko Barnabaasi e Sim'uunu jammaado Baleejo, e Lukiyuusi, 0o
mo Sirenii, e Saawulu e Manayiina, dun ko oo ne'idaado e *Heroodu lando diiwal ngal.
2E nder ko Be rewaynoo Joomiraado on kon, Be hoora, *Ruuhu Seniido on wi'i Be:
«Wadanee lan Barnabaasi e Saawulu feere fii golle de mi noddiri be den.» 3 Bay be
gaynii hoorude toroo, Be *fawi juude mabbe den e hoore Barnabaasi e Saawulu, be
nuli Be.

Fii no Barnabaasi e Saawulu Yaari ka Suriire Siipuru
4 Ben bBe Ruuhu Seniido on immini, dun ko Barnabaasi e Saawulu, Be yahi Seluusi,
be bakii don e laana ndiyan fii yahugol Siipuru. > Bay Be hewtii Saalamini, Be fennini
daaluyee Alla on ka juulirde Yahuudiyankeebe Den. Tawi hibe wondi e oo wi'eteedo
Yuuhanna jammaado Markuusa fii ko wallitoo Be.

¢ Bawto dun, Bay Be tayitoyii ndee suriire fow haa Be hewtoyii Paafuusa, Be tawi
don mbileejo goo, tawi on ko Yahuudiyankeejo waditiidlo annabaajo, tawi on no wi'ee
Bar-lisaa. 7 Tawi himo wondi e on addaado lamminaa ngal diiwal, dun ko oo wi'eteedo
Sargiisu Puulusa, tawi on lando ko jooma-hakkiljo. On lando noddi Barnabaasi e
Saawulu bay himo faalanoo nanude daaluyee Alla on. #Kono oo wi'eteedo Elimaasi, dun
ko mbileejo on, (ko fii ko non innde makko nden firiraa), o dartii be, tawi himo dabbude
fii no o bonnira gomdinal lando on. ®Onsay Saawulu, himo wi'ee kadi Puulusa, heewudo
Ruuhu Seniido on, tenyini on mbileejo, o wi'i: 10 «Ko an yo heewudo kala noone yoyre e
bonki, Biddo Ibuliisa, gano kala peewal, a accataa bonnugol laawi feewudi Joomiraado
on? 1Jooni non hedo! Joomiraado on fawete jungo, wumaa, wona e saa'i mo a yi'ataa
naange ngen.» Don kisan nibBHitani mo, niwre tiidunde yani e makko, o woni e memugol,
tawi himo dabba wobbe ko dowa mo. 12 Bay on lando yi'ii kon ko wadi, o naldi fii
jannde Joomi on, o gomdini.

Fii no Puulusa e Barnabaasi Waajori ka Saare Antiyoosi-Pisidii

13 Bay kanko Puulusa e wondibHe makko Hen be iwii Paafuusa, Be bakii don e laana
ndiyan fii yahugol Pergii, dun ko e nder ndii leydi wi'eteendi Pamfilii. Bay De hewtii
don, Yuuhanna jammaado Markuusa on seedi don e mabBe, o yiltitii Yerusalaam.
14 Bay De iwii Pergii, De jokkitii laawol mabbe haa be hewti ka saare Antiyoosi-Pisidii.
‘Be naati don e nder juulirde, be joodii, dun hawri e *nalaande fowteteende, dun ko e
*aseweere nden. 15> Bay fii Sariya on e fii annabaabe Ben gaynaama jangeede, yeesoobe
juulirde nden immini wobbe e mabbe ko wi'a Be: «Musibbe, si tawii hidon mari
kongudi wakkilinaydi jamaa on, haray yewtee.»

16 Onsay kanko Puulusa o immii, o townani Be jungo, o wi'i: «Ko onon yo *Banii-
Isra'iila'en e onon Bee hulooBe Alla, heditee! 17 Alla 0o jamaa Isra'iilayankeebe suBike
baabiraabe men Ben, on Yannudo kadi oo jamaa fewndo ko Be woni tuparankeebe e
nder ndii leydi *Misira, o yaltiniri Be ton kadi sookewo makko dolnungo ngon. 180
munanii Be kadi wa telen duubi cappande nay ka wulaa. 1° Onsay Bay o mulii leyyi
jeedidi e nder ndii leydi *Kanaana, o yedi baabiraabe men ben laral leydi ben ndin.
20 Dun fow wadi e nder duubi teemedde nay e cappande jowi.

«Bawto dun o addani De hooreeDe, haa e fewndo annabi Samu'iila. 2! Bawto dun
be torii hebugol lando. Onsay Alla addani Be Saawulu biddo Kiisi on, jeyaado e oo
bolondaa *Buniyamiinu, ko laamoo Be e nder duubi cappande nay. 22Bay o follii ondon,
o lamminani Bbe Daawuuda, dun ko on mo o seeditornoo dundoo, o daali: <Mi taw
Daawuuda mo Yassaa'u ko neddo waalaniido lan e Bernde, timminoowo faaleeji an din

fow.q
23 Kanko Puulusa o wi'i kadi: «Ko tippude e fodoore makko nden kanko Alla wadi si

lisaa jibinaa e nder bolondaa Daawuuda on, fii ko wonana Isra'iila'en dandoowo. 24 Ado
o arude, hari Yaayaa waajike jamaa Isra'iilayankeebe Ben fow fii *lootagol maande
tuubuubuyee. 25 Fewndo kanko Yaayaa o timminaynoo golle makko den, o wi'uno:
<Hinaa min woni on mo sikkudon, kono on no ara Paawo an doo, on mo mi hewtaa
hay firtugol boggi pade mun!»

26 Kanko Puulusa o wi'i kadi: «Ko onon yo musibbe an, Bibbe bolondaa Ibraahiima,
e huloobe Alla wonbe hakkunde mon, ko haa e men enen ngol daalol kisiyee addaa.
27 Ko fii yimbe Yerusalaam Ben e lambe mun Hen andaali ko hombo woni lisaa, awa
kadi be faamaali kongudi annabaabe wonaadi jangeede din asewe kala, be laatiniri di
Jaawugol mo. 28 E hoore Be heBaali hujja happando mo wareede, kono Be torii Pilaatu
yo o waru mo. 29 Be laatiniri nii ko windinoo kon fii makko. Onsay Be tippini mo ka
*leggal altindiraangal, Be wallini mo e nder gaburu. 39Kono Allaahu on immintini mo e
hakkunde maybe Hen. 31 Ben yaadaynooBe e makko gila Jaliilu haa Yerusalaam, yi'itike
mo e nder balde buy, ben ko seedeebe makko jooni yeeso jamaa on.

q 13:22 13.22 1Sam. 13.14

3233 «Menen, meden fepninande on wonde: Alla hunnii ko o fodunoo baabiraabe
men Pen kon e faybe mabbe Ben, dun ko enen. O hunniri dun immintingol Iisaa,
tippude e ko windii kon ka beytol dimmol Zabuura, ka o wi'i don:
<Ko an woni Biddo an on,

hande a wonii mo an.t
34 «Kon ko Alla immintini lisaa e hakkunde maybe Ben, hara o luttaali ka polu, ko dun

o daalunoo, o wi'i:

«Mi yeday on barkiiji laabudi holniidi

di mi fodunoo Daawuuda din.>s

35 Kanko Puulusa o wi'i: «E hoore dun, no wi'aa nokku goo kadi:

«Yaa an Alla, a jabataa Seniido maa on laatoo noldo.t

36 Puulusa wi'i fahin: «Kono nde Daawuuda wadunoo faaleeji Alla din e nder jamaanu
makko ngun, o maayuno, o tawtinaa baabiraabe makko ben, o noli. 37 Kono on mo
Allaahu on immintini laataaki poldo.

38 «Ko onon non, yo musibBe amen, andee dey ko sabu makko kanko Ilisaa
fenniniranadon yaafuyee junuubaaji din. 3°Kala on hooliido mo jogorte feewudo e
hoore kala ko on waawetanooke jogoreede feewudo e nder Sariya Muusaa on. 4°Ko dun
wadi si men wi'ay on, reenee fii wota ko wi'aa kon ka defte annabaabe Hen hawru e mon,
dun-le ko dundoo:

41 (Ndaaree onon bee yawitiibe,

wonee naldube, mulon!
Ko fii e fewndo mon,

mi waday kuugal ngal on sikkataano

hay si on sifanaamal> »u
42 Bay Puulusa e Barnabaasi fokkitii yaltude ka juulirde don, bBe saatinaa e aseweere
aroore nden, dun ko nalaande fowteteende nden, fii yewtugol fii dun. 43 Bay
mottondiral ngal lannii, Yahuudiyankeebe buy e naatube e diina Yahuudiyanke buy
jokki Puulusa e Barnabaasi, De yewtidi e mabBe. Onsay Puulusa e Barnabaasi wakkilini
bBe fii tabitugol, habBitoo e moyyere Alla nden.

44 E aseweere hikkunde don nden, fayda saare nden fow mottondiri fii hedagol
daaluyee Joomiraado on. 4>Bay YahuudiyankeeDe Ben yi'ii on jamaa, Be nawli, Be yeddi
ko Puulusa yewtaynoo kon, be hoyni mo.

46 Onsay Puulusa e Barnabaasi yewtiri pellital, wi'i Be: «Hari ko e mon taho daaluyee
Allaahu on haananoo yottineede. Kono bay on bugitike, awa kadi on wadlaali hoore mon
handube e *ngurndan poomayankejan dan, men yaaray ka Be wonaa Yahuudiyanke
Ben. 47Ko fii, ko nii Joomiraado on yamiriri men, o daali:

«Mi subike on fii yo on wonan leyyi din ndaygu,

e nabugol kisiyee on haa ka kattudi leyde.» »W
48 Bay be wonaa Yahuudiyanke Ben nanii dun, be weltii, be manti daaluyee Joomiraado
on, tawnoobe no muuyanaa ngurndan poomayankejan dan Ben fow gomdini.

49 Tawi daaluyee Joomiraado on no layude e nder leydi ndin fow. 50Kono Yahuudiyan-
keebe Hen yuuni e mabBe rewbe teddinaabe rewoobe Alla, e mokobaabe saare nden,
ben wadi jokke e hoore Puulusa e Barnabaasi, Be radii Be ka diiwal mabbe. >1 Ko dun
wadi si Puulusa e Barnabaasi honki mbullaari pade mun den e Yahuudiyankeebe wonbe
ton Ben, Be yaari Ikoniim. 52Fii kala dun wadii, tawi taalibaabe wonbe Antiyoosi-Pisidii
Ben kan no heewi weltaare e Ruuhu Seniido on.

14

Fii Yaadu Puulusa e Barnabaasi ndun Ikoniim

1 Bay Puulusa e Barnabaasi hewtii Ikoniim, Be naatiri ka juulirde Yahuudiyankeebe
ben. Noone no be yewtiri non wadi haa Yahuudiyankeebe duudube e *Gereekiyan-
keebe gomdini. 2 Kono Yahuudiyankeebe Be gomdinaali dun Ben yuuni Be wonaa
Yahuudiyanke Ben fii yo Ben wadu gomdinbe Hen bone. 3 Kono laatii, Be woni Tkoniim
ko neeBi, tawi hibe yewtiraynoo pellital fii Joomiraado on, on Seeditantoodo daaluyee
mun sulfu on, himo newnannoo be wadirgol juude mabbe den maandeeji e kaawakeeji
moyYyiyi'otoodi. 4 Onsay yimbPe saare nden senditii, wobbe wontidi e Yahuudiyankeebe
bBen, wobbe kadi wontidi e *sahaabaabe Den.

5-6 Bay Puulusa e Barnabaasi humpitike wonde Yahuudiyankeebe Hen e He wonaa
Yahuudiyanke ben wondude e yeesoobe mabbe Hen immanike BHe e feragol He kaaye,
be tawi yo Be yahu, Be fattoyoo e dee ca'e jeyaade e ndii leydi wi'eteendi Likayonii,

dun ko Listaara e Derbata, e ca'e heedude don den, 7 be woni e waajagol ton fii Kibaaru
Moyyo on.

Fii no Puulusa Imminiri Maaya-Koydeejo on Listaara

8 Tawi maaya-koydeejo no Listaara don, hebidaado e boofoyaagal, mo yahaali haa
hande, ° tawi on no hedii ko Puulusa yewtaynoo kon. Puulusa tenyini mo, ndaari tawi
himo mari gomdinal sellinayngal mo. 10 Onsay kanko Puulusa o ewnii, o wi'i: «Immo
darodaa e hoore koyde maa den!» Tun o hawtii nde wootere, o nangi jindugol.

11 Bay be yi'ii kon ko Puulusa wadi, jamaa on ewnii e haala Likayonii, be wi'i:
«Allaabe He mbaadi neddanke tippike e men!» 12 Be inni Barnabaasi Zafsa, Puulusa
kanun Hermiisi, Bay ko kanko joginoo kongol ngol.y 13 Onsay oo wadoowo sadakaaji fii
nduu allaaru mabbe wi'eteendu Zafsa, wondu ka yeeso saare, addi ga'i e *meetelli telen
ka dambude saare, tawi kanko e jamaa on hibe woniri wadangol Puulusa e Barnabaasi

sadaka.
14 Bay sahaabaabe Ben nanii dun, dun ko Barnabaasi e Puulusa, Be seeki dolokkaaji

mabbe din, Be wubbi, Be ukkitoyii e hakkunde jamaa on e hoore hibe sonkana yimbe
ben, wi'a: 15 «Ko hondun wadanton dun? Menen kadi ko men yimbe wano mo'on!
Meden waajorde on wa Kibaaru Moyyo fii ittugol on e dii piiji mehi, ruttodon e Alla
Wuurudo on, on Tagudo kammu e leydi e baharu e kala ko woni e mun. 16 E dii
jamaanuuji feyyudi, o accuno leyyi din fow jokki faaleeji mun, 17 e hoore o accaali
seeditorgol moyyere nde o wadata nden, dun ko yedugol on ndiyan saayoojan iwrude
ka kammu e saa'iiji moyyooji fii demal, e timminangol on neemaaji e hebbingol berde
mon dlen welo-welo.» 18 Fii kala Be yewtirii non, ko karahan be waawiri hadirde ben
yimbe wadangol be sadakaaji.

19 Onsay YahuudiyankeeBe iwri Antiyoosi-Pisidii e Ikoniim, Be murtini jamaa on, be
hawtiti, Be fidi Puulusa kaaye haa Be sikki o maayii, Be daasi mo, Be nabi ka Haawo
saare. 20 Kono taalibaabe ben hundi mo, o immii, o naatiti ka saare. Bimbi nden nande
kanko Puulusa e Barnabaasi Be yahi Derbata.

Fii Yiltitagol Puulusa e Barnabaasi Antiyoosi-Sirii

21 Bay Puulusa e Barnabaasi waajike fii Kibaaru Moyyo on e nden saare haa Be hebii
taalibaabe duudube, onsay De yiltitii e dee ca'e doo, dun ko Listaara e Ikoniim e
Antiyoosi-Pisidii. 22 Be wallitii taalibaabe Ben fii tiidingol Derde mabbe den, bHe
wakkilini be e duumagol e gomdinal ngal, be wi'i Be: «Ko e nder tampereeji buy
naateten ka *laamu Alla!» 23 Be toddanii *moftal kala ko wonana dun ardotoobe. Bay
be gaynii hoorude toroo, Be halfini be Joomiraado mo be gomdini on.

24 Bawto dun, Be tayitoyi ngal diiwal Pisidii, Be yahi Pamfilii. 2> Bay Be waajike fii
daaluyee Alla on ka saare Pergii, onsay De yahi Atalii. 26 Be bakii don e laana fii yiltitagol
Antiyoosi-Sirii, ka Be yettanoo don be halfinaa sulfu Alla on fii dee golle de Be ari e
laatinde doo. 27 Bay Be hewtii, Be mottindiri moftal ngal, Be fillitanii Be ko Alla wadini

Y 14:12 14.12 Ndee innde wi'eteende «Zafsa» e haala Gereeki ko innde allaajo mabBe. «Hermiisi» on kadi ko
yewtoowo kongudi on allaajo maBbe.

be kon fow, e ko honno o udditirani Be wonaa Yahuudiyanke ben dambugal gomdinal
ngal. 28 Onsay De wontidi e taalibaaBe Hen don ko neebi.

15

Fii Yewtere nden Yerusalaam
1 Onsay wobbe iwri ka diiwal Yahuuda ari e jannugol musibbe DBen, wi'a: «Si

on sunninaaka tippude e aada Muusaa on, haray on waawetaake dandeede.» 2 Bay
yeddondiral njanal e yewtere tiidunde wonii hakkunde mabBe e Puulusa e Barnabaasi fii
dun, onsay musibbe bHen aadii yo Puulusa e Barnabaasi e wobbe goo hakkunde mabbe
yaadu Yerusalaam, Be tawoya *sahaabaabe Ben e ardotoobe *moftal ngal fii nden
huunde. 3 Bay moftal ngal wattii De e laawol, Be yahi Be tayitoyi Fenisii e Samariiya,
e hoore hibe fillitanoo Ben musibbe wonbe e den ca'e, De fensita ko honno He wonaa
Yahuudiyanke Ben jabiri laawol ngol. Dun wonani musibbe Hen fow weltaare njande.
4Bay De hewtii Yerusalaam, moftal ngal e sahaabaabe Ben e ardotoobe moftal ngal tolni
be, kambe kadi De fillitanii Ben ko Allaahu on wadini Be kon fow.

5> Onsay wobDe e fedde *Fariisiyaabe gomdinbe Hen hawtii, wi'i: «No haani ka be
wonaa Yahuudiyanke Ben sunninee, Be yamiree doftagol Sariya Muusaa on.»

¢ Onsay sahaabaabe Ben e ardotooBe moftal ngal yiitidi fii ndaarangol ndun mu-
raadu. 7 Bay yeddondiral ngal tiidii hakkunde mabbe, onsay Petruusu hawtii, wi'i
be: «Musibbe, hidon andi wonde, gila ka palaade arane, Allaahu on subino lan e
hakkunde mon fii no be wonaa Yahuudiyanke Ben nanira daaluyee Kibaaru Moyyo on,
be gomdina. 8 Alla, on Andudo ko woni e Berde, o seeditoranike be yedugol be *Ruuhu
Seniido on wano men non. 2 O wadaali hay fus ko serti hakkunde men e mabbe, ko
fii ko gomdinal mabbe ngal o 1abBiniri Herde mabBHe den. 10 Jooni non, ko hondun
ndarndoranton Alla rondugol taalibaabe Hen dongal ngal enen tigi e baabiraabe men
Ben en waawaali townude? 1 Kono ko moyyere lisaa Joomi on tanyinorden dandeede,

kambe kadi-le wano non.»
12 Onsay mbatu ngun fow deyyiti, Be hedii Barnabaasi e Puulusa, Ben fillitanii be

kala maandeeji e kaawakeeji moyyi di Allaahu on wadini be e hakkunde be wonaa
Yahuudiyanke bBen. 13 Bay Be gaynii yewtude, Yaaquuba kadi yetti haala kan, wi'i:
«Hedee lan yo musiBbe an! 14 En nanii ko Sim'uunu Petruusu fillitanii en kon, ko honno
Allaahu on haajiraa e Be wonaa Yahuudiyanke Ben gila ka fuddoode, o yetti jamaa e
hakkunde maBbe ko wona e innde makko. 1> Kongudi annabaabe ben no fotti e dun-le,
ko fii no windii:
16 (Bawto dun mi artoyay,

mi Banta suudu laamu Daawuuda yanunoondu ndun,

mi Banta kadi ko yirbi kon, mi fewna,
17 fii no yimbe heddiibe Hen dabbira Joomiraado on,

e kala leyyi di innde an nden jantaa e mun.
18 Ko Joomiraado on daali dun,

on Wadunoodo dii piiji andanoodi gila ko Booyi.» »Y
wonaa Yahuudiyanke tuubanbe Alla satteende. 20 Kono windanen De tun, wi'en Be yo
Be terto tuunintinorgol sanamuuji e jinaa e naamugol jiibe e yiiyan. 21 Ko fii, gila e diya
jamaanuuji feyyudi, Muusaa no mari yimBe e saare kala ko waajoo fii makko, Bay hiden
jangude fii dun e aseweere kala ka juulirde.»

Batakuru Nabanaandu Gomdinbe Ben Antiyoosi-Sirii
22 Onsay sahaabaabe ben e ardotooBe moftal ngal e moftal ngal fow ndaari tawi no
moyYyi ka Be suba wobbe e hakkunde mabbe, He wattida Be e Puulusa e Barnabaasi
fii ko yaha Antiyoosi-Sirii. Onsay Be subii Yahuuda, jammaado Barsabaa, e Silaasi, tawi

y 15:18 15.16-18 Amu. 9.11-12

ben dido ko Be He musibbe Hen teddini fota. 23 Be wattidi be e Hatakuru ndu tawata
ko dundoo windii ton:

«Menen PBee musibbe mon, dun ko sahaabaabe Ben e ardotoobe moftal ngal, men
salminii on onon Hee musibbHe amen wonBe e hakkunde Bee He wonaa Yahuudiyanke,
hodube Antiyoosi-Sirii e Sirii e Silisii.

24 «Men nanii wonde wobbe e amen jiibiroyii on kongudi mabbe haa He aaninii
wonkiiji mon din, ben-le wonaa menen yamiri Be dun. 25 Men taw no moyyi, e nder
nanondiral amen, ka men suboo wobbe, men immindinana on Be e bee yibbe amen,
dun ko Barnabaasi e Puulusa, 26 dun ko bee weebitube ngurndan mun dan fii innde lisaa
Almasiihu Joomi men on haa takko mayde. 27 Ko men imminiri Yahuuda e Silaasi, ko ko
yewta on e hunduko fii ko woni kon ka Batakuru. 26Ko fii menen e Ruuhu Seniido on men
taw no moyyi ka men ronka on fawude dongal goo, si hinaa dii haanudi doo: 22 dun non
Si on reenike e dun, haray on wadii ko moyyi. Yo jam wonu e mon!»

30 Onsay kambPe imminaabe bBen De waynii, Be yahi Antiyoosi-Sirii, De wattoyi
batakuru ndun e juude mbatu moobiingu don ngun. 31 Bay Batakuru ndun jangaama,

be weltori kon ko Be wakkilinaa. 32 Nde tawnoo Yahuuda e Silaasi ko haaloobe ko Alla
longini dun, be beydi wakkilinde musibbe ben, be tiidiniri be kadi kongudi buy. 33 Bay

be neebidii e mabbe seeda, musibbe Ben newnitani He ruttagol ka imminnoobe bHe
Ben e dow Buttu. 34 Kono Silaasi kajiun tawi luttugol mo ton no moyyi. 35 Puulusa kadi
e Barnabaasi lutti kodaade Antiyoosi-Sirii don e jannugol fennindina e yimbe buy fii
daaluyee Joomiraado on.

Fii Datal Puulusa Dimmal ngal Aazii

36 Balde seeda bawto dun, Puulusa wi'i Barnabaasi: «Yiltitoden, ndartoyen musibbe
Ben e nder ca'e de waajiden fii daaluyee Joomiraado on e mun den fow, fii andugol ko
honno be fewndori.» 37 Tawi Barnabaasi no faalaa yo be yaadu e Yuuhanna jammaado
Markuusa. 38 Kono Puulusa ndaari tawi haanaa ka be yaada e on yiltinoodo Haawo
mabBbe gila Pamfilii, salii be dowtude ka golleeji mabbe. 39 Hakkee yeddondiral ngal
tiidii hakkunde mabbe, Be sakkitori seedugol. Onsay Barnabaasi yetti Markuusa, De
bakii don e laana ndiyan fii yahugol Siipuru. 4° Puulusa kanun subii Silaasi ko o yaada,
Bawto musibbe Hen halfinde mo kanko Puulusa sulfu Joomiraado on. 41 Onsay De yahi,
be tayitoyi Sirii e Silisii, e hoore hibe tiidina mofte den.

16

Fii Ruttagol Puulusa ngol Derbata e Listaara

1 Kanko Puulusa o hewtoyi kadi Derbata e Listaara, o tawi no don taalibaajo wi'eteed’o
Timotee. Tawi on yumma mun ko Yahuudiyankeejo gomdindo, kono ben makko ko
*Gereekiyankeejo. 2 Tawi musibBe De Listaara e De Ikoniim Pen no joganii mo kanko
Timotee kongol moyyol. 3 Tawi Puulusa no faalaa naborde mo. Onsay o yetti mo, o
sunnini sabu Yahuudiyankeebe wonbe e diin nokkeeli don Ben, ko fii hari fow no andi
wonde ben makko kanko Timotee ko Gereekiyankeejo. 4 Tawi kanko Puulusa e Timotee,
hibe hollitude e nder ca'e de Be rewi e mun den, pehe de *sahaabaabe Ben e ardotoobe
*moftal ngal Yerusalaam yetti den fii yo de huutore. 5 Tawi mofte den no tiidude tun e
nder gomdinal ngal, awa kadi hibe Beydaade duudugol nande woo nande.

Fii Ruttagol Puulusa ngol Firgii e Galaasi
¢ Nde tawnoo *Ruuhu Seniido on newnanaali Be fepninoygol daaluyee on e nder
*Aazii on, De yahi De tayitoyi Firgii wondude e leydi Galaasi ndin. 7 Bay Be hewtii takko
Misii, Be etii fii yahugol Bitinii, kono laatii Ruuhu lisaa on newnanaali Be. 8 Onsay be
tayitiri Misii don, De yahi Turuwaasi.  E nder jemma on, kanko Puulusa o yi'i e nder
koydol, goddo mo Masedonii no darii no jeeja mo, wi'a: «<Rewu Masedonii gaa, faabodlaa

men!» 10 Bawto ngol koydol Puulusa, men dabbi kisan feere no men hewtira Masedonii,
sabu meden felliti ko Alla noddi men ton, fii yo men waajo fii Kibaaru Moyyo on.

Fii no Linda Gomdiniri ka Saare Filipii

11 Bawto dun, men bakii Turuwaasi don e laana ndiyan, men sutori Samotiraasi.
Bimbi nden nande kadi men sutori Neyapolii. 12 Bay men iwii don, men yahi Filipii, dun
ko saare wonde e diiwal aranal ngal ka leydi Masedonii, jeyaande e ley laamu Roomu,
men woni Filipii don e nder balde.

13 Nande *nalaande fowteteende nden, dun ko *aseweere nden, men yahi e binde
caangol, dun ko ka Baawo saare, ka men tanyininoo ko don wonnoo ka juuletee. Bay
men joodike, men yewti rewbe moobHinoobe don bHen. 14 Tawi no e Hen debbo rewoowo
Alla, on no wi'ee Linda, jeyaado e ndee saare wi'eteende Saayatiira, yeeyoowo gaara
baka. Tawi himo hedinoo, Joomiraado on kadi udditi Bernde makko nden fii yo o wonan
ko Puulusa yewtaynoo kon. 15> Bay o *lootidaama e Beynguure makko nden maande
kisiyee, o saatini men e hoore himo wi'a: «Si tawii hidlon jogori lan wa gomdindo Joomi
on, haray naatee ka suudu an, weeron ka beynguure an doo.» O jeeji men e dun haa men
jabi.

Fii no Puulusa e Silaasi Jogoraa ka Kaso

16 Bawto d'un, ko men yahata ka juuletee don, kordo mo jinnawii *hiitinoowii nangi,
ari fotti e amen, tawi kon ko o hiitotonoo no okkoraynoo jeybe mo ben jawle buy. 170
woni e jokkugol men, menen e Puulusa, e hoore himo ewnoo, wi'a: «Bee yimbe ko
kurkaadi Alla Jom Bural on, awa hibe fepninande on laawol kisiyee on!»

18 0 wadi dun e nder balde buy. Bay Puulusa haabii dun, o yeyyitii, o wi'i ngin
jinnawii: «Mi yamirii ma e innde lisaa Almasiihu on, yaltu e oo debbo!» Jinnawii ngin
yalti e makko e on saa'i tigi.

19 Bay jeybe kurkaadu ndun tawii ka Be tanyininoo hebugol don bonii, Be nangi
Puulusa e Silaasi, Be poodi Be, He addi yeeso hooreebe Hen ka nokkuure fottirde.
20 Onsay De addi be ka paawoobe Hen, He wi'i: «Bee yimbe ko Yahuudiyankeebe, hibe
jiitbude saare men nden, 2! Be janna naamuuji di en newnanaaka jabugol maa wadugol,
enen Dee jeyaabe e laamateeri Roomu!»

22 Jamaa on kadi immanii Bbe kambe dido. Bay naawoobe ben wadii haa be Hortii
be dolokkaaji din, be yamiri yo Be luubor Be bedi. 23 Bay De gaynii be luubaade, be
bugii be ka kaso. Be yamiri aynudo kaso on yo o jogo Be, o ayna fota. 24 On yamiraado
dun bugii be ka nder kaso nder-nderwo, o dumbi be ka koyde.

25 Bay wonii tumbere jemma, Puulusa e Silaasi woni e toragol Alla, beytana mo. Tawi
kasoobe Ben no hedii Be. 26 Tun, nde wootere leydi ndin dimbii ko tiidi, didoodi
kaso ngon yergi. E on saa'i tigi baafe kaso ngon fow udditii, jolokooje de kasoobe Hen
jolkanoo den kadi jolkitii. 27 Aynudo kaso ngon fini. Bay o yi'ii baafe kaso ngon udditike,
o sorti kaafa makko kan fii wartagol, ko fii hari himo sikka kasoobe ben dogii. 28 Kono
Puulusa ewnii mo e hawa tiiduka, wi'i: «Wota a wadito bone woo! Men fow meden

doo!»
29 Onsay kanko aynudo kaso ngon o torii ndaygu, o wubbi o naati, o yani yeeso Puulusa

e Silaasi e hoore himo diwna. 30 Onsay o yaltini be ka yaasi, o wi'i: «Koohoobe, ko
hondun mi wadata fii yo mi dande?»

31 Be jaabii mo, Be wi'i: «Gomdin lisaa Joomi on, dun a dandete, an e Beynguure maa
nden.» 320nsay De fennindinani mo e kala wondo ka suudu makko daaluyee Joomiraado
on. 3 Kanko kadi o yetti Be e on saa'i tigi e nder on jemma, o lootani Be barmeeji mabbe
din. E on saa'i tigi kanko kadi o *lootaa maande kisiyee, kanko e yimBe suudu makko
ndun fow. 340 werni Be ka suudu makko, o Bannani be paametee, o weltodi e Deynguure
makko nden fow fii ko Be gomdini Alla kon.

35 Bay weetii, naawooPe Hen immini mbatulaabe mun bHen ko yaha wi'a aynudo kaso
on: «Accitu Ben yimbe.»

36 Onsay aynudo kaso on fillitanii Puulusa kon ko He wi'i, o wi'i mo: «Naawoobe Den
imminii wobbe ko wi'ammi yo mi accitu on. Jooni yaltee, yahon e hoore buttu.»

37 Kono Puulusa wi'i ben mbatulaabe: «Bay Be foccii men ka tumbere mbatu e Baawo
Jaawugol men, menen Dee jeyaabe e laamateeri Roomu, e hoore dun be bugike men ka
kaso, e hara jooni Be yaltinay men ka kene e dow gundoo? Waawaa wonude! Kambe
tigi yo Be aru, De yaltina men!» 38 Onsay Hen mbatulaabe yahi hollitoyi dun paawoobe
Ben. Ben huli bay be andii Ben ko jeyaabe e laamateeri Roomu. 39 Onsay Ben ari, be
jeeji Be, Be acciti Be, be torii be kadi yaltugol saare nden. 40 Bay be yaltii ka kaso, Be
naatiri ka oo debbo wi'eteedo Linda, Be yiidi e musibbe Hen, be wakkilini be. Onsay be
yahi.

17

Fii Yaadu Puulusa ndun Tesalonii
1 Be rewoyi Amfipolii e Apolonii, Be hewti Tesalonii ka Yahuudiyankeebe Hen mari

juulirde don. 2Puulusa naati don wano woowirani mo non, o wondi e mabbe e nder
aseweeje tati, himo yewtidude e mabbe fii ko bindi din wi'i kon. 3 O sifii, o weebiti
wonde *Almasiihu on no haanunoo tampude e immintineede kadi e hakkunde maybe
bBen, o wi'i De: «lisaa 00 mo mi woni on wowlande fii mun, ko on woni Almasiihu on.»
4Wobbe e mabbe hoolii dun, He tawti Puulusa e Silaasi, e hoore dun *Gereekiyankeebe
duudube rewoobe Alla, e rewbe buy jeyaabe e burbe teddude Hen kadi hoolii.

5 Kono YahuudiyankeeBe Ben nawli dun, Be yetti woBbe e bonbe wonbe ka fottirde
Ben, Be wattidi e mabbe, be wadi haa sonko wadi e nder saare nden e haa yimbe
ben dilliri hen fow. Be yahi ka suudu oo wi'eteedo Yaasuunu fii dabbitugol Puulusa
e Silaasi be adda be e yeeso jamaa on. © Laatii De tawaali De ton. Onsay Be poodi
Yaasuunu e musibBbe goo, Be addi Be yeeso hooreebe saare nden, e hoore hibe sonka,
wi'a: «Bee jiibube aduna on fow arii doo kadi, 7 Yaasuunu wernii be! Be fow hibe
dartaade yamirooje lando mawdo Roomu on, e hoore hibe wi'a lando goo no woodi
wi'eteedo lisaa.» 8 Din kongudi jibi jamaa on e naawoobe Ben. 9 Laatii Be accitude
Yaasuunu e Beya woo nde be yobBunoo alamaani.

Fii Yaadu Puulusa ndun Biriyata

10 E on jemma kisan musibbe Ben watti Puulusa e Silaasi e laawol Biriyata. Bay
bBen hewtoyii, De naatiri ka juulirde Yahuudiyankeebe Den. 11 Tawi Berde Hen den no
Buri be Tesalonii Ben udditaade. Be jabiri daaluyee on henaare tiidunde e hoore hibe
taskotonoo nande woo bindi din fii andugol ko Be wi'aa kon si ko non woniri. 12 Onsay
buy e hakkunde mabbe gomdini, Be gomdindini e rewbe Gereekiyankeebe teddube e
worbe Gereekiyankeebe duudube.

13 Kono nde Yahuudiyankeebe be Tesalonii Ben andunoo wonde Puulusa no fepninde
kadi daaluyee Alla on Biriyata, Ben kadi ari, Be memmini jamaa on, De jiiDindiri.
14 Kisan, musibbe gomdinbe Hen wadi feere no Puulusa yaara ka daande baharu, kono
Silaasi e Timotee kanun lutti don. 15 Ben wonnoobe dowtude Puulusa, Be ardii mo haa
Atiina. Onsay Ben yiltitii, Day De yamiraama wi'ugol Silaasi e Timotee wonde yo Pen
tawtoy mo ko yaawi.

Fii Arugol Puulusa ngol Atiina
16 Nde tawnoo Puulusa no habbii Beya Atiina, tawi Bernde makko nden no aani fota
kon ko o yi'aynoo saare nden no jokki sanamuuji. 17 Onsay o yewtidi e Yahuudiyankeebe
ben e rewoobe Alla ben ka juulirde e yimbe fottaynoobe Hen ka nokkuure fottirde
nden, dun non tawi ko nande woo. 18 Faamube goo e nder fedde Epikuriibe ben e
fedde Sitoyikiibe Ben nangi e yewtidugol e makko. Onsay wobbe e mabbe wi'i: «Ko

hondun oo wowloowo faalaa wowlude?» Tawi wobbe e maBbe no wi'a: «Himo wa'i
wa waajotoodo fii allaabe jananbe goo.» Tawi dun fow ko fii himo waajaade fii lisaa

e kibaaru mun moyyo on e fii ummutal ngal. 1° Onsay Be yetti mo, e nabi ka mbatirde

wi'eteende Areyopaasi, Be wi'i mo: «A waaway men andinde ko hondun woni ndee
jannde heyre nde wondaa wowlude fii mun? 20 Ko fii hida wadude e noppi amen
piiji di men woowaa nanude, meden faalaa andude ko hondun woni dun.» 2! Tawi be
Atiina Ben fow e hobbe wondunoobe e mabbe Hen ko jokkunoo woo ko wowlugol maa
hedagol piiji hesi.

22 Onsay Puulusa darii ka tumbo mbatirde, o wi'i: «Ko onon yo be Atiina, mi ndaarii e
cende den fow, mi tawii ko on Be diina fota. 23 Awa kadi e nder ko mi feyyata kon, mi yi'ii
kala ko rewoton, e hay mi yi'ii *layyorde ka dundoo windii: Ko ko allaajo mo andaaka.>
Dun ko on mo wondon teddinde, mo tawata on andaa, mi woni on fenninande. 24 Dun
ko on Alla tagudo aduna on e kala ko woni e mun, on wondo Joomiraado kammuuli din
e leydeele den, on ko mo hodataa e nder juulirde de yimbe moyyiniri juudee mun.
25 Hinaa neddanke wadanta mo, wa si tawii himo hatonjini e goddun, ko on woni
Yedoowo mo kala ngurndan e poopaali e kala huunde. 26 Ko immorde e aaden gooto
o tagiri leyyi neddanke din fow, yo Ben hodu e hoore ndelo leydi ndin fow. Awa o
happiino saa'iiji mabbe din e ittiri ko Be hodata e mun kon, 27 fii no Be dabbira Alla,
Be yi'a mo si no hawri e nder memugol, fii kala o woddaaki hay gooto e men. 28Ko fii ko
kanko hebirden ngurndan, waawirden memminaade, ko e makko kadi woodaden. Ko
dun yubBoobe gimdi mon goo no wi'i: <Ko en faybe makko kadi.»

29 «Bay non ko en fayBbe Alla, haanaa ka miijoden wonde Alla no nandi e kagne e kaalisi
maa e kaaye lesaade fotinaa, hara ko e immorde e miijo neddanke. 30 Hari Allaahu on
jogoraano yimbe Ben ko Be andaano mo kon, kono jooni o daalanii yimbe bHen fow e
nder nokkeeli din fow yo be tuubu. 31 Ko fii o happii palaande nde o paawirta aduna
on peewal, rewrude e on neddo mo o toddii, dun ko on mo o wadirani fow seedee
timmudo immintingol mo e hakkunde maybe ben.»

32 Nde Bbe nanunoo himo wowla fii ummutal maybe Hen, wobbe e mabbe jali mo,
wobBe Hen wi'i: «Men hedoto ma nande goo fii dun.» 33 Onsay kanko Puulusa o sortii
hakkunde mabbe. 34 Kono fow e mun, dun hadaali wobbe humoo e makko, gomdina.
Tawi no tawaa e Ben oo wi'eteedo Denuusi, tawdaado e dental fewjooBe Areyopaasi
Ben, e debbo no wi'ee Damaari, kanun e wobbe goo kadi.

18

Fii Yaadu Puulusa ndun Korenti
1 